
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 
 

ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ ᓄᕕᐱᕆ 23, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᑐᒃᓯᐊᕈᓐᓇᕐᒪᖔᖅ ᐊᐱᕆᓂᐊᖅᑕᕋ, ᐃᕝᔭᕈᑕᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᒥᓂᔅᑕᐃᑦ, ᒪᓕᒐᓕᐅᖅ̀ᑎᑦ. ᑲᑎᒪᔾᔪᑎᒃᓴᑎᓐᓄ ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. 
ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 023 - 2(3): ᐅᐸᒃᓯᒪᖏᑦᑐᖅ ᓯᕗᓕᖅᑎ ᐅᑲᓕᖅ (ᕿᓚᕝᕙᖅ) 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᒃᑯᑦ): ᐅᖃᖅᑏ, ᐅᖃᐅᑎᒪ ᐳᕆᒥᐅᕐ ᐹᓪ ᐅᑲᓕᖅ ᑕᕝᕙᓃᔾᔮᖏᒻᒪᑦ ᓅᕖᕙ 23 – 
25-ᒧᑦ ᑎᑭᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᓯᒃᓴᖏᑦ. ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 024 - 2(3): ᐋᓐᓂᐊᓯᐅᖅᑎᖃᕈᑏᑦ ᓄᓇᕘᒥ(ᐊᑭᓱᒃ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑲᓇᑕᒥ ᑐᓴᕈᑎᒋᔭᐅᓯᒪᒻᒪᑕ 
ᑖᒃᑯᐊ ᓇᔭᓐᖑᐊᓐ ᓇᓗᓇᐃᒃᑎᖃᑦᑐᑦ ᐊᒥᒐᕐᒪᑕ ᐊᒻᒪᓗ ᐊᒥᒐᖅᐸᓪᓕᐊᑐᐃᓐᓇᓂᐊᖅᖢᑎᒃ. ᑲᑎᒪᔨᑦ ᖃᐅᔨᒪᒻᒪᑕ 
ᑕᐃᒪᓐᓇ ᓇᔭᓐᖑᐊᑦ, ᐃᓛ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᕕᒃᑕᖃᓕᕐᒪᑦ ᓄᓇᕗᒻᒥ. ᓯᑕᒪᓂᓪᓗ 
ᐃᓕᓐᓂᐊᕐᕌᓂᒃᓯᒪᔪᖃᓕᖅᑐᓂ. 
 
ᐊᒻᒪᓗᒃᑕᐅᖅ ᑕᐃᒪᓐᓇ ᐊᒥᒐᕐᓂᖏᓐᓄᑦ ᐋᓐᓂᐊᓯᐅᖅᑏᓐ ᓄᓇᕗᒻᒥ ᐋᖅᑭᒋᐊᖅᓯᒪᒐᑦᑎᒍ ᑕᐃᒪᓐᓇ ᐊᑯᓂᐅᔪᒃᑯᑦ 
ᑳᑦᑐᕌᖃᑦᑕᖁᓪᓗᒋᑦ ᐱᓯᒪᒐᑦᑎᒍ ᓄᓇᕗᒥᐅᑕᐅᔪᓄᑦ. ᑕᐃᒪᓐᓇ ᐃᓕᓐᓂᐊᕐᕌᓂᒃᑐᖃᒃᑲᓐᓂᓚᐅᖏᓐᓂᐊᓂ ᑕᒫᓂ 
ᓄᓇᕗᒻᒥ. 
 
ᐅᖃᖅᑏ, ᑕᐃᒪ ᐃᖅᑲᓇᐃᔭᖅᑎᑖᕐᓂᐊᕐᓕᕋᑦᑕ 50-ᓂᑦ ᓯᓚᕐᔪᐊᕐᒥ ᐋᓐᓂᐊᓯᐅᖅᑎᓂᒃ ᑕᒪᕐᒥᓪᓗ 
ᓇᓗᓇᐃᒃᑯᑎᖃᖅᖢᑎᓪᓗ, ᖁᕕᐊᓱᒻᒪᕆᑦᑐᑎᓪᓗ. ᑖᒃᑯᐊ ᐃᒪᓐᓇ ᓄᓇᓕᓐᓅᓂᐊᖅᑐᑦ,  
 

• 16 ᕿᑎᕐᒥᐅᓄᑦ  

• 20 ᑭᕙᓪᓕᕐᒥᐅᓄᑦ  
• 11-ᕙᐅᓂᐊᖅᖢᑎᒃ ᕿᑭᑦᑖᓗᒻᒧᑦ  

 
ᑖᒃᑯᐊ ᐊᒥᐊᒃᑯᖏᑦ ᑖᒃᑯᐊ ᑎᑭᖃᑦᑕᕐᓗᑎᒃ ᐊᒻᒪᓗ ᐊᐅᓚᖃᑦᑕᕐᓗᑎᐅᓂᐊᕐᒪᑕ ᓯᕗᓂᒃᓴᐅᓂᐊᖅᑐᒧᑦ. 
 
ᐅᖃᖅᑏ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᕐᕌᒍᓄᑦ, ᐃᓛᒃ ᐱᓇᓱᐊᕈᓯᓄᑦ ᑕᓪᓕᒪᓄᑦ ᑕᐃᒪᓐᓇ 
ᐃᓕᓐᓂᐊᕐᑎᑦᑎᖃᑦᑕᓂᐊᕐᒪᑕ ᐃᓕᖅᑯᓯᑐᖃᖏᓐᓂᒃ ᓄᓇᕗᒻᒥᐅ. ᑕᐃᒪᓐᓇ ᐊᑲᐅᓈᖅᓯᖁᓪᓗᒍ. ᑖᒃᑯᐊ 16-ᖑᔪᑦ 
ᓯᓚᕐᔪᐊᕐᒥᒃ ᐋᓐᓂᐊᖅᓯᐅᖅᑏᓐ ᓄᓇᕗᒻᒥᐅᑕᐅᓕᕐᒪᑕ, 11-ᕙᐅᓂᐊᖅᑐᓪᓗ ᐱᓇᓱᐊᕈᓯᐅᓂᐊᖅᑐᓂ 
ᑎᑭᓐᓂᐊᖅᖢᑎᒃ.  
 
ᑕᐃᒪᓐᓇ ᐃᓄᒃᑕᐅᓯᒪᔪᑦ ᐊᒥᓲᔪᒻᒪᕆᐅᓕᕐᒪᑕ. ᐊᒻᒪᓗᒃᑕᐅᖅ ᑕᐃᒪᓐᓇ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᖅᐳᒍᑦ.  
 
ᑖᒃᑯᐊ ᐋᓐᓂᐊᓯᐅᖅᑏᓐ ᐊᔪᓐᖏᑎᐊᖅᖢᑎᓪᓗ ᐊᒻᒪᑕᐅᖅ ᑕᐃᒪᓐᓇ ᐊᐅᓚᑎᑦᑎᖏᓐᓂᖅᓴᐅᖃᑦᑕᕐᓂᐊᕐᕋᑦᑕ 
ᓄᓇᕗᒻᒥᐅᓂᒃ ᑕᒪᒃᑯᓂᖓ ᑕᓚᕖᓴᒃᑯᑦ ᐋᓐᓂᐊᖅᑐᓕᕆᔭᐅᖃᑦᑕᑎᓪᓗᒋᑦ. ᑖᒃᑯᐊ ᒪᐃᔭᖑᔪᑦ ᑲᑎᒪᔨᖏᓪᓗᑦ 
ᓄᓇᓕᓐᓂ ᑕᐃᒪᓐᓇ ᑎᑎᕋᖃᑦᑕᖁᕙᒃᑲ ᖃᓪᓗᓈᑦ ᓄᓇᖓᓐᓃᖔᖅᑐᓐ ᓯᓚᕐᔪᐊᕐᒥᓪᓗ 
ᐃᑲᔪᖅᓱᖅᑕᐅᖁᑦᓯᐊᖅᐸᕗᑦ ᑖᒃᑯᐊ ᐋᓐᓂᐊᓯᐅᖅᑏᓐ.  
 
ᐊᒻᒪᓗᒃᑕᐅᖅ ᑕᐃᒪᓐᓇ ᐃᑲᔪᖅᓯᖅᑕᐅᖁᓪᓗᒋᑦ ᒪᓕᒐᓕᐅᖅᑎᓄᑦ ᐊᒻᒪᓗ ᐅᖃᕈᒪᓪᓗᖓ ᑕᒪᓐᓇ 
ᐊᑲᐅᔪᒻᒪᕆᐅᓯᒪᒻᒪᑦ ᓄᓇᕗᒻᒥ ᓄᓇᓕᓐᓅᖅᑕᐅᓯᒪᑎᓪᓗᒋᑦ ᑐᓴᖅᓯᒪᔭᒃᑲ ᒪᓕᒃᑐᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 025 - 2(3): ᒥᐊᕋᒪ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ (ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ, ᐅᓐᓄᓴᒃᑯᓪᓗ. ᐅᖃᖅᑏ, ᑐᓴᖅᑎᑦᑎᒍᒪᕗᖓ ᐅᓪᓗᒥ 
ᑲᔪᓯᑦᑎᐊᕐᓚᐅᕐᕋᑦᑕ ᑕᐃᑲᓂ ᕿᑎᕐᒥᐅᓂ ᐊᐅᔭᐅᓚᐅᖅᑐᒥ. ᑖᓐᓇ ᓯᕗᓪᓕᖅᐹᖑᓪᓗᓂ ᐊᐅᔭᐅᓪᓗᓂ ᑖᓐᓇ 
ᐊᐅᓚᖅᓯᒪᒍᑕᐅᓚᐅᕐᒪᑦ ᐱᓕᕆᖃᑎᒋᔭᐅᓪᓗᑎᒃ Marimar Mining Corporation, ᕿᑎᕐᒥᐅᓐ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑦ, ᐃᓕᓐᓂᐊᖅᑐᓕᕆᔨᒃᑯᓪᓗ.  
 
Marimar Mining Corporation-ᑯᑦ ᐃᑲᔪᖅᓱᐃᓚᐅᕐᒪᑕ 16-ᓂᑦ, ᓲᕐᓗ ᐃᓕᓐᓂᐊᕐᑎᑦᑎᓪᓗᑎᒃ ᐅᔭᕋᕐᓂᐊᕐᓂᐅᑉ 
ᒥᒃᓵᓄᑦ ᔭᓗᓇᐃᕝᒥ.  
 
ᑖᒃᑯᐊ ᐃᓕᓐᓂᐊᖃᑕᐅᓚᐅᖅᑐᑦ ᖁᓪᓗᖅᑑᕐᒥᐅᓐ, ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ ᐊᒻᒪᓗ ᑕᓗᕐᔪᐊᖅ. ᑕᒪᕐᒥᒃ 
ᐃᓕᓐᓂᐊᕐᕈᑎᑖᓚᐅᖅᖢᑎᒃ. ᐃᓕᓐᓂᐊᕐᕈᑎᒋᔭᐅᒃᑲᓂᕐᓂᐊᖅᖢᑎᒃ ᐃᒪᓐᓇ ᕿᔪᓕᕆᓂᕐᒧᑦ, ᐊᓯᖏᓐᓄᓪᓗ  
ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗᒃᑕᐅᖅ ᐊᐅᓚᖅᑎᑕᐅᓪᓗᑎᒃ ᐊᔾᔨᒌᖏᑦᑐᓄᑦ ᓄᓇᒧᑦ. ᐊᒻᒪᓗᒃᑕᐅᖅ 
ᖃᐅᔨᒪᓕᖅᑎᑕᐅᓪᓗ ᐃᓕᓐᓂᐊᖅᑎᑕᐅᓪᓗᑎᒃ. 
 
ᐅᖃᖅᑏ, ᑕᒪᓐᓇ ᐆᒃᑑᑎᒋᔭᐅᑦᑎᐊᕐᕈᓐᓇᖅᐳᖅ ᐃᓄᐃᑦ ᑲᑐᔾᔨᖃᑎᒋᒃᑯᖏᑦ ᓇᒻᒥᓂᖅ ᐱᓕᕆᕝᕕᖃᑦᑐᓪᓗ, 
ᓄᓇᕗᑦ ᒐᕙᒪᒃᑯᖏᓪᓗ ᐱᓕᕆᖃᑎᒋᒍᓐᓇᔭᕋᕐᒪᖔᑕ ᐱᕈᖅᑎᑎᑦᓯᕙᓪᓕᐊᓂᕐᒥᒃ ᒪᒃᑯᑦᑐᓂᒃ. ᑕᐃᒪᓐᓇ  

ᓄᓇᕗᒻᒥᐅᑕᐅᔪᑦ ᐊᔪᓐᖏᓕᖅᑎᑕᐅᖃᑦᑕᓂᐊᕐᒪᑕ ᐱᕙᓪᓕᐊᑎᑦᓯᓂᕐᒧᑦ, ᐱᕚᓪᓕᑎᑦᓯᓂᕐᒧᓪᓗ ᓄᓇᕗᒻᒥ 
ᑮᓐᓇᐅᔾᔭᔅᓴᐅᑎᖏᑦ. 
 
ᐅᖃᖅᑏ, ᑕᐃᒪ ᑎᓕᐅᖅᑕᐅᕗᒍᑦ ᑕᒪᓐᓇ ᑲᔪᓯᑦᑎᐊᕐᓂᖃᓚᐅᕐᒪᑦ Marimar-ᑯᑦ ᐃᑲᔪᖅᓯᖅᑎᐊᓚᐅᕐᒪᑕᓗ, 
ᐊᓯᖏᓪᓗᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ. ᑕᐃᒪᓐᓇ ᐱᓕᕆᐊᕆᔭᐅᔪᖅ ᓄᓇᕘᒥᑦ ᐱᑦᔪᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 026 - 2(3): ᐃᓐᓇᒻᒪᕆᓐᓄᑦ ᖃᓄᖅᑑᕈᑎᒃᓴᐃᑦ: ᓴᖅᑭᔮᖅᑎᑦᓯᓂᖅ ᐃᓐᓇᒻᒪᕇᑦ 

ᐱᔭᕆᐊᓕᖏᓐᓂ (ᑕᐹᖅᔪᒃ)  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᓯᔩ. ᐃᓐᓇᐃᑦ ᑕᒪᒃᑯᐊ ᐃᓛᒃ ᐃᑉᐱᓐᓂᐊᓪᓚᕆᓲᖑᒻᒥᒻᒪᑕ 
ᓄᓇᓕᓐᓂ ᑕᒫᓂ ᓄᓇᕗᒻᒥ. ᐊᐅᔭᐅᓚᐅᖅᑐᒥ 2004-ᖑᑎᓪᓗᒍ ᐃᓕᖅᑯᓯᓕᕆᔨᒃᑯᑦ ᑲᑎᒪᑎᑦᑎᓚᐅᕐᒪᑕ 
ᐊᕕᑦᑐᖅᓯᒪᔫᔪᓂᒃ, ᖃᒪᓂᖅᑐᐊᕐᒥᓪᓗ, ᐃᖃᓗᓐᓂᓗ, ᐊᒻᒪᓗ ᑕᓗᕐᔪᐊᕐᓂ. ᑖᒃᑯᐊ ᑲᑎᒪᑎᑕᐅᔪᑦ 
ᓇᓗᓇᐃᖅᓯᓚᐅᕐᒪᑕ ᐃᓐᓇᐃᑦ ᑕᒫᓂ ᓄᓇᕘᒥ ᑭᓱᒧᑦ ᐃᑉᐱᒋᔭᐅᔭᕆᐊᖃᒻᒪᖔᑕ ᐊᒻᒪᓗ ᖃᓄᖅ ᑕᒪᒃᑯᐊ ᐃᓄᐃᑦ 
ᐃᓕᖅᑯᓯᖏᓪᓗᑦ, ᐅᖃᓯᖏᓪᓗ ᐱᕙᓪᓕᐊᔪᓐᓇᕐᒪᖔᑦᑎᒍ ᑕᒪᒃᑯᓄᖓ ᐱᕈᖅᐸᓪᓕᐊᔪᓄᑦ 
ᖃᐅᔨᒪᖃᑕᐅᒍᓐᓇᑦᑎᐊᖁᓪᓗᒋᑦ.  
 
ᑕᒪᓐᓇ ᑲᑎᒪᓂᐅᓚᐅᖅᑐᖅ ᓇᓗᓇᐃᖅᓯᓯᒪᓚᐅᕐᒪ ᐊᒻᒪᓗ ᑖᒃᑯᐊ ᓴᖅᑭᕐᓂᐊᕐᕆᕙᒃᑲ ᐅᐊᑦᑎᐊᕈᒃᑲᓐᓂᖅ 
ᓇᓗᓇᐃᖅᓯᓯᒪᔪᑦ ᓴᖅᑭᔮᖅᑎᑦᑎᓇᓱᐊᕐᓂᖅ ᐃᓐᓇᐃᑦ ᐱᔭᕆᐊᓕᖏᓐᓂᒃ ᑕᒫᓂ ᓄᓇᕘᒻᒥ. 
 
ᐅᖃᖅᑎᑦᑎᔩ, ᑕᒪᓐᓇ ᐸᕐᓇᐅᑎᒋᓇᓱᐊᖅᑕᕗᑦ ᑖᒃᑯᐊᓗ ᐅᖃᓕᒫᖅᓯᒪᔪᑦ ᓇᓗᓇᐃᖅᓯᒪᒻᒪᑕ 
ᖃᓄᐃᓕᐅᖅᑐᒃᓴᐅᑕᐅᒻᒪᖔᑦᑕ ᐃᑲᔪᕐᓂᖃᒻᒪᕆᓂᐊᖅᐳᑦ ᑖᒃᓱᒥᖓ ᐱᓕᕆᕝᕕᒋᔭᑦᑎᓐᓂᒃ. ᐃᓐᓇᐃᑦ ᑕᒫᓂ 
ᓄᓇᕘᒻᒥ ᖃᓄᐃᓕᐅᒃᑲᓐᓂᕆᐊᖃᕐᓂᑦᑎᓐᓂ ᑖᓐᓇ ᐊᑑᑎᒋᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 027 - 2(3): ᐃᓗᐊᖅᓯᕚᓪᓕᕈᑏᑦ ᓄᓇᕗᒻᒥ ᐃᒡᓗᑖᕈᑎᓄᑦ ᐊᑭᓖᒋᐊᖓᕈᑎᓄᑦ 

ᐃᑲᔪᖅᓴᕈᑎᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓂᕈᐊᖅᑕᐅᒪᔪᐃᑦ. ᐅᖃᖅᑏ ᓂᑯᕕᑉᐳᖓ ᐅᓪᓗᒥ 
ᑕᒪᓐᓇ ᓇᒻᒥᓂᖅ ᐃᓪ `ᓗᑖᕋᓱᐊᖅᑐᓄᑦ ᐃᑲᔪᖅᓲᑎᕗᑦ ᐱᕙᓪᓕᐊᓂᕆᔭᕗᑦ ᑐᑭᓯᑎᑕᐅᖁᓪᓗᒍ ᐊᒻᒪᓗ ᑖᒃᑯᐊ 
ᖃᓄᑎᒋ ᐃᑲᔪᖅᓱᓂᐊᕐᒪᖔᑎᒍ ᑕᒪᓐᓇ ᓇᒻᒥᓂᖅ ᐃᓪᓗᑖᕋᓱᐊᕐᓂᐅᔪᖅ ᑕᒫᓂ ᓄᓇᕗᒻᒥ. 
 
ᒫᓐᓇᒧᑦ ᐃᑲᔪᖅᑑᑎᒋᕙᑦᑕᕗᑦ ᐃᒪᐃᑦᑑᒻᒪᑕ 15-ᑕᐅᓴᓂᒃ ᑮᓇᐅᔭᒃᑯᑦ ᐃᑲᔪᖅᐸᑦᑐᑕ ᐃᓪᓗᓂᑦ 
ᓴᓇᒪᑦᑕᐅᑎᒋᔪᓂᑦ. ᐊᒻᒪᓗ ᐃᓪᓗᒥᑦ ᓄᑖᒥᑦ ᐱᒐᓱᐊᕐᓂᐊᖅᐸᑕ 25-ᑕᐅᓴᓂᒃ ᐃᑲᔪᖅᑑᑎᖃᖅᐸᑦᑐᑕ. 
ᑕᒪᓐᓇ ᐃᓪᓗᑖᕈᒪᓂᖅ ᐱᕙᓪᓕᐊᓂᖃᑦᑎᐊᖅᑎᓪᓗᒍ ᖃᓄᐃᓕᐅᒃᑲᓐᓂᕈᑎᒋᒐᓱᐊᖅᑕᕗᑦ ᓄᑖᓂᓪᓗ 
ᐊᓚᒃᑲᐃᓂᕆᒐᓱᐊᖅᑕᕗᑦ ᑕᒪᓐᓇ ᐱᓕᕆᐊᕆᑦᑎᐊᕋᓱᐊᖅᐸᕗᑦ.  
 
ᑭᓯᐊᓂ ᑕᒫᓂ ᐃᖃᓗᓐᓂ ᑖᓐᓇ ᐊᓯᔾᔨᓗᐊᕐᓂᖃᓐᖏᑦᑐᖅ ᑕᒪᓐᓇ ᑲᔪᓯᓂᖃᑦᑎᐊᖅᓯᒪᓂᖓ ᒪᓕᑦᑐᒍ ᑖᒃᑯᐊ 
ᐊᓯᔾᔨᓗᐊᕐᓂᐊᖏᑦᑐᐃᑦ. 
 



ᐱᖓᔪᐊᑦ, ᓄᕕᐱᕆ 23, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

370

ᑭᓯᐊᓂ ᑕᕝᕙᓂ ᑕᖅᑭᒥᑦ ᖃᐃᔪᒥᑦ ᑎᓰᕝᕙ 1, 2005-ᖑᓕᖅᐸᑦ ᑕᒪᓐᓇ ᓄᑖᖅ ᐋᖅᑭᒋᐊᕐᓂᐊᕋᑦᑎᒍ ᑕᒪᒃᑯᓄᖓ 
ᐊᖏᓪᓕᕙᓪᓕᐊᔪᓄᑦ ᐊᒻᒪᓗ ᐊᖏᓪᓕᕙᓪᓕᐊᓗᐊᓐᖏᑦᑑᒐᓗᐊᓄᑦ ᓱᒃᑲᐃᓂᖅᓴᐅᔪᓄᑦ. ᑕᒪᓐᓇ ᐃᓪᓗᓕᐅᕐᓂᐅᔪᖅ 
ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᒥ ᒫᓐᓇ ᐊᓯᔾᔨᕆᐊᖅᓯᒪᒐᑦᑎᒍ ᑖᒃᑯᐊ ᐃᓪᓗᓂᑦ ᓂᐅᕕᕐᓂᐊᖅᐸᑕ 
ᓴᓇᒪᑦᑕᐅᑎᒋᔪᓂᑦ 30-ᑕᐅᓴᓂᒃ ᐃᑲᖅᑑᑎᒋᓂᐊᖅᑐᑎᒍ ᐊᒻᒪᓗ ᐃᓪᓗᒥᑦ ᓄᑖᒥᑦ ᓴᓇᔭᐅᓂᐊᖅᐸᑕ 50-ᑕᐅᓴᓂᒃ 
ᐃᑲᔪᕐᓂᐊᕆᓪᓗᑎᒍ. ᑖᒃᑯᐊ ᓄᓇᓖᑦ ᐊᓯᒐᓚᒋᔭᖏᑦ ᑕᒫᓂ ᓄᓇᕗᒻᒥ ᐃᒪᐃᓕᖓᑦᓱᑎᒃ: 45-ᑕᐅᓴᓂ 
ᐃᑲᔪᕈᓐᓇᕐᓂᐊᕆᓪᓗᑎᒍ ᓇᒻᒥᓂᖅ ᓴᓇᒪᑦᑕᐅᑎᒋᔪᒥᑦ ᐃᓪᓗᑖᕋᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᓄᑖᒥᑦ ᐃᓪᓗᒥᑦ 
ᓴᓇᓂᐊᖅᐸᑕ 75-ᑕᐅᓴᓂᒃ ᐃᑲᔪᕐᓂᐊᕆᓪᓗᑎᒍᑦ. 
 
ᑭᖑᓪᓕᖅᐹᖑᔪᖅ ᑖᓐᓇ ᐊᓯᔾᔨᕈᑕᐅᓂᐊᖅᑐᖅ ᐃᑲᔫᓯᐊᑎᑦᑎᒍᑎᒋᖃᑦᑕᑕᑦᑎᓐᓄᑦ ᐊᕐᕌᒍᓄᑦ ᖁᓕᓄᑦ 
ᐊᑐᖅᑕᐅᒍᓐᓇᖅᑎᑕᐅᓂᐊᕐᓗᑎᒃ ᑕᒪᒃᑯᐊ ᓄᓇᕗᒻᒥᐅᑕᐅᒍᒪᓪᓚᑦᑖᖅᑐᑦ ᑮᓇᐅᔭᓂᒃ 
ᐱᑎᑕᐅᒍᓐᓇᖃᑦᑕᕐᓂᐊᕐᓗᑎᒃ. ᐊᒻᒪᓗ ᓄᓇᕗᒥ ᐃᓪᓗᖃᖅᑎᑦᑎᔪᑦ ᐃᒪᓐᓇ 
ᑮᓇᐅᔾᔭᔅᓴᓕᐅᕈᑕᐅᑦᑕᐃᓕᔾᔪᑕᐅᓂᐊᖅᐳᖅ.  
 
ᐅᖃᖅᑏ, ᑕᐃᒪ ᑲᑎᒪᔩᑦ ᐊᖏᕐᓂᐊᖅᐳᑦ ᑕᒪᒃᑯᐊ ᐊᓯᔾᔨᖅᑕᐅᓯᒪᔪᑦ ᐱᕚᓪᓕᕈᑕᐅᒻᒪᕆᓐᓂᐊᕐᒪᑕ 
ᓴᖅᑭᔮᖅᑎᑦᑎᓂᖅ ᐃᑲᔪᖅᓱᐃᓂᕐᓗ ᓇᒻᒥᓂᖅ ᐃᓪᓗᖃᕐᓂᕐᒧᑦ. ᐱᓗᐊᖅᑐᒥᑦ ᑕᒪᒃᑯᓇᓂ ᐃᓪᓗᖃᕐᕕᐅᖏᑦᑐᓂᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑦᑎᓐᓂᑦ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 2(3): ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᑦ ᑲᑎᒪᕕᒃᔪᐊᕐᓂᖓ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐱᔾᔪᑎᒋᔭᐅᔪᒥᑦ 
ᖁᕐᓗᖅᑐᕐᒥ ᕿᒫᕕᒻᒧᑦ. ᑕᐃᔅᓱᒪᓂ ᐅᖃᓚᐅᕋᒪ ᐃᑉᐸᔅᓵᓂᐅᓚᐅᖅᑐᖅ ᐊᐱᕆᓚᐅᖅᑐᖓᓗ ᐱᒻᒪᕆᐅᔪᒥᑦ 
ᑲᑎᒪᓕᓵᖅᑎᓪᓗᑕ.  
 
ᐱᓇᓱᐊᕈᓯᐅᓚᐅᖅᑐᒥᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᓚᐅᕐᒪᑕ ᐊᕐᕌᒍᑕᒫᖅᓯᐅᑎᒥᑦ ᖁᕐᓗᖅᑐᕐᒥ. ᖁᕕᐊᓱᓚᐅᖅᐳᖓ 
ᑐᓴᕆᐊᔅᓴ ᑐᓴᕋᔅᓴᓂᑦ ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᑐᐃᓯᒪᒻᒪᑕ ᖁᕐᓗᖅᑐᕐᒥ ᕿᒫᕕᒻᒧᑦ. 
ᐅᖃᖅᑏ, ᑕᐃᒪ ᐱᓕᕆᖃᑎᒋᔪᒪᕙᒃᑲ ᐃᑲᔪᖅᓱᐃᔪᑦ ᐊᒻᒪᓗ ᖁᕐᓗᖅᑑᕐᒥᐅᑦ ᑕᐃᒪᓐᓇ ᕿᒫᕝᕕᒻᒥᑦ 
ᐱᓯᒪᐃᓐᓇᖁᓪᓗᒋᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 2(3): ᓄᑕᖅᑲᐃᑦ ᓱᕋᒃᑕᐅᒃᑕᐅᓯᒪᔪᑦ ᐃᒥᐊᒻᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᒻᒪᕆᐅᔪᒥᑦ ᐅᖃᐅᓯᖃᕈᒪᓪᓗᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ ᐅᖃᐅᓯᕆᔭᐅᓚᐅᖅᑐᒥᑦ.  
 
ᐅᖃᖅᑏ, ᖁᔭᓐᓇᒦᖅᐸᕋ ᐃᖅᑲᐃᑎᑦᑎᓚᐅᕐᒪᑦ ᑕᒪᓐᓇ ᐅᐃᕆᓐᓇᕈᑕᐅᔪᖅ ᐱᓇᓱᐊᕈᓯᕆᒻᒪᒍ ᑕᐃᒪᓐᓇ 
ᐃᖅᑲᐃᑎᑦᑎᓚᐅᕐᒪᑦ ᐊᖏᕈᑎᒋᓪᓗᒍᓗ. ᑲᓇᑕᒥᐅᑕᐅᔪᓄᑦ ᑕᒪᓐᓇ ᐃᑉᐱᓐᓇᕈᑕᐅᖃᑦᑕᕐᓂᖓᓄᑦ. ᑕᒪᓐᓇ 
ᐅᖃᐅᓯᕆᔭᖅᐳᑦ ᐅᓪᓗᒥ ᑖᒃᑯᐊ ᐅᐃᕆᓯᒪᔾᔪᑎᖃᖃᑦᑕᖅᑐᑦ ᐋᓐᖓᔮᕐᓇᖅᑐᓂᑦ ᐱᔾᔪᑎᖏᓪᓗᒋᑦ. 
 
ᑖᒃᑯᐊ ᓱᕈᓰᑦ ᐊᑦᑐᖅᑕᐅᓯᒪᔪᑦ ᐃᒥᐊᓗᒻᒧᑦ ᐋᓐᖓᔮᕐᓇᖅᑐᓄᓪᓗ ᐱᑕᖃᒻᒪᕆᒻᒪᑕ. ᑕᒪᒃᑯᐊ ᐊᓈᓇᒃᑯᖏᑦ ᓲᕐᓗ 
ᐃᒥᐊᓗᖃᑦᑕᕌᖓᑕ ᓇᔾᔨᓪᓗᑎᒃ. ᐊᒥᓱᑦ ᑕᒪᒃᑯᐊ ᐊᑦᑐᖅᑕᐅᓯᒪᔪᑦ ᐃᒥᐊᓗᒻᒧᑦ (?)-ᒋᔭᐅᓪᓗᑎᒃ 
ᐃᓕᓐᓂᐊᑦᑎᐊᕈᓐᓇᖃᑦᑕᖏᒻᒪᑕ.  
 
ᐅᖃᖅᑏ, ᖃᐅᔨᓴᕈᑕᐅᓯᒪᔪᖅ ᖃᐅᔨᒪᔭᖅᐳᓪᓗ ᑲᓇᑕᒥ ᐊᓯᖏᓐᓂᓗ ᑕᑯᔭᐅᓯᒪᒻᒪᑕ ᑖᒃᑯᐊ ᐊᑦᑐᖅᑕᐅᓯᒪᔪᑦ 
ᕿᓚᒥᑯᓗᒃ ᖃᐅᔭᐅᑲᐅᑎᒋᔪᓐᓇᕐᒪᑕ, ᐃᒪᓐᓇᓗ ᐃᓐᓇᓐᖑᖅᐸᓪᓕᐊᓪᓗᑎᒃ ᐱᕙᓪᓕᐊᑐᐃᓐᓇᓲᖑᓪᓗᑎᒃᓗ ᐊᒻᒪᓗ 
ᑕᐃᒪᓐᓇ ᖃᐅᔨᔭᐅᖏᒃᑳᖓᒥᒃ ᓇᒥ ᓗᒃᑖᒧᑦ ᐊᑲᐅᓐᖏᓕᐅᕈᑎᖃᖅᑕᒻᒪᕆᖃᑦᑕᕐᒪᑕ 
ᐃᑲᔪᖅᓱᖅᑕᐅᖃᑦᑕᓐᖏᑐᐊᕌᖓᒥᒃ.  
 
ᐅᖃᖅᑏ, ᑕᒪᒃᑯᐊ ᐊᒃᑐᖅᑕᐅᓯᒪᔪᑦ ᐃᒥᐊᓗᖕᒧᑦ ᓱᕈᓰᑦ ᐃᓕᓐᓂᐊᕐᕕᒻᒥ ᐃᑲᔪᖅᓱᖅᑕᐅᒋᐊᖃᓲᖑᓪᓗᑎᒃ ᐊᒻᒪᓗ 
ᐊᓯᖓᓂᑦ ᐃᒪᓐᓇ ᐃᑲᔪᖅᑐᖅᑕᐅᖏᒃᑳᖓᒥᒃ ᓱᕈᓰᑦ ᓲᕐᓗ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᐃᓕᓐᓂᐊᕐᓂᕐᒧᑦ 
ᐃᓅᓯᖃᑦᑎᐊᕐᓂᕐᒧᓪᓗ.  
 
ᖃᐅᔨᒪᓪᓗᑕᓗ ᑕᒪᒃᑯᐊ ᐊᓄᓪᓚᒃᓯᐊᕆᔭᖅᐳᑦ ᒫᓐᓇᐅᔪᖅ ᑕᐃᒪᓐᓇ ᐊᒃᑐᖅᑕᐅᓯᒪᓪᓗᑎᒃ. ᐅᖃᑏ, ᑕᐃᒪᓐᓇ 
ᖃᐅᔨᕚᓪᓕᖅᑎᑦᓯᓂᖅ ᓯᕗᓪᓕᖅᐹᖑᖕᒪᑦ ᖃᐅᔨᓴᖅᑕᐅᓂᖅ ᓗᒃᑖᓄᑦ ᑕᒪᓐᓇ ᐃᓛ ᑲᒪᒋᔭᐅᓂᖏᓐᓄᓪᓗ 
ᐃᖢᐊᕐᓂᖅᓴᐅᖃᑦᑕᕐᒪᑦ. ᐃᓕᓐᓂᐊᖅᑎᑕᐅᓗᑎᒃᓗ ᐃᖢᐊᖅᓴᖅᑕᐅᓗᑎᒃᓗ ᐃᑲᔪᖅᓱᖅᑕᐅᓗᑎᒃᓗ 
ᐃᓕᓐᓂᐊᖅᑎᑕᐅᑦᓯᐊᕐᓂᕐᒧᑦ ᑕᐃᒪᓐᓇ ᐋᓐᓂᐊᖃᕐᓇᖏᑦᑐᒧᑦ ᐃᓅᓯᖃᑦᑎᐊᕈᓐᓇᕐᓂᖅᓴᐅᓪᓗᑎᒃ.  
 
ᐅᖃᖅᑏ, ᑖᒃᑯᐊ ᐊᒃᑐᖅᑕᐅᓯᒪᔪᑦ ᐃᒥᐊᓗᖕᒧᑦ ᓯᓚᐃᒋᔭᐅᓪᓗᑎᒃ ᑕᒪᓐᓇ ᓴᐳᔾᔭᐅᒍᓐᓇᕋᓗᐊᕐᒪᑦ ᑕᒪᒃᑯᐊ 
ᐊᓈᓇᒃᑯᒋᔭᐅᔪᑦ ᐃᒥᖃᑦᑕᖏᑉᐸᑕ ᓇᔾᔨᓪᓗᒋᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᑦᓯᐊᖏᓐᓇᖁᔭᒃᑲ ᑕᐃᒪᓐᓇ ᐊᓈᓇᒋᔭᐅᔪᑦ ᓲᕐᓗ ᐃᒥᐊᓗᖃᑦᑕᖁᔭᐅᖏᓪᓗᑎᒃ 
ᓯᖓᐃᑎᓪᓗᒋᑦ.  
 
ᐅᐊᑦᓯᐊᕈᒃᑲᓐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᐊᐱᖅᓱᕈᑎᒋᓂᐊᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 2(3): Hᐊᒻᓚᒃᑯᑦ ᐊᐅᓱᐃᑦᑐᒥ ᖃᐅᔨᓴᕐᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑯᑦ) ᐅᓪᓗᒥ ᓂᑯᕕᑉᐳᖓ ᑲᑎᒪᔨᓄᑦ ᑐᓴᖅᑎᑦᑎᒍᒪᓪᓗᖓ ᓄᑖᒥᒃ 
ᐱᒻᒪᕆᐅᔪᒥᒃ ᑐᓴᕐᓂᖅᑐᒥᒃ ᑕᐃᑲᓂ ᐊᐅᓱᐃᑦᑐᒥ.  
 
ᒫᓐᓇᓵᖑᓚᐅᖅᑐᑦ ᕼᐊᓐᓚᒃᑯᑦ ᖃᐅᔨᓴᓚᐅᕐᒪᑕ ᑖᒃᑯᓂᖓ ᐃᒪᖅᑖᖃᑦᑕᕈᒪᓪᓗᑎᒃ ᖃᓪᓗᓈᑦ ᓄᓇᖓᓐᓄᑦ.  
 
ᐅᖃᖅᑏ, ᑖᒃᑯᐊ ᐅᖃᐅᓯᖃᖃᑦᑕᕐᒪᑕ ᑲᑎᒪᔨᐅᖃᑎᒃᑲ ᓲᕐᓗ ᓄᓇᒦᓐᖔᖅᑐᓂ ᑖᓐᓇ ᐱᒻᒪᕆᐅᔪᖅ 
ᐅᔭᕋᖕᓂᐊᕐᓂᕐᒧᑦ ᐱᔾᔪᑎᒋᓪᓗᒍ ᑕᐃᒪᓂᒃᓗ ᒍᓗᑎᓂᒃᓗ ᐊᓯᖏᓐᓂᒃᓗ ᐅᔭᕋᖕᓂᐊᕐᓂᖅ. ᐊᐅᓱᐃᑦᑐᒥᐅᓪᓕ 
ᓯᕐᒥᓂᒃ ᐃᒥᖅᑖᖅᑎᑦᓯᓂᐊᕐᒪᑕ ᐊᑐᖅᑕᐅᒃᑲᓐᓂᕈᓐᓇᖅᑐᒥᒃ ᐃᑲᔪᕈᑕᐅᓂᐊᖅᖢᑎᒃᓗ ᓄᓇᒥᐅᑕᑦᑎᓐᓄᑦ.  
 
ᐅᖃᖅᑏ, ᑕᒪᒃᑯᐊ ᐃᖅᑲᐃᑎᖃᑦᑕᕋᒃᑭᑦ ᒐᕙᒪᒃᑯᑦ ᐱᓕᕆᑦᓯᐊᕆᐊᖃᕐᓂᖏᓐᓂᑦ ᐃᑲᔪᖅᓱᐃᒋᐊᖃᕐᓂᖏᓐᓄᓪᓗ 
ᑮᓇᐅᔭᐃᑦ ᑮᓇᐅᔾᔭᒃᓴᐅᑎᒍᑎᒃᓴᓂᒃ ᐃᖅᑲᓇᐃᔭᖅᑎᑦᓯᒍᓐᓇᖁᓪᓗᒋᑦ ᓯᐊᒻᒪᕐᕕᐅᓯᒪᖏᑦᑐᓂᑦ ᓄᓇᓕᖕᓂᑦ. 
ᑎᓕᐅᕈᒪᔭᒃᑲᑦ ᓄᓇᕗᑦ ᒐᕙᒪᒃᑯᖏᑦ ᖃᓄᑐᐃᓐᓇᖅ ᐃᑲᔪᖅᑕᐅᖁᓪᓗᒋᑦ ᕼᐊᒻᓚᑦᒥᐅᑦ ᐊᐅᓱᐃᑦᑐᒥ 
ᑕᐃᒪᐃᑦᑐᓕᐅᕐᓂᖏᓐᓄᑦ ᐃᒪᕐᒥᒃ.  
 
ᐅᖃᖅᑏ, ᑕᐃᒪ ᐃᓛ ᐱᖃᑎᒋᒍᒪᔭᒃᑲᑦ ᑲᑎᒪᔨᐅᖃᑎᒃᑲ ᕼᐊᒻᓚᒃᑯᑦ ᐊᐅᓱᐃᑦᑐᒥ ᑕᒪᒃᑯᐊ ᐅᐱᒋᔭᐅᖁᓪᓗᒋᑦ 
ᑕᐃᒪᓐᓇ ᐱᒋᐊᖅᓯᒪᓂᖏᓐᓄᑦ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 2(3): ᐸᓐᓂᕐᑑᒥ ᐃᓐᓇᐅᓂᖅᓴᐃᑦ ᐊᐅᓪᓚᕈᒃᔭᐅᓯᒪᓂᖏᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᔾᔪᑎᒋᔭᕋ ᑕᒫᓂ ᓴᑉᑕᒻᐸᐅᕋᑖᖅᑐᒥ 
ᑕᑉᐱᑲᓂ ᐸᓐᓂᖅᑑᒥ ᐃᓐᓇᐅᓂᖅᓴᐃᑦ ᐊᐅᓪᓛᖅᓯᒪᒍᔾᔭᑯᓘᖃᑦᑕᓚᐅᕐᒪᑕ ᓄᓂᕙᒋᐊᖅᑎᑕᐅᕙᒃᑐᑎᒃᓗ 
ᐊᓯᕙᖅᑎᑕᐅᓪᓗᑎᒃ. 
 
ᐊᒻᒪ ᑕᕝᕙᓐᖓᑦ ᓴᑉᑕᒻᐸ 6 ᐱᒋᐊᖅᑐᒍ ᑕᕝᕗᖓ ᓴᑉᑕᒻᐸ 15, ᑖᒃᑯᐊ ᐊᐅᓪᓛᖅᓯᒪᔭᖅᑐᓚᐅᕐᒪᑕ ᐸᓐᓂᖅᑑᑉ 
ᓯᓚᑖᓄᑦ ᑕᑉᐸᐅᖓ ᐊᑎᖃᖅᑐᒧᑦ ᖃᓂᕋᓗᒃ, ᐃᖃᓗᒐᐅᑉ? ᖃᓂᒋᔮᓄᑦ. ᑖᒃᑯᐊ ᐊᐅᓪᓚᖅᓯᒪᖃᑕᐅᓚᐅᖅᑐᑦ 
ᐱᐱᓕ ᑰᓂᓘᓯ, ᓯᐊᕆ ᑭᓴᖅ, ᐃᓕᓴᐱ ᐃᓱᓪᓗᑕᖅ. ᒥᐊᕆ ᓱᒃᑯᓛᖅ, ᒨᓯᓯ ᕿᔪᐊᖅᔪᒃ, ᐹᓇᐸᔅ ᖂᐱ, ᑕᐃᕕᑦ 
ᕖᕕ, ᐃᓅᑭ ᐋᑯᓗᒃᔪᒃ ᐊᒻᒪ ᐊᐅᓚᑦᑎᔨᐅᖃᑕᐅᓪᓗᓂ ᔭᐃᑯ ᐃᓱᓪᓗᑕᖅ. 
  
ᑖᒃᑯᐊ ᐊᒃᓱᐊᓗᒃ ᖁᕕᐊᓱᑦᑎᐊᓚᐅᖅᑐᑦ ᑖᒃᑯᐊ ᑕᑯᔭᖅᑐᖃᑦᑕᓚᐅᕐᒥᒐᒃᑭᑦ ᐊᑕᐅᓯᐊᕐᓇᒋᑦ ᐊᐅᓪᓛᖅᓯᒪᑎᓪᓗᒋᑦ 
ᐊᒻᒪ ᐃᑲᔪᖅᑎᒋᓚᐅᖅᑕᕗᑦ ᖁᔭᓐᓇᒦᕈᒪᓪᓗᒋᑦ: ᐄᓇ ᐊᒻᒫᓕᒃ, ᐲᑕ ᕿᔪᐊᖅᔪᖅ, ᐊᓐᑐᕈ ᑰᓂᓘᓯ ᑖᓐᓇ 
ᐃᓅᓱᒃᑐᑯᓗᒃ ᐊᒻᒪ ᐄᕙ ᒪᓐᓂᐊᐱᒃ. ᑖᒃᑯᐊᓗ ᐊᐅᓛᕈᔾᔨᔨᒋᖃᑦᑕᓚᐅᖅᑕᖏ ᑕᑉᐸᐅᖓᓗ ᐅᑎᐅᔾᔭᐅᑎᓪᓗᒋᓪᓗ 
ᖁᔭᓇᒦᖅᑐᒋᑦ ᐊᒻᒪᑦᑕᐅᖅ ᑖᓐᓇ ᔭᐃᑯ ᖃᖅᑲᓯ ᖁᔭᓐᓇᒦᒃᑲᓐᓂᕐᒥᓗᒍ ᑖᒃᑯᐊᑦᑕᐅᖅ ᓂᐅᕕᕆᐊᕈᔾᔭᐅᓚᐅᕐᒥᖕᒪᑕ 
ᑖᒃᑯᓇᓐᖓ ᐃᓐᓇᑯᓗᒃᐳᑦ ᐊᐅᓛᖅᓯᒪᓂᖃᖅᑎᓪᓗᒋᑦ ᐅᑭᐊᒃᓴᐸᓪᓕᐊᓕᖅᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 2(3): ᐱᖓᔪᖓᓐᓂ ᐊᕐᕌᒍᑕᒫᑦ ᖁᕕᐊᓱᒃᕕᓯᐅᓐᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᖁᔭᓐᓇᒦᕈᒪᓪᓗᖓ 
ᓇᓗᓇᐃᖅᓯᔪᒪᓪᓗᖓᓗ Frobisher Inn ᐊᒻᒪᓗ ᒥᐅᕆ ᔅᑖᒃᑯᑦ ᐅᓐᓄᒃ, ᐃᓛᒃ ᐃᖅᑲᐅᒪᔭᒃᓴᐅᒐᑦᓯ 
ᖃᐅᖁᔭᐅᓚᐅᕋᑦᑕ ᐱᖓᔪᐊᓂ ᖁᕕᐊᓱᒃᕕᒃᓯᐅᖅᑎᓪᓗᒋᑦ ᑕᒪᓐᓇ ᖁᕕᐊᓇᖅᑐᖅᔪᐊᒻᒪᕆᐊᖃᑦᑕᕐᒪᑦ 
ᐅᐸᒃᑕᐅᔪᒪᒍᓗᒡᓗᓂᓗ.  
 
ᓂᕿᑦᑎᐊᕚᓚᐅᖅᑐᑦ ᒪᑯᐊᓗ ᐃᕿᐊᓐᖑᐃᔭᐅᑏᑦ ᖁᕕᐊᓇᖅᑑᓚᐅᖅᓱᑎᒃ. ᒥᔅᑕ ᑕᒡ ᑲᒃᔅ, ᐊᖏᔪᖅᑳᕆᔭᐅᔪᖅ, 
ᖁᔭᓐᓇᒦᕈᒪᔭᕋ ᖃᐃᖁᔨᓚᐅᕐᒪᑦ ᒪᓕᒐᓕᐅᖅᑎᓂᒃ ᒫᓂ, ᒐᕙᒪᒃᑯᓪᓗ ᐊᒻᒪᓗ ᑕᐃᒃᑯ ᖃᐃᖁᔭᐅᓯᒪᔪᑦ 
ᑕᐃᑲᓃᓚᐅᕐᖓᑕ ᖁᕕᐊᓱᒃᕕᒃᓯᐅᕈᒪᓕᖅᓱᑎᒃ. ᑕᐃᒫᒃ ᑲᔪᓯᑦᑎᐊᖁᕙᒃᑲ ᑕᐃᒃᑯᐊ ᖁᐃᖁᔨᓚᐅᖅᑐᖅ 
ᖁᕕᐊᓱᓐᓇᐅᑎᓪᓗᒍ ᐊᕐᕌᒍᕐᒥᓪᓗ ᓄᑖᒥᒃ ᖁᕕᐊᓱᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4, ᑭᐅᔾᔪᑏᑦ 
ᐅᖃᐅᓯᒃᑯᑦ, ᐊᐱᖅᑯᑕᐅᔪᖅᑎᒍᑦ. ᐳᕋᐅᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 011 - 2(3): ᐲᖅᑕᐅᓂᖓ ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧᑦ ᐅᖃᖅᓯᒪᓂᖓ 

(ᐳᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ ᑐᓵᔨᒃᑯᑎᒍᑦ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑏ, ᐊᐱᖅᑯᑎᓂᑦ, ᑭᐅᔾᔪᑏᑦ, 
ᐊᐱᖅᑯᑎᒋᔭᐅᓚᐅᖅᑐᖅ ᓅᕕᐱᕆ 14 ᕼᐊᓐᑕ ᑐᑐᒧᑦ. ᐃᓄᐃᑦ ᐃᖅᑲᓇᐃᔭᖅᑎᖏᑦᑕ ᒥᒃᓵᓄᑦ ᑐᕌᖓᓚᐅᖅᑐᑦ 
ᑭᕙᓪᓕᕐᒥ ᐋᓐᓂᐊᕕᓕᐅᖅᑎᓪᓗᒋᑦ.  
 
ᓴᓇᔩᑦ ᐃᒡᓗᓕᐅᖅᑎᖏᑦ, ᑳᓐᑐᕌᒃᑎᖏᑦ, ᐊᑭᓖᒋᐊᖃᖅᑎᑕᐅᓂᕐᒥᒃ ᐊᑐᓐᖏᖁᔨᓚᐅᖅᓯᒪᔪᑦ. ᑕᐃᒃᑯᐊ ᑳᑐᕌᒃ 
ᐃᒪᐃᓕᖓᓚᐅᖅᑐᖅ, 32ᐳᓴᖑᔭᕆᐊᖃᖅᑐᓯᒃ ᐃᓄᐃᑦ, 25.71-ᐳᓴᑐᐃᓐᓇᐃᑦ ᐃᓄᐃᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᑦ ᑐᖓᐅᔾᔨᓪᓗᑎᒃ. 
 
ᑳᑐᕌᒃ ᐃᓗᓕᖏᓐᓂᒃ, 29ᐳᓴᓐ ᐃᓄᓐᓂᒃ ᐃᖅᑲᓇᐅᔭᖅᑎᑦᓯᓂᕋᐃᓚᐅᑦᑐᑦ ᐊᒻᒪᓗ ᑕᒪᓐᓇ....ᓯᖁᒥᑦᑎᑦᑎᓂᕐᒧᑦ 
ᐊᑭᓖᑎᒃᓯᓂᖅ ᐲᖅᑕᐅᖁᔭᐅᓚᐅᖅᓱᓂ. ᑖᓐᓇ ᑕᐃᒪᐃᓕᖓᓚᐅᖅᓯᒪᔪᖅ ᐊᓯᔾᔨᖅᑕᐅᓪᓗᑎᒃ ᑎᓕᐅᕈᑏᑦ 
ᓴᓂᔨᓪᓚᕆᓐᓄᑦ ᐊᒻᒪᓗ ᐱᑐᐃᓐᓇᐅᖏᑦᑐᓄᑦ ᑐᕌᖓᔪᓂᒃ ᐃᖅᑲᓇᐃᔭᖅᑎᖃᕆᐊᖃᓚᐅᕐᓂᖏᑦ ᐱᔾᔪᑎᒋᓪᓗᓂᒡᔪᒃ,  
 
ᑕᐃᒪᐃᓐᓂᕋᐃᓚᐅᖅᑐᑦ. ᑖᒃᑯᐊ ᑎᓕᐅᕈᑏᑦ ᐊᓯᔾᔨᖅᑕᐅᓂᖓ ᐊᑐᖁᔭᐅᓕᓚᐅᖅᑐᑦ. ᒪᑯᐊ ᐅᔭᐅᓕᕆᓂᕐᒧᑦ 
ᑐᕌᖓᔪᑦ, ᑕᐃᒃᑯᐊᒎᖅ ᑲᑕᓚᐅᕐᓂᖅᓱᑎᒃ ᓴᓇᑎᓪᓗᒋᑦ ᑖᑦᓯᒥᖓ ᐋᓐᓂᐊᕕᒻᒥᒃ. ᑕᐃᒪᐃᑦᑑᒐᓗᐊᖅᑎᓪᓗᒍ ᑖᓐᓇ 
ᐊᑐᓐᖏᑎᑦᑎᑲᐃᓐᓇᖁᔨᓂᖅ ᐋᒡᒑᖅᑕᐅᓚᐅᖅᑐᖅ $58,322-ᓂᒡᓗ ᐊᑭᐅᓖᑎᑕᐅᓚᐅᖅᓱᑎᒃ ᑳᓐᑐᕌᒃ 
ᐃᓗᓕᖏᓐᓂᒃ ᓯᖁᒥᒃᓯᓂᖓ ᐱᔾᔪᑕᐅᓪᓗᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐊᒡᓘᒃᑲᖅ. 

ᑭᐅᔾᔪᑎᒃ ᐊᐱᖅᑯᑎᒧᑦ 053 - 2(3): ᑮᓇᐅᔭᖃᖅᑎᑦᑎᓂᖅ ᓄᓇᓕᒻᒥ ᐱᓕᕆᐊᓂᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᒃᐸᒃᓴᖅ ᖁᕐᓗᖅᑑᕐᒥᐅᑕᖅ ᐊᐱᕆᓚᐅᕐᒪᑦ, 
ᖃᑦᓰᑦ ᑮᓇᐅᔭᑦ ᐊᑐᐃᓐᓇᐅᒻᒪᖔᑦ ᐃᒥᐊᓗᓐᓄᑦ ᐋᖓᔮᕐᓇᖅᑐᓄᓪᓗ ᑐᕌᖓᔪᓂᒃ. ᐊᑐᕈᓐᓇᕐᓂᐊᖅᑐᖁᑎᑦᑎᓐᓂ 
$949,000-ᔪᑦ ᐊᒻᒪᓗ ᑐᒡᓕᐊᓂ ᓂᕈᐊᕈᑕᐅᑎᓪᓗᒋᑦ ᑮᓇᐅᔭᓂᒃ ᐱᑕᖃᕐᒥᔪᖅ ᐊᑐᖅᑐᑦᓴᓪᓚᕆᓐᓂᒃ ᑎᒥᐅᑉ 
ᐅᐃᕆᔾᔪᑎᒋᖃᑦᑕᖅᑕᖏᑕ ᒥᒃᓵᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ ᑐᕌᖓᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ? ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ? ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ 
ᐃᓗᐊᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6, 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓂ ᒪᓕᒐᓕᐅᖅᑎ, ᐱᑯ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 061 - 2(3): ᐃᓕᔭᐅᓂᖏ ᕿᒥᕈᔨᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐅᓂᒃᑳᖓᓂ (ᑐᑐ)  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖃᐅᔨᒪᔪᖓ, ᐃᓛᒃ ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ ᐊᒻᒪᓗ ᖃᐅᔨᒪᓪᓗᖓ ᑕᒪᑐᒪᓂ ᐊᕐᕌᒍᑦᑎᓐᓂ...ᒪᑯᓂᖓ 
ᐃᓱᖏᑦᑐᕈᓘᔮᓗᓐᓂᒃ ᐱᑕᖃᐅᓚᐅᕐᒪᑦ. ᐆᒻᒪᖅᑯᑎᓕᕆᔨᒃᑯᑦ ᐱᔾᔪᑕᐅᓪᓗᑎᒃ ᐊᒻᒪᓗ ᐊᑭᑦᑐᕆᐊᖅᑎᑦᑎᔪᒪᓂᖏᑦ 
ᑮᓇᐅᔭᖅᑖᑲᓐᓂᖃᑦᑕᕆᐊᖃᕐᓂᖏᓪᓗ. ᐆᒻᒪᖅᑯᑎᓕᕆᔨᒃᑯᓂᒃᑯᐊ ᓴᖅᑭᑎᑦᑎᔭᕆᐊᖃᓚᐅᖅᑐᓐ ᑐᒃᓯᕋᐅᑎᓂᒃ 
ᓱᕐᕋᓗᐊᔾᔭᐃᑯᑎᓂᒃ ᑮᓇᐅᔭᓂᒃ ᐋᖅᑭᒃᓯᔪᒪᑎᓪᓗᒋᑦ, ᑐᓐᓂᖅᑯᑕᐅᓂᐊᖅᑎᓪᓗᒋᓪᓗ ᕿᒥᕐᕈᔨᓄᑦ. ᑐᑭᓯᐅᒪᓂᕋ 
ᒪᓕᒃᖢᒍ ᑖᒃᑯᐊ ᐅᓂᒃᑳᓐ ᐅᕝᕙᓘᓐᓃᑦ ᑐᒃᓯᕋᐅᑏᓐ ᑐᓐᓂᖅᑯᑕᐅᓚᐅᖅᑐᒡᒎᖅ. ᐅᑎᖅᑎᑕᐅᓪᓗᑎᓪᓗ ᒪᓕᒐᖅᑎᒍᑦ 
ᐅᓪᓗᓐ ᐃᒪᓐᓇᐅᑎᒋᔭᕆᐊᖃᑦᑐᑦ ᑐᖔᓂ.  
 
ᑕᐃᓐᓇ ᐊᐱᕆᔪᒪᔭᕋ ᑖᒃᑯᐊᖃᐃ ᐅᓂᒃᑳᓐ ᓴᖅᑭᑕᐅᔪᓐᓇᖅᐸᑦ ᐅᕙᓂ ᐊᑐᐃᓐᓇᕈᖅᑎᑕᐅᓂᐊᕐᒪᑕ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐆᒪᖅᑯᑎᓕᕆᔨᒃᑯᓐᓂᑦ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᑖᓐᓇ. ᑕᐃᒫᑐᐃᓐᓇᖅ ᐱᓯᓂᓯᑦ 
ᐊᐅᓚᖃᑦᑕᕐᒪᑕ ᑕᒫᓂ ᓄᓇᕗᒻᒥ. ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖅᑎᒍᑦ ᐊᐅᓚᑕᐅᔪᓐ ᐱᖁᔭᖅᔪᐊᖅᑎᒍᑦ. 
ᐱᖁᔭᖅᔪᐊᖅᑎᒍᓪᓗ ᕿᒥᕐᕈᔨᑕᖃᓕᕆᓪᓗᓂ. ᑕᐃᒃᑯᐊ ᑐᒃᓯᕋᐅᑏᓐ ᐊᖅᑯᑕᐅᓪᓗᑎᒃ ᐅᐱᓐ̀ᖔᖅ ᕿᒥᕐᕈᔩᑦ 
ᖃᐅᔨᓚᐅᖅᑐᓐ ᑮᓇᐅᔭᑭᒃᓴᓗᐊᕐᓂᖏᓐᓂᒃ ᐆᒪᖅᑯᑎᓕᕆᔨᒃᑯᑦ. ᐊᒻᒪᓗ ᐊᑭᓕᖅᓱᖅᑕᐅᕙᓪᓕᐊᔪᑦ ᑕᒪᒃᑯᓄᖓ 
ᐆᒪᖅᑯᑎᑐᖅᐸᑦᑐᓄᑦ ᐊᑭᑭᓗᐊᕐᓂᖏᓐᓂᒃ. 7-ᕙᓄᑦ ᐊᕐᕌᒍᓄᑦ ᓱᕐᕋᓚᐅᕐᕈᓃᕐᒪᑦ ᐃᐳᕈᒥᓗ 3-ᓴᓐᔅ 
ᐊᑭᑦᑐᕆᐊᖅᑕᐅᓚᐅᖅᓯᒪᓪᓗᓂ.  
 
ᑐᒡᓕᐊᓂ ᑕᐃᒃᑯᐊ ᓱᕐᕋᓗᐊᔾᔭᐃᒃᑯᑏᓐ ᐊᑐᖅᑕᐅᔪᑦ ᐆᒪᖅᑯᑎᓕᕆᔨᒃᑯᓐᓄᑦ ᖃᓄᕐᓗ ᐊᑭᑐᔪᖅᑐᕈᑎᒃᓴᓄᑦ 
ᐊᑐᖅᑕᐅᒐᔭᕐᒪᖔᖅ ᒪᕐᕈᐃᓕᖓᒻᒪᑕ. ᓯᕗᓪᓕᖅ, ᐊᑭᓪᓕᒋᐊᖅᑕᐅᓗᑎᒃ ᒪᕐᕉᓐᓂ ᓄᓇᓖᓐᓂ, 
ᐊᑭᓪᓕᒋᐊᑲᓪᓚᒃᖢᑎᒃ ᑕᐃᒃᑯᐊ ᐊᑭᓕᖅᓱᖅᑕᐅᖃᑦᑕᖅᑐᓐ ᒪᕐᕉᓐᓄᑦ ᓄᓇᓖᓐᓄᑦ ᐊᒻᒪᓗ 1-ᓴᐅᖏᑐᕐᓘᓐᓃᑦ 
ᐃᓕᔭᐅᓚᐅᖅᑐᓐ ᑖᒃᑯᓄᖓ ᐊᑭᓕᖅᓱᐃᖃᑦᑕᖅᑐᓄᑦ ᐆᒪᖅᑯᑎᓄᑦ. 

ᑖᒃᑯᐊᓕᒫᓐ ᐅᓂᒃᑳᓐ ᕿᒥᕐᕈᔨᓅᖅᑕᐅᓚᐅᕐᓗᑎᒃ ᐅᕙᓐᓅᖅᑕᐅᑉᐸᑕ ᐊᑐᐃᓐᓇᕈᖅᑎᓂᐊᖅᑕᒃᑲ ᑕᖅᑲᒃᑯᓄᖓ 
ᐊᒻᒪᓗ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇ `ᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ, ᐄ, ᐱᓚᐅᖅᑐᒍᓐ ᐊᑐᓕᖁᔭᕐᓂᒃ 
ᑖᒃᑯᓇᓐᖓᑦ ᕿᒥᕐᕈᔨᓂᓐᖔᖅᑐᓂᒃ ᐊᓯᔾᔨᖅᓯᔪᒪᓪᓗᑎᒃ ᐊᒻᒪᓗ ᐊᑭᓪᓕᒋᐊᖅᑕᐅᓗᑎᒃ. ᑕᐃᒃᑯᐊ ᐅᓂᒃᑳᓐ 
ᑐᒃᓯᕌᕆᖅᑲᐅᔭᒃᑲ. ᑖᓐᓇᖃᐃ ᒥᓂᔅᑕ ᒫᓐᓇ ᐅᖃᕈᓐᓇᖅᐸ ᓴᖅᑭᑕᐅᒍᓐᓇᕐᒪᖔᖅ ᐅᕗᖓ. ᐱᑐᐊᕈᓂᒋᑦ ᑕᐃᒃᑯᐊ 
ᐅᓂᒃᑳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑖᒃᑯᐊ ᕿᒥᕐᕈᔩᓐ ᐊᑭᑐᔪᖅᑐᕈᑎᓄᑦ ᓱᕐᕋᓗᐊᔾᔭᐃᒃᑯᑏᓐ 
ᑐᓐᓂᕐᕈᑕᐅᓚᐅᖅᑐᓐ ᕿᒥᕐᕈᔨᓄᑦ ᐊᒻᒪᓗ ᓯᑎᕙ 29-ᖑᑎᓪᓗᒍ, ᐅᖃᓚᐅᖅᑐᖓ ᑕᐃᒃᑯᐊᓗ ᒥᓂᔅᑕᐅᑉ 
ᑎᓕᐅᕈᑎᓕᐊᕐᕆᓚᐅᖅᑕᖏᑦ ᖃᕋᓴᐅᔭᖅᑎᒍᑦ ᐅᖃᓕᒫᖅᑕᐅᒍᓐᓇᖅᑐᓐ ᑕᖅᑲᒃᑯᓄᖓᑐᐃᓐᓇᖅ ᑕᐃᓐᓇ 
ᒪᑐᐃᖅᑕᐅᒍᓐᓇᕐᒪᑦ.  
 
ᑕᐃᒃᑯᐊ ᐊᑭᓕᖅᓱᖅᑕᐅᓂᖏᑕ ᐅᓄᕐᓂᖏᑦ, ᑕᐃᒃᑯᐊ ᐅᓂᒃᑳᖏᑦ ᐱᓯᒪᖏᓇᒃᑭᑦ ᓱᓕ. ᐱᓇᓱᐊᕈᓯᓂ ᐊᒡᒋᖅᑐᓂ 
ᖃᐃᑕᐅᓂᐊᖅᑐᒃᓴᐅᔪᑦ.  
ᑕᐃᓐᓇᓗ ᓱᕐᕋᓗᐊᔾᔭᐃᒃᑯᓐ ᐱᔾᔪᑎᒋᓪᓗᒍ, 3.98 ᓴᓐᓯᒧᑦ ᐊᓯᔾᔨᖅᑕᐅᖅᑰᓚᐅᖅᑐᓐ. ᑖᒃᑯᐊ ᕿᒥᕐᕈᓇᖅᑕᐅᓕᖅᑐᖅ 
ᕿᒥᕐᕈᔨᓄᑦ ᐊᒻᒪᓗ ᑕᐃᒃᑯᐊ ᓈᓴᐅᑎᖏᑦ ᐊᑭᑐᓗᐊᖅᐸᑕ ᐊᑭᓪᓕᒋᐊᕈᑎᑖᖅᑎᑕᐅᓂᐊᖅᑐᖅ ᐃᓘᓇᖏᑦ ᑕᐃᒃᑯᐊ 
ᐆᒪᖅᑯᑎᓄᑦ ᐊᑭᓕᖅᓱᐃᖃᑦᑕᖅᑐᓐ. ᐱᓗᐊᖅᑐᒥᓂᐅᑳᓪᓚᒃᐸᑕ ᓱᕐᕋᓗᐊᔾᔭᐃᑯᑎᒧᑦ ᐊᑐᖅᑐᒃᓴᒫᓂᒃ 3.98 cents-
ᖑᒻᒪᑦ. ᐊᑭᑦᑐᕆᐊᖅᑲᓐᓂᑐᐃᓐᓇᕆᐊᓕᐅᒐᓗᐊᑦ ᑭᓯᐊᓂ ᕿᒥᕐᕈᔩᑦ ᐃᓱᒪᔅᓲᑎᒋᒻᒪᔾᔪᓐ.  
 
ᑕᖅᑲᒃᑯᐊ ᖃᐅᔨᒪᔭᕆᐊᖃᑦᑐᓐ ᑖᒃᑯᐊ ᖃᐅᔨᓴᖅᑕᐅᖃᑦᑕᖅᑐᓐ ᐊᒻᒪᓗ ᒐᕙᒪᒃᑯᓐᓄᑦ ᐊᒃᑐᐃᓂᖃᖏᑦᑐᓄᑦ 
ᕿᒥᕐᕈᔨᓄᑦ ᐋᖅᑭᓱᖅᑕᐅᖃᑦᑕᖅᖢᑎᒃ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ, ᐄ, ᐅᖃᖅᑲᐅᒻᒪᑦ ᑖᒃᑯᐊᒎᖅ ᐅᓂᒃᑳᓐ ᐱᓯᒪᓕᕐᒪᒋᑦ 
ᐃᓚᖏᓪᓗ ᑐᓴᐅᒪᔾᔪᑏᓐ ᓴᖅᑭᔮᓕᖅᖢᑕ ᖃᕋᓴᐅᔭᒃᑯᑦ. ᒥᓂᔅᑕᒧᑦ ᐊᐱᕆᔪᒪᔪᖓ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᓄᑦ  

ᓱᑲᓗᐊᔾᔭᐃᒃᑯᑏᑦ ᑐᒃᓯᕌᕆᔭᐅᓚᐅᕐᒪᑕ ᖃᑦᓯ, ᖃᑦᓯᓂ ᐱᔪᒪᓚᐅᕐᐸᑦ ᑕᒃᑯᑎᒎᓇ ᑐᒃᓯᕋᐅᑎᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓐᓇ ᐱᕙᓪᓕᐊᒃᔪᓯᕗᑦ ᒪᖠᑦᑐᒋᑦ ᕿᒥᕈᔩᑦ 
ᓇᓗᓇᐃᖅᓯᓚᐅᕐᑐᓐ, ᐆᒪᖅᑯᑎᓕᕆᔨᒃᑰᖏᑦᑐᖅ $12.5 ᒥᓕᐊᓂᑦ ᑐᖓᐅᑎᓯᒪᒻᒪᑕᒎᖅ ᐆᒪᖅᑯᑎᓕᕆᔨᒃᑯᑦ ᑖᒃᑯᐊ 
ᕿᒥᕈᔩᑦ ᐊᑐᓕᖁᔭᓕᐅᓚᐅᖅᓯᒪᔪᑦ $8.4 ᒥᓕᐊᓂ ᐊᑭᑦᑐᕆᐊᖅᑕᐅᖁᓪᓗᒍ $4.5 ᒥᓂᐊᓂᑦ ᓱᓕ 
ᑐᖓᐅᑦᑎᓯᒪᓪᓗᑎ. 
 
ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᓂᐊᕈᑎ ᑮᓇᐅᔾᔭᒃᓵᓂ ᐅᖅᓱᐊᓗᓐᓂ ᑭᓱᒃᑯᑖᓂ ᐊᒻᒪᓗ ᒪᑭᒪᐃᓗᑎ ᑕᐃᒃᑯᓂᖓ 
ᐆᒻᒪᖅᑯᑎᓂ ᐊᑭᑐᔪᖅᑐᕈᑎᒃᓴᐅᑎᓪᓗᒋᑦ ᓲᕐᓗ ᓇᐅᔮᓂ ᑮᓇᐅᔭᒃᑲᓂᕐᓂᑦ ᐱᔪᒪᓚᐅᖅᓯᒪᔪᑦ ᐊᑭᑐᔪᖅᑐᕈᑎᒃᓴᐃᑦ 
ᓱᕐᕋᓗᐊᕐᔭᐃᒃᑯᑎᖏᓐᓂ.  
 
ᑖᒃᑯᐊ ᓄᓇᓖᑦ ᑭᒻᒥᕈᑦ ᐃᓚᖓᐅᓪᓗᓂ ᐊᑭᓕᖅᓱᐃᓗᐊᖅᑐᑦ ᒪᕐᕉᒃ ᓄᓇᓖᒃ ᑕᐃᒪᐃᑦᑑᒻᒪᑦ 
ᐊᑭᑭᓪᓕᒋᐊᕐᑐᔪᐊᒻᒪᕆᐊᓘᓚᐅᖅᑐᖅ ᐊᑭᑐᔪᖅᑐᕈᑎᒃᓴᖏᓐᓂ ᑮᓇᐅᔭᖅᑐᕈᑏᑦ ̀ᐊᒻᒪᓗ ᑖᒃᑯᓂᖓᒃᓴᐃᓐᓇᖅ 
ᓄᓇᓕᓐᓂ ᓄᓇᕗᒻᒥᓗ. ᐊᑭᑦᑐᕆᐊᓚᐅᖅᑐᑦ ᑕᐃᒪᐃᑦᑑᑎᓪᓗᒍ ᐊᑭᑐᔪᖅᑐᕈᑎᒃᓴᐃᑦ 
ᓱᕐᕋᓗᐊᕐᔭᐃᒃᑯᑎᖏᓐᓃᖔᓚᐅᖅᑐᖅ. 
 
ᑕᕝᕗᖓ ᐃᓕᔭᐅᓇᔭᖅᑐᖅ ᑕᐃᒪᐃᑦᑕᕆᐊᖃᕐᐸᑦ ᐊᒻᒪᓗ ᑕᒪᓐᓇ ᓇᓗᓇᐃᖅᑕᐅᓂᐊᖅᑐᓂ ᕿᒥᕐᕈᔨᓄᑦ. ᒥᔅᑕ ᑐᑐ 
ᐅᖃᐅᓯᕆᔭᖏ ᒫᓂ $3-4 ᒥᓕᐊᓐ ᐊᑭᓕᒃᓴᕆᔭᐅᓂᐊᕋᓱᒋᔭᐅᒻᒪᑕ ᕿᒥᕈᔨᓄᑦ ᖃᓄᖅ ᑕᐃᒪ 
ᐋᖅᑭᒋᐊᕐᑕᐅᓂᐊᕐᐸᑦ ᑐᒃᓯᕋᕐᓗᑎ ᐅᕝᕙᓘᓐᓃᑦ ᓱᕐᕋᓗᐊᕐᔭᐃᒃᑯᑎᑎᒍᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᑭᖑᓪᓕᕐᐹ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᓐᓇ ᒥᓂᔅᑕ ᐅᖃᖅᑐᖅ, ᐃᓛᒃ ᕿᒥᕈᔩᒃᒎᖅ ᐋᖅᑭᒃᓱᐃᔨᐅᖃᑦᑕᕐᒪᑕ  
 
ᑐᑭᓯᒍᒪᓂᕋ ᒪᖠᑦᑐᒍ ᑕᐃᓐᓇᒎᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑐᒃᓯᕌᕆᔭᐅᑦᓚᕐᒪᑦ, ᑮᓇᐅᔭᓂᑦ ᓴᖅᑭᑦᑎᓗᑎ 
ᐊᑭᑐᔪᖅᑐᕈᑎᒃᓴᓄ ᐊᖅᑐᒃᓴᓂ ᑭᓱᓂᓪᓗ ᑭᓐᖒᒪᔭᖃᕐᒪᖔᑦ ᖃᐅᔨᒋᐊᕐᓗᑕ ᖃᓄᕐᓗ ᑮᓇᐅᔭᓂ ᑐᓂᓯᓂᐊᕐᒪᖔᑦ 
ᒥᓂᔅᑕ ᐅᖃᖅᑐᖅ ᑕᐃᒫᒃ ᑭᓱᒥᑦ ᑭᓐᖒᒪᔭᖃᕋᓗᐊᕐᒪᖔᕐᒥ ᖃᐅᔨᒪᖏᑦᑐᖅ ᕿᒥᕈᔨᒃᑯᑦ ᓇᓗᓇᐃᔭᐃᖃᑦᑕᕐᒪᑕ 
ᑭᓱᒥ ᑭᓐᖒᒪᔭᖃᕐᒪᖔᕐᒥ.  
 
ᑭᓱᒥᑦ ᑐᒃᓯᕌᖃᓚᐅᕐᐸᑦ ᑐᒃᓯᕋᐅᑎᑎᒍᑦ ᐊᑭᑐᔪᖅᑐᕈᑎᒃᓴᐃᑦ ᓱᕐᕋᓗᐊᔾᔭᐃᒃᑯᑎᖏᓐᓂ. 
ᖃᑦᑎᑖᓚᖃᖅᑐᒃᓴᐅᓚᐅᕋᓗᐊᖅᐳᑦ ᖃᑦᑖᓚᖃᖅᑐᒃᓴᐅᓚᐅᕋᓗᐊᕐᐳᑦ ᑐᒃᓯᕋᐅᑎᖏᓐᓂ ᐃᓗᐊᓂ. ᐊᒻᒪᓗ ᕿᒥᕈᔩᑦ 
ᕿᒥᕈᔭᒃᓴᖃᕆᐊᖃᓚᐅᕋᓗᐊᕐᒪᑕ ᑕᐃᓯᓯᒪᔪᒥ ᓈᓴᐅᑎᒥᑦ. 

ᑖᓐᓇ ᐊᐱᖅᑯᑎᒐ ᐊᐱᕆᒃᑲᓂᕐᐸᕋ ᑖᓐᓇ ᖃᑦᓯᓂᑦ ᑐᒃᓯᕌᖃᓚᐅᖅᐸᑦ ᐃᓚᐃᓐᓇᑯᓗᖏᓐᓂ ᑐᓴᖅᑎᑕᐅᒐᑦᑕ 
ᐃᓚᐃᓐᓇᑯᓗᖏᓐᓂ ᐱᓚᐅᖅᑐᑦ ᑭᓱᑦ ᖃᑦᓯᑖᓚᓂᑦ ᑐᒃᓯᕌᖃᓚᐅᖅᐸᑦ ᕿᒥᕈᔩ ᐊᑭᑐᔪᖅᑐᕈᑎᒃᓴᓄ 
ᓱᕐᕋᓗᐊᖅᔭᐃᒃᑯᑎᓄᐊᖅᑕᐅᔭᓇᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕋᓱᒃᑲᓗᐊᖅᐳᖓ ᑕᕝᕙ, 
ᖃᓄᐃᓕᐅᖅᓯᒪᓕᕐᒪᖔᑦᑕ ᑭᐅᒋᐊᕐᓗᒍᖃᐃ ᓇᐃᓈᕐᓗᒍ. ᐆᒻᒪᖅᑯᑎᓕᕆᔨᒃᑯᑦ ᑐᖓᐅᑦᑎᓯᒪᔪᑦ $5.6 ᒥᓕᐊᓂ 
ᐊᑭᑐᔪᖅᑐᕈᑎᒃᓴᓄᑦ ᐊᑐᕋᔭᖅᑐᓂᑦ.  
 
ᑕᐃᒃᑯᐊ ᑐᒃᓯᕌᕆᔭᐅᔪᑦ $5.6 ᒥᓕᐊᓐ ᑕᐃᒪᓐᓇ ᐊᑭᓕᒃᓴᖃᕋᒥ ᑭᓯᐊᓂ ᕿᒥᕈᔩᑦ ᐅᖃᖅᓯᒪᓕᕐᑐᑦ-ᓚᐅᖅᑐᑦ. 15-
ᐳᓴᓐᓗᐊᕌᓗᒻᒥ ᐊᑭᑦᑐᕆᐊᖁᔨᖏᓇᑦᑕ ᑕᐃᒃᑯᓂᖓ ᑐᓐᖓᕕᖃᖅᑐᑎ ᐃᓱᒪᓕᐅᖃᑦᑕᕐᒪᑕ. 
 
ᑭᐅᒋᐊᕐᓚᒍ ᒥᔅᑕ ᑐᑐ ᑐᒃᓯᕌᖏ ᐊᑭᓕᒃᓴᓂ ᐱᔾᔪᑎᓖᑦ $5.6 ᒥᓕᐊᓂ ᑐᒃᓯᕌᖃᓚᐅᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 062 - 2(3): ᐊᖏᖅᑕᐅᓂᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑕᐅᓂᐊᖅᑐᑦ (ᐹᓂᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 
ᐃᓕᓐᓂᐊᖅᑐᓕᕆᔨᓕᒃᑯᑦ ᐊᖓᔪᖅᑳᖓᓐᓄᑦ. ᐅᖃᖅᑏ, ᐊᕐᕌᒍᒐᓴᐅᓕᖅᑐᓂᒃ ᐅᕙᒍᑦ ᐅᖃᖅᑏ, 
ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᑲᑎᒪᔨᐅᓪᓗᓄᒃ ᐋᖅᑭᔅᓱᐃᔭᕆᐊᖃᖅᐸᓚᐅᖅᓯᒪᒐᑦᑕ ᑕᒪᒃᑯᓂᖓ 
ᐃᓕᓐᓂᐊᕈᑎᔅᓴᓂᒃ ᕿᑭᖅᑖᓗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᑦ. ᑕᒪᒃᑯᐊᓗ, ᐅᖃᖅᑏ, 
kindergarten-ᒥᑦ ᖁᑦᑎᓐᓂᓕᒃ 6-ᒧᑦ ᐃᓕᓐᓂᐊᕈᑎᔅᓴᑦ ᐋᖅᑭᔅᓱᕆᐊᖃᓚᐅᖅᓯᒪᔪᑦ ᐊᒻᒪᓗ ᒫᓐᓇ ᓱᓕ 
ᐋᖅᑭᔅᓱᖅᑕᐅᔪᑦ ᖁᑦᑎᓐᓂᓖᑦ 7-ᒥᑦ ᐊᒻᒪᓗ ᐃᓕᓐᓂᐊᕐᕕᕐᔪᐊᕐᒥ ᐃᓕᓐᓂᐊᕈᑎᔅᓴᐃᑦ. 
 
ᑖᓐᓇ ᐊᐱᕆᔾᔪᑎᒋᔪᒪᔭᕋ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑳᖑᔪᒧᑦ, ᖃᓪᓗᓈᑎᑑᕐᓗᒍ. (ᑐᓵᔨᑎᒍᑦ) 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᖅ ᐊᖏᖅᑕᐅᕚ? 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᑖᓐᓇ ᓱᓕᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᖅ ᑕᒪᓐᓇ ᐃᓕᓐᓂᐊᖅᑕᐅᔭᕆᐊᖃᕐᒪᑕ ᓄᓇᕗᒥ ᐃᓕᓐᓂᐊᕐᕕᖏᓐᓂᑦ. ᑕᐃᒃᑯᐊᓗ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐃᓚᒌᑦᑎᐊᕐᓂᕐᒥᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᓱᕈᓯᕐᓂᒃ 
ᖃᓄᕐᓗ ᐱᐅᔪᓂᑦ ᖃᓄᐃᓐᖏᑦᑎᐊᕈᑎᓂᑦ ᓂᕈᐊᖅᓴᕐᓂᕐᒥᑦ.  
 
ᓇᐃᓈᕐᓗᒍ, ᑖᒃᑯᐊ ᐋᓐᓂᐊᖅᑕᐃᓕᕆᓂᕐᒧᑦ ᐃᓕᓐᓂᐊᕈᑎᐅᖃᑦᑕᖅᑐᑦ ᐊᑐᖅᑕᐅᖃᑦᑕᖅᑐᑦ ᐊᖏᖅᑕᐅᓯᒪᓪᓗᑎᒃ 
ᐃᓕᓐᓂᐊᕐᕕᒻᒥ. ᐃᒪᓐᓇᓗ ᐅᖃᕈᓐᓇᖅᐳᖓ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᓄᓇᕗᒥᑦ ᐃᓕᓐᓂᐊᕈᑕᐅᖃᑦᑕᖅᑐᑦ 
ᐃᓕᑕᕆᔭᐅᓯᒪᔪᖅ ᓄᓇᕐᔪᐊᕐᒥ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑎᒪᔨᖏᓐᓂᑦ, ᑖᓐᓇ ᐱᐅᓂᖅᐹᖑᖃᑕᐅᒻᒪᒡᒎᖅ 
ᐋᓐᓂᐊᖃᖅᑕᐃᓕᓂᕐᒧᑦ ᐃᓕᓐᓂᐊᕈᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᕐᒧᑦ ᓲᕐᓗ 
ᐃᓚᒌᑦ, ᕿᑐᕐᖓᕇᑦ ᐸᕐᓇᐃᓂᖏᓐᓄᑦ ᐃᓚᖃᖅᐹ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᖃᑦᑕᖅᑐᖅ ᓲᕐᓗ ᕿᑐᕐᖏᐅᕐᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕆᓪᓗᑎᓪᓗ ᐅᖃᐅᓯᕆᔭᐅᕙᑦᑐᑎᓪᓗ 
ᐃᓕᓐᓂᐊᕐᕕᐊᓗᐃᑦ ᐃᓗᐊᓂ. ᐊᒻᒪᓗᑦᑕᐅᖅ ᖁᑦᑎᓐᓂᖏᑦ ᒪᓕᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᖅ 
ᐃᓕᓐᓂᐊᖅᑕᐅᓚᐅᓐᖏᑎᓪᓗᒍ ᐃᑉᐱᓐᓇᓗᐊᖅᑐᓂᑦ ᐅᖃᐅᓯᖃᖅᑎᓪᓗᒋᑦ ᐃᓚᒌᓂᑦ, ᐊᖏᔪᖅᑳᕆᔭᐅᔪᑦ 
ᐸᖅᑭᔅᓯᔨᐅᔪᓪᓗ ᑕᐃᒃᑯᐊ ᑐᓴᖅᑎᑕᐅᖅᑳᖃᑦᑕᖅᑐᑦ ᐊᑎᓕᐅᓚᐅᖅᑐᑎᒃ ᑭᓯᐊᓂ ᕿᑐᕐᖓᖏᑦ 
ᐃᓕᓐᓂᐊᖅᑎᑕᐅᓕᖃᑦᑕᖅᑐᑦ ᑕᐃᒪᓐᓇᐃᑦᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᓕᓐᓂᐊᕐᕕᓕᒫᓂᑦ ᑕᐃᒪᓐᓇᐃᑦᑐᓂᑦ 
ᐃᓕᓐᓂᐊᖅᑎᑦᑎᔪᐃᓐᓇᐅᓕᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓲᕐᓗ ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ 
ᓄᓕᐊᕐᓂᐅᑉ ᒥᔅᓵᓄᑦ. ᐊᒻᒪᓗᑦᑕᐅᖅ ᖃᓄᑐᐃᓐᓇᓕᒫᖅ ᐊᕐᓇᐅᓂᕐᒧᑦ ᐊᖑᑕᐅᓂᕐᒧᑦ 
ᐃᓕᓐᓂᐊᖅᑎᑦᑎᖃᑦᑕᕆᓪᓗᑎᒃ. ᑖᒃᑯᐊ ᐅᖃᐅᓯᕆᖃᑦᑕᖅᓯᒪᓕᕐᒥᔭᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᐱᒻᒪᕆᐅᔪᑦ 
ᕿᑐᕐᖓᕗᑦ ᒪᒃᑯᑐᓪᓗ ᑕᐃᒪᓐᓇ ᑐᒐᔅᓴᑦᑎᐊᕙᓐᓂᑦ ᐱᐅᔪᓂᑦ ᐃᓕᓐᓂᐊᖃᑦᑕᖁᓪᓗᒋᑦ ᐊᒻᒪᓗ 
ᓂᕈᐊᖅᓱᕈᓐᓇᕐᓂᐊᕐᒪᑕ ᐱᐅᔫᑎᓂᑦ. ᐃᓚᒌᓐᓂᕐᒥᑦ ᐃᓕᓐᓂᐊᖅᑎᑦᑎᓂᖅ ᓲᕐᓗ ᐊᑦᑕᕐᓇᔾᔭᐃᖅᓯᒪᓗᑎᒃ 
ᐱᖃᑎᒌᖃᑦᑕᕐᓂᕐᒥᑦ ᓄᓕᐊᕐᓂᒃᑯᑦ. 
 
ᑖᓐᓇ ᒪᓕᒐᓕᐅᖅᑎᐅᔪᖅ ᑕᒻᒪᖏᑦᑐᖅ, ᐄ, ᐃᓕᓐᓂᐊᖅᑎᑦᑎᖃᓯᐅᔾᔭᐅᖃᑦᑕᖅᑐᑦ ᐃᓕᓐᓂᐊᕐᕕᒻᒥ ᑕᒪᓐᓇ. ᑖᒃᑯᐊ 
ᐃᓕᓐᓂᐊᕈᑎᐅᔪᑦ ᐃᓕᓴᕆᔭᐅᓯᒪᓪᓗᑎᒃ ᓄᓇᕐᔪᐊᕐᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑐᔾᔨᖃᑎᒌᖑᔪᑦ ᓄᓇᕐᔪᐊᕐᒥᑦ 
ᐃᓕᓴᕆᔭᐅᓯᒪᓪᓚᕆᑦᑐᑦ ᑎᒥᐅᔪᑦ. ᐃᓕᓐᓂᐊᕈᑏᑦ ᐱᔾᔪᑎᒋᔭᕗᑦ ᑕᒪᓐᓇ ᐱᐅᓂᖅᐹᖑᓂᕋᖅᑕᐅᓪᓗᓂ, ᑖᓐᓇᓗ 
ᐅᐱᒋᔭᕆᐊᖃᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᖃᐃ HTLV-1 ᐊᒻᒪᓗ ᐊᓯᖏᑦ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᖃᑦᑕᖅᑐᑦ 
ᑕᕝᕙᓂ ᐃᓚᓕᐅᑎᔭᐅᓯᒪᓂᐊᖅᐸᑦ ᐃᓕᓐᓂᐊᖅᑎᑦᑎᔾᔪᑎᔅᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑲᓂ ᐅᖃᐅᓯᖃᖅᑎᓪᓗᑕ ᐊᑦᑕᕐᓇᕐᔭᐃᖅᓯᒪᔪᒥᑦ 
ᐱᖃᑎᖃᖃᑦᑕᕐᓂᕐᒧᑦ ᓄᓕᐊᕐᓂᒃᑯᑦ ᖃᓄᑐᐃᓐᓇᑦᑎᐊᖅ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᖅ ᓲᕐᓗ ᑕᒪᒃᑯᓂᖓ 
ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᖃᑦᑕᖅᑐᓂᑦ ᓯᐊᕐᒪᖅᑎᑦᑕᐃᓕᒪᖃᑦᑕᕐᓂᕐᒧᑦ ᓲᕐᓗ ᐱᔮᖅᑯᒥᐅᓐᖏᑦᑐᖅ 
ᑕᐃᒪᐃᓕᖃᑦᑕᕐᒪᑕ. 
 
ᐅᖃᖅᑏ, ᒪᒃᑯᑦᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᑦᑕᓐᓇᕐᔭᐃᖅᓯᒪᓗᑎᒃ ᐱᖃᑎᖃᖃᑦᑕᕐᓂᕐᒧᑦ ᐅᓱᐃᓪᓗ 
ᐴᖏᓐᓂᑦ ᐊᑐᖃᑦᑕᖁᔭᐅᓪᓗᑎᒃ ᐊᒻᒪᓗᑦᑕᐅᖅ ᑕᐃᒃᑯᐊ ᒥᖅᑯᑎᓂᒃ ᐊᒥᖅᑲᐃᖃᑦᑕᖏᓪᓗᑎᒃ. ᑖᓐᓇ  

ᑲᓐᖑᓇᓐᖏᒻᒪᑦ ᐃᔨᖅᓯᒪᔭᕆᐊᖃᓐᖏᑕᕗᑦ ᑕᒪᓐᓇ. ᑐᓴᐅᒪᑎᑦᑎᐊᕆᐊᖃᖅᑕᕗᑦ ᕿᑐᕐᖓᕗᑦ ᑕᒪᑐᒥᖓ 
ᐱᔾᔪᑎᖃᕐᒪᑦ ᑖᒃᑯᓂᖓ . . . ᕿᑐᕐᖓᑎᓐᓂᑦᑎ. 
 
ᐅᖃᖅᑏ, ᐃᓚᖏᓐᓂᑦ ᓲᕐᓗ ᑕᒪᒃᑯᐊ ᓇᕐᕈᒋᔭᐅᓕᖃᑦᑕᕐᒪᑕ ᑕᐃᒪᓐᓇᐃᑦᑐᐃᑦ ᐅᖃᐅᓯᕆᔭᐅᓂᖓᓂ, 
ᓇᕐᕈᒋᔭᐅᖁᓇᒋᑦ ᑕᒪᒃᑯᐊ ᒪᑐᐃᖓᑦᑎᐊᕐᓗᑕ ᑐᓐᖓᓇᑦᑎᐊᕐᓗᑕᖃᑦᑕᕆᐊᖃᖅᑕᕗᑦ ᕿᑐᕐᖓᕗᑦ ᐊᖏᕐᕋᑦᑕ 
ᐃᓗᐊᓂ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᐃᓕᓐᓂᐊᖅᕕᐅᑉ ᐃᓗᐊᓂ. ᑕᕝᕙ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᑎᑦᑎᔾᔪᑕᐅᔪᖅ ᑕᐃᒪᓐᓇᐃᑦᑐᓂᒃ ᐅᖃᐅᓯᖃᑉᐳᖅ. 
 
ᑭᐅᓗᒍ ᑖᒃᓱᒧᖓ ᒪᓕᒐᓕᐅᖅᑎᐅᑉ ᐊᖅᑯᑎᒋᖅᑲᐅᔭᖓ. ᐄ, ᑕᐃᒪᓐᓇᐅᑐᖅᑕᖃᑦᑐᖕ. ᐅᐱᒋᔭᕆᐊᖃᑦᑕᕗᓪᓘᓐᓃᑦ 
ᑕᒪᓐᓇ ᐃᓕᓐᓂᐊᕐᑎᑦᑎᔾᔪᑕᐅᑎᓪᓗᒍ. ᑐᓴᕋᔅᓴᑦᑎᐊᕙᓂᓪᓘᓐᓃᑦ ᐱᒋᐊᕐᓗᑎᒃ ᐊᖏᕐᕋᖏᓐᓂᒃ ᐃᓕᓐᓂᐊᕐᕕᓐᓄᑦ 
ᓯᐊᕐᒪᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 063 - 2(3): ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ ᓇᑦᔨᐊᕆᔭᐅᖃᑦᑕᖅᑐᓂ ᖃᐅᔨᓴᕐᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ.  
 
ᐅᖃᖅᑏ, ᐅᓪᓗᒥ ᐅᖃᐅᓯᖃᖅᑲᐅᒐᒪ ᕿᒥᕐᕈᓇᒃᑕᐅᓵᓕᖃᑦᑕᖁᓪᓗᒋᑦ ᑕᒪᒃᑯᐊ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ 
ᓇᑦᔨᐊᕆᔭᐅᖃᑦᑕᖅᖢᑎᒃ ᐃᓅᖃᑦᑕᖅᑐᓐ. ᑎᑎᕋᖅᑐᖃᓚᐅᕐᒪᑦ ᓄᓇᕘᓕᒫᒥ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ 
ᕿᑐᓐᖓᕆᔭᐅᔪᑦ ᓄᓇᕗᒥᐅᓄᑦ ᐊᒃᑐᖅᑕᐅᓯᒪᒻᒪᑕ ᑕᐃᒪᐃᑦᑐᖃᑦᑐᓐ.  
 
ᑕᐃᒃᑯᐊ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᓐ ᕿᑐᓐᖓᖅᑖᕆᔭᐅᓂᑯᓐ ᖃᐅᔨᒪᔭᒃᑲ ᓈᓴᐅᑎᖏᓪᓗ. ᐃᒪᓐᓇ ᐱᔭᐅᓯᒪᒻᒪᑦ 
ᐃᓚᐃᓐᓇᑯᓗᖏᑦ ᖃᐅᔨᒪᔭᐅᒻᒪᑦ.  
 
ᒥᓂᔅᑕᒧᑦ ᓇᓗᓇᐃᖅᓯᔾᔪᑎᒋᔭᕋ ᐊᐱᖅᑯᑎᒋᓪᓗᒍᓗ. ᑕᒪᓐᓇ ᖃᓄᐃᓕᔾᔪᑕᐅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓚᐅᖏᓂᓐᓂ ᐊᐱᖅᑯᑎᖏᓐᓂ. 
ᖃᓄᐃᓕᐅᕐᓕᕐᒪᖔᑕ ᓄᓇᕘᒻᒥ ᐱᒻᒪᕆᐅᖅᑰᒥᒻᒪᑦ. ᐅᖃᐅᓯᖃᕐᓗᑕ ᓄᓇᕐᔪᐊᕐᓕᒫᒥ ᑲᓇᑕᓕᒫᒥ 
ᐱᓕᕆᓂᕆᔭᑦᑎᓐᓂᒃ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᓂᒃ.  
 
ᓄᓇᕘᓐ ᒐᕙᒪᒃᑯᖏᑦ ᐃᓚᐅᑎᑕᐅᒻᒪᑕ ᐱᕙᓪᓕᐊᑎᑦᑎᓂᕐᒧᑦ, ᓴᓇᕙᓪᓕᐊᓂᕐᒧᓪᓗ, ᖃᐅᔨᓴᐃᓂᕐᒥᓪᓗ 
ᑕᐃᒃᑯᓂᖓ ᑲᓇᑕᒥ ᐃᒥᐊᓗᓗᐊᖅᐸᑦᑐᓄᑦ, ᐃᒥᐊᓗᒻᒧᓂᓛᒃ ᐊᒃᑐᖅᑕᐅᓯᒪᔪᓄᑦ ᓇᑦᔨᐊᕆᔭᐅᓂᑯᓐ. ᑕᐃᒪᓐᓇ 
ᖃᐅᔨᓴᐃᔾᔪᑎᓂᒃ, ᕿᒥᕐᕈᔾᔪᑎᓂᓪᓗ ᑲᓇᑕᒥ ᐊᑲᐅᖏᓕᐅᕈᑎᐅᔪᖅ ᕿᒥᕐᕈᓇᒃᑕᐅᓕᕐᒥᒻᒪᓐ ᐊᒻᒪᓗᒃᑕᐅᖅ ᑕᐃᒃᑯᐊ 
ᓄᐊᑕᐅᓚᐅᖅᑎᓪᓗᒋᑦ ᑐᓴᕋᔅᓴᐅᔪᓐ ᐱᓕᕆᕈᐊᖃᕋᓱᒻᒥᔪᒍᑦ ᕿᓂᖅᖢᑕᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᑲᔪᕈᑎᐅᓂᐊᖅᑐᓂᒃ, ᑕᐃᒪᐃᑦᑐᓕᕆᔾᔪᑎᐅᓂᐊᖅᑐᓂᒃ ᐊᒻᒪᓗ ᐃᒥᐊᓗᖃᑦᑕᖁᔨᓇᑕ ᓇᑦᔨᔪᓂᒃ.  

ᑖᒃᑯᐊ ᑕᐃᒪᓐᓇᐃᑦᑐᓂᒃ ᐃᓕᓐᓂᐊᕐᕈᑎᒃᓴᓂᒃ ᑕᐃᒪᐃᑦᑐᖃᑦᑐᓄᑦ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᓂᑯᓂᒃ 
ᐃᓕᖅᓯᕈᑎᒃᓴᖏᓐᓂᒃ ᐱᑕᖃᖏᒻᒪᑦ. ᒫᓐᓇᐅᔪᖅ ᓄᐊᑦᑎᕙᓪᓕᐊᔪᒍᑦ ᐃᖅᑲᓇᐃᔭᖃᑎᒌᑦᖢᑕ 
ᕿᒥᕐᕈᓇᕐᓂᑐᐃᓐᖏᑦᑐᒥᒃ ᖃᓄᖅ ᐃᓕᓐᓂᐊᕐᕈᑕᐅᔪᖅ ᐋᖅᑭᒃᑕᐅᒐᔭᕐᒪᖔᓐ. ᑭᓇᑐᐃᓐᓇᖅ ᑕᐃᒪᓐᓇ 
ᐊᒃᑐᖅᑕᐅᓯᒪᑎᓪᓗᒍ ᐃᒥᐊᓗᓂᕐᒧᑦ ᐃᓅᓯᓕᒫᑦᑎᐊᖅ ᐊᒃᑐᖅᑕᐅᓯᒪᒍᓐᓇᕐᒪᑕ. ᐃᓕᓐᓂᐊᕐᕈᑎᐊᓗ, 
ᐃᖅᑲᓇᐃᔭᕐᓂᖓᓗ ᐃᓕᓐᓂᐊᕐᓂᖓᓗ ᑕᒪᓐᓇ ᐊᒃᑐᖅᑕᐅᓯᒪᓪᓚᕆᖃᑦᑕᕐᒪᑕ. ᐊᑦᔨᒌᖏᕈᓘᔭᖅᑐᓂᒃ 
ᐱᑦᔪᑎᖃᖃᑦᑕᕐᒪᑕ. ᐱᓕᕆᕕᕗᑦ ᐃᖅᑲᓇᐃᔭᖃᑎᖃᓕᖅᑐᓐ ᐊᓯᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᖃᐅᔨᓴᐃᑎᓪᓗᒋᑦ ᖃᓄᖅ ᐱᓕᕆᔭᐅᒍᓐᓇᕐᒪᖔᖅ ᑕᒪᓐᓇ ᐃᑲᔪᖃᑎᒌᑦᑐᑎᒃ ᐱᓕᕆᐊᖃᓕᖅᑐᖅ. 
 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑭᐅᓗᒍ ᒫᓐᓇᐅᔪᖅ ᐃᓚᒋᔭᐅᒐᑦᑕ ᑕᐃᒃᑯᓄᖓ ᖃᐅᔨᓴᐃᓂᕐᒧᑦ ᑲᓇᑕᓕᒫᒧᑦ 
ᖃᐅᔨᓴᐃᓂᖃᑦᑎᓪᓗᒋᑦ ᐊᒻᒪᓗᒃᑕᐅᖅ ᑖᒃᑯᐊ ᐃᖅᑲᓇᐃᔭᕐᓂᕆᔭᖓ ᐱᒋᐊᖅᑕᐅᓯᒪᓕᖅᑐᓂ. ᐊᒻᒪᓗᒃᑕᐅᖅ ᐱᖃᑖ 
ᐱᓕᕆᕕᑦᑎᓐᓄᑦ ᐃᖅᑲᓇᐃᔭᖃᑎᒋᔭᖏᑦ ᒫᓂᑑᕙᒥᐅᓐ ᐃᒥᐊᓗᓐᓄᓪᓗ ᐋᖓᔮᓐᓇᖅᑐᓄᓪᓗ ᐊᒃᑐᖅᑕᐅᓯᒪᔪᑦ 
ᓱᕈᓰᑦ ᐱᑦᔪᑎᒋᓪᓗᒋᑦ ᓴᓇᔪᒪᓪᓗᑎᒃ. ᐱᓕᕆᖃᑎᒌᓐᓂᕐᒥᑦ, ᑐᓴᕋᓱᐊᕐᓂᕐᒥᒃ, ᐊᒻᒪ ᐃᓕᓐᓂᐊᕐᑎᑦᑎᓂᕐᒥᑦ 
ᑕᖅᑲᒃᑯᓂᖓ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᓄᑦ. 
 
ᑖᒃᑯᐊ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᓄᑦ ᒪᕐᕉᓐᓂᒃ ᓄᓇᓖᓐᓂᕐ ᕿᕙᓪᓕᕐᒥ, ᕿᑭᖅᑕᓂᓗ ᐆᑦᑐᕋᐅᑎᖃᓕᕐᒪᑕ. 
ᑖᒃᑯᐊ ᓄᓇᓕᓐᓂ ᐱᓕᕆᔨᐅᔪᓂᒃ.  
 
ᐃᖅᑲᓇᐃᔭᖃᑎᖃᕐᓗᑎᒃ ᐊᒻᒪᓗᒃᑕᐅᖅ ᐃᓕᓐᓂᐊᕐᕈᑎᒃᓴᐃᑦ ᐊᒥᓱᑲᓪᓚᐅᓪᓗᑎᒃ ᓄᓇᓕᓐᓂ. 20-ᐅᔪᑦ 
ᐅᐸᒍᑎᖃᑦᑕᖅᓯᒪᓪᓗᑎᒃ ᑕᐃᒪᐃᑦᑐᓕᕆᔭᐅᑎᓪᓗᒍ ᐅᓪᓗᒥ ᓄᓇᕗᒻᒥ. ᐃᓕᓐᓂᐊᕐᑎᑦᑎᓯᒪᓕᖅᑐᒍᑦ 16-ᓂ 
ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᐃᑦ ᐱᑦᔪᑎᒋᓪᓗᒋᑦ. ᐃᖅᑲᓇᐃᔭᖃᑎᖃᓂᒧᓪᓗ ᓱᕈᓯᕐᓂᒃ ᐃᒥᐊᓗᒻᒧᑦ 
ᐊᒃᑐᖅᑕᐅᓯᒪᔪᓂᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᖅ ᒥᓂᔅᑕ ᑕᑭᔪᐊᓗᒻᒥᒃ ᑭᐅᑎᓪᓗᒍ, ᑐᓴᕋᔅᓴᖅᔪᐊᕐᓂᒃ. 
ᐅᖃᓕᒫᓐᓂᐊᕐᓂᓐᓂᒃ ᕿᓚᓈᕐᒪᕆᓕᖅᑐᖓ ᑲᑎᒪᔾᔪᑎᕕᓂᕐᓂᒃ. ᐅᖃᖅᑏ, ᐊᕐᕌᓂᐅᓚᐅᖅᓯᒪᔪᖅ ᔫᑳᓐ 
ᒐᕙᒪᒃᑯᓐᓂᑦ ᑕᐃᒪᓐᓇ ᕿᒥᕐᕈᔾᔪᑎᓂᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᒃ ᓱᕈᓯᕐᓄᑦ ᖃᐅᔨᓴᐃᔾᔪᑎᖃᓚᐅᕐᒪᑕ.  
 
ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᓕᐅᓕᕐᒪᖔᑕ ᐃᖅᑲᓇᐃᔭᖅᑎᒋᔭᖏᑦ ᔪᑳᓐᒥ, ᓄᓇᑦᓯᐊᕐᒥᓗ 
ᐱᓕᕆᔾᔪᑕᐅᓚᐅᖅᑐᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᐅᑭᐅᖅᑕᖅᑐᒥ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ ᓱᕈᓯᕐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓚᐅᓚᐅᕋᒪ ᐱᖏᓐᓇᕐᓂᖏᑦ?? 
ᒐᕙᒪᐅᔪᒃᑯᓐᓂᑦ ᐃᓚᒋᔭᐅᒐᑦᑕ ᒐᕙᒪᒋᔭᖏᓐᓄᑦ ᐊᒻᒪᑦᑕᐅᖅ ᐅᖃᖃᑎᒌᒃᓯᒪᓕᖅᑐᒍᑦ ᒐᕙᒪᒃᑯᓐᓂᑦ 
ᐱᖏᓐᓇᕐᓂᖏᑦ?? ᑲᓇᑕᒥ ᐊᕕᒃᑐᖅᓯᒪᔪᓂᖏᓐᓂᑦ ᐊᔾᔨᒌᖏᑦᑐᓂᑦ ᐱᓕᕆᓂᕆᖃᑦᑕᖅᑕᑦᑎᓐᓂᑦ. 
ᖃᐅᔨᒪᖏᑕᕗᓪᓕ ᔫᑲᓐᒥ ᐱᒋᐊᖅᑕᐅᓯᒪᔪᑦ ᑕᒪᒃᑯᐊ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈ ᐊᐱᖅᑯᑎ. ᐲᑕᓴᓐ. 
 
ᐱᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᓗ ᒥᓂᔅᑖ ᑭᐅᒐᕕᑦ. ᖃᐅᔨᒪᔪᖓ ᔪᑳᓐᒥᐅᑦ ᒫᓐᓇ 
ᐃᖅᑲᓇᐃᔭᖃᑦᑕᖅᓯᒪᓕᕐᒪᑕ ᑕᒪᒃᑯᓂᖓ ᓈᓴᐅᑎᓂᒃ ᐱᓯᒪᓪᓗᑎᒃ. ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᕙᓂ ᐱᓕᕆᕕᒋᔭᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᑦ 
ᐃᖅᑲᓇᐃᔭᖃᑎᖃᓕᕐᒪᖔᑕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. ᑕᐃᒃᑯᐊ ᐱᓕᕆᔾᔪᑕᐅᔪᑦ ᓄᓇᕘᒥ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᔪᓂᑦ ᓱᕈᓯᕐᓄᑦ ᑕᐱᖃᖅᖢᑕ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᓪᓚᐃᑦ 
ᐱᓕᕆᔾᔪᑎᒋᔭᖏᓐᓂᑦ ᐊᒻᒪᓗᑦᑕᐅᖅ ᐃᓄᐃᑦ ᑎᒥᖁᑎᒋᔭᖏᓐᓂᑦ ᑐᓐᖓᕕᒃᑯᑦ, ᕿᑭᖅᑖᓗᖕᒥ ᐊᒻᒪ ᕿᑎᕐᒥᐅᓂᓗ 
ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒪᓕᒐᓕᕆᔨᒃᑯᓪᓗ ᐱᓕᕆᔨᒋᔭᖏᑦ ᑕᒪᒃᑯᐊ ᐃᓚᐅᔪᐃᓐᓇᐅᓪᓗᑎᒃ. 
ᑕᒪᒃᑯᐊ ᐱᒋᐊᕈᑕᐅᔪᑦ ᐊᐅᓚᔾᔭᒃᑕᐅᓯᒪᔪᑦ ᑭᐅᓇᓱᒃᖢᑎᒃ ᑕᒪᑐᒥᖓ ᐄ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᑦ  
ᐃᓚᐅᓚᐅᖅᓯᒪᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈ ᐊᐱᖅᑯᑎ. ᐲᑕᓴᓐ. 
 
ᐱᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᖁᔭᓐᓇᒦ. ᑕᑯᔪᒥᓇᐅᒐᓗᐊᖅ ᑕᐃᒃᑯᐊ ᐱᓕᕆᔨᖏᑦ 
ᒪᓕᒐᓕᕆᔨᒃᑯᑦ ᖃᓄ ᐃᓚᐅᑎᒋᖕᒪᖔᑕ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᐅᓄᑲᓪᓚᒃᑐᓂᒃ ᐱᒋᐊᖅᑕᐅᓯᒪᔪᓂᒃ ᐊᐅᓚᔾᔭᒃᑕᐅᓯᒪᔪᓂᒃ ᓄᓇᕘᒥ. 
ᐊᑭᑐᔪᐊᓘᓪᓗᑎᒃᓗ ᑕᒪᒃᑯᐊ ᐊᐅᓚᔾᔭᒃᑕᐅᒋᐊᖅᑎᓪᓗᒋᑦ ᓯᕗᒧᐊᒃᑕᐅᓂᐊᖅᑎᓪᓗᒋᑦ. ᐊᒻᒪᓗᑦᑕᐅᖅ ᑕᒪᒃᑯᐊ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᓱᕈᓰᑦ ᐊᒃᓱᐊᓗᒃ ᐊᑭᑐᔪᓂᒃ ᐊᑐᕈᓐᓇᖅᖢᑎᒃ ᐊᒻᒪᓗ ᐱᒋᐊᕐᓃᓐᓇᑯᓗᐊᑦ ᑕᒪᓐᓇ 
ᖄᖐᓐᓇᑯᓗᐊᑦ ᓴᖅᑭᔮᕐᒪᑦ ᒫᓐᓇ. 
 
ᔮᓐᓄᐊᕆᖑᑎᓪᓗᒍ ᐃᒥᐊᓗᒃᑖᕐᕕᒃ ᑲᖏᖅᖠᓂᕐᒥ ᒪᑐᐃᖅᑕᐅᓚᐅᕐᒪᑦ ᐊᒃᑐᐃᔪᓐᓇᕋᓱᒋᓪᓗᒍ ᒥᓂᔅᑕ ᑖᓐᓇ 
ᓇᓗᓇᐃᖅᓯᔪᓐᓇᖅᐹ ᐃᓚᒋᐊᖅᑎᑦᑎᔪᓐᓇᕐᒪᖔᑦ ᓲᕐᓗ ᐃᒥᐊᓗᒃᑖᕈᑎᐅᖃᑦᑕᖅᑐᑦ ᐃᓚᖏᑦ ᑮᓇᐅᔭᐃᑦ 
ᐊᑐᖅᑕᐅᖁᓪᓗᒋᑦ ᐃᒥᐊᓗᓕᕆᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᖕᒪᑦ 
ᑖᔅᓱᒥᖓ.  
 
ᐅᖃᐅᑎᖃᕈᒪᔪᖓ ᑕᐃᒃᑯᐊ ᑐᕌᒐᒃᓴᕆᔭᖏᑦ ᐱᓕᕆᔾᔪᑎᒋᔭᐅᔪᑦ ᓄᓇᕘᒥ ᓱᕈᓯᕐᓄᑦ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᔪᓄᑦ ᓴᓇᓗᑎᒃ ᑲᔪᖏᖅᓴᐃᔾᔪᑎᖃᕐᓗᑎᒃᓗ ᑕᐃᒪᓐᓇᐃᓕᑦᑕᐃᓕᒪᖁᓪᓗᒋ ᐊᒻᒪᓗᑦᑕᐅᖅ 
ᐸᖅᑭᔭᐅᓂᕆᔭᖏᑦ ᐃᓚᒌᑦ ᑕᐃᒪᐃᑦᑐᓂᒃ ᕿᑐᕐᖓᖃᖅᑐᑦ ᓲᕐᓗ ᐃᓕᓐᓂᐊᕐᕕᓕᕆᔨᒃᑯᓪᓗ ᐊᒻᒪᓗᑦᑕᐅᖅ 
ᑕᐱᖃᕐᓗᑕ ᑕᐃᒪᓐᓇ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑕ. 

ᐊᒻᒪᓗᑦᑕᐅᖅ ᐅᓄᖅᓯᒋᐊᖁᓪᓗᒋᑦ ᐊᐃᓐᓈ ᐊᖏᒡᓕᒋᐊᖁᓪᓗᒋᑦ ᖃᐅᔨᒪᔭᐅᓂᕆᔭᖓ ᓇᔾᔨᐊᕆᔭᐅᓪᓗᑎᒃ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᖃᑕᖅᑐᑦ. ᒪᒃᑯᒃᑐᓪᓗ ᐊᕐᓇᐃᑦ ᕿᑐᕐᖏᐅᖅᑐᑦ ᑕᒪᒃᑯᐊ ᐃᓕᓐᓂᐊᖅᑎᑕᐅᓗᑎᒃ. 
ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᑕᒪᑐᒥᖓ. ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ. ᑯᓕ. 
 
ᐊᐱᖅᑯᑦ 064 - 2(3): ᐅᑕᖅᑭᖃᑦᑕᕐᓂᖏᑦ ᐋᓐᓂᐊᓖᑦ ᐋᓐᓂᐊᕕᓕᐊᖅᑐᑦ (ᑰᓕ) 
 
ᑯᓕ: ᖁᔭᓐᓇᒦ ᐅᖃᖅᑏ. ᓄᓇᕘᒥᐅᑦ ᐊᒥᓱᑦ ᓱᓕ ᒫᓐᓇᐅᔪᖅ ᐃᓅᔪᓐᓃᖃᑦᑕᖅᐸᓪᓕᐊᖕᒪᑕ ᐅᑕᖅᑭᓪᓗᑎᒃ 
ᐋᓐᓂᐊᕐᕕᖕᒨᓛᕐᒪᖔᕐᒥᒃ.  
 
ᐅᖃᖅᑏ ᐊᐱᕆᔪᒪᔭᕋ ᑖᓐᓇ ᐋᓐᓂᐊᖅᑕᐃᓕᓂᕐᒧᑦ ᒥᓂᔅᑕᐅᔪᖅ ᐅᓪᓗᒥ. ᑲᑎᓐᖓᓚᐅᖅᑎᓪᓗᒋᑦ ᑕᖅᑭᐅᓚᐅᖅᑐᒥ 
ᑖᒃᑯᐊ Federal Government-ᑯᑦ ᐊᒻᒪ Provinces ᐊᒻᒪ Teriitorial Health Ministers, ᐆᒥᖓ 
ᐱᓕᕆᐊᖃᓚᐅᕐᒪᑕ waiting list, waiting time ᐋᓐᓂᐊᖅᖢᑎᒃ ᐅᑕᖅᑭᔪᑦ ᑕᒪᓐᓇ ᐱᓕᕆᐊᖑᓚᐅᕐᒪ.. ᒥᓂᔅᑕ 
ᐊᐱᕆᔪᒪᔭᕋ, ᖃᓄᕐᓕ ᐊᖏᑎᒋᕙ ᓄᓇᕘᒻᒥᐅᓄᑦ ᐅᑕᖅᑭᓂᖅ ᑲᓐᓴᖃᖅᑐᓄᑦ ᐱᓗᐊᖅᑐᒥᒃᓗ ᐅᓇ 
ᐊᐱᖅᑯᑎᒋᔭᕋ, ᖃᓄᕐᓕ ᑕᒪᓐᓇ ᒥᑭᓪᓕᒋᐊᕋᓱᑉᐱᓯᐅᒃ ᑕᒪᓐᓇ ᐅᑕᖅᑭᓂᐊᓗᑐᐃᓐᓇᖓ Tax-ᓯᒧᑦ ᐱᓗᐊᖅᑐᒥ 
ᑲᒪᒋᔭᐅᒋᐊᖃᕐᓂᖏᓐᓄ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒪᓕᒐᓕᐅᖅᑎ ᓱᓕᔪᖅ ᑕᐃᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖏᑦ ᑲᓇᑕᒥ ᑕᒪᑐᒥᖓ ᐅᖃᐅᓯᖃᖅᓯᒪᒻᒪᑕ ᐅᑕᖅᑭᑯᑖᒋᐊᖃᕐᓂᖓᓂ ᑕᖅᑭᓂᐅᔪᖅ 
ᑕᓪᓕᒪᓂᑦ ᐱᔾᔪᑎᖃᓗᐊᕐᒪᑦ ᐱᔾᔪᑎᒋᓪᓗᒍ ᑖᓐᓇ cancer-ᖃᖅᑐᓄᑦ. 
 
ᑕᒪᒃᑯᐊ ᓇᓗᓇᐃᖅᑐᒐᓱᒃᑲᑦᑎᒍ ᖃᓄᑎᒋ ᐅᑕᖅᑭᖃᑦᑕᕆᐊᖃᕐᒪᖔᑕ ᓇᓗᓇᐃᖅᑕᐅᓚᐅᖅᓯᒪᔪᑦ ᐊᕐᕌᒍᒃ ᒪᕐᕉᒃ 
ᐊᓂᒍᖅᑎᓪᓗᒋ ᒥᓂᔅᑕᒧ ᓄᓇᕗᒻᒧ.  
 
ᑕᐃᒃᑯᐊ ᑲᒪᒋᔭᐅᔭᕆᐊᖃᖅᑎᓪᓗᒋ ᐊᐅᓪᓚᖅᑎᑕᐅᕙᑦᑐᑦ ᐃᖃᓗᓐᓄ, ᐋᑐᕚᒧᑦ, ᕕᓂᐸᐃᒃᒧᑦ, ᔨᐊᓇᐃᔾᒧᑦ 
ᐃᐊᑦᒪᑕᓐᒧᓘᓐᓃᑦ. ᑖᒃᑯᐊᓕ ᓄᓇᕗᒻᒥ ᐅᑕᖅᑭᑎᓪᓗᒋᑦ ᐊᒥᓲᓗᐊᕌᓗᖏᑦᑐᑦ, ᐋᖅᑭᒃᓱᐃᓯᓯᒪᖃᑎᖃᑦᑎᐊᕋᑦᑕ 
ᐋᓐᓂᐊᕐᕕᐅᔪᓂ ᖃᓪᓗᓈᑦ ᓄᓇᖓᓐᓂ ᑕᐃᒪᓕ ᑕᐃᒃᑯᐊ ᑲᒪᒋᔭᐅᑕᐅᑦᑎᒋᒋᖃᖃᑕ 
ᐊᐅᓪᓚᖅᑎᑕᐅᑦᑕᐅᑎᒋᒍᓐᓇᓲᖑᔪᑦ ᖃᓪᓗᓈᑦ ᓄᓇᖓᓐᓄ ᐋᓐᓂᐊᕕᑦᑕᓕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᐃᒪ ᐱᒻᒪᕆᐅᒻᒪᑦ ᑭᐅᔭᕆᐊᖃᕐᒪᑦ ᐅᕗᖓᐃᓐᓇᐅᖏᑦᑐᖅ ᑕᖅᑲᒃᑯᓄᖓᓗ ᐃᒫᒃ 
ᑭᐅᕋᑖᖏᒻᒪᑦ.  
 
ᖃᓄᑎᒋ ᐊᑯᓂᐅᕙᑉᐸ, ᖃᓄᑎᒋ ᐅᑕᖅᑭᕙᑉᐸ ᐊᒻᒪᓗ ᖃᓄᑎᒋ ᐱᓕᕆᐊᖑᕙᑦ ᓄᓇᕗᒻᒧ ᑕᐃᒃᑯᐊᓗ  

ᐃᓚᒋᐊᕈᑎᒐ ᑭᕙᓪᓕᕐᒦᖔᖅᑐᑦ cancer-ᖃᖅᑐᑦ ᓇᒧᖓᐸᑉᐸᑦ ᑕᑭᓂᖅᓴᐅᕙᑦ ᕿᓚᒻᒥᐅᓂᖅᓴᐅᕙᓪᓘᓐᓃᑦ ᑕᒫᖓ 
ᕿᑭᖅᑖᓗᒻᒥ ᕿᑎᕐᒥᐅᓂᓪᓘᓐᓃᑦ? 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐱᖓᓱᓂᑦ ᐊᐱᕆᕋᑖᖓᑦ ᐊᐱᕆᔭᐃᑦ 
ᓄᓇᕗᒻᒥ ᐅᑕᖅᑭᓂᐅᔪᖅ ᒪᓕᖃᑦᑕᕐᖓᑕ. ᖃᓄᑎᒋ ᑲᒪᒋᔭᐅᒋᐊᖃᕐᒪᖔᑕ ᑕᐃᒃᑯᐊ ᑲᒪᒋᔭᐅᑦᑕᐅᑎᒋᒋᐊᓖᑦ 
ᑐᐊᕕᕐᓇᑐᒃᑰᖅᑕᐅᕙᑦᑐᑦ. 
 
ᑭᕙᓪᓕᕐᒥ ᐊᐅᓪᓚᖅᑎᑕᐅᕙᑦᑐᑦ ᕕᓂᐸᐃᒃᒧᑦ cancer-ᖃᖅᑐᑦ ᓄᓇᕗᒻᒥᓕ ᑕᒪᓐᓇ ᐊᑐᐃᓐᓇᐅᖏᑦᑐᖅ 
ᐅᑕᖅᑭᖃᑦᑕᕐᓂᖓ, ᐅᑕᖅᑭᔪᓐᓇᕐᕕᖃᑦᑕᖅᑕᖅᕗᑦ. ᑲᓇᑕᐅᑉ ᒐᕙᒪᒃᑯᖏᓐᓂ ᐅᑭᐅᑕᖅᑐᒥᓗ ᑖᓐᓇᓗ 
ᑐᓂᓯᔪᓐᓇᓂᐊᖅᑐᒍ. 
 
ᑭᓯᐊᓂ ᓄᓇᕗᒻᒥ ᐋᓐᓂᐊᕕᐅᔪᓂ ᐃᓛᒃ ᐅᑕᖅᑭᑯᑖᖏᓂᖅᓴᐅᕙᑦᑐᒍ ᑕᑯᓐᓇᖑᐊᖅᑐᒍ ᑲᓇᑕᓕᒫᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᒋᑦᑎᐊᖅᑕᕋ ᑖᓐᓇ ᑭᐅᓇᓱᒃᑲᓄᐊᕐᖓᑦ ᑭᓯᐊᓂᓕ 
ᐅᑕᖅᑭᑯᑖᑦᑐᐊᓘᕙᒻᒪᑕ ᑕᒫᓂ ᓄᓇᕗᒻᒥᐅ ᑐᖁᕙᓪᓕᐊᑐᐃᓐᓇᖅᑐᑦ ᐋᓐᓂᐊᕕᓕᐊᓚᐅᕋᑎᒃ ᒐᕙᒪᒃᑯᑦ 
ᖃᓄᖅᑑᑲᓐᓂᕆᐊᖃᖅᑐᑦ ᖃᐅᔨᓴᕆᐊᕐᓗᑎᓪᓗ ᑕᒪᒃᑯᓂᖓ ᑲᒪᒋᔭᐅᒋᐊᓕᓐᓂᑦ ᐃᓚᓕᐅᔾᔭᐅᑐᐃᓐᓇᕆᐊᖃᕐᒪᑕ 
ᐅᑕᖅᑭᓂᕆᔭᖏᓐᓄ ᖃᓪᓗᓈᑦ ᓄᓇᖏᓐᓄ.  
 
2004-ᒥ ᑲᑎᒪᓂᖃᖅᑎᓪᓗᒋᑦ ᒥᓂᔅᑕᐃᑦ ᐊᖏᖃᑎᒌᓚᐅᖅᓯᒪᒻᒪᑕ ᑎᓯᕙ 31 2004/05. ᑖᒃᑯᐊ 
ᐋᖅᑭᒃᓱᐃᓂᐊᓚᐅᕐᖓᑕ ᐊᕕᒃᑐᖅᑕᐅᓗᑎ ᐅᑕᖅᑭᓂᕆᖃᑦᑕᓂᐊᖅᑕᖏᑦ cancer-ᒧᑦ, ᐆᒻᒪᑎᓕᕆᓂᕐᒧᑦ ᐊᒻᒪᓗ 
ᓴᐅᓂᓕᖅᑕᐅᓂᕐᒧᑦ ᑕᒪᒃᑯᐊ ᐊᔾᔨᒌᖏᓐᓂᕆᔭᖏᑦ ᑕᐃᒃᑯᐊ ᖃᓄᑎᒋ ᐅᑕᖅᑭᔭᕆᐊᖃᕐᒪᖔᑕ ᑕᒪᒃᑯᓄᖓ ᑕᐃᒪᓕ 
ᖃᓄᖅ ᐱᐅᓯᕚᓪᓕᕈᑎᒃᓴᓂ ᓂᕆᐅᒍᓐᓇᓂᐊᖅᐱᑕ ᓄᓇᕗᒻᒥ ᑕᒪᒃᑯᓇᓂ ᐅᖃᐅᓯᕆᔭᕐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒪ ᐱᒻᒪᕆᐅᒻᒪᑦ cancer-ᖃᖃᑦ 
ᑲᒪᒋᔭᐅᖏᓪᓗᓂ ᑐᖁᓐᓂᕐᐸᑦ ᑐᑭᓯᒍᒪᒐᔭᖅᑐᖓ ᐊᔅᓱᐊᓗᒃ ᐱᒻᒪᕆᐅᒻᒪᑦ ᑕᐃᒫᒃ ᑲᒪᒋᔭᐅᖏᓪᓗᑎ 
ᑐᖁᖃᑦᑕᖅᐸᑕ ᑐᓴᕈᒪᔪᖓ ᓄᓇᕗᒻᒥᐅᓄᑦ ᐅᖃᕈᒪᖏᓐᓇᒪ ᑕᐃᒪᐃᒋᐊᖓᓂᒃ.  
 
ᑖᓐᓇᖃᐃ ᐅᐊᑦᑎᐊᕈ ᓇᓗᓇᐃᖅᓯᒪᑦᑎᐊᖅᑐᓂᒃ ᖃᐃᑦᑎᑉᐸᑦ ᑐᑭᓯᒋᐊᕈᓐᓇᕐᓂᐊᕐᕋᒪ ᑎᓯᕙ 31.  

ᑖᓐᓇ ᓯᕗᓕᖅᑎᐅᔪᖅ 31-ᖑᓚᐅᖏᓐᓂᖓᓂᒃ ᑐᓂᔪᒫᓐᓂᐊᖅᑕᖓ ᓄᓇᕗᒻᒥ ᐅᑕᖅᑭᓕᕆᔭᕗᓐᓂ. ᐃᒫᒃ 
ᐅᑕᖅᑭᑎᑦᑎᕙᖏᑦᑐᒍ ᑲᒪᒋᔭᐅᔭᕆᐊᖃᑦᑎᓪᓗᒋᑦ ᐱᑦᔪᑎᒋᓪᓗᒍ ᐱᔨᑦᑎᖅᑕᐅᔭᕆᐊᖃᕋᐃᒐᑦᑕ ᑖᒃᑯᐊ 
ᐋᑐᕚᒨᖅᑎᑕᐅᕙᑦᑐᑦ ᐅᐊᓇᐸᐃ, ᔨᐊᓗᓇᐃ� ᐃᐊᑦᒪᑕᒧᓪᓗ.  
 
ᑖᒃᑯᐊ ᐋᖅᑮᖃᑎᒋᓯᒪᒐᑦᑎᒍᑦ ᑲᒪᒋᔭᐅᔭᕆᐊᖃᑦᑐᖃᑉᐸᑦ. ᑕᐃᑯᓂᖓ ᐱᔨᑦᑎᖅᑕᐅᓕᖃᑦᑕᖅᑐᒍᑦ 
ᐋᓐᓂᐊᖅᕕᐅᔪᓂᒃ ᑕᕝᕙᐃᓐᓇᖅ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᓴᖅᑎᑲᓐᓂᕈᓐᓇᑎᐊᖅᑕᕋ. ᐃᒫᒃ ᐸᓯᑦᑎᓐᓇᓱᖏᑦᑐᖓ 
ᑲᒪᖏᓐᓂᕋᓪᓗᒋᑦ. 
 
ᑭᓯᐊᓂᓕ ᓱᓕᒻᒪᑦ, ᐊᒻᒪᓗ ᐃᓚᖃᖅᓯᒪᒻᒥᒐᒪ ᑲᒪᒋᔭᐅᓯᒪᖏᑦᑐᒥᒃ. ᐃᒫᒃ, ᖃᐅᔨᔭᐅᒐᓗᐊᖅᑐᑎᓪᓗ, 
ᖃᐅᔨᔭᐅᑕᐃᓐᓇᖅᑐᑎᓪᓗ ᐅᐸᓗᖅᑐᑎᒃ. ᐊᕐᕌᒎᓪᓘᓐᓃᑦ ᐊᓂᒍᖏᑦᑐᖅ, ᐃᓚᒋᔭᓐᓂᒃ ᑕᐃᒪᐃᑦᑐᖃᓚᐅᕐᒥᒻᒪᑦ. 
ᑲᒪᒋᔭᐅᒍᓐᓇᐃᓕᓪᓗᓂ. ᐄ, ᑕᒪᒃᑯᐊ ᖃᐅᔨᒪᔭᕋᓗᐊᕗᑦ.  
 
ᒥᓂᔅᑕᐅᔪᖅ ᐊᐱᕆᔪᒪᔭᕋ, ᖃᐅᔨᒪᑦᑎᐊᑲᓐᓂᕋᓱᐊᖁᓪᓗᒍ ᑲᒪᒋᔭᐅᔭᕆᐊᓖᑦ ᐃᓚᐅᖃᑕᐅᒋᐊᖃᕋᓗᐊᕐᕋᑦᑕ 
ᐅᑕᖅᑭᑯᑖᒃᑎᖃᑦᑕᖏᓪᓗᒋᑦ ᑕᐃᒃᑯᐊ.  
 
ᒥᓂᔅᑕᐅᔪᖅ ᓴᖅᑮᔪᓐᓇᖅᑲ ᑐᑭᓯᒋᐊᕈᑎᒃᓴᓂᒃ ᑕᖅᑲᒃᑯᓄᖓ ᑕᒪᒃᑯᓄᖓ ᑐᕌᖓᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐄ, ᑐᓂᓯᒍᓐᓇᑎᐊᖅᑕᕋ ᑖᓐᓇ 
ᒪᓕᒐᓕᐅᖅᑎᐅᔪᖅ.  
 
ᐃᓚᓕᐅᑎᒍᒪᒻᒥᔭᕋ ᓄᑖᖑᔪᓄᑦ ᐋᓐᓂᐊᕕᐅᔪᓂᒃ ᕿᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ, ᒫᓂᓗ. ᑕᒪᒃᑯᐊ 
ᖃᐅᔨᔭᐅᓵᓕᕐᓂᖅᓴᐅᖃᑦᑕᕈᓐᓇᖅᓯᓛᓕᖅᑑᒐᓗᐊᑦ ᓄᓇᕗᒻᒥᐅᒥ. ᑖᓐᓇ ᐃᓚᖓ ᐱᑦᔪᑎᒋᖃᓯᐅᑎᒐᑦᑎᒍ 
ᑕᐃᒪᐃᑦᑐᓂᒃ ᐊᑐᐃᓐᓇᖃᕈᓐᓇᕐᓗᑕ, ᖃᐅᔨᔭᐅᓴᕋᐃᓐᓂᖅᓴᐅᒍᓐᓇᕐᓗᑎᒃ.  
 
ᑕᒪᒃᑯᐊ ᐃᓱᒫᓗᒍᑎᒋᔭᖏᑦ ᐃᓚᖏᑦ ᑲᒪᒋᔭᐅᒍᓐᓇᕋᔭᕐᓂᖅᓴᐅᒻᒪᑕ ᑕᒪᓐᓇ ᑐᑭᓯᒋᐊᒃᑲᓐᓂᕈᓐᓇᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᓐᓄᑦ, ᓇᑦᑎᖅ. 
 
ᐊᐱᖅᑯᑦ 065 - 2(3): ᐃᓪᓗᒥ ᓇᒻᒥᓂᖃᓂᕐᒧᑦ ᑮᓇᐅᔭᖃᖅᑎᑕᐅᓂᖅ (ᓇᑦᑎᖅ) 

ᓇᑦᑎᖅ: ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᐅᓇ ᐊᐱᖅᑯᑎᒋᔪᒪᔭᕋ.  
 
ᐃᑉᐸᒃᓴᖅ ᑲᑎᒪᑐᐃᓐᓇᕐᓂᐅᔭᖅᖢᖓ ᑐᓴᖅᑎᑕᐅᓚᐅᕐᕋᑦᑕ ᑕᐃᒃᑯᐊ ᓇᒻᒥᓂᖅᑖᕈᒪᔪᐃᑦ ᐃᑲᔫᑎᒃᓴᒥᒃ 
ᓴᓂᖅᕙᐃᓯᒪᓕᕐᓂᕋᑦᓱᑎᒃ ᑮᓇᐅᔭᒥᒃ. ᖃᖓ ᑕᐃᒃᑯᐊ ᐆᑦᑐᕆᐊᕈᓐᓇᓛᕐᒪᖔᑕ ᐊᒻᒪ ᖃᖁᒍ ᐱᔪᓐᓇᓛᕐᒪᖔᑕ 
ᑐᑭᓯᒍᒪᓪᓚᕆᓚᖓᒐᑦᑕ ᐊᐱᕆᕙᒌᖅᑕᕋ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ. ᐄ, ᑖᒃᑯᐊ ᑮᓇᐅᔭᖁᑎᕗᑦ ᑲᔪᓯᑎᑕᐅᒐᔭᕐᓂᖅᐸᑕ ᑕᕝᕙᓂ 
ᑲᑎᒪᓂᕆᔭᑦᑎᓐᓂᑦ ᐊᑐᐃᓐᓇᕈᖅᑎᑦᓴᐅᑎᒋᔪᒪᓂᐊᖅᑕᕗᑦ ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᓕᖅᐸᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ.  
 
ᖃᑦᓯᐅᓇᔭᖅᐸᓪᓕ ᑕᐃᒪ ᓇᒻᒥᓂᖅᑖᕋᔭᖅᑐᐃᓐ ᑕᕝᕙᓐᖓᑦ ᐱᔪᓐᓇᕋᔭᖅᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒪᒥᐊᓇᖅ, ᐅᖃᖅᑏ. ᑐᑭᓯᑦᑎᐊᒐᓛᖏᓇᒃᑯᑦ ᐊᐱᖅᑯᑎᖓ. 
ᑐᑭᓯᓇᖅᓯᒋᐊᔾᔫᒥᑲᐃᓐᓇᕐᓕᐅᒃ. 
 
ᐅᖃᖅᑎ: ᐊᐱᖅᑯᑎᓐᓂ ᓇᓗᓇᐃᖅᓯᑲᓐᓂᑲᐃᓐᓇᕆᑦ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᐃᓛᒃ ᑮᓇᐅᔭᖅ ᓴᓂᖅᕙᒃᑕᐅᓯᒪᔪᖅ ᑕᕝᕗᖓ ᑐᕌᖓᒐᔭᖅᑐᖅ ᐊᖏᕈᑦᑎᒍᑦ 
ᑭᓯᐊᓂ ᐅᖃᖅᑲᐅᒻᒪᑦ ᐊᖏᖅᑕᕕᒐᐃᓐᓂᐊᕐᕋᑦᑎᒍ. ᐃᓪᓗᑭᔅᓴᖅᑐᐊᓘᒐᑦᑕ ᑕᒫᓂ ᓄᓇᕗᒥ. ᖃᑦᓯᐅᓇᔭᖅᐳᒃᑭᐊᖅ 
ᐃᓪᓗᑖᕋᔭᖅᑐᓐ ᑖᒃᓱᒧᖓ ᑐᕌᖓᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑭᐅᑦᑎᐊᕋᓱᐊᕐᓂᐊᖅᐸᕋ Material Assistance Program 
ᐅᖃᐅᓯᕆᕙᓪᓕᐊᒐᑦᑎᒍ. ᑖᒃᑯᐊ ᖁᓕᐅᔪᐃᑦ ᐃᓪᓘᔪᐃᑦ ᐊᑐᐃᓐᓇᐅᑎᓐᓂᐊᖅᐸᕗᑦ ᓇᒻᒥᓂᖅᑖᕋᓱᐊᖅᑐᓄᑦ. 
ᑭᓯᐊᓂ ᑖᒃᑯᐊ Federal ᒐᕙᒪᑐᖃᒃᑯᑦ ᐅᖃᖃᑎᒋᓯᒪᒐᑦᑎᒍ ᑕᒪᔅᓱᒪᓐᖓᑦ ᐱᐅᔅᓴᓪᓚᕆᔅᓯᒪᓪᓗᑎᒃ. ᑕᒪᓐᓇ 
ᑲᔪᓯᑎᑕᐅᒐᔭᕐᓂᖅᐸᑦ ᐅᖃᖃᑎᒋᒋᐊᒃᑲᓐᓂᕋᔭᕐᒥᔭᕗᑦ ᖃᓄᖅ ᐅᕙᑦᑎᓐᓂᑦ ᐃᑲᔪᖅᓱᕆᐊᒃᑲᓐᓂᕈᓐᓇᕐᒪᖔᑕ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᑐᒡᓕᐊᓐᓂ ᐃᓚᒋᐊᕈᑦ ᐊᐱᖅᑯᑎ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑐᒍᓗ ᐊᖓᔪᖅᑳᖅ. ᖁᓕᐅᓂᕋᐃᕋᑖᕐᒪᑦ ᐃᓪᓗᑖᕈᒫᖅᑐᓂᒃ. ᑖᒃᑯᐊ 
ᖁᓕᐅᓚᖓᔪᑦ ᐊᕕᑦᑐᖅᑕᐅᓚᖓᕚᑦ ᕿᑭᖅᑖᓗᒻᒧᑦ, ᑭᕙᓪᓕᕐᒧᑦ ᕿᑎᕐᒥᐅᓄᓪᓗ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᕿᒥᕐᕈᔭᐅᑦᑎᐊᕐᓂᐊᕐᒥᒻᒪᑕ ᓇᓪᓕᐊᑦ ᐱᔪᓐᓇᕐᒪᖔᑕ 
ᐊᑐᐃᓐᓇᐅᑎᓐᓂᐊᕋᑦᑎᒍᐃᓛᒃ ᑕᒪᐅᓐᖓ ᓄᓇᕗᒻᒧᑦ. ᖃᓄᖅ ᐱᐅᓂᖃᑦᑎᐊᕐᓂᖅᐸᑦ ᑕᒪᓐᓇ 
ᐱᐅᓯᑎᒋᐊᓪᓚᑲᓐᓂᒻᒪᕆᓪᓗᒍ ᐊᕐᕌᒍᒥᑦ ᖃᐃᔪᒥᑦᑕᐅᖅ ᐱᓕᕆᐊᕆᔪᒪᓂᐊᕋᑦᑎᒍ. ᑕᒪᓐᓇ ᓇᓕᐊᓐᓄᑦ 
ᐱᔭᐅᓂᐊᕐᒪᖔᑕ ᓱᓕ ᓇᓗᓇᖅᑐᖅ. 
 
ᐊᒡᒍᖅᑐᖅᑕᐅᓯᒪᓐᖏᑦᑐᐃᑦ ᓱᓕ ᓇᓕᐊᓐᓅᖅᑕᐅᓂᐊᕐᒪᖔᑕ, ᑭᓯᐊᓂ ᐱᔪᓐᓇᕈᓐᓇᕐᓂᖅᐸᐅᔪᐃᑦ 
ᐱᒋᐊᕈᑎᒋᓂᐊᕋᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᐊᕕᑦᑐᕐᓂᐊᕐᓂᕋᕐᒪᔾᔪᑦ ᑭᕙᓪᓕᕐᒧᓪᓗ. ᐃᓛᓐᓂᒃᑯᑦ ᑕᒪᒃᑯᐊ 
ᓄᓇᓕᕋᓛᑦ ᑭᕙᓪᓕᕐᒦᓛ ᑕᐃᑲᓂ ᐊᕐᕕᐊᓂ Regional Office-ᖃᕋᓗᐊᖅᑐᒍᑦ. ᑎᑭᑕᐅᒐᔪᐃᓐᓂᑯᑦᑎᓐᓄᑦ 
ᑐᓴᓐᖏᑕᐃᓐᓇᖅᓱᑕ ᐃᓛᓐᓂᒃᑯᑦ ᑕᒪᓐᓇ ᒪᓂᒪᕝᕕᐅᔪᑦ ᓄᓇᓕᓐᓄᑦ ᑐᓴᖅᑎᑕᐅᓐᖏᑕᐃᓐᓇᖅᑐᑕ 
ᓄᖑᖃᑦᑕᓲᖑᒻᒪᑕ. ᑕᐃᒃᑯᐊᖃᐃ ᑎᓕᔪᒫᖅᐸᖏᑦ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᐅᔪᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᓄᖓ ᓄᓇᓕᕋᓛᓄᑦ ᐅᓂᒃᑳᕆᐊᖅᑐᖅᑎᓪᓗᓂᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐊᓚᒃᑲᐅᒪᑎᑦᑎᐊᕋᓱᐊᕐᓂᐊᖅᑕᕗᑦ 
ᖃᓄᐃᑦᑐᑐᐃᓐᓇᐃᑦ ᐊᓚᒃᑲᖅᑎᒐᓱᐊᖅᑕᕗᑦ. ᑕᒪᓐᓇ ᐃᓪᓗᓕᐅᕐᓂᐅᔪᕐᓗ, ᐃᓛ ᐅᒥᐊᕐᔪᐊᓂᒃ ᑎᑭᓴᐃᒍᑎᓂᒃ 
ᐱᔭᕆᐊᕐᓂᕗᑦᑕᐅᖅ ᐊᑐᕆᐊᖃᕐᓂᐊᕐᒥᒐᑦᑎᒍ. ᑕᐃᒃᑯᐊ ᐅᒥᐊᕐᔪᐊᓄᑦ ᐅᓯᓕᖅᑕᐅᑎᓐᓇᐅᑎᒐᓱᐊᕐᓗᒋᑦ 
ᐃᓪᓗᓕᐅᕈᓐᓇᐸᓪᓕᐊᖁᓪᓗᒋᑦ ᑕᕝᕙᓂ ᐊᕐᕌᒍᑦᑎᓐᓂ. ᑕᒪᓐᓇᑦᑕᐅᖅ ᐃᓱᒫᓗᒋᓂᐊᕋᑦᑎᒍ. ᑖᔅᓱᒪ ᐊᐱᖅᑯᑎᒋᔭᖓ 
ᐄ, ᑖᒃᑯᐊ ᐃᖅᑲᓇᐃᔭᖅᑎᕗᑦ ᐱᔪᓐᓇᕐᓂᓕᒫᒥᓐᓂᒃ ᐊᓚᒃᑲᐅᒪᑎᑦᑎᒐᓱᐊᕐᓂᐊᖅᑐᐃᑦ ᑖᒃᑯᓇᓐᖓᑦ 
ᐊᑐᐃᓐᓇᐅᑎᒐᓱᐊᖅᑕᑎᓐᓂᑦ ᑮᓇᐅᔭᓂᒃ ᐃᓪᓗᓕᐅᕈᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛᒃ. 
 
ᐊᐱᖅᑯᑦ 066 - 2(3): ᐆᒪᔪᓕᕆᓂᕐᒧᑦ ᒪᓕᒐᕐᓂᑦ ᕿᒥᕐᕈᓇᕐᓃᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᕋ. ᑕᐃᒪ 
ᐃᒃᐸᒃᓵᓂᑦᑎᐊᖅ ᐊᐱᕆᓚᐅᕋᒃᑯ, ᑕᐃᓐᓇ ᐃᓚᑰᓪᓗᒍ ᒪᓕᒐᒃᓴᖅ, Wildlife Regulations, ᑕᐃᓐᓇ 
ᐱᓕᕆᐊᖑᓚᐅᖅᑐᖅ ᐃᓚᑰᓪᓗᒍ ᑐᓂᔾᔪᑕᐅᓚᐅᕐᒪᖔᑦ ᑕᐃᑯᖓ ᐱᐊᓂᑦᑕᐅᓚᐅᓐᖏᒻᒪᖔᖅ. ᑖᓐᓇᖃᐃ 
ᖃᐅᔨᒋᐊᓚᐅᖅᐸᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᒫᓐᓇ, 
ᖃᐅᔨᒋᐊᑦᑎᐊᑲᓐᓂᕈᓐᓇᖅᑕᕗᑦ. 
 
ᐅᖃᔪᒐᒪ ᑕᐃᑲᓂ ᑭᖑᓪᓕᖅᐹᒥ ᑭᐅᑦᓱᖓ, ᑖᒃᑯᐊ ᓄᓇᓕᓕᒫᑦ ᐆᒪᔪᕐᓂᐊᖅᑎᖏᑦ ᑲᑎᒪᔨᖏᑦ ᑖᒃᑯᓇᓐᖓᑦ 
ᑎᑎᕋᖅᓯᒪᔪᓂᑦ ᑐᓂᓚᐅᖅᓯᒪᒐᑦᑎᒍ. ᐊᒻᒪᓗ ᑕᒪᓐᓇ ᕿᒥᕐᕈᕙᓪᓕᐊᓂᐅᔪᖅ ᐱᓕᕆᐊᕆᔭᐅᓯᒪᒐᓗᐊᖅᑎᓪᓗᒍ  
ᑭᒃᑯᑐᐃᓐᓇᐃᑦ ᑖᒃᑯᐊ ᐃᓱᒫᓘᑎᖃᖅᑐᐃᑦ ᓄᓂᑐᐃᓐᓇᖅ ᑎᑎᕋᖅᓯᒪᔪᒥᒃ ᑎᑎᕋᒡᒐᓂᐊᓐᖏᒻᒪᑕ 
ᖃᐅᔨᒋᐊᑦᓯᐊᕐᓗᑎᒃ. ᑕᒪᓐᓇ ᐱᓕᕆᐊᕆᑦᑎᐊᕈᒪᒐᑦᑎᒍ ᐊᑐᐊᒐᔅᓴᐅᔪᓂᑦ ᑖᑦᓱᒧᖓ ᐆᒪᔪᓕᕆᓂᕐᒧᑦ 
ᐱᓕᕆᐊᕆᕙᓪᓕᐊᔭᕗᑦ. ᑖᒃᑯᐊᓗ ᐃᖅᑲᓇᐃᔭᖃᑎᒋᔪᒪᑦᑎᐊᕆᓪᓗᑎᒍ NTI-ᒃᑯᓪᓗ NWMB-ᒃᑯᓪᓗ ᑕᒪᔅᓱᒪᓐᖓᑦ 
ᐊᑐᐊᒐᐅᔪᒥᒃ. 

ᑖᒃᑯᐊ ᑐᑭᓯᒋᐊᑦᑎᐊᓚᐅᓐᖏᑦᑐᖓ ᑕᒪᓐᓇ ᑕᐃᒪᐃᓕᖓᓂᖃᓚᐅᕐᒪᖔᑦ. ᑭᓯᐊᓂ ᑕᐃᒃᑯᐊ 
ᐱᔭᕇᖅᓯᒪᔪᒥᓂᐅᓐᖏᑉᐸᑕ, ᐱᔭᕇᖅᑕᐅᓂᓐᖏᑦᑐᐃᑦ ᑖᒃᑯᐊ ᓄᓇᓕᓐᓂ ᐆᒪᔪᕐᓂᐊᖅᑎᐅᔪᐃᑦ 
ᕿᒥᕐᕈᒋᐊᑦᑎᐊᕈᓐᓇᕆᓪᓗᑎᒃ ᑖᒃᑯᓇᓐᖓᑦ ᐊᑐᐊᒐᔅᓴᓕᐊᕆᔭᐅᓯᒪᔪᓂᑦ ᑎᑎᕋᖅᑕᐅᑲᐃᓐᓇᖅᓯᒪᔪᓂᑦ 
ᐋᖅᑭᒋᐊᕈᑎᑦᑎᓐᓂᑦ ᖃᐅᔨᓴᐅᑎᐅᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ, ᑖᒃᑯᐊ ᐃᒃᓯᕚᕌᓂᓚᐅᖅᑳᑎᓐᓇᑕ ᑭᐅᔪᓐᓇᕋᔭᕐᓂᐊᖅᐳᖅ, 
ᑕᐃᓐᓇ ᑕᒪᒃᑭᑦᑕᐅᒋᖢᓂ ᐱᓕᕆᐊᖑᓚᐅᕐᓂᕐᒪᖔᖅ ᐅᑉᓗᑦ ᐱᖓᓱᑐᐃᓐᓇᐅᓂᕐᒪᑕ ᑖᒃᑯᐊ 
ᐃᒃᓯᕚᖅᕕᒋᓂᐊᖅᑕᕗᑦ. ᑕᕝᕗᖓᖃᐃ ᑭᐅᒍᓐᓇᓂᐊᖅᐳᖅ ᐃᒡᓗᒧᑦ, ᐃᓯᕚᓂᓚᐅᖅᑳᑎᓐᓇᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑭᖑᓪᓕᖅᐹᒥ ᑕᒫᓂ ᑲᑎᒪᓂᐅᓚᐅᖅᑐᖅ 
ᑖᒃᑯᓄᖓ ᐆᒪᔪᓕᕆᔨᕐᔪᐊᑯᓐᓄᑦ ᐱᓕᕆᐊᕆᔭᐅᓚᐅᕐᒪᑦ, ᑕᐃᒃᑯᐊ ᑮᓇᐅᔭᖁᑎᒥᓂᒃ ᑖᒃᓱᒪᓐᖓᑦ ᐊᐅᓚᑦᓯᑦᓱᑎᒃ 
ᑲᑎᒻᒪᓂᐅᔪᒥᒃ. ᑕᒪᓐᓇ ᖃᐅᔨᒋᐊᖅᓯᐊᕐᓂᐊᖅᐸᕋ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᖓᒋᐊᖅᓯᒪᒻᒪᖔᑕ 
ᑕᒪᑦᓱᒪ ᒥᒃᓵᓄᑦ. ᑖᒃᑯᐊ ᐊᑐᐊᒐᒃᓴᐅᔪᐃᑦ ᑕᐃᒃᑯᓄᖓ ᕿᒥᕐᕈᔭᐅᓚᐅᕐᒪᑕ ᖃᐃᖁᔨᑦᓱᑎᒃ ᑖᒃᑯᓂᖓ 
ᐆᒪᔪᓐᓂᐊᖅᑎᓕᒫᖑᔪᓂᒃ. ᑐᑭᓯᒋᐊᑦᓯᐊᕋᔭᖅᑲᕋ ᑕᐃᒃᑯᐊ ᑐᑭᓯᒋᐊᖅᓯᐊᖅᕕᒋᓚᐅᕐᓗᒋᑦ ᐆᒪᔪᓕᕆᔨᕐᔪᐊᒃᑯᑦ 
ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑖᓐᓇ ᐱᓕᕆᐊᖑᓯᒪᒻᒪᑦ ᐅᑉᓗᑦ ᐱᖓᓱᑐᐃᓐᓇᐅᖏᑦᑐᓐ 
ᓇᓗᓇᖏᑦᑐᖅ ᑕᖅᑮᓪᓗ ᐊᑕᐅᓯᑐᐃᓐᓇᐅᖏᑦᑐᒃᓴᐅᔪᖅ ᐅᕝᕙᓘᓐᓃᑦ ᐅᑭᐅᓗᒃᑖᖅ. ᑕᐃᒪᓐᓇᐃᑦᑑᑎᓪᓗᒍ ᐅᓪᓗᑦ 
ᐱᖓᓱᑐᐃᓐᓇᐃᑦ ᓈᒻᒪᒍᒥᓇᖃᑦᑕᖏᒻᒪᑕ ᐃᒪᓐᓇᐃᑦᑐᓂᒃ ᑐᓴᖅᑎᑦᑎᐊᓂᒋᐊᒃᓴᖅ. ᑖᓐᓇᖃᐃ ᐃᓛᒃ ᐃᒪᓐᓇ 
ᑐᑭᓯᔫᔮᕋᒃᑯ, ᓄᓇᕗᑦ ᒐᕙᒪᒃᑯᖏᑦ ᑕᐃᒪ ᑮᓇᐅᔭᐃᕈᑎᒋᓯᒪᖏᓚᖓ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ. ᐄ, ᑕᐃᒃᑯᐊ ᐊᒡᒍᑐᖅᓯᒪᔪᒥ ᑕᒫᓂ ᓄᓇᕗᒻᒥ ᐳᓚᕋᐅᑎᒋᓚᐅᖅᑕᕗᑦ 
ᓇᒻᒥᓂᕐᓕ ᑕᐃᒃᑯᐊ ᑮᓇᐅᔭᐃᕈᑎᒋᓚᐅᖅᑕᕗᑦ. ᑕᐃᓐᓇ ᑭᖑᓪᓕᖅᐹᒥ ᒫᓂ ᑲᑎᒪᐅᑎᐅᓚᐅᖅᑐᖅ ᑖᒃᑯᓄᖓ 
ᐆᒪᔪᓕᕆᔨᓕᒫᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᑭᓕᖅᑕᐅᓚᐅᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 067 - 2(3): ᐃᑯᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᓂᕆᐅᓂᕐᒧᑦ ᑎᑎᖅᑲᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐅᖃᖅᑏ, ᐊᐱᖅᓱᒋᐊᓚᐅᖏᓂᓐᓂ Hᐊᓘᕈᒪᔭᕋ ᐳᕋᐃᐊᓐ, ᒥᓂᔅᑕ.  
 
ᐅᖃᖅᑏ, ᑖᓐᓇ ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᕋ ᒪᐃᖑᑎᓪᓗᒍ 2005, ᓂᕆᐅᕐᓂᕐᒧᑦ ᑖᒃᑯᐊ ᑎᑎᕋᖅᕕᐅᓚᐅᕐᒪᑕ, 
ᐃᓛᒃ ᑎᑎᕋᕈᑕᐅᓚᐅᖅᓯᒪᔪᑦ ᓴᖅᑭᑎᑕᐅᓚᐅᕐᒪᑕ ᐃᐳᕈ 28, 2005-ᒥ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ 
ᐊᑎᓕᐅᕐᓚᐅᕐᒪᑦ ᑎᑎᖅᑲᓂᒃ, ᐃᒃᓯᕙᐅᑕᕆᔭᐅᔪᓄᑦ ᑖᒃᑯᓄᖓ ᖁᓪᓕᒃᑯᑦ ᑯᐊᐳᕆᓴᒃᑯᖏᓐᓄᑦ. ᐅᖃᖅᑏ, ᒥᓂᔅᑕ  

ᐊᑎᓕᐅᖅᓯᒪᓪᓗᓂ ᐃᒪᓐᓇ ᑎᑎᕋᓚᐅᖅᐳᖅ, ᐃᒪᓐᓇ ᑎᑎᕋᓚᐅᕐᒪᓇᐃ, “ᓯᕗᓪᓕᖅᐸᐅᑎᑕᐅᔭᕆᐊᖃᑉᐳᑦ 
ᑯᐊᐳᕆᓴᒃᑯᓐ ᒪᓕᒋᐊᖃᕐᓂᐊᖅᐳᓯ ᑎᑎᖅᑲᕋᓂᒃ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᓐᓂᒃ, ᐱᓗᐊᖅᑐᒥᒃ ᑕᒪᒃᑯᐊ 
ᐃᖅᑲᓇᐃᔭᖅᑏᓐ ᐱᑦᔪᑎᒋᓪᓗᒋᑦ”, ᑕᐃᒪ ᐊᐱᖅᑐᑎᒋᔭᕋ ᐃᒪᓐᓇᐃᒻᒪᑦ, ᑖᒃᑯᐊ ᖁᓪᓕᖅ ᑯᐊᐳᕇᓴᓐᑯᖏᑦ 
ᒪᓕᒃᓯᒪᒐᓗᐊᖅᐹᑦ ᒥᓂᔅᑕᐅᑉ ᐱᖁᓯᒪᔭᖏᓐᓂᒃ.  
 
ᓄᓇᕗᒻᒥ ᑕᒪᒃᑯᐊ ᐃᓪᓗᖃᑦᑎᑕᐅᓂᖏᑦ ᑯᐊᐳᕇᓴᓐᑯᑦ ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐆᒻᒪᖅᑯᑎᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᑯᐊᐳᕇᓴᓐᑯᑦ ᑖᒃᑯᐊ ᒪᓕᒐᖃᒻᒪᑕ 
ᐊᑦᔨᒋᔭᐅᖏᑦᑐᓂᒃ ᐱᖁᔭᓐᓂᒃ. ᐅᖃᖅᓯᒪᒻᒪᑦ ᐃᒪᓐᓇ, ᑕᒪᒃᑯᐊ ᐊᑐᐊᒐᐃᑦ, ᐃᓕᖅᑯᓯᕆᔭᐅᒋᐊᖃᑦᑐᓪᓗ 
ᒪᓕᒃᑕᐅᔭᕆᐊᖃᒻᒪᖔᑦᑕ.  
 
ᑖᒃᑯᐊ ᑲᑎᒪᔨᖏᓪᓗ ᐃᒪᓐᓇ ᒪᓕᒐᖃᒻᒪᑕ ᒪᓕᑦᑕᐅᒋᐊᖃᖅᑐᓂᑦ. ᓇᐃᓈᖅᑐᒥᑦ ᑭᐅᓂᐊᕐᓗᒍ, ᐄ, ᑖᒃᑯᐊ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ ᐃᓱᒪᓕᐅᕈᑎᖃᖅᓯᒪᒻᒪᑕ ᑮᓇᐅᔭᓂᒃ ᐱᔾᔪᑎᖃᑐᐊᓐᖏᑦᑐᑎᒃ ᑕᒪᒃᑯᓂᖓᓗ 
ᐊᓯᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᐊᖏᖅᐸᓪᓘᓐᓃᑦ ᐋᒡᒑᖅᐸᓪᓘᓐᓃᑦ ᑐᑭᓯᓐᖏᓇᒃᑯ. 
ᐃᑉᐸᔅᓴᖅ ᐊᐱᕆᓚᐅᕋᒃᑯ ᐊᖓᔪᖅᑳᖅ ᐃᒪᓐᓇᓗ ᐅᖃᓪᓚᑦᑐᒻᒪᕆᐅᓚᐅᕐᒪᑦ ᑭᐅᓪᓗᓂ ᐅᕙᓐᓂᑦ. ᑖᒃᑯᓂᖓ 
ᐱᖁᔭᓂᑦ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏᑕ ᒥᔅᓵᓄᑦ, ᑯᐊᐳᕋᐃᓴᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ. 
 
ᖃᐅᔨᒪᒐᑦᑕ ᒪᓕᒐᐅᔪᓂᑦ ᑎᓕᓯᔾᔪᑕᐅᔪᓂᓪᓗ ᖃᓄᖅ ᑕᒪᒃᑯᐊ ᑯᐊᐳᕋᐃᓴᒃᑯᑦ ᐃᓕᖅᑯᓯᖃᕆᐊᖃᕐᒪᖔᑕ 
ᐊᐅᓪᓚᕈᑎᖃᕆᐊᖃᕐᒪᖔᑕᓗ. ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐃᖅᑲᓇᐃᔭᕈᒪᒍᓐᓃᑐᐃᓐᓇᕆᐊᖃᕐᒪᑕ 
ᐊᔾᔨᒌᓐᖏᑦᑑᑎᓂᑦ ᐊᑐᐊᒐᖃᖁᔭᐅᓐᖏᒧᑦ. 
 
ᐊᑏ ᓴᖅᑭᑎᑦᑎᔪᓐᓇᖅᐹ ᐊᖓᔪᖅᑳᖅ ᑕᒪᒃᑯᓂᖓ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᐊᒐᕆᔭᐅᔪᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᕿᒥᕐᕈᔪᓐᓇᖅᑕᒃᑲ ᑖᒃᑯᐊ ᐊᔾᔨᒌᓐᖏᑦᑐᑦ. 
ᑭᓯᐊᓂ ᑲᑎᒪᔨᐅᔪᖅ ᖃᐅᔨᒋᐊᖃᕐᒪᑦ, ᐃᖅᑲᐃᑎᑕᐅᒋᐊᖃᕐᒪᑦ ᖃᐅᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ 
ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓐᖏᒻᒪᑕ, ᑯᐊᐳᕋᐃᓴᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑕ, 
ᐃᒻᒥᒃᑰᓕᖓᓪᓗᑎᓪᓗ.  
 
ᒐᕙᒪᒃᑯᑦᑎ ᓯᓚᑖᓐᓂᑦ ᐃᖅᑲᓇᐃᔭᖅᑎᐅᓪᓗᑎᒃ. ᐊᒻᒪᓗ ᐊᑕᐅᑦᑎᒃᑯᑦ ᑖᒃᑯᐊ ᑯᐊᐳᕋᐃᓴᒃᑯᑦ 100-ᐳᓴᑦ 
ᐱᖁᑎᒋᔭᐅᒻᒪᑕ ᓲᕐᓗ ᒐᕙᒪᒃᑯᓐᓄᑦ ᑕᒪᒃᑯᐊ ᒪᓕᒐᖏᑦ ᐊᑐᐊᒐᖏᓪᓗ ᐃᒻᒥᒃᑰᓕᖓᓪᓗᑎᒃ ᑯᐊᐳᕋᐃᓴᒃᑯᓐᓄᑦ  

ᑕᐃᒃᑯᐊ ᐃᓚᒋᔭᐅᓐᖏᒻᒪᑕ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ ᑕᐃᒪᓐᓇᐃᒍᓐᓇᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᖁᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑎᑎᖅᑲᖁᑎᒋᔭᖏᑦ ᒪᓕᒐᔅᓴᖏᑦ ᐱᔾᔪᑎᒋᓐᖏᓪᓗᒋᑦ 
ᓴᓂᐊᒍᑦ.  
 
ᑕᐃᒪᓐᓇ ᒐᕙᒪᒃᑯᑦ ᑖᒃᑯᐊ ᖁᓪᓕᕐᒥ ᑯᐊᐳᕋᐃᓴᒃᑯᑦ ᐊᒻᒪᓗᑦᑕᐅᖅ ᑲᑐᔨᖅᑲᑎᒌᒃᑯᑦ ᐃᖅᑲᓇᐃᔭᖅᑎᖏᑦ 
ᐊᑎᓕᐅᖅᑕᐅᓯᒪᕙᒌᖅᐹᑦ, ᓴᖅᑭᑎᑦᑐᓐᓇᖅᐸᖏᓪᓘ ᑖᒃᑯᐊ ᐊᑎᓕᐅᖅᓯᒪᓕᕇᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᒪᓕᒍᓐᓇᖅᑕᒃᑲ ᐱᖁᔭᓂᑦ ᑕᐃᒪᓐᓇᓗ 
ᑕᑯᔅᓴᐅᑦᑎᐊᖁᓪᓗᒋᑦ ᐱᓕᕆᐊᕆᔭᕗᑦ ᒐᕙᒪᒃᑰᓪᓗᑕ ᓴᖅᑭᑎᒍᓐᓇᖅᑕᒃᑲ ᑖᒃᑯᐊ ᐃᖅᑲᓇᐃᔭᖅᑎᖏᑕ 
ᑲᑐᔾᔨᖃᑎᒌᒃᑯᖏᑦ ᐊᑎᓕᐅᖅᑕᐅᕌᓂᓚᐅᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᑕ ᐊᑐᐊᒐᖏᑦ.  
 
ᑕᕝᕙᓂ ᐅᖃᖅᓯᒪᔪᖃᕐᓂᐊᕆᕗᖅᑕᐅᖅ ᒪᓕᒐᖅᑎᒍᑦ ᑕᐃᒪᓐᓇ ᐱᒍᓐᓇᖅᑕᕋᓗᐊᒃᑲ, ᓴᖅᑭᑎᒍᓐᓇᖅᑕᕋᓗᐊᒃᑲ 
ᐃᒻᒪᓐᓇ ᑕᑯᔭᐅᒋᐊᖃᓐᖏᒃᑲᓗᐊᖅᑎᓪᓗᒋᑦ ᑭᒃᑯᓕᒫᓄᑦ. ᑖᒃᑯᐊ ᓴᖅᑭᑎᓐᓂᐊᖅᐸᒃᑲ ᐊᖏᕈᑎᒋᔭᐅᓯᒪᔪᑦ 
ᑲᑐᔾᔨᖃᑎᒌᒃᑯᓐᓄᑦ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. ᑖᒃᑯᐊᓗ ᑕᑯᔭᐅᑎᒋᐊᖃᓐᖏᑕᒃᑲ ᐱᓯᒪᓗᒋᐅᒐᓗᐊᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪᓗᑦᑕᐅᖅ ᑐᑭᓯᒃᑲᓐᓂᕈᒪᓪᓗᖓ ᑖᒃᑯᐊ 
ᑕᑯᔭᔅᓴᖃᖁᔨᓐᖏᓐᓂᖏᑦ ᐱᔾᔪᑎᒋᓪᓗᒋᑦ ᐃᓚᖏᓐᓂᑦ ᑎᑎᖅᑲᓂᑦ.  
 
ᐊᐱᕆᒍᒪᔭᕋ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᑭᐅᓚᐅᖅᐹᑦ. ᑖᓐᓇ ᐊᖓᔪᖅᑳᖅ ᑎᑎᕋᓚᐅᕐᓂᖓᓄᑦ 
ᑕᐃᒃᑯᓄᖓ ᐊᒻᒪᓗ ᑖᒃᑯᐊᑦᑕᐅᖅ ᓴᖅᑭᑎᒍᓐᓇᖅᐸᖐᑦ ᑎᑎᖅᑲᐃᑦ ᑎᑎᕋᓚᐅᖅᓯᒪᔭᖏᑦ ᑕᕝᕗᖓ ᑲᑎᒪᕕᑉ 
ᐃᓗᐊᓄᑦ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᑦ ᐅᖃᕈᒪᔪᖓ ᐅᐱᒋᔭᒃᑲ ᑖᒃᑯᐊ 
ᐃᖅᑲᓇᐃᔮᕆᔭᖏᑦ ᑯᐊᐳᕋᐃᓴᒃᑯᑦ ᐊᕐᕌᒎᓯᒪᓕᖅᑐᓂᑦ. ᑯᐊᐳᕋᐃᓴᒃᑯᓪᓗ ᐃᖅᑲᓇᐃᔭᖃᑦᑕᕐᒪᑕ ᓄᓇᕗᒥ, ᐃᒪᓐᓇ 
ᐊᑭᕋᖅᑐᖅᑕᐅᖏᓐᓇᐅᔭᖅᖢᑎᒃᓗ ᐱᖕᒪᑕ ᐱᓕᕆᑦᑎᐊᕈᓘᔭᖃᑦᑕᐃᓐᓇᕋᓗᐊᖅᖢᑎᒃ ᐊᒃᓱᕈᕐᓇᕋᓗᐊᖅᑎᓪᓗᒍ  
ᓯᓚᓗ ᐱᐅᖏᒃᑲᓗᐊᖅᑎᓪᓗᒍ ᐃᒃᑮᕐᓇᕋᓗᐊᖅᑎᓪᓗᒍᓗ ᓄᓇ ᐃᖅᑲᓇᐃᔭᐃᓐᓇᕐᒪᑕ ᖁᔭᓐᓇᒦᖅᑳᕈᒪᓪᓗᒋᑦ 
ᑯᐊᐳᕋᐃᔭᒃᑯᑦ.  
 
ᐅᖃᖅᑏ ᐱᓇᓱᐊᕈᓯᐅᓯᒪᓕᖅᑐᓂ ᑲᑎᒪᖃᑎᒋᓚᐅᕋᒃᑭᑦ ᑕᐃᒃᑯᐊ ᑲᑎᒪᔨᖏᑦ ᖁᓪᓕᖅ energy ᑯᐊᐳᕌᐃᓴᒃᑯᑦ 
ᓄᑖᑦ. ᐊᑐᐊᒐᐃᓪᓗ ᐱᖁᔭᐅᓯᒪᔪᓪᓗ ᐅᖃᐅᓯᕆᓚᐅᖅᖢᑎᒍᑦ ᑲᑎᒪᖃᑎᒋᓪᓗᒋᑦ ᑖᒃᑯᐊ  

ᓴᖅᑭᑎᑕᐅᓚᐅᖅᓯᒪᓪᓗᑎᒃ ᑯᐊᐳᕋᐃᓴᓕᒫᑦ ᑖᒃᑯᐊ ᖃᓄᐃᓕᐅᕆᐊᖃᑦᑕᕆᐊᖃᕐᓂᖏᓐᓄᑦ ᑕᐃᓐᓇ ᒥᔅᑕ ᒥᖅᑯᓵᖅ 
ᑕᐃᒪᓐᓇ ᐱᖁᔭᐅᔪᓂᑦ ᒪᓕᑦᑎᐊᖅᓯᒪᖕᒪᑦ. 
 
ᐃᓚᖓᒍᓪᓗ ᑕᒪᓐᓇ ᖃᐅᔨᒋᐊᕐᓇᕈᑕᐅᒍᓐᓇᕐᒪᑦ ᑯᐊᐳᕋᐃᓴᒃᑯᑦ ᐱᕙᓪᓕᐊᓂᖅᓴᐅᓕᕐᓂᖏᓐᓄᑦ 
ᑎᑎᖅᑲᓕᕆᓂᕐᒧᓪᓗ ᐊᒻᒪᓗ ᑮᓇᐅᔭᓕᕆᓂᕐᒧᓪᓗ ᑖᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ ᑕᒡᕙᓂ ᐱᔾᔪᑎᒋᓪᓗᒋᑦ 
ᑲᑎᒪᕕᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ. ᐲᑕᓴᓐ. 
 
ᐊᐱᖅᑯᑦ 068 - 2(3): ᑮᓇᐅᔭᑎᒍᑦ ᐊᐳᕈᑎᒋᔭᐅᔪᑦ ᓄᓇᕘᑦ ᒐᕙᒪᒃᑯᖓᓐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᐅᖃᖅᑏ 
ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑮᓇᐅᔭᓂᒃ ᐅᖃᐅᓯᖃᓚᐅᕐᒪᑦ ᓴᖅᑭᑎᑦᓯᓚᐅᕐᒪᓪᓗ 
ᑲᑕᒍᑎᖃᕐᓂᐊᕋᑦᑕ 2005-2006 9ᒥᐊᓂᑦ ᑐᖔᓂᐅᒐᓗᐊᖅ 8.7 ᒥᓕᐊᓐ. 
 
ᐅᖃᓚᐅᕆᓪᓗᓂ ᑖᓐᓇ ᑐᓴᒐᒃᓴᑎᒍᑦ ᑐᓴᓚᐅᕋᑦᑕ ᑖᒃᑯᐊ ᖃᐅᔨᑎᒋᔭᐅᔪᑦ ᑮᓇᐅᔭᑦ ᒥᒃᓵᓄᑦ ᐱᔾᔪᑎᒋᓪᓗᒋᑦ 
ᐊᕐᕋᒎᔪᒥ ᑭᓯᐊᓂ ᐃᓛᒃ ᓴᖅᑭᑎᑕᐅᓂᐊᕐᒪᑕ.  
 
ᑲᑎᒪᔾᔪᑎᑦᑎᓐᓂᑦ ᐱᖓᔪᐊᓐᓂᑦ ᓄᕙᒻᐸ 26ᖑᑎᓪᓗᒍ ᒫᓐᓇᒎᖅ ᑭᐅᑲᐅᑎᒋᔪᓐᓇᖏᓐᓇᒥ ᐱᓇᓱᐊᕈᓯᐅᔪᒧᑦ ᓲᕐᓗ 
ᐃᓱᒪᒃᓴᖅᓯᐅᕈᓐᓇᓚᐅᕐᒪᑦ ᑕᒪᒃᑯᐊ ᑮᓇᐅᔭᑦ ᐱᔾᔪᑎᒋᓪᓗᓂᒋᑦ ᐅᖃᐅᓯᕆᓚᐅᖅᑕᖏᑦ ᓱᓇᒥᒃ 
ᐃᓱᒪᓕᐅᕈᑎᖃᕐᓂᐊᖅᐸ. 
 
ᐅᖃᖅᑎ: ᐱᔭᕆᐊᓕᒃ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ Hudson’s Bay-ᑯᑦ ᑕᒪᑐᒪ ᒥᒃᓵᓄᑦ 
ᐊᖅᑮᓚᐅᖏᑦᑐᑦ. ᒫᑦᓇ ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑏᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ 
ᖁᔭᓐᓇᒦᑐᐃᓐᓇᕐᓂᐊᖅᐸᕋ. ᑖᓐᓇ ᑐᒡᓕᖓ ᐊᐱᖅᑯᑎᒋᓂᐊᖅᑕᕋ. ᑕᐃᒪ ᒐᕙᒪᒃᑯᑦ ᑲᑕᖕᓂᐊᖅᐸᑕ 2005-2006  
ᐊᑐᕆᐊᖃᕐᓂᐊᖅᐸᑦ ᑮᓇᐅᔭᓂᑦ ᐊᑭᓕᖅᑐᐃᓂᐊᕐᓗᑎᒃ ᐊᑭᓕᒃᓴᒥᖕᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪᑦᓇ ᐅᖃᖅᑎᑦᓯᔨ. ᑕᓐᓇ ᒫᓐᓇ ᑭᐅᓂᖅ ᐊᔪᖅᑕᕋ. ᑕᒪᓐᓇ 
ᐅᖃᐅᓯᕆᓚᐅᖏᓐᓇᑦᑎᒍᑦ ᓱᓕ ᐋᖅᑭᒃᓱᓚᐅᖏᓐᓇᑦᑎᒍᑦ ᓱᓕ. ᒫᓐᓇ ᑭᐅᓂᖅ ᐊᔪᖅᑕᕋ. ᒪᑦᓇ ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᒥᓂᔅᑕ ᐅᖃᕈᓐᓇᖅᐹᖅ ᓄᓇᕗᑦ ᒐᕙᒪᒃᑯᖏᑦ 
ᐊᑭᓕᒃᓴᖃᕐᓂᐊᕐᒪᖔᑕ ᑯᐊᐳᕋᐃᓴᒃᑯᓐᓂᑦ ᑭᒡᒐᖅᑐᐃᓗᑎᒃ ᖃᑦᓯᓂᒃᓗ ᐊᑭᓕᒃᓴᖅᑖᖅᑎᑦᓯᓯᒪᕙᑦ 
ᑯᐊᐳᕋᐃᓴᒃᑯᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪᑦᓇ ᐅᖃᖅᑎᑦᓯᔨ. ᓇᐅᒃ ᑕᐃᒪᐃᑦᑐᓂᒃ ᐊᖅᑮᒃᑲᓐᓂᓚᐅᖏᑦᑐᒍᑦ ᓱᓕ. 
ᓄᑖᓂᒃ ᒫᓐᓇ ᑕᐃᒪᐃᑦᑐᓂᒃ ᐋᖅᑭᒃᑕᐅᓯᒪᔪᓂᒃ ᐱᑕᖃᖏᑦᑐᖅ. ᒪᑦᓇ ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ. 
ᐅᐊᑦᓯᐊᕉᓚᐅᖅᑐᒥ Qulliq Energy Corporation-ᑯᑦ ᐊᑭᓕᒃᓴᖃᓚᐅᕐᒪᑕ ᐅᖅᓱᐊᓗᓕᕆᔨᒃᑯᓐᓄᑦ.  
 
Qulliq Energy Corporation-ᑯᑦ ᐃᒪᓐᓇ ᐊᖑᒻᒪᑎᓯᒪᕚᑦ ᐅᖅᓱᐊᓗᒃᑖᖅᓯᒪᓂᕐᒧᑦ ᖁᔭᓐᓇᒦᒃ ᐅᖃᖅᑎ. 
ᖃᑦᓯᓂᒃᓗ ᐊᑭᓕᒃᓴᖃᖅᐸᑕ ᓱᓕ, ᖁᔭᓐᓇᒦᒃ ᐅᖃᖅᑏ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᓐᓇ ᑖᒃᑯᓄᖓ ᒥᓂᔅᑕᐅᔪᓄᑦ ᑕᒪᒃᑯᓄᖓ ᐱᓕᕆᐊᖃᖅᑐᓄᑦ 
ᐊᐱᖅᑯᓯᕆᔪᓐᓇᕋᔭᖅᑕᕗᑦ??. ᒪᑦᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒥᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ… 
 
ᐅᖃᖅᑎ: ᐅᑕᖅᑭᐊᓪᓚᒋᑦ… ᑖᓐᓇ ᐊᐱᖅᓱᖅᑕᐅᓪᓗᑎᒃ ᐅᖃᐅᓯᕆᓚᐅᖅᑕᖏᑦ ᐃᓚᒋᒻᒪᒍ, 
ᑭᐅᒋᐊᒃᑲᓐᓂᕈᓐᓇᖅᐱᐅᒃ ᐊᐱᖅᑯᑎᒋᕋᑖᖅᑕᖓ ᐲᑕᓴᐅᑉ ᑭᖑᓪᓕᖅᐹᖏᑦ? ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚ: ᐄ, ᒪ’ᓇ ᐅᖃᖅᑎᑦᓯᔨ. ᐄ, ᑕᐃᒃᑯ ᖁᓄᖅ ᐊᕐᕌᓂᓗ ᐋᖅᑭᒋᐊᕆᐊᖃᓚᐅᖅᑐᑦ 
ᑮᓇᐅᔭᓂᒃ ᑐᑦᓯᕋᕐᓂᑰᓚᐅᖅᑐᑦ ᑕᐃᒃᑯᐊ ᐱᓕᕆᐊᕆᓯᒪᓕᖅᑐᑦ, ᐋᖅᑭᒋᐊᕌᓂᒃᓯᒪᓕᖅᑐᑦ ᐃᒻᒪᖃ ᒫᓐᓇ 
ᓄᑖᖅᑕᖃᖅᑑᒐᓗᐊᖅ. ᑖᒃᑯᐊ ᓄᑖᖅᑕᖃᓐᖏᐸᓪᓗ ᒫᓐᓇ ᐱᔪᓂᒃ ᑕᒪᒃᑯᐊ ᐱᓕᕆᐊᖑᓂᐊᕆᓪᓗᑎᒃ. ᒪ’ᓇ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ? ᖁᑦᑎᑦᑐᒥᐅᓂ ᒪᓕᒐᓕᐅᖅᑎ, ᐹᓇᐸᔅ.  

ᐊᐱᖅᑯᑦ 069 - 2(3): ᓇᒻᒥᓂᖃᖅᑐᓄᑦ ᐃᑯᒻᒪᖅᑯᑎᒧᑦ ᑲᑉᐳᑎᑕᐅᓂᐅᔪᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᑭᐅᔾᔮᖅᑲᐅᖏᑕᕋᓗᐊᖓ ᒥᓂᔅᑕᐅᓐᖏᓐᓇᒪ ᐅᖃᖅᑏ. ᐊᐱᖅᑯᑎᒃᓴᖃᖅᑐᖓᓕ 
ᑕᒪᒃᑯᐊ ᑭᒡᒐᖅᑐᕐᕕᒋᔭᑦᑎᓐᓂ ᐱᒋᐊᓕᓵᖅᑐᓪᓗ businessᖑᔪᒥᒃ, ᐊᒻᒪᓗ ᑕᒪᒃᑯᐊ ᓴᓇᕙᓪᓕᐊᒐᓱᑦᑐᑦ 
ᐱᔾᔪᑎᒋᓪᓗᒋᑦ. ᐅᕙᖓ ᑭᒡᒐᖅᑐᐃᕕᒋᔭᖏᓐᓂ ᑕᒪᒃᑯᓂᖓ, 
 
ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑑᔪᒧᑦ Nunavut Power Corporation-ᑯᓐᓄᑦ. ᑭᒡᒐᖅᑐᕐᕕᐅᔪᓂ 
ᑕᒪᒃᑯᐊ ᐃᑯᒻᒪᖅᑯᑎᓄᑦ hook-up-ᑕᐅᔭᕆᐊᓖᑦ ᖃᓄᖅ ᐱᓕᕆᐊᖑᕙᒻᒪᖔᑕ ᑐᑭᓯᖅᑳᕈᒪᓪᓗᖓ. ᖁᔭᓐᓇᒦᒃ 
ᐅᖃᖅᑏ. 
 
ᐃᒃᓯᕙᐅᑕᖅ: ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐆᒻᒪᖅᑯᑎᓄᑦ ᐱᑐᒃᑕᐅᓂᐊᖅᑎᓪᓗᒋᑦ 
ᐊᔾᔨᒌᓐᖏᒻᒪᑎᒃ business-ᓄᑦ. 
 
ᐊᒻᒪᓗ ᓇᒻᒥᓂᖃᖅᑐᓄᑦ ᐅᕝᕙᓘᓐᓃᑦ ᐃᒡᓗᓂᒃ ᐊᑐᖅᑐᐊᖅᑐᓄᑦ. Business-ᖃᖅᑐᓄᑦ ᐆᒻᒪᖅᑯᑎᖏᑦ 
ᐊᑐᖅᑕᐅᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᒪᓕᓲᑦ.  
 
ᐆᒻᒪᖅᑯᑎᓕᕆᔨᒃᑯᑦ ᑎᑎᕋᐅᔭᖅᓯᒪᔪᓂᒃ ᐱᑎᑕᐅᖅᑳᖃᑦᑕᕆᐊᓖᑦ ᐊᒻᒪᓗ ᒪᑯᓄᖓ ᐃᒡᓗᖃᖅᑐᓄᑦ 
ᐊᑐᖅᑐᐊᖅᑐᓄᒡᓘᓃᑦ ᐊᔾᔨᒋᓐᖏᒻᒥᔭᖓ ᐱᔭᕆᐊᑭᓐᓂᖅᓴᐅᒡᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᒪᑯᓄᖓ business-ᖃᖅᑐᓄᑦ ᐱᔪᖅᓴᐅᓂᐊᖅᑎᓪᓗᒋᑦ ᖃᓄᖅ ᐊᑯᓂᐅᑎᒋᔪᖅ 
ᐅᑕᖅᑎᔭᕆᐊᖃᖃᑦᑕᖅᐸᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᒻᒥᓂᓖᑦ ᐊᑐᓂ ᐊᔾᔨᒌᓐᖏᑦᑐᓂᒃ 
ᐅᑕᖅᑭᑎᑦᑎᖃᑦᑕᕐᒪᑕ. 
 
ᐆᒃᑑᑎᒋᓗᒍ, ᖁᓕᓂᒃ ᐃᒡᓗᓕᐅᖅᑐᖃᕐᓂᖅᐸᑦ ᐃᒃᐱᐊᕐᔪᒻᒥ ᑳᓐᑐᕌᒃᑎᒋᔭᐅᔪᖅ ᑕᐃᓐᓇ ᐅᖄᓚᕕᐅᓇᔭᖅᑐᖅ 
ᐱᑐᒃᑕᐅᓂᐊᕐᒪᑦ ᑕᐃᓐᓇᓗ ᑳᓐᑐᕌᖃᖅᑐᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐅᖃᓗᒃᓴᖅᐳᖅ ᐃᒪᓐᓇᑎᒋᔪᖅ 
ᐅᓄᖅᑎᒋᔪᓂᒃ ᐱᑐᒃᑕᐅᕆᐊᖃᖅᑐᑦ ᐆᒻᒪᖅᑯᑎᑖᕐᓂᐊᕐᒪᑕ ᐅᑯᐊ ᐅᒡᓗᐃᑦ ᐊᓂᒍᓚᐅᖅᑎᓐᓇᒋᑦ.  
 
ᑕᐃᓐᓇ ᑳᓐᑐᕌᒃᑎᒋᔭᐅᔪᑦ ᔪᓚᐃ ᐃᓱᐊᓂ ᐱᑐᒃᑕᐅᓯᒪᒋᐊᖃᖅᑐᒍᑦ ᑕᐃᑯᖓᒐᓱᒐᔭᖅᑐᒍᑦ ᐱᑐᒃᑕᐅᓂᐊᕐᒪᑕ 
ᑕᑲᐃᒃᑯᐊ.  

ᒫᓐᓇᑦᓴᐅᑎᒋ ᐱᑐᒃᑕᐅᔭᕆᐊᖃᕐᓂᕈᕕᑦ ᐱᓇᓱᐊᕈᓯᓕᒫᖑᒍᓐᓇᖅᑐᖅ ᒪᕐᕉᓐᓄᒡᓘᓐᓃᑦ ᐃᖅᑲᓇᐃᔭᖅᑎᖏᑦ 
ᑕᐃᑯᖓᕈᓱᐊᕐᓂᖏᓐᓂ ᓇᒻᒥᓂᕆᔭᐅᒐᓗᐊᖅᐸᑦ ᐅᕝᕙᓘᓐᓃᑦ business-ᖑᒐᓗᐊᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᑐᒧᖓᖃᐃ ᐱᑐᑦᑎᑕᐅᓂᕐᒧᑦ ᐃᑯᒻᒪᖅᑯᑎᓄᑦ, ᐃᓛᒃ ᐅᐊᔭᖏᓐᓄᑦ 
ᑕᒪᑐᒧᖓ ᐊᑭᓖᔪᖃᕆᐊᖃᑉᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐄ, ᑮᓇᐅᔭᓂᒃ ᐃᓕᓯᔭᕆᐊᓖᓐ ᐱᑐᒃᑕᐅᓂᐊᖅᐸᑕ 
ᐊᑦᔨᒌᖏᒻᒥᔪᑦ. 
 
ᐱᓯᓂᔅᖑᑉᐸᑦ, ᓇᒻᒥᓂᕆᔭᐅᑉᐸᓘᓐᓃᑦ ᐊᑦᔨᒌᖃᑦᑕᖏᑦᑐᓐ. ᐃᓪᓗᑐᐃᓐᓇᕐᒧᑦ ᐱᑐᒃᑕᐅᔪᒪᓇᔭᖅᐸᑦ ᑕᐃᒃᑯᐊ 
ᐱᑐᑦᑎᑦᑎᔩᑦ ᑕᐃᑯᖓᓕᕌᖓᑕ ᑲᒪᒋᔭᐅᑉᑕᖅᐳᖅ. 
 
ᐊᒻᒪᓗ ᐱᓯᓂᔅᖃᕐᓂᐊᖅᐸᑦ ᑎᑎᕋᐅᔭᖅᓯᒪᔪᒥᒃ ᐱᔭᕆᐊᓖᑦ ᐊᒻᒪᓗ ᑮᓇᐅᔭᓂᒃ ᐃᓕᓯᓗᑎᒃ. 
ᑕᐃᑯᖓᑎᑦᑎᓚᐅᖏᓂᑦᑎᓐᓄᑦ ᐃᖅᑲᓇᐃᔭᖅᑎᐅᔪᓂᒃ. ᐄ, ᐊᑭᓖᑎᑕᐅᓲᓐ.  
 
ᑕᐃᒃᑯᐊ ᐊᑭᓕᐅᑎᒋᔭᐅᓚᐅᖅᑐᓐ ᐅᑎᖅᑎᑕᐅᔪᓐᓇᖅᑐᑦ ᑖᓐᓇ ᐃᓄᒃ ᓅᓐᓂᖅᐸᓐ ᖃᓄᐃᓕᕐᓂᐸᓪᓘᓐᓃᑦ. ᐊᒻᒪᓗ 
ᐅᑎᖅᑐᒃᓴᒫᖑᖅᑎᑕᐅᓪᓗᓂ ᓇᓕᖅᑲᖏᓐᓂ ᓴᖅᑭᑎᑕᐅᓲᖑᓪᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᑯᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ ᑖᒃᑯᓄᖓ ᐱᑐᑦᑎᑦᑎᔨᐅᔪᓂᒃ ᑕᒪᑐᒧᐊ ᐆᒻᒪᖅᑯᑎᐅᔪᓄᑦ ᐃᓛᒃ 
ᑭᒡᒐᑐᖅᕕᒋᔭᓐᓄᑲᐅᑎᒋᔪᓐᓇᖅᐳᖅ ᑐᐊᕕᓐᓇᖅᑐᖃᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᓯᕗᓪᓕᐅᔾᔭᐅᑎᑕᐅᓲᓐ 
ᖃᐅᒪᖅᑯᑎᑖᕈᓐᓇᓂᐊᕐᒪᑕ.  
 
ᓲᕐᓗ ᓇᐅᔮᓂ ᑕᐃᑯᖓᑎᑦᑎᒍᓐᓇᖏᓐᓇᑦᑕ ᑲᖏᖅᖠᓂᕐᒦᖔᖅᑐᓂᒃ. ᑐᐊᕕᖅᑐᑕ ᐊᓯᐊᓂᒃ ᐃᖃᓗᒻᒥᐅᑕᓂᒃ 
ᑕᐅᕗᓐᖓᐅᑎᑦᑎᓚᐅᖅᑐᒍᑦ.  
 
ᖃᐅᔨᒃᑲᑦᑕᐅᑐᐊᕈᑦᑕ ᖃᒥᑦᑐᖃᕐᓂᐸᓪᓘᓐᓃᑦ ᑕᕝᕙᓂ ᑲᒪᒋᔭᐅᒍᓐᓇᖏᑉᐸᑦ ᑕᐃᓐᓇ ᐆᒪᖅᑯᑎᓕᕆᔨ 
ᐅᖃᓚᓇᔭᖅᑐᖅ ᐊᓯᖏᓐᓂᒃ ᑎᑭᑕᐅᒍᓐᓇᓂᐊᕐᒪᑕ ᐊᒻᒪᓗ ᐃᑭᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ 
ᐊᐱᖅᑯᑏᓐ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 007 - 2(3): ᑎᓕᐅᕈᑎᑦ, ᐃᓕᓴᐃᔾᔪᑎᑦ ᐊᒻᒪ ᑐᑭᓕᐊᕈᑎᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑎᑎᖅᑲᑎᒍᑦ ᐊᐱᖅᑯᓐ ᑐᕌᖅᑎᓐᓂᐊᖅᑕᕋ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖓᓐᓄᑦ ᐊᒻᒪᓗ ᒥᓂᔅᑕᒋᔭᐅᔪᒧᑦ ᑕᒪᒃᑯᓄᖓ ᒐᕙᒪᒃᑯᓐᓂ ᑎᒥᓐᖑᖅᑎᓯᒪᔭᖏᓐᓄᑦ.  
 
ᐅᖃᖅᑏ, ᑮᓇᐅᔭᐃᑦ ᐊᐅᓚᑕᐅᓂᖏᑕ ᐱᖁᔭᕐᔪᐊᖓ ᑐᑭᖓ ᒪᓕᒃᓗᒍ ᖃᓄᐃᑦᑐᓂᒃ ᑎᓕᐅᕈᑎᓂᒃ ᑎᓕᓯᔾᔪᑎᓂᒃ 
ᐋᖅᑭᒃᓱᐃᓯᒪᓕᖅᐸᑦ ᑕᐃᒪᓐᖓᓂᒃ ᔮᓄᐊᕆ 1, 2005-ᖑᑎᓪᓗᒍ ᐱᑦᔪᑎᖃᑦᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᕕᖏ ᐊᒻᒪᓗ ᑎᒥᓐᖑᖅᑎᓯᒪᔭᖏᑦᑕ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᓐ, ᑐᑐ. 
 
ᑎᑎᖅᑲᒃᑯᑦ ᐊᐱᖅᑯᑦ 008 - 2(3): ᑎᓕᐅᕈᑎᑦ, ᐃᓕᓴᐃᔾᔪᑎᑦ ᐊᒻᒪ ᑐᑭᓕᐊᕈᑎᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᐃᑦ ᐃᒃᓯᕙᐅᑕᖓᓐᓄᑦ, ᓯᕗᓕᖅᑎᒧᓪᓗ ᑖᓐᓇ 
ᑐᕌᖅᑎᓂᐊᖅᑕᕋ.  
 
ᑖᒃᑯᐊ ᐊᐅᓚᑦᑎᔩ ᐱᖁᔭᕐᔪᐊᖓ ᒪᓕᒃᑐᒍ ᖃᓄᐃᑦᑐᓂᒃ ᑎᓕᐅᕈᑎᓂᒃ ᐋᖅᑭᒃᓯᓯᒪᓕᖅᐸᑦ ᒥᓂᔅᑕᐃᑦ ᑲᑎᒪᔨᖏᑦ 
ᑕᐃᒪᓐᖓᓂᒃ ᔭᓂᐊᕆ 2005-ᒥ ᐱᑦᔪᑎᖃᑦᑎᓪᓗᒋᑦ. ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ 
ᑎᒥᓐᖑᖅᑎᓯᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 8. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 11. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 026 - 2(3): 2004-2005 ᖁᓪᓖᑦ ᓄᓇᕘᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᒃᑎᒍᒪᔪᖓ 2004-2005 ᖁᓪᓕᒃᑯᑦ 
ᐊᕐᓇᐃᑦ ᑲᑎᒪᔨᖏᑕ ᐅᓂᒃᑳᖏᓐᓂᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 027 - 2(3): ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 2003-

2004 (ᐊᑭᓱᒃ) 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦ. (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᓇ ᓴᖅᑭᑦᑐᒪᔭᕋ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᕐ̀ᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ 2003 ᐊᒻᒪᓗ 2004. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 028 - 2(3): ᑐᓴᒐᒃᓴᓕᐊᖅ: ᒪᐅᕋᒫ ᐅᔭᕋᕐᓂᐊᖅᑎᒃᑯᑦ ᑐᓴᖅᑎᑦᑎᕗᑦ $43.5 

ᒥᓕᐊᓂᑦ ᓇᒻᒥᓂᖅ ᐃᓂᒃᓴᓕᐅᖅᑕᐅᔪᖅ ᓂᐅᒪᓐᑦ ᐅᔭᕋᕐᓂᐊᕐᓂᕐᒧᑦ ᑯᐊᐳᕇᓴᒃᑯᓐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᓴᖅᑭᑦᑎᒍᒪᔪᖓ ᐱᕙᓪᓕᐊᔪᑎᒃᑯᑦ ᓴᖅᑭᑕᐅᓚᐅᖅᓯᒪᔪᒥᒃ ᒥᕆᒫ 
ᐅᔭᕋᓐᓂᐊᕐᓂᓕᕆᔨᒃᑯᓃᖔᖅᑐᓐ.  
 
ᑖᒃᑯᐊ ᐊᖏᓂᖅᐹᖑᓪᓗᑎᒃ ᐅᔭᕋᕐᓂᐊᖅᕕᐅᖃᑦᑕᖅᑐᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐃᕝᔭᒍᑕᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 029 - 2(3): ᑐᓴᒐᒃᓴᓕᐊᖅ: ᓄᓇᕘᒥ ᑐᓐᖓᕕᒃᑯᑦ ᑮᓇᐅᔭᖃᖅᑎᑦᑎᖁᔨᕗᑦ 

ᐊᕐᓇᐃᑦ ᕿᒫᕕᖓᓐᓄᑦ (ᐃᕝᔭᕈᑕᐃᓚᒃ) 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᓴᖅᑭᑦᑎᒍᒪᔪᖓ ᐱᕙᓪᓕᐊᔪᑦ ᓄᓇᕗᑦ ᑐᓐᖓᕕᒃᑯᓐᓂ ᐊᕐᓇᐃᓐ 
ᕿᒫᒃᕕᒃᓴᖏᓐᓄᑦ ᑮᓇᐅᔭᖏᓐᓂᒃ ᐱᑦᔪᑎᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑕᐹᕐᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 030 - 2(3): ᐃᓕᖅᑯᓯᓕᕆᔨᒃᑯᑦ ᐊᔭᐅᕆᓂᖏᑦ ᐃᓐᓇᑐᖃᐃᑦ 

ᐱᔭᕆᐊᓕᖏᓐᓂᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ, ᐅᑯᐊ ᓴᖅᑭᑦᑐᒪᓪᓗᒋᑦ ᐅᓂᒃᑳᓕᐊᕆᓯᒪᔪᑦ ᐃᓕᖅᑯᓯᓕᕆᔨᒃᑯᓐᓂᑦ 
ᓴᖅᑭᔮᖅᑎᑦᑎᓇᓱᐊᕐᓂᖅ ᐃᓐᓇᐃᑦ ᐱᔭᕆᐊᖃᑦᑕᖏᓐᓂᒃ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐳᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 031 - 2(3): ᐊᕐᕌᒍᑕᒫᑦ ᑳᓐᑐᕌᓄᑦ ᑐᑭᓯᒋᐊᕈᑎᓄᑦ ᐅᓂᒃᑳᖅ 20042005 

ᐊᒻᒪ ᐊᑐᖅᑐᐊᖅᑕᐅᔪᑦ ᐃᒡᓗᓄᑦ ᐅᓂᒃᑳᖅ (ᐳᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖑᑎ ᐅᖃᑦᑎᑦᑎᔩ. ᑖᒃᑯᐊ ᐊᓪᓕᕋᐅᔭᕐᓅᕈᒪᔭᒃᑲ 
ᓴᖅᑭᕐᓗᕆᓐ ᑎᑎᖅᑲᐃᓐ ᐊᕐᕌᓂ ᑳᓐᑐᕌᒧᑦ ᐅᓂᒃᑲᐅᓯᐅᓚᐅᖅᓯᒪᔪᑦ 2004-2005-ᒥ ᐊᒻᒪᓗ ᑕᒪᒃᑯᐊ ᐃᓪᓗᐃᑦ 
ᐊᑐᖅᑕᐅᖃᑦᑕᖅᑐᓄᑦ ᐅᓂᒃᑲᐅᓰᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 14. 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 15. ᖃᐅᔨᒃᑲᐃᓂᖅ ᐱᖁᔭᓕᐅᕈᑎᔅᓴᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᔅᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 

ᒪᓕᒐᒃᓴᖅ 02 - ᑮᓇᐅᔭᓂᑦ ᐃᓚᒋᐊᕈᑎᒃ (ᐊᑭᑐᔪᓄᑦ) ᒪᓕᒐᖅ #2 2005-2006 - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 03 - ᑮᓇᐅᔭᓂᑦ ᐃᓚᒋᐊᕈᑎᒃ ᐊᐅᓚᔾᔪᑎᓄᑦ ᒪᓕᒐᖅ #2 2005-2006 - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 04 - ᑮᓇᐅᔭᓂᑦ ᐃᓚᒋᐊᕈᑎᒃ ᐊᐅᓚᔾᔪᑎᓄᑦ ᒪᓕᒐᖅ #4 2004-2005 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᓄᕕᐱᕆ 25-
ᖑᓕᖅᐸᑦ 2005-ᒥ ᓅᑦᑎᒋᐊᕐᓂᐊᕋᒪ. ᒪᓕᒐᒃᓴᖅ 2, ᐃᓚᒋᐊᕈᑎᔅᓴᐃᑦ ᓈᓴᐅᑎᖃᖅᑐᖅ 2 2005-2006; 
ᒪᓕᒐᒃᓴᖅ 3, ᐃᓚᒋᐊᕈᑎᒃ ᐊᐅᓚᑦᑎᔾᔪᑎᓄᑦ 2005-2006 ᓈᓴᐅᑖ 2; ᒪᓕᒐᒃᓴᖅ 4, ᐃᓚᒋᐊᕈᑎᒃ 
ᑮᓇᐅᔭᖅᑐᕈᑎᔅᓴᓄᑦ ᐊᐅᓪᓚᔾᔪᑏᑦ ᓈᓴᐅᑎᓕᒃ 4 2004-2005 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᕐᔪᔅᓴᐃᑦ. ᕿᓚᕝᕙᖅ. 
 
ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᕆᔾᔪᑎᒃ ᓄᓇᕘᒧᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᓄᕕᐱᕆ 25, 
2005-ᖑᓕᖅᐸᑦ. ᐅᑯᓂᖓ ᐱᒋᐊᖅᑎᑦᑎᓂᐊᕋᒪ ᒪᓕᒐᒃᓴᖅ ᐋᖅᑭᒋᐊᕈᑎᐅᓂᐊᖅᑐᖅ ᓄᓇᕘᒧᑦ 
ᓂᕈᐊᖅᑐᓕᕆᓂᕐᒧᑦ ᒪᓕᒐᖓᓐᓂᒃ ᓯᕗᓪᓕᖅᐹᖓᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 
16. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 17. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 18. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 19. 
ᑲᑎᒪᑐᐃᓐᓇᕐᓂᑦ ᐱᖁᔭᔅᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᖃᕐᓗᑎᒃ ᐱᖁᔭᒃᓴᖅ 1, ᐃᓚᒋᐊᕈᑎᖓ ᐊᑭᑐᔫᑎᓄᑦ 
ᐱᖁᔭᕐᔪᐊᖅ 2006-2007. ᐃᒃᓯᕙᐅᑕᐅᓗᓂ ᐃᕝᔭᕈᑕᐃᓚᒃ. ᐅᑎᕐᓂᐊᖅᐳᒍᑦ 3:30ᒧᐊᖅᐸᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᖓᓚᐅᑲᓚᐅᖅᐳᑦ 15:13ᒥ ᐊᒻᒪ ᑲᑎᒪᔨᕋᓛᖑᓪᓗᑎᑦ ᐱᒋᐊᒃᑲᓐᓂᖅᑐᑎᑦ 15:45ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ): ᐅᓐᓄᓴᒃᑯᑦ. ᑲᑎᒪᔨᕋᓛᕐᒪᑕ. ᑲᑎᒪᑐᐃᓐᓇᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᑦᑐᒍᑦ, ᐱᖁᔭᒃᓴᖅ 1. ᖃᓄᐃᓕᐅᕈᒪᕙᑦ ᑲᑎᒪᔩᑦ. ᐋᕆᐊᖅ. 
 
ᐋᕆᐊᒃ: ᐃᒃᓯᕙᐅᑖᖅ, ᑖᒃᑯᐊ ᑲᔪᓯᑐᐃᓐᓇᕈᒪᕙᕗᑦ ᐱᓕᕆᐊᕆᓗᒋᑦ ᐊᑐᕋᔅᓴᖏᑦ ᐊᑭᑐᔫᑎᓄᑦ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. ᑖᒃᑯᐊ ᐱᔭᕇᕈᑦᑎᒍᑦ ᐱᒋᐊᕐᓂᐊᕐᒥᓗᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᔫᑎᓄᑦ 
ᐊᑭᑐᔫᑎᓄᑦ ᐊᑐᕋᔅᓴᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᖅ. ᑕᐃᒪᓕ ᐊᖏᖅᐱᑖ, ᐊᖏᖃᑎᒌᑉᐱᑖ ᑖᓐᓇ 
ᐱᓕᕆᖅᑳᕐᓂᐊᕐᕋᑦᑎᒍᑦ ᐃᓪᓗᓕᕆᔨᕐᔪᐊᒃᑯᑦ ᓄᓇᕘᒻᒥ ᑯᐊᐳᕋᐃᓴᖓᓐ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.ᒥᓂᔅᑖ ᐃᓪᓗᓕᕆᔨᕐᔪᐊᒃᑯᓐᓂᑦ ᓄᓇᕘᒻᒥ, ᐃᖅᑲᓇᐃᔭᖅᑎᓯᓗ ᑕᐅᓄᖓ 
ᐊᐱᖅᓱᖅᑕᐅᕕᒻᒨᓚᐅᕆᑦᑎ. ᒥᓂᔅᑕ ᐊᑭᓱᒃ, ᓂᐱᓕᐅᖅᑕᐅᓂᐊᕐᕋᕕᑦ, ᑭᓇᒃᑰᒻᒪᖔᑕ ᑖᒃᑯᐊ ᐱᖃᑎᒋᔭᑎᑦ 
ᑕᐃᑲᐃᓐᓇᒃᑭᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᓄᓇᕘᒥ 

ᐃᒡᓗᓕᕆᔨᖅᔪᐊᒃᑯᑦ - ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ, ᐲᑕ ᓯᑳᑦ, ᐃᓪᓗᓕᕆᔨᕐᔪᐊᒃᑯᑦ 
ᐊᖓᔪᖅᑳᕆᖓᓪ. ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑕ ᑐᒡᓕᖓ, ᐊᐃᕙᓚHᐊᒻ 
ᑕᕐᕋᓕᒃ. ᑖᒃᑯᐊ ᑕᒫᓂ ᐃᒃᓯᕚᖃᑎᒋᓂᐊᖅᑖᒃᑲ. ᐊᒻᒪᓗ ᐃᒃᓯᕙᐅᑖᖅ, ᐱᒋᐊᖏᓂᑦᑎᓐᓂ ᐃᒻᒪᖃ ᐅᑯᐊ 
ᑎᑎᕋᖅᓯᒪᔭᕗᑦ ᖃᓄᐃᓕᖓᒋᐊᒃᓯᒪᒻᒪᖔᑕ ᑖᒃᑯᐊ Home Ownership Program, Home Repair Program, 
ᑎᑎᕋᖅᓯᒪᓂᖏᑦ ᐊᓚᒃᑲᑦᑎᒍᒪᒋᓪᓗᒋᑦ ᑖᒃᑯᓄᖓ ᒪᓕᒐᓕᐅᖅᑎᐅᔪᓄᑦ. ᐊᐱᖅᓱᕈᒪᑎᓪᓗᒋ 
ᑐᑭᓯᐅᒪᓂᖅᓴᐅᓂᐊᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑭᓲᒃ. ᐃᖅᑲᓇᐃᔭᖅᑎᑎᓪᓗ ᑖᒃᑯᐊ ᑕᒪᐅᖓ ᑲᑎᒪᑐᐃᓐᓇᑎᓪᓗᑕ 
ᑐᓐᖓᓱᖁᕙᒃᑲ. ᐃᑉᐸᒃᓴᖅ ᒪᑉᐱᒐᖅ L-6-ᒦᓚᐅᕐᕋᑦᑕ. ᐊᐱᖅᑯᑎᒃᓴᖅᑕᖃᐅᓚᐅᕐᒪᑦ L-6 ᐃᓗᐊᓂ. ᓇᑦᓱᕐ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᓗ ᐃᓐᓇᓄᑦ ᑐᕌᖓᔪᒥᒃ ᐱᑕᖃᔮᖏᒻᒪᑦ ᖃᓄᐃᓕᖓᒻᒪᖔᖅ ᑖᓐᓇ 
ᐊᐱᖅᑯᑎᒋᔭᕋ. ᓇᒻᒥᓂᖃᑦᑎᐅᔪᓄᑦ ᑕᒪᒃᑯᓄᖓ ᐃᓐᓇᐅᓕᖅᑐᓄᑦ ᐃᑲᔪᕈᑎᒃᓴᒥᒃ ᐱᑕᖃᑦᑑᔭᓐᖏᒻᒪᑦ. ᑕᐃᓐᓇ 
ᑕᑯᓚᐅᖅᓯᒪᔭᕋᓗᐊᕗᑦ ᒪᐅᖓᐅᓂᐊ (ᑐᑭᓯᓇᖏᑦᑐᖅ) $1500-ᑖᓚᔅᖑᕙᓪᓚᐃᔪᖅ ᐊᑐᖅᑕᐅᔪᓐᓇᖅᑐᖅ 
ᐃᓐᓇᐅᔪᓄᑦ ᓇᒻᒥᓂᖃᑦᑎᐅᔪᓄᑦ. ᐋᖅᑭᒋᐊᕈᑎᒃᓴᐅᓇᔭᖅᑐᓄᑦ ᐃᓪᓗᖏᓐᓄᑦ. ᐃᓛᒃ ᐊᒥᓲᒻᒪᑕ ᓄᓇᑦᑎᓐᓂᒃ  
 
ᑕᕝᕙᓂ ᐃᓐᓇᐅᓕᖅᑐᑦ ᓇᒻᒥᓂᖃᑦᓱᑎᒃ ᐱᒡᒐᓪᓚᕆᖃᑦᑕᕐᒪᑕ ᐃᓐᓇᐅᔪᒻᒥᓯᐊᒥᓂᒃ ᐊᓯᐊᓂᒃ 
ᑮᓇᐅᔭᖅᑖᖃᑦᑕᖏᑦᖢᑎᒃ. ᒪᖃᐃᓯᐅᓯᐊᕈᓐᓇᕋᑎᓪᓗ. ᐃᓐᓇᕆᔭᐅᔪᖅ, ᑕᒪᐅᖓᐅᓂᐊᕐᓵᖅᑎᓪᓗᖓ ᐅᖃᓚᐅᕐᒪᑦ 
ᐅᕙᓐᓄᑦ ᐃᓪᓗᓕᕆᔨᕐᔪᐊᑯᒡᒎᖅ ᑲᑉᐸᓂᑐᖃᑦᑎᑐᑦ ᑕᐅᑐᖃᑦᑕᓕᕋᒥᒋᑦ ᑕᐃᒃᑯᐊᒎᖅ ᑲᑉᐸᓂ ᑕᒪᐅᖓ 
ᓄᓇᑦᑎᓐᓅᖃᑦᑕᓕᕋᑖᖅᑐᑎᒃ ᑐᖁᒐᓗᐊᖅᐸᑕᒎᖅ ᓱᖁᑎᒃᓴᖅᐸᓚᐅᖏᒻᒪᑕ ᑖᒃᑯᓂᖓ ᐃᓄᓐᓂᒃ. ᑕᐃᒃᑯᐊ Hᑦᓴᓐ 
ᐸᐃᒃᑯᑦ ᑕᒪᐅᖓᖃᑦᑕᓕᖅᑎᓪᓗᒋᑦ. ᑕᐃᒪᓐᓇᒎᖅ ᑕᐅᑐᖃᑦᑕᓕᕐᒪᒋᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ.  
 
ᐅᐱᓐᓇᕋᓂ ᐃᓐᓇᐅᔪᒻᒥᓯᐊᖅ, ᐊᑕᐅᓯᐊᓂᒃ ᑮᓇᐅᔭᖅᑖᐸᖏᑦᖢᓂ ᐊᒻᒪ ᐃᕐᖑᑕᒐᓚᖏᑦ, ᐱᑦᔪᑎᑐᐊᖑᓪᓗᓂ, 
ᐃᓅᔾᔪᑎᒃᓴᒥᓐ. $1500-ᑖᓚᒥᒃ ᐅᖃᖅᓯᒪᔫᒐᓗᐊᖅ ᑕᑯᓚᐅᖅᑕᕋᓗᐊᕗᑦ. ᐊᓯᐊᓂᒃ ᐱᑕᖃᖏᓛᖅ, ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᓇᑦᓯᖅ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᑲᔪᖅᑕᐅᑎᒋᕙᓪᓕᐊᒐᓱᐊᖅᑕᕗᑦ ᑖᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓄᑦ ᐊᒻᒪᓗ 
ᐃᓄᑐᖃᕐᓄᑦ. ᑖᒃᑯᐊ ᒫᓐᓇᒧᓪᓗ ᐊᓚᒃᑲᐅᒪᔪᑐᐊᑦ ᑖᒃᑯᓄᖓ ᐃᑲᔪᖅᑕᐅᔾᔪᑎᒋᔭᑦᑎᓐᓄᑦ. ᑖᒃᑯᐊ ᒪᑉᐱᖅᑐᒐᐃᑦ 
ᑕᑯᒐᐃᒍᑦᑎᒍ ᐊᒡᒍᖅᓯᒪᓂᓪᓚᕆᖃᓐᖏᒻᒪᑕ ᑖᒃᑯᐊ ᖃᑦᑎᓂᑦ ᒪᑉᐱᑐᖅᓯᒪᔪᑦ ᓄᓇᓕᓐᓂᑦ ᑐᓂᓯᔭᐅᓂᐊᕐᒪᖔᑕ 
ᑕᒪᒃᑯᓄᖓ ᐃᓄᑐᖃᕐᓄᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᓄᑦ ᐃᑲᔪᖅᑕᐅᔾᔪᑎᒋᒐᓱᐊᖅᑕᕗᑦ ᓇᒻᒥᓂᖃᖅᑐᑎᒃ 
ᐃᓪᓗᖃᖅᑐᓄᑦ ᐋᖅᑭᒋᐊᕈᑎᒋᒐᔭᖅᑕᖏᓐᓄᑦ ᐃᓪᓗᖏᓐᓄᑦ. ᑖᓐᓇᑐᐊᖑᔪᖅ ᒫᓐᓇ ᑎᑎᕋᖅᓯᒪᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑕᑯᓗᖃᑦᑕᕋᑦᑕ ᑕᒪᒃᑯᐊ ᐃᓐᓇᕗᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ 
ᐊᑐᖅᑐᐊᖅᑐᐃᑦ 60-ᓂᒃ ᐊᕐᕌᒍᖃᓕᑐᐊᕋᐃᒻᒪᑕ ᐊᑭᓕᖅᓱᐃᔪᓐᓃᖃᑦᑕᕐᒪᑕ ᐊᑐᖅᑐᐊᖅᑕᒥᓄᑦ ᑕᕝᕗᖓ  



ᐱᖓᔪᐊᑦ, ᓄᕕᐱᕆ 23, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓱᓇᓕᒫᖏᑦ ᐊᑭᓕᖅᑐᕈᔾᔭᐅᓕᖅᑐᑎᒃ. ᑕᒪᒃᑯᐊ ᓇᒻᒥᓂᖃᖅᑎᐅᔪᐃᑦ ᐃᓐᓇᐅᔪᐃᑦ ᑕᐃᒪᓐᓇ ᑐᓱᓪᓚᕆᖃᑦᑕᕐᒪᑕ 
ᓇᒻᒥᓂᖃᕋᓱᑦᑐᖓᓕ, ᐅᖃᖃᑦᑕᕐᒪᑕ ᓇᒻᒥᓂᖃᕋᓱᑦᑐᖓᓕ ᐊᔪᓕᖅᐸᓪᓕᐊᑐᐃᓐᓇᕋᒪ ᑕᒪᒃᑯᐊ ᐃᓐᓇᐅᖃᑎᒋᔭᒃᑲ 
ᓇᒻᒥᓂᖃᓐᖏᑦᑐᐃᑦ ᐃᓐᓇᐅᑎᐅᓗᐊᓐᖏᑦᑐᓪᓘᓐᓃᑦ. 1-ᑖᓚᒥᓪᓘᓐᓃᑦ ᐊᑭᓕᖅᓱᐃᔪᓐᓃᑎᓪᓗᒋᑦ. 
 
ᑕᒪᓐᓇ surplus-ᖑᔪᖅ ᐃᓐᓇᕐᓄᑦ ᐊᔾᔨᒌᑦᑎᑕᐅᓐᖏᑦᑐᐃᑦ, ᑕᒪᒃᑯᐊᓗ ᓇᒻᒥᓂᖃᖅᑎᐅᔪᐃᑦ - ᓇᒻᒥᓂᖃᖅᑏᑦ 
ᐃᑲᔪᖅᑕᐅᖃᑦᑕᖅᑑᒐᓗᐊᑦ ᐄ, ᐊᕐᕌᒍᒃᑳᖓᑦ. ᑕᒪᒃᑯᓇᓐᖓᑦ ᓴᓇᔭᐅᔾᔪᑎᔅᓴᖏᓐᓂᑦ ᑭᓯᐊᓂ ᑕᓪᓕᒪᑦ ᐅᑭᐅᑦ 
ᖄᖏᕌᖓᑕ ᑭᓯᐊᓂ ᐃᑲᔪᖅᑕᐅᒃᑲᓐᓂᕈᓐᓇᖅᓯᕙᓪᓚᐃᓪᓗᓂ ᑕᐃᒪᐃᓕᖓᕙᓪᓚᐃᒻᒪᑦ ᑕᒻᒪᖅᑐᖓᓗᑭᐊᖅ. 
 
ᐃᖏᕐᕋᔾᔪᑎᔅᓴᕆᒐᔭᖅᑕᖏᓐᓄᑦ ᓴᓂᕐᕙᐃᓯᒪᓐᖏᓗᐊᕐᓂᕋᐃᓪᓗᓂ ᑕᐃᓐᓇ ᐅᖃᓪᓚᓚᐅᕐᒪᑦ ᐃᓐᓇᕆᔭᕗᑦ. 
ᐃᓪᓗᓕᕆᔨᒃᑯᓪᓗ ᐃᓪᓗᖓᓄᑦ ᐃᓯᕈᒪᒐᓗᐊᖅᑐᓂ ᑖᓐᓇᓗ ᐃᓪᓗᒋᔭᖓ ᓇᒻᒥᓂᕆᔮ ᑕᕆᐅᕐᒧᑦ ᖃᓂᑦᑑᓪᓗᓂ 
ᐅᒥᐊᖃᕋᒥ ᐅᐱᓐᓇᕋᓂ ᓅᑦᑐᒪᓐᖏᑦᑐᓂ. ᑭᓯᐊᓂ ᐃᖏᕐᕋᔾᔪᑎᔅᓴᖏᓐᓄᑦ ᑕᒪᒃᑯᐊ (?) ᐃᒥᖅᑕᖅᑕᐅᓂᕋᓗᖏᑦ, 
ᐊᑦᑕᖅᑕᐅᓂᕋᓗᖏᓐᓄ ᐊᑭᓖᖃᑦᑕᕐᒧᑦ ᐊᔪᖅᓴᓪᓚᕆᓕᖃᑦᑕᕐᒪᑕ ᐃᓐᓇᕗᑦ ᑕᒪᒃᑯᐊ ᐃᓱᒪᒋᔭᐅᒋᐊᕋᔭᖅᐸᑕ.  
 
ᐊᖓᔪᖅᑳᖃᐃ ᑲᒪᒋᔪᓐᓇᖅᐸᐅ ᐅᕙᑦᑎᓐᓄᑦ ᑕᒪᒃᑯᐊ ᐃᓐᓇᐅᔪᑦ ᐃᖏᕐᕋᔾᔪᑎᔅᓴᕆᓇᔭᖅᑕᖏᓐᓄᑦ ᐃᓪᓗᖏᑕ 
ᒥᔅᓵᓄᑦ ᓇᒻᒥᓂᖃᖅᑎᐅᔪᑦ ᓴᓐᖏᔪᒃᑲᓂᕐᒥᑦ ᓴᓂᕐᕙᐃᓯᒪᓇᔭᓐᖏᒻᒪᖔᑦ ᐅᖃᕈᓐᓇᓐᖏᓚᖃᐃ ᐊᖓᔪᖅᑳᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᓯᖅ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᐅᖃᐅᓯᕆᒐᒃᑯ ᑐᑭᓯᓇᑦᓯᐊᖅᑐᒍ ᓄᓇᓕᓐᓂᑦᑕᐅᖅ 
ᑭᒡᒐᖅᑐᕈᑎᒋᓯᒪᔭᕋ ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑦ. ᑕᐃᒃᑯᐊ ᐅᖅᓱᒧᑦ ᐃᑲᔪᖅᑕᐅᔾᔪᑎᖃᒡᒐᐃᓐᓇᕐᒪᑕ, 
ᐃᑲᔫᓯᐊᖅᑑᓂᕋᖅᑕᖏᓐᓂᑦ ᐅᕙᒍᑎᑐᑦ. ᓯᑎᐱᕆᒥᑦ ᐱᒋᐊᕐᓗᓂᐅ ᒫᔅᓯᒥ ᐱᒋᐊᕐᓗᓂᐅᖅᑰᖅᑐᖅ (?)-ᖁᖅᑐᖅ 
ᑖᒃᑯᐊ ᒐᕙᒪᒃᑯᑦ ᐊᖓᔪᖅᑳᖃᕐᕕᖓᑕ ᐃᓚᖓᓐᓃᑦᑐᖅ. ᑕᒪᓐᓇ ᑐᑭᓯᐅᒪᑎᑕᐅᑦᑎᐊᕋᔭᕐᓂᖅᐸᑕ ᐊᒻᒪᓗ 
ᑐᑭᓯᓇᖅᓯᒋᐊᒐᔭᕐᓂᕈᑦᑎᒍ ᐱᐅᒐᔭᕐᒥᔪᖅ. ᑕᒪᒃᑯᓄᖓ ᐃᓄᑕᖃᖅᑎᓐᓄᑦ ᐊᐅᓚᔨᓐᓂᕈᒪ 
ᑕᐃᒪᐃᓕᖓᓚᐅᖅᓯᒪᒐᓗᐊᕐᒪᑦ ᑕᒪᓐᓇ. 
 
ᐃᒻᒪᖃ ᑖᒃᑯᐊ ᐃᓐᓇᑐᖃᕐᓄᑦ ᐃᑲᔪᖅᓲᑎᒋᕙᑦᑕᕗᑦ ᐃᖏᕐᕋᒋᐊᒃᑲᓐᓂᕆᐊᖃᓪᓚᕆᒋᐊᖃᕐᓂᐊᕋᑦᑎᒍ ᑖᓐᓇ 
ᐱᒋᐊᕈᑎᒋᓪᓚᕆᒐᑦᑎᒍ ᑕᕝᕙᓂ ᐊᕐᕌᒍᑦᑎᓐᓂᑦ 15,000 ᐊᕐᕌᒍᑕᒫᑦ ᑐᓂᓯᖃᑦᑕᕐᓂᕆᔭᕗᑦ ᑖᒃᑯᓄᖓ 
ᐃᓄᑐᖃᕐᓄᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᓄᑦ.  
 
ᑖᓐᓇ ᑐᑭᓯᓇᖅᓯᒋᐊᖏᓐᓇᖅᑐᖅ ᓇᓗᓇᓐᖏᑦᑐᖅ ᑕᐃᓐᓇ ᐊᕐᕌᒍᒥᑦ ᐊᑐᖅᑕᕕᓂᕆᔭᑦᑎᒍᓂᑦ ᖃᓄᖅ 
ᐋᖅᑭᒋᐊᒃᑲᓂᕐᕕᖃᕈᓐᓇᕋᔭᕐᒪᖔᑕ ᑕᒪᒃᑯᓂᖓ ᐃᑲᔪᖅᓲᑎᒋᕙᑦᑕᑎᓐᓂᑦ ᑕᒪᓐᓇ ᐱᓕᕆᐊᕆᒍᒪᑦᓯᐊᓂᐊᖅᑕᕗᑦ 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᔪᐃᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖃᑎᒋᔪᒪᑦᑎᐊᕋᔭᕆᓪᓗᑎᒍ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕋᒪᕐᔭᖔᑦᑎᒍ ᑖᒃᑯᐊ ᐃᓄᑐᖄᐲᑦ ᓇᒻᒥᓂᖃᐅᖅᑐᐃᑦ ᐃᓪᓗᒥᓐᓂᒃ 
ᖃᓄᐃᓕᖓᒋᐊᒃᑲᓐᓂᖃᑎᒋᒍᓐᓇᕋᔭᕐᒪᖔᑦᑎᒍ.  
 
ᐊᒻᒪᓗ ᐅᖅᓱᒥᓐᓂᒃ ᐊᑭᓖᖃᑦᑕᖁᓐᓃᓲᖑᒻᒪᑕᐃᓛᒃ, ᐃᓛᒃ ᐃᓪᓗᒧᑦ ᐊᑭᓖᖃᑦᑕᕈᓐᓃᓲᖑᒻᒪᑕ ᑕᒪᓐᓇ ᖃᓄᖅ 
ᐋᖅᑭᒋᐊᒃᑲᓐᓂᒍᓐᓇᕋᔭᕐᒪᖔᑎᒍ ᐃᓄᑐᖃᕆᔭᑦᑎᓐᓄᑦ ᐱᓕᕆᐊᕆᒍᒪᓪᓚᕆᓐᓂᐊᖅᑕᕗᑦ ᐊᒻᒪᓗ ᑖᒃᑯᐊ 
ᐅᑎᖅᓯᒪᓕᖅᐸᑕ ᖃᓄᖅ ᐱᔭᐅᒐᓱᐊᖅᓯᒪᒻᒪᖔᑕ ᑐᑭᓯᓇᖅᓯᔫᒥᓂᐊᕐᒪᑦ ᓇᓗᓇᓐᖏᑦᑐᖅ. ᓇᓗᓇᖏᑦᑐᖅ. ᐊᒻᒪ 
ᐊᐱᖅᑯᑎᒋᓂᐅᕖᑦ ᑎᑎᕋᖅᑕᐅᕙᓪᓕᐊᔫᒥᒃᐸᑕ ᐊᒻᒪᓗ ᐱᓕᕆᐊᕆᕙᓪᓕᐊᔭᕗᓐᓂᑦ ᑐᑭᓯᓇᖅᓯᒐᒃᓴᐅᒐᔭᕆᓪᓗᓂ 
ᖃᓄᐃᓕᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᓄᖓ ᓂᐱᖃᕐᕕᒋᔭᑦᑎᓐᓄᑦ ᑕᒫᓂ ᓄᓇᑦᑎᓐᓂ?? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᒥᓂᔅᑕ. ᓇᑦᑎᖅ. 
 
ᓇᑦᑎᖅ: ᐃᒃᓯᕙᐅᑖᖅ ᖁᔭᓐᓇᒦᒃ. ᑖᓐᓇ ᒥᓂᔅᑕ ᐋᖅᑮᒋᐊᓛᓕᕐᒪᑦ ᑕᒪᒃᑯᓂᖓ ᐃᓐᓇᕆᔭᑦᑎᓐᓄᑦ. ᑐᓴᖃᑦᑕᖅᖢᑕ 
ᐃᓐᓇᑯᓗᕗᑦ ᒪᒃᑯᐊ ᐱᑦᑎᐊᕆᐊᖃᕋᑦᑎᒍᐃᓛᒃ (ᑐᑭᓯᔭᒃᓴᐅᖏᑦᑐᖅ) ᒐᕙᒪᒃᑯᑦ ᒥᓂᔅᑕᒋᔭᖏᑦ ᑕᐃᒪᐃᓕᐅᓲᖑᖕᒪᑕ 
ᑕᐃᑯᐊ ᐱᑦᑎᐊᖅᑕᐅᔪᒫᓕᕐᒪᑕ. ᖁᔭᓐᓇᒦᖅᐳᖓ.  

ᑕᐃᒪ ᐅᕙᓂ ᑕᑯᔭᒃᑯᑦ L-6ᒦᑦᑐᖅ ᑖᓐᓇ ᓇᖕᒥᓂᖃᖅᑎᐅᔪᓄᑦ ᐃᑲᔫᑕᐅᓇᔭᖅᑐᖅ Home made program 
ᐱᑕᖃᖅᑑᔮᖏᒻᒪᑦ ᐊᒻᒪᓗ ᕿᒥᕐᕈᓗᒃᖢᒋᑦ ᐊᓯᖏᓐᓂᑦᑑᔮᕋᓂ. ᐲᖅᑕᐅᓯᒪᓕᖅᐸᖃᐃ ᑖᓐᓇ head program-
ᖑᓂᕋᖅᑕᐅᔪᖅ ᐃᒡᓗᑉ ᐊᓯᐊᓂ ᐱᑕᖃᕐᓂᐊᓕᕆᕗᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᓇᑦᑎᖅ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᒪᒃᐱᖅᑐᒐᐃᑦ ᒪᒃᐱᖃᑦᑕᓕᕈᑦᑎᒍᑦ L-10ᒥ ᐊᓚᒃᑲᕋᔭᖅᑕᖅᑯᖅ L-12ᒥ 
ᐊᓚᒃᑲᕋᔭᖅᑕᖅᑯᖅ ᐊᒻᒪᓗ L-14ᒥ ᐊᓚᒃᑲᕋᔭᖅᑕᖅᑯᖅ ᑖᒃᑯᓄᖓ ᐃᑲᔪᖅᑑᑎᒋᔭᑦᑎᓐᓂᑦ ᒪᒃᐱᒃᑐᒐᐃᓕᕈᑦᑕ 
ᑕᐃᒃᑯᐊ ᐊᓚᒃᑲᓐᓂᐊᖅᑐᐃᑦ ᑐᑭᓯᓇᖅᑐᒃᓴᐅᕗᖅ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᐊᑭᓱᒃ. ᓇᑦᑎᖅ. 
 
ᓇᑦᑎᖅ: ᑕᐃᒪᑲᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᐊᓚᕋᓛᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖ. ᐅᓇ ᐊᐱᕆᒃᑲᓐᓂᕈᑎᒋᔪᒪᓪᓗᒍ ᑖᒃᑯᓄᖓ ᓄᑖᓄᑦ ᓴᓂᕐᕙᒃᑕᐅᓯᒪᔪᖅ 5 
ᒥᓕᐊᓐ ᓲᖃᐃᒻᒪ ᑖᒃᑯᓇᓃᒻᒪᑕ bill-ᖑᔪᒥ approve-ᑕᐅᒋᐊᖃᓚᖓᔪᓂᑦ ᑕᕝᕙᓂ ᒫᓐᓇ ᑲᑎᒪᓂᖃᖅᑎᓪᓗᑕ 
ᐊᖃᒍᓘᓐᓃᑦ ᐱᐊᓂᖏᒃᑯᑦᑎᒍᑦ ᐅᓪᓗᒥ, ᑖᒃᑯᐊ ᐃᒡᓗᖅᔪᐊᒃᓴᐃᑦ ᓇᒧᓐᖓᐅᓂᐊᕐᒪᖔᑕ ᓇᓕᐊᒃ ᓄᓇᓖᑦ 
ᐃᒡᓗᖅᔪᐊᒃᓴᖅᑖᕋᔭᕐᒪᖔᑕ ᑖᑦᓱᒥᖓ ᑮᓇᐅᔭᓂᑦ ᐊᑐᕐᓗᑎᒃ. ᓯᐊᒻᒪᖅᑎᒋᒐᓚᒍᓐᓇᓐᖏᓚᖃᐃ ᐅᕙᑦᑎᓐᓄᑦ 
ᒥᓂᔅᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᐊᓚᕋᓚᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒪᒥᐊᓇᖅ ᑖᒃᑯᐊ ᐃᒡᓗᒦᒃᑲᓗᐊᖅᑐᐃᑦ ᑕᐃᒃᑯᐊ ᐃᒡᓗᓕᐅᕐᕕᐅᓚᐅᖅᑐᐃᑦ 
ᐱᑎᑕᐅᓐᖏᑲᐃᓐᓇᖔᕐᓗᑎᒃ ᑖᒃᑯᐊ ᐃᓚᒋᖕᒥᔭᖏᑦ ᐱᑎᑕᐅᓂᐊᖅᑐᐃᑦ. ᑖᓐᓇ ᒪᕐᕉᖕᓂᑦ ᐃᓪᓗᓂ ᓴᓇᓂᐅᔭᒐᑦᑕ 
ᓄᓇᓕᖕᓂᑦ 12ᖑᖅᑰᑐᑯᐊ ᑖᒃᑯᐊ ᓄᓇᓖ ᓴᓇᕕᒋᓂᐊᖅᑕᕗᑦ ᐃᒡᓗᓂᒃ. ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ ᐊᑭᓱᒃ. ᐊᓚᕋᓚᒃ. 
 
ᐊᓚᕋᓚᒃ: ᑕᐃᒃᑯᐊᖃᐃ ᐃᒃᓯᕙᐅᑖᖅ ᑐᓴᑦᑎᐊᑲᐃᓐᓇᖏᓐᓇᒃᑯᑦ ᒪᐃᒃᒦᖏᑦᖢᓂ ᐅᖃᑲᐃᓐᓇᕋᑖᕐᒪᑦ 
ᐃᓚᓕᐅᑎᑐᐃᓐᓇᓚᖓᕚ ᑕᐃᒃᑯᐊᖃᐃ ᐊᕐᕌᓂ ᐊᑐᓚᐅᖅᑕᕗᑦ ᐱᓪᓚᕆᐅᓂᕋᖅᑕᐅᓚᐅᖅᑐᑦ point system-ᒥᒃ 
ᐊᑐᖅᖢᑎᒍᑦ ᐊᑐᖅᑕᐅᓪᓗᓂ ᑕᐃᒃᑯᐊ ᐅᑕᕿᒋᐊᖃᓚᐅᖅᑐᐃᑦ ᓄᓇᓕᖕᓂᑦ ᐃᒡᓗᖅᔪᐊᓂᑦ ᐊᒻᒪᓗ 
ᐊᒥᓲᓗᐊᕐᓂᐅᔪᑦ ᐃᒡᓗᖅᔪᐊᒥ ᐊᑕᐅᓯᕐᒥ ᒪᓕᒃᖢᒋᑦ ᐊᑐᖅᑕᐅᓚᐅᖅᑐᑦ ᐊᑐᖅᑕᐅᔪᓐᓃᖅᑐᖃᐃᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᐊᓚᕋᓚᒃ. ᐊᑭᓲ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᑖᒃᑯᐊ ᖁᓕᐅᖕᒪᑕ. ᑕᐃᒃᑯᐊ 7 ᒥᓕᐊᖑᓚᐅᕐᒪᑕ ᓯᕗᓪᓕᕐᒥ. 
ᑖᒃᑯᐊ ᕿᓃᓐᓇᖅᑐᐃᑦ ᓄᓇᓖᑦ ᐱᓚᐅᖏᑦᑐᐃᑦ ᐃᓚᐅᓪᓗᑎᒃ. ᓱᓕ ᐃᓚᖏᑦᑖᒃᑯᐊ ᓄᓇᓖᑦ ᑎᑎᕋᖅᑕᐅᓯᒪᔪᐃᑦ  
ᐱᓐᖏᒋᓪᓗᑎᒃ ᑕᐃᒪᐃᓕᖓᔪᑦ. ᑖᒃᑯᐊ ᑮᓇᐅᔭᖁᑎᕗᑦ ᐊᒥᓲᑲᓐᓂᕋᔭᕐᓂᖅᐸᑕ ᐊᑕᖏᕋᔭᕋᓱᓚᐅᕋᓗᐊᖅᓱᑎᒍᑦ 
ᑭᓯᐊᓂ ᑖᒃᑯᐊ ᐊᕙᑎᑐᐃᓐᓇᐅᕙᖕᓂᕐᒪᑕ ᐃᒡᓗᓕᐊᕗᑦ ᑖᒃᑯᐊ ᓄᓇᓖᑦ ᖁᓕᐅᔪᑦ ᐱᓂᐊᖅᑐᑦ. ᑕᐃᒃᑯᐊ 
ᐱᒌᓚᐅᖅᑐᑦ ᑕᐃᑦᓱᒪᓂ ᐃᓚᐅᓐᖏᑐᐃᓐᓇᕐᓗᑎᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᑭᖑᓪᓕᖅᐹᖅ, ᑕᐃᒃᑯᐊ ᐃᓪᓗᓂ ᐊᒥᒐᖅᓯᖏᑎᓪᓗᒋᑦ ᐃᓚᒋᔭᐅᖃᑕᐅᓚᐅᖏᑦᓚᑦ ᑕᐃᑲᓂ ᖁᓕᐅᔪᑦ 
ᐃᓗᐊᓂ. ᐊᒥᒐᖅᓯᖏᒃᑲᓗᐊᕐᓗᑎᒃ ᓲᖃᐃᒻᒪ ᐃᒡᓗᑖᓚᐅᖏᑐᐃᓐᓇᕐᒪᑕ ᑕᐅᑐᒃᓗᒍ 
ᐃᒡᓗᓕᐅᕐᑕᐅᖃᑕᐅᓚᖓᕗᖅᑲᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᐳᑎᑦ ᐊᓚᕋᓛᒃ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃᒃᓯᕙᐅᑖᖅ, ᓄᓇᓕᓕᒫᓐ ᐊᒥᒐᒃᓯᔪᐃᓐᓇᐅᖅᑰᒻᒪᑕ ᑕᒫᓂ ᓄᓇᕗᒻᒥ.  
 
ᐊᒥᓲᑦᓱᑎᓪᓗ ᐅᑕᖅᑭᔪᐃᑦ. ᑕᒪᒃᑯᐊ ᑮᓇᐅᔭᖃᑦᓯᐊᕈᑦᑕ ᐃᓪᓗᓕᐅᕈᒪᑐᐃᓐᓇᕋᓗᐊᖅᑐᒍᑦ ᑕᐅᕗᖓᑐᐃᓐᓇᖅ 
ᑭᓯᐊᓂ ᑖᒃᑯᐊᑕᐅᖅ ᓄᓇᓖᑦ ᐊᓯᖏᑦ ᐱᓚᐅᖏᓐᓂᖏᑦ ᐱᓕᕆᐊᕆᕙᓪᓕᐊᒍᒪᒐᑦᑎᒍᑦ. ᓄᓇᓕᓕᒫᑦᓯᐊᑦ waiting 
list-ᖃᒻᒪᑕ ᑕᒪᓐᓇ ᑐᑭᓯᐅᒪᑦᓯᐊᕈᒪᒐᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚ: ᖁᐊᓇᖅᐳᑎᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᐋᕆᐊᖅ.  
 
ᐋᕆᐊᖅ: ᐃᒃᓯᕙᐅᑖᖅ, ᐊᐱᕆᔪᒪᔪᖓ ᑕᐃᒪ ᐃᓪᓗᓕᐅᖃᑦᑕᕐᒪᑕ ᑲᑎᓐᖓᔫᓕᖅᑐᓂᒃ ᐅᓪᓗᒥᐅᓕᖅᑐᖅ. ᑕᐃᒪ 
ᐊᕕᓯᒪᔪᓂᒃ, ᐃᓛᒃᑰᖅᑐᓂᖏᓛᒃ ᐃᓪᓗᓕᐅᓛᕆᐊᔅᓴᖅ.  
 
ᑖᒃᑯᐊ ᐋᖅᑭᒃᓯᕙᓪᓕᐊᓯᒪᖏᓚᑦ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᖅ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊ ᐃᓪᓗᐃᑦ, ᖃᓄᖅ ᐊᒥᓲᓂᖅᐹᖑᑎᓪᓗᒋᑦ, ᐊᑭᑭᓐᓂᖅᕌᐹᖑᑎᓪᓗᒋᑦ 
ᓴᓇᒍᒪᒐᑦᑎᒍᑦ ᑕᒪᓐᓇ ᐱᓕᕆᐊᕆᓯᒪᕙᓪᓕᐊᔭᕗᑦ, ᑭᓯᐊᓂ ᑕᐃᒃᑯᐊ ᓯᕗᓂᒃᓴᑎᓐᓂ ᐃᒻᒪᖃ ᐃᓪᓗᓄᑦ 
ᑮᓇᐅᔭᕐᔪᐊᓂᕐ ᑐᓂᔭᐅᓯᑲᓪᓚᓐᓂᕈᑦᑕ ᑕᐃᒪᐃᓕᖓᔪᓂᒃ ᑕᑯᔪᒥᓇᕐᓂᐊᖅᑐᖅ ᐊᒻᒪᓗ ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᑎᑕᕗᑦ ᓇᒻᒥᓂᖅᑖᕋᓱᓐᓂᕐᒧᑦ ᐊᑐᓐᖏᕝᕕᖃᖏᓂᖅᓴᐅᒻᒪᑕ, single dwelling-ᖑᓂᕋᖅᑕᐅᔪᒥᒃ 
ᐃᓪᓗᒥᒃ ᐃᓄᑑᔪᒥᒃ.  
 
ᑕᒪᓐᓇ ᐱᓕᕆᐊᕆᓪᓚᕆᒃᓯᒪᔭᕗᑦ ᑭᓯᐊᓂ ᒫᓐᓇᒧᑦ ᑕᒪᒃᑯᓇᓐᖓᑦ ᐃᓪᓗᓂᒃ ᑲᑎᒪᐅᖅᑐᓂᒃ ᓴᓇᖃᑦᑕᕋᑦᑕ ᑕᒪᓐᓇ 
ᐊᑭᖓ ᑕᐅᑐᓪᓗᑎᒍ ᐊᒥᓲᓂᖅᓴᓂᒃ ᐃᓪᓗᓕᐅᕈᓐᓇᕐᒪᖔᑦᑕ ᖃᓄᖅ ᕿᒥᕐᕈᔭᐅᓯᒪᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐊᐱᖅᑯᓯᕆᕋᑖᖅᑕᕋ ᐊᐱᕆᔭᐅᓇᖃᑦᑕᕐᒪᑦ ᓂᕈᐊᖅᑕᐅᓯᒪᓪᓗᓂ 
ᐳᓚᕋᖅᑐᓂ. ᖃᐅᔨᒋᐊᖅᕕᐅᓇᖃᑦᑕᕐᒪᑦ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᒥᓂᔅᑕ. ᑕᒪᓐᓇ ᑭᐅᔾᔪᑎᒃᓴᓐᓂᒃ ᑭᐅᒻᒪᑦ.  

ᑕᐃᒪ, ᑕᒪᓐᓇᓗᑭᐊᖅ ᑭᐅᔭᐅᔭᕇᖅᓯᒪᔫᒐᓗᐊᖅ, ᐅᑭᐊᒃᓵᒃᑯᑦ ᑭᓯᐊᓂ ᑎᑭᕝᕕᐅᖃᑦᑕᕐᒪᑕ ᐃᓪᓗᒃᓴᓂᒃ ᐊᒻᒪ ᑕᒫᓂ 
ᓱᓕ ᐅᑭᐊᒃᓵᒥ ᓴᓇᔭᐅᒋᐊᓕᖅᑐᑎᒃ ᑕᒪᒃᑯᐊ ᐃᓪᓗᓕᐊᖑᔪᑦ. ᑐᐊᕕᒧᓪᓗ ᓂᓪᓚᓱᓐᓂᐅᓴᔪᒧᑦ ᐃᓛᒃ 
ᑐᐊᕕᕈᑎᖃᑦᑐᑎᒃ ᐊᒻᒪᓗ ᓴᓇᕕᒃᓴᒧᑦ ᐋᖅᑭᒃᑕᐅᓯᒪᓪᓗᑎᒃ, ᑕᖅᑭᓂᖃᐃ ᐱᖓᓱᐃᓐᓇᕐᓂᒃ 
ᐋᖅᑭᒃᑕᐅᓯᒪᖃᑦᑕᕐᒪᑕ.  
 
ᐅᐱᓐᖔᒃᑯᑦ, ᐃᓛᒃ, ᐅᑭᐊᒃᓵᒃᑯᑦ ᑎᑭᑦᑕᕌᖓᑕ ᐃᓪᓗᒃᓴᐃᑦ ᐅᐱᓐᖔᖑᓕᕌᖓᓐ 
ᓴᓇᔭᐅᖔᖃᑦᑕᕈᓐᓇᖅᓯᕙᓪᓕᐊᔾᔮᖏᓛᑦ ᐃᓱᒪᒋᔭᐅᓯᒪᖏᓛᑦ ᑕᐃᒫᒃ ᓴᓇᖃᑦᑕᖔᓕᕐᓂᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᖅ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᒻᒪᖃ ᓄᓇᓖᑦ ᐃᓪᓗᓂᒃ ᑐᓂᓯᔭᐅᔪᑦ, ᐃᓪᓗᓕᐊᒃᓴᓂᒃ ᑐᓂᓯᔭᐅᔪᐃᑦ. ᑕᕝᕙ 
ᓇᒻᒥᓂᖅᑖᖅᑐᐃᑦ ᓇᒻᒥᓂᒃᓴᓂᒃ ᐃᓪᓗᒃᓴᓂᒃ ᑐᓂᓯᔭᐅᔪᐃᑦ ᐃᓱᒪᔅᓲᑎᖃᕈᓐᓇᖅᑐᑎᒃ ᖃᓄᖅ 
ᐋᖅᑭᒃᓯᒪᓂᖅᓴᐅᓗᑎᒃ ᓴᓇᒍᓐᓇᕐᒪᖔᒍ ᐱᐅᓂᖅᐸᐅᑎᓪᓗᒍ.  
 
ᑕᒪᓐᓇ ᐃᓱᒪᒋᔭᐅᒋᐊᖅᓯᒪᒍᓐᓇᖅᑐᖅ. ᑖᒃᑯᐊ ᐃᓪᓗᑭᒃᓴᕐᓂᐅᔪᐃᓛᖅ ᑕᒫᓂ ᓄᓇᕗᒻᒥ ᐱᔭᐅᒍᒪᕕᔾᔪᐊᑎᓪᓗᒍ 
ᐃᓪᓗᓕᐅᕈᒪᓂᖅ ᐃᓛᓐᓂᒃᑯᑦ ᕿᓚᓈᕐᓇᐸᒻᒪᑦ ᑖᒃᑯᐊ ᓄᓇᓖᑦ ᐃᑲᔪᕈᒪᓪᓗᒋᑦ. ᑕᒪᓐᓇ 
ᐃᓱᒪᔅᓲᑦᑎᐊᒍᓐᓇᕆᓪᓗᓂ ᑕᒪᒃᑯᓄᖓ ᐃᓪᓗᓕᐅᕐᓂᐊᖅᑐᓄᑦ ᐅᐱᓐᖔᖅ ᓴᓇᒋᐊᖔᕈᑦᑕ 
ᐱᐅᓂᖅᓴᐅᓛᖄᓚᔪᖃᕋᔭᕐᓂᖅᐸᑦ ᖃᓄᐃᓗᐊᕐᒥᒐᓂ ᑭᓯᐊᓂ ᓇᓗᓇᖏᑦᑐᖅ ᑕᒪᒃᑯᐊ ᓄᓇᓖ ᕿᓚᓇᖃᑦᑕᖅᑐᐃᓐ 
ᑖᒃᑯᓂᖓ ᐃᓪᓗᓂᒃ ᓴᓇᔭᐅᔪᓂᒃ ᓇᔪᖅᕕᐅᒐᔭᕆᐊᖏᑦ ᑖᒃᑯᓄᖓ ᐃᓄᓐᓄᑦ ᑐᓂᓯᔭᐅᒐᔭᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᕐᓇᖅᑯᑎᑦ, ᒥᓂᔅᑕ. ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᑦᑕᐅᖅ ᒥᓂᔅᑕ. ᑖᒃᑯᓂᖓ ᐊᐱᖅᓲᑎᖃᖅᑐᖓ ᐃᒡᓗᓕᕆᔨᖅᔪᐊᒃᑯᑦ 
ᐃᒡᓗᖁᑎᒃᓴᖏᓐᓂᒃ.  
 
ᐃᓛᒃ, ᖁᔭᓈᖅᐸᒃᑑᒐᓗᐊᑦ ᑕᒪᒃᑯᐊ ᐃᒡᓗᖃᓐᖏᑦᑐᑦ ᐊᒻᒪᓗ ᓄᓇᓖᑦ ᑕᒪᒃᑯᓂᖓ ᐃᒡᓗᒃᓴᓂᒃ ᓄᑖᓂᒃ 
ᐊᒻᒪᑦᑕᐅᖅ ᑕᐃᒪ ᓴᓇᒪᑦᑎᐊᖏᑦᑐᐊᓘᒻᒪᑕ ᑐᐊᕕᕐᓇᓗᐊᖅᑐᒥᒃ ᐊᒻᒪᓗ ᓂᒡᓚᓱᓗᐊᓕᖅᑎᓪᓗᒍ ᓴᓇᔭᐅᓕᒑᖓᑕ 
ᐊᑯᓂᐅᓕᕐᓂᖅᓴᖅ ᐊᑐᕈᓐᓇᓐᖏᓕᖃᑦᑕᕐᖓᑕ ᐊᒻᒪᓗᑦᑕᐅᖅ ᑕᒪᒃᑯᓂᖓ ᐆᒻᒪᖅᑯᑎᓂᒃ 
ᐊᑐᖅᑎᐊᓂᐅᓴᓂᖅᓴᐅᕙᑦᓱᑎᐅᒻᒪᑕ. ᑕᐃᒫᒃ ᑕᒪᓐᓇ ??? ᐃᓱᒪᓕᐅᖃᑦᑕᕈᓐᓇᕐᒪᖔᑕ ᑕᐃᒫᒃ 
ᓴᓇᑦᓯᐊᓐᖏᓂᖅᓴᐅᑎᓪᓗᒋᑦ ᓴᓇᔭᐅᖃᑦᑕᕈᓐᓇᖅᐸᓪᓕᐊᓂᐊᕐᒪᖔᑕ ᓄᓇᓕᓐᓅᖅᑕᐅᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᐊᑭᓱᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᖁᔭᓐᓇᒦᒃ. ᑕᐃᒪᐃᒍᓐᓇᖅᓱᓂ, ᐃᒻᒪᖄ ᑖᒃᑯᐊ ᓄᓇᓖᑦ ᐃᓚᖏᑦ 
ᐅᐱᕐᖔᖑᑯᑖᖑᓂᖅᓴᐅᒐᓛᖃᑦᑕᓕᖅᑎᓪᓗᒋᑦ ᑖᒃᑯᐊᓕ ᑲᔪᓯᓂᖃᑦᓯᐊᕈᓐᓇᖅᓱᑎᒃ, ᑭᓯᐊᓂ ᑕᐃᒃᑯᐊ 
ᐅᑭᐅᖅᓴᐅᑎᒋᔭᕐᓂᖅᓴᓂᒃ ᓄᓇᖃᐅᖅᑐᐃᑦ, ᑕᐃᒪᐃᖏᓐᓇᑎᓪᓗᒋᑦ ᐱᐅᑦᓴᓂᖅᓴᐅᑉᐸᑕ 
ᑕᐃᒪᐃᓕᖓᑎᑕᐅᒍᓐᓇᑦᓯᐊᕐᒥᔪᑦ.  
 
ᐃᒃᓯᕙᐅᑕᖅ: ᒥᓂᔅᑕ ᐋᕆᐊᒃ?  
 
ᐋᕆᐊᒃ: ᐄ, ᑕᒪᓐᓇ ᐃᓱᒪᒋᔭᐅᕙᓪᓕᐊᕆᐊᕈᓇᕐᒪᑦ, ᖁᔭᓐᓇᒦᒃ. ᐊᒻᒪ ᑕᐃᒪ ᒫᓐᓇ ᑕᐃᒃᑯᐊ ᐃᓪᓗᓕᐅᖅᑐᑦ 
ᖁᔭᒋᔭᒻᒪᕆᒐᓗᐊᕗᑦ ᑭᓯᐊᓂ ᐊᒥᒐᖅᓯᖅᔪᐊᕐᓂᕋᖅᓯᒪᒻᒪᑕ ᐅᓯᓕᐅᔾᔭᐅᓐᓂᖏᑦᑐᓂᓪᓗ ᑕᐅᓇᓂ ᐅᒥᐊᕐᔪᐊᑉ 
ᑐᓚᒃᑕᖅᕕᒋᕙᑦᑕᖓᓂᒃ ᑐᓴᖅᑎᑕᐅᓯᒪᓪᓗᖓᓗ, ᐃᓛᒃ, ᐃᓱᒪᒋᔭᐅᓯᒪᓪᓗᓂ ᑕᒪᒃᑯᐊ 
ᖃᖓᑕᓲᒃᑰᕈᑎᒋᔭᐅᓂᐊᖅᑐᑦ ᑕᐃᒫᒃ ᐊᒥᓱᒃᑲᓂᕐᓂᒃ ᐃᓪᓗᓕᐅᕈᑎᑦᓴᒻᒪᕆᐅᒻᒪᑕ. ᑕᒪᓐᓇ ᑕᐃᒫᒃ 
ᐊᒥᒐᖅᓯᖃᑦᑕᕐᓂᖅ, ᐃᓱᒪᒐᐃᓛᒃ ???? ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ? ᒥᓂᔅᑕ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ, ᑖᒃᑯᐊ ᐋᖅᑭᒋᐊᒃᑲᓐᓂᐅᑎᑦᓴᐅᔪᓂᒃ ᓇᓗᓇᓐᖏᑦᑐᖅ. 
ᐃᓪᓗᓕᐊᓕᕋᓗᐊᖅᑐᒍᑦ ᐊᕐᕌᒍᓄᑦ ᑕᓪᓕᒪᓄᑦ, ᐱᖓᓲᔪᖅᑐᓄᑦ ᓄᓇᕗᑦ ᒐᕙᒪᒃᑰᓕᖅᑎᓪᓗᑕ 
ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑦᑕ ᑕᒪᒃᑯᓐᖓᑦ ᐃᓗᐃᑦ ᐊᑕᖏᑦᓯᐊᖅᑎᓪᓗᒋᑦ 
ᑕᑉᐸᐅᖓᖅᑎᑕᐅᖃᑦᑕᕈᓇᕐᒪᑕᐃᓛᒃ ᐱᔪᓐᓇᕐᓂᓕᒫᖏᓐᓂᒃ.  
 
ᑕᒪᒃᑯᐊᓗ ᐃᓅᓴᓗᐊᕈᑕᐅᔪᐃᑦ ᑭᓱᓂᒃ ᖃᖓᑕᔫᒃᑯᑦ ᑎᑭᑦᑎᓪᓗᒋᐅᒋᐊᖃᖃᑦᑕᕐᒪᑕ ᑖᓐᓇ ᐃᓪᓗ 
ᕿᑲᑐᐃᓐᓇᖁᓇᒍ ᑕᒫᓂ. ᐄ, ᑕᒪᓐᓇ ᖃᐅᔨᒋᐊᑦᓯᐊᓂᐊᖅᑲᕗᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᕿᒥᕐᕈᒋᐊᑦᓯᐊᓂᐊᖅᐳᑦ ᖃᓄᖅ ᐱᐅᓂᖅᓴᒥᒃ ᑕᒪᒃᑯᓂᖓ ᐃᓪᓗᑦᓴᓂᒃ ᐊᑕᖏᕐᔪᒥᔪᓂ 
ᐊᐅᓪᓚᑎᑦᓯᖃᑦᑕᕈᒥᓇᕐᓂᐊᕐᒪᑦ ᑕᒪᐅᓐᖓ ᓄᓇᕗᒻᒧᑦ. ᑕᒪᓐᓇ ᐃᓱᒫᓘᑎᒋᔭᐃᑦ ᐃᓱᒪᒋᑦᓯᐊᓂᐊᖅᐸᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ ᒥᓂᔅᑕ ᐊᒻᒪᓗ ᒥᔅᑕ ᐋᕆᐊᒃ. ᒥᔅᑕ ᑰᓕ? 
 
ᑰᓕ: Yes, ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑕᒃᑯᐊ ᑐᓐᖓᓱᑦᑎᑲᐃᓐᓇᖅᐸᒃᑲ ᑕᒫᓃᑦᑐᑦ 
ᒥᓂᔅᑕᐃᑦ ᐊᒻᒪ ᑕᒃᑯᐊ ᐃᑲᔪᖅᑎᑭᑦ ᑕᒪᕐᒥᒃ.  
 
ᓯᕗᓪᓕᖅᐹᒥᒃ ᓄᓇᓕᓐᓄᑦ ᓂᓪᓕᕈᒪᑐᐃᓐᓇᑲᐃᓐᓇᖅᑐᖓ MLA-ᖑᓂᕋ ᐊᑐᓐᖏᑲᐃᓐᓇᖅᑐᒍ ᐅᒃᑯᐊ 
ᐅᖃᐅᓯᕆᓚᐅᖅᑐᒋᓪᓗ ᑕᐃᒃᑯᐊ committee ᐅᖃᐅᓯᕆᒍᒪᔭᕋ ᑖᓐᓇ Housing Corporation ??? ᒥᓂᔅᑕ 
ᖃᐅᔨᒪᖁᑐᐃᓐᓇᖅᓱᒍ ᑲᖏᖅᓯᓂᕐᒥ ᑖᑦᓱᒧᖓ ᖃᔭᓐᓇᒦᖅᑕᐅᓗᐊᖃᑦᑕᖏᑦᑐᐊᓘᒐᑦᓯ ᐃᓪᓗᓕᕆᓂᖅ 
ᐱᓕᕆᐊᖑᑎᓪᓗᒍ. ᑭᒥᐊᓂ ᖃᐅᔨᒪᖁᔨᑐᐃᓐᓇᖅᑐᖓ ᑖᓐᓇ ᐱᓕᕆᐊᑦᓴᖅ ᐱᓪᓚᕆᐊᓘᒻᒪᑦ 
ᐅᐱᒋᔭᐅᓗᐊᓐᖏᖅᑰᔨᖃᑦᑕᕋᑦᓯ, ᖃᔭᓐᓇᒦᖅᑕᐅᓗᐊᖃᑦᑕᖏᓐᓇᑦᓯ ??? ᑭᓯᐊᓂ ᑐᑭᓯᐊᔪᕈᓘᒐᓗᐊᖅᑐᖓ 
ᐊᒃᓱᕈᓐᓇᓪᓚᕆᑦᑐᐊᓘᒻᒪᑦ, social housing-ᖑᓪᓗᓂ. ᒥᓂᔅᑕ ᑲᔪᖏᓪᓚᕆᒻᒪᑦ ᑖᑦᓱᒥᖓ ᖁᔭᓐᓇᒦᖅᐸᒋᑦ. ᓲᕐᓗ 
ᐅᑲᐊ ᐃᓱᒫᓗᒋᔭᕗᑦ ᐃᑉᐱᒋᔭᐅᖁᖃᑦᑕᕋᑦᑎᒍᐃ ᖃᐅᔨᒪᓂᐊᖅᑲᑎᑦ.  
 
ᑕᐃᒪ ᑖᓐᓇ ᐱᔾᔪᑎᒋᓪᓗᒍ ᓇᓗᓇᐃᖅᑕᐅᔪᒪᔭᕋ ᐊᑦᓱᕈᓪᓚᕆᑦᑐᒍ ᐱᓕᕆᒐᑦᓯ ᑐᑭᓯᐊᒐᓗᐊᖅᑐᒍᑦ ᐊᒻᒪᓗ 
ᑐᓴᖅᐸᓪᓕᐊᔭᕗᑦ ᑕᐃᒃᑯᐊ ᐋᖅᑭᑉᐸᓪᓕᐊᔾᔪᑕᐅᔪᑦ ᓂᕆᐅᒋᓚᖓᔭᕗᑦ ᐋᖅᑭᑉᐸᓪᓕᐊᓂᐊᕐᒪᑕ. ᐅᓪᓗᒥᓕ 
ᐃᓱᒫᓗᒋᔭᖃᕋᒪ ᑕᐃᒃᑯᐊ ᒥᓂᔅᑕ ᐊᐱᖅᑯᑕᐃᑲᐃᓐᓇᖅᑐᖅ MLA-ᒧᑦ ᐊᕐᕕᐊᒻᒥ. ᓇᒧᓐᖓᓂᐊᕐᒪᖔᑕ ᐃᓪᓗᑦ. 
ᑖᓐᓇ ᓇᓗᓇᐃᖅᑕᐅᓯᒪᖏᒻᒪᑦ ᑖᓐᓇ ᐃᓱᒫᓗᒋᓪᓗᒍ. ᓇᓗᓇᐃᖅᑕᐅᓯᒪᖏᑦᑐᒧᑦ ᓄᓇᓕᓐᓄ ᓇᓕᐊᓐᓂᒃ, $5 
ᒥᓕᐊᓐᒧᑦ. 
 
ᐃᓪᓗᑦ ᑐᕌᓐᓂᐊᕐᑎᓪᓗᒋᑦ 20 units-ᒐᓚᐅᓂᐊᖅᐸᓚᐃᓪᓗᑎᒃ. ᐊᖏᕆᐊᔅᓴᖅ ᐃᓱᒫᓗᒋᒐᒃᑯᑦ ᓄᓇᓕᓐᓄᑦ 
ᓇᓕᐊᓐᓄᑦ ᑐᕌᓂᐊᖅᑐᖅ ᖃᐅᔨᒪᖏᓪᓗᑎᒍ. (ᑐᓵᔨᒃᑯᑦ) ᓲᕐᓗ ᐃᒫᒃ ᑐᓂᓯᑐᐃᓐᓇᖅᑑᔮᑦᑐᖅ ᑮᓇᐅᔭᓂᒃ ᑭᓱᒧᑦ 
ᑖᒃᑯᓂᖓᓪᓚᕆᐅᓂᐊᕐᒪᖔᑕ ᖃᐅᔨᒪᓇᖏᓪᓗᓂ. ᑕᒪᓐᓇ ᑕᖅᑲᒃᑯᓄᖓ ᓇᒻᒪᒃᑲᔭᖏᒻᒪᑦ.  
 
ᐊᐱᖅᓱᓂᐊᖅᑐᖓ ᑖᓐᓇ ᐅᖓᕙᕆᐊᕐᓗᒍ ᒥᓂᔅᑕᐅᔪᖅ ᓴᖅᑮᓯᒪᓕᖅᑲᑦ ᑭᓯᐊᓂ, ᐅᓪᓗᒥᐅᔪᕐᓇᖅᑐᖃᐃ. 
ᑕᐃᒃᑯᐊᓕ ᐅᕙᓂ ᑎᑎᕋᖅᓯᒪᔭᕆᐊᖃᑦᑑᑎᒋᒐᒃᑭᓐ ᒪᓕᒐᓕᐅᖅᑎᓄᓪᓗ ᑐᓂᔭᐅᓗᑎᒃ. ᑐᐊᕕᖏᓇᑦᑕ. 
ᐱᓇᓱᐊᕈᓯᓕᒫᕋᑦᑕ, ᓱᓕ ᐋᖅᑭᒃᓱᐃᒋᐊᕐᕈᓐᓇᕐᓗᑕ.  
 
ᐅᖃᐅᓯᒃᓴᖃᒃᑲᓂᕐᒥᔪᖓ, ᓯᕗᓪᓕᖅᐹᒥ ᐅᖃᓚᐅᕐᕋᕕᓂᓛᒃ ᓴᓇᓂᐊᕐᓂᕋᑦᑐᑎᑦ 27-ᐸᓂᖅᑲᐃ, 270-ᑎᖃᐃ 
ᐃᓪᓗᐃᑦ ᐊᕌᒍᑦ ᐱᖓᓱᑦ ᐃᓗᐊᓂ. ᑕᐃᒪᐃᓕᐅᖅᐸᓪᓚᐃᓚᐅᖅᑐᑎᓐ.  
 
ᐄ, ᑕᐃᓐᓇ ᑎᑎᕋᖅᓯᒪᒌᖅᑐᖅ ᑕᖅᑲᒃᑯᐊ ᑐᓵᓕᕋᐃᒐᒥᒃ, ᐃᒪᐃᓕᖓᒻᒪᑦ ᓄᑖᖑᓱᒋᔭᐅᕙᓪᓚᐃᒻᒪᑦ ᑭᓯᐊᓂ 
ᐊᕐᕋᒍᓂᒃ ᒪᕐᕈᓐᓂᒃ ᑕᒪᓐᓇ ᓴᖅᑭᔮᓕᖅᑐᖅ. ᑖᒃᑯᐊ ᐃᓪᓗᐃᑦ ᓄᓇᓕᓐᓅᖅᑕᐅᖃᒃᑕᕐᓂᖏᓐᓄᑦ 80 to 5-ᖑᔪᑦ  

ᐃᓪᓗᐃᑦ 2000-ᒥ, 2004-2005, $97,000-ᖃᐃ ᐊᕐᕌᓂ 2005-2006. ᐊᕐᕌᓂᓗ 20-ᒦᓐᓂᐊᑐᖅᑲᐃ. 5 ᒥᓕᐊᓐ 
ᐅᖓᑖᓂ ᐱᔪᓐᓇᕐᓂᕈᑦᓯ  
 
ᓇᓗᓇᐃᖅᓯᒪᒍᒪᑐᐃᓐᓇᖅᑕᕋ ᑕᒪᓐᓇ ᓴᖅᑭᕋᑖᕐᓂᑰᒻᒪᑦ, ᑭᓯᐊᓂ ᓄᖅᑲᕈᒫᓐᓂᐊᖅᑐᓂ ᒐᕙᒪᑐᖃᒃᑯᓐᓂ 
ᑕᑯᒍᒪᓪᓗᑕᓗ. ᐅᖓᕙᕆᐊᖅᑕᐅᔪᖃᓪᓗᓂ ᐊᓯᖏᓐᓂᒃ ᐱᓕᕆᐊᖑᔪᒥᑦᑕᐅᖅ. ᐃᑲᔪᖅᑐᖅᑎᐊᖅᑐᒍᑦ ᐃᓕᒃᓯᓐᓂᒃ 
ᑕᒪᑦᓱᒧᖓ.  
 
ᒥᓂᔅᑕᐅᔪᖅ ᐅᖃᖏᒃᑲᓗᐊᖅᑲᒍ ᖃᓄᐃᖏᑦᑐᖅ. ᑭᓯᐊᓂ ᐅᕙᖓ ᓇᓗᓇᐃᕈᒪᑐᐃᓐᓇᖅᑕᕋ, ᓄᓇᖃᕋᑦᑕ 
ᐊᑭᑐᓂᖅᐹᕌᓗᒻᒥᓪᓗ ᓴᓇᕙᒃᑐᑕ ᐃᓪᓗᓂᒃ ᑲᓇᑕᓕᒫᖅ ᑕᑯᓐᓈᕐᓗᒍ. ᑕᒪᒃᑯᐊᓕ ᐅᓯᔭᐅᔾᔪᑎᖏᑦ 
ᐊᑭᑦᑐᕈᑎᔾᔪᐊᕐᒪᕆᐊᓘᖃᑦᑕᖓᑕ ᒐᕙᒪᒃᑯᓐᓄᑦ.  
 
ᒥᓂᔅᑕᐅᔪᖅ ᐃᑲᔪᖅᑎᖏᓪᓘᓐᓃᒃ ᖃᑦᑎᐳᓴᒋᓪᓗᓂᐅᒃ ᐅᓯᔾᔪᑎᖏᓐᓄᑦ ᐊᑭᖃᖃᑦᑕᕐᒪᖔᑕ ᐃᓪᓗᒧᑦ ᐊᑕᐅᓯᕐᒧᑦ. 
ᓲᕐᓗ, ᐄ, ᐃᒫᒃ $250,000-ᕌᕋᔭᒻᒪᑕ ᐃᓪᓗᒃ ᐊᑕᐅᓯᖅ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᑎᑦ ᐳᓴᓐᑎᐸᓗᖓ 
ᐊᑭᓖᔾᔪᑕᐅᕙᒻᒪᖔᖅ ᐅᓯᔭᐅᔾᔪᑎᖏᓐᓄᑦ, ᐃᓪᓗᓕᐅᕐᓂᕐᒧᑦ. 
 
ᐃᒃᓯᕙᐅᑕᖅ: ᖁᐊᓇᖅᐳᑎᓐ, ᑰᓕ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᐊᑭᒋᔭᖏᑦ ᓇᓗᓈᔾᔪᑦᑐᐃᑦ ᒫᓐᓇ. ᐊᑦᔨᒌᖃᑦᑕᑎᓐᓇᒍ ᐊᕐᕌᒍᑕᒫᑦ ᐊᒻᒪᓗ 
ᐊᑭᖏᑦ ᐊᓯᔾᔨᑕᖅᐸᑎᓪᓗᒋᑦ ᑕᒪᒃᑯᐊ ᖃᖓᑦᑕᐅᑎᒋᔭᐅᔪᑦ ᐊᒻᒪ ᐆᒥᐊᖅᔪᐊᒃᑰᕈᑕᐅᔪᐃᑦ. ᑕᒪᓐᓇ 
ᑐᑭᓯᓇᑦᓯᐊᖅᔫᒥᒐᔭᖅᑐᖅ ᐃᒻᒪᖃ ᖃᓄᐃᓕᖓᓂᖃᒻᒪᖔᖅ.  
 
ᑕᐃᓐᓇ ᓯᕗᓪᓕᖅᐹᒥ ᐅᖃᐅᓯᕆᖅᑲᐅᔭᖓ, ᐅᖃᓯᕆᒋᐊᕈᒪᓪᓗᒍ. ᑖᒃᑯᐊ ᐃᓚᒋᐅᕆᔪᒪᑉᐸᑕ ᑖᒃᑯᐊ 
ᖃᖓᑦᑕᐅᑎᐅᕙᑦᑐᑦ ᒪᐅᖓᐃᒍᓐᓇᖅᑎᐅᕙᑦᑐᐃᓐ ᖃᑦᓯᕌᖃᑦᑕᕐᒪᖔᑲ ᖃᐅᔨᒪᓂᖅᓴᐅᔪᒃᓴᐅᒻᒪᑕ ᐅᕙᓐᓂᒃ 
ᑕᒪᑦᓱᒥᖓ ᑭᐅᒋᐊᖅᑎᓐᓂᐊᕐᕋᒃᑭᒃ ᑭᐅᒋᐊᕋᔭᕐᓂᖅᐸᑎᒃ. ᑭᓯᐊᓂ ᐃᒃᑯᐊ ᓄᓇᓕᐅᒻᒪᑕ ᐃᓪᓗᓂᒃ 
ᓴᓇᕕᐅᓂᐊᖅᑐᐃᓐ. ᐅᑯᐊ ᒪᓕᒃᓯᒪᒐᑦᑎᒍ ᑎᑎᕋᖅᓯᒪᔪᐃᑦ ᑕᐃᒧᖓ, Pond Inlet, ᑭᒻᒥᕈᑦ, Gjoa Haven, 
ᑕᓗᕐᔪᐊᖅ, Cape Dorset, Coral Harbour, Arctic Bay, (ᑐᓵᔨᒃᑯᑦ) ᑭᓐᖓᐃᓐ, ᓴᓪᓖᑦ, ᐃᒃᐱᐊᕐᔪᒃ, 
ᕿᑭᖅᑕᕐᔪᐊᖅ, ᖃᒪᓂᖅᑐᐊᖅ, ᐊᒻᒪᓗ ᑲᖏᖅᖠᓂᖅ. ᐃᓪᓗᓂᒃ ᓴᓇᕕᐅᒐᔭᖅᑐᐃᑦ ᖁᓕᐅᔪᑦ ᓄᓇᓖᑦ 
ᑕᐃᑯᓐᖓᖅᐸᓪᓕᐊᒐᓱᐊᕋᑦᑕ ᑖᒃᑯᐊ ᑮᓇᐅᔭᒥᒃ ᐱᑕᖃᒃᑲᓐᓂᓯᓐᓂᕈᑦᑕ ᐊᑕᖏᕈᒫᓐᓂᐊᖅᑑᒐᓗᐊᑦ ᐃᒻᒪᖃ ᑕᐃᓐᓇ 
(?)-ᓂᕋᖅᑕᐅᔪᖅ ᑲᑎᒪᒌᖅᓯᒪᓕᖅᐸᑕ ᑕᐃᓐᓇ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᖓ ᑲᑎᖃᑎᒋᒐᓱᐊᕐᓂᐊᕐᒥᔭᕗᑦ 
ᑕᐃᑲᓂ ᑕᐃᑲᓐᖓᑦ ᐅᓪᓗᒥᒧᑦ ᑕᐃᑯᓐᖓᕋᓱᐊᕐᓂᐊᕐᓂᕆᔭᕗᑦ ᑕᐃᒪᓐᓇ ᖃᓄᖅ ᐱᐅᓯᒋᐊᒃᑲᓐᓂᕈᓐᓇᕐᒪᖔᑦ. 
 
ᐃᒻᒪᖃ ᑖᒃᑯᐊ ᓇᓕᐊᑦ ᑐᖏᓕᕇᒃ ᑭᐅᒋᐊᖁᓐᓇᓂᖅᓴᐅᒐᔭᖅᑰᖅᑐᑦ ᑕᒪᒃᑯᐊ ᓇᓗᓇᐃᖅᓯᒍᔾᔭᐅᕙᑦᑐᐃᑦ 
ᐃᓪᓗᔅᓴᐅᔪᓄᑦ ᖃᑦᑎᕌᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ: ᐅᑯᐊ ᑭᐅᓯᑦᑐᒪᕋᑖᖅᑕᖏᑦ last part of my question related to frieght cost (ᑐᓵᔨᑎᒍᑦ): ᐃᓛ 
ᖃᑦᑎᓂᒃ ᐊᑭᓖᖃᑦᑕᕐᒪᖔᑕ ᐃᓪᓗᕐᔪᐊᕐᒧᑦ ᐊᑕᐅᓯᕐᒧᑦ ᓲᕐᓗ ᑎᑭᑎᑕᐅᓂᐊᕐᓗᑎᒃ ᐃᓪᓗᔅᓴᐃᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐊᑭᓱᒃ. ᓯᑳᑦ, ᒪᒥᐊᓇᖅ. 

ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐃᒪᓐᓇᐃᓐᓂᖓᓄᑦ ᐳᓴᒃᑯᑦ ᑖᒃᑯᐊ ᓱᓇᐅᓂᖏᑦ ᑎᑭᑎᑕᐅᔪᑦ 
ᐊᒻᒪᓗ 40-ᐳᓴᒋᔭᖏᑦ ᑖᒃᑯᐊ ᖃᖓᑕᔫᒃᑰᖅᑎᑕᐅᓪᓗᑎᒃ ᐊᑭᒋᔭᖏᑦ ᐊᑭᓕᖃᑦᑕᖅᑕᕗᑦ, ᐊᕝᕙᓪᓗᐊᖏᖅᑲᐃ.  
 
ᑕᐃᒪ ᑎᑎᕋᕐᕕᑦᑎᓐᓂᑦ ᐱᒍᓐᓇᕋᓗᐊᖅᑕᒃᑲ ᐊᖓᔪᖅᑳᒧᓪᓗ ᑐᓂᓗᒋᑦ ᑲᑎᒪᔨᒧᑦ ᑐᓂᓂᐊᕐᒪᒋᑦ.  
 
ᑭᓯᐊᓂ ᓴᓇᔭᐅᓂᖏᓐᓄᑦ 60-ᐳᓴᖑᓪᓗᓂ ᐊᑭᓕᐅᑎᒋᖃᑦᑕᖅᑕᕗᑦ. ᐊᕐᕌᒍᑦ ᑕᓪᓕᒪᑦ ᖁᓕᐅᓚᐅᖅᑐᓪᓗ ᑖᒃᑯᐊ 
ᑭᐳᖅᓯᒪᓚᐅᖅᓯᒪᔫᒐᓗᐊᑦ 60-ᐳᓴᖑᓗᓂ ᐅᓯᔭᐅᓂᖏᓐᓄᑦ 40-ᐳᓴ ᓴᓇᔭᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑖᑦ. ᐊᖓᔪᖅᑳᖅ, ᐃᖅᑲᓇᐃᔭᖅᑎᓂᑦ ᑎᒃᑯᐊᕌᖓᕕᑦ ᐊᑎᖏᓐᓂᑦ 
ᐅᖃᖃᑦᑕᕐᓂᐊᖅᐳᑎᑦ ᑖᒃᑯᐊ ᐅᖃᑲᐅᑎᒋᖃᑦᑕᕐᓂᐊᕋᒃᑭᑦ. ᖁᔭᓐᓇᒦᒃ, ᓯᑖᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᒻᒪᕆᐅᒻᒪᑦ ᐊᖓᔪᖅᑳᖅ, ᓯᑳᑦ. ᓱᓕᔪᕆᓪᓚᕆᓐᖏᑕᕋ 
ᑕᐃᒪᓐᓇᕐᓚᐸᓘᓂᖓᓄᑦ ᐅᓪᓗᒥᒧᑦ. 
 
ᐃᓛ ᐱᒻᒪᕆᐅᒻᒪᑦ ᐊᔪᕐᓇᓐᖏᑐᐊᕌᖓᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᒪᓐᓇ ᑎᑎᕋᖃᑦᑕᕆᐊᖃᕐᒪᑕ 
ᖃᑦᑎᕌᖃᑦᑕᕐᓂᖓᓄᑦ ᑖᒃᑯᐊ ᐊᑐᖅᑕᐅᕙᓪᓕᐊᔪᑦ ᑮᓇᐅᔭᑦ ᐊᕐᕌᒍᒐᓴᓐᓂᑦ. ᑕᐃᒪᓐᓇ ᐊᑯᓂᐅᔪᒃᑯᑦ ᐃᒻᒪᖃ 
ᑕᓪᓕᒪᑦ ᐊᕐᕌᒍᐃᑦ ᑕᐃᒪᓐᓇ ᑎᑎᕋᖅᑕᐅᔾᔫᒥᖃᑦᑕᖅᐸᑕ. ᐅᕙᓐᓄᑦ ᐱᒻᒪᕆᐅᒻᒪᑦ, ᖃᐅᔨᒪᒋᐊᖃᕋᑦᑕ ᑕᒪᒃᑯᐊ 
ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᑐᖅᑕᐅᕙᓪᓕᐊᒻᒪᖔᑕ ᑭᓱᓄᓪᓗ. ᐃᒪᓐᓇᑐᐃᓐᓇ ᒫᓐᖓᑐᐃᓐᓇᖅ ᑎᒍᑐᐃᓐᓇᕐᓗᒋᑦ 
ᓇᓚᐅᖅᑖᕆᐊᖃᖅᑰᖏᓐᓇᑦᑕ.  
 
ᐄ, ᖃᐅᔨᒪᒐᒪ ᓇᒻᒥᓂᖅ ᐱᓕᕆᕝᕕᖃᖅᑐᑦ ᓴᓇᔨᐅᔪᑦ ᐃᒪᓐᓇ ᖃᐅᔨᒪᓂᖅᓴᐅᖃᑦᑕᕐᒪᑕᓕ ᓲᕐᓗ ᐅᓯᔭᐅᓂᖓᓄᑦ 
ᓴᓇᔭᐅᓂᖓᓄᓪᓗ ᖃᑦᑎᕌᖃᑦᑕᕐᒪᖔᑦ. ᐃᓪᓗᓕᕆᔨᕐᔪᐊᒃᑯᑦ ᑕᐃᒪᓐᓇᐃᓕᐅᕆᐊᖃᕋᓗᐊᕐᒪᑕ. ᑭᓱᑐᐃᓐᓇᐃᑦ 
ᐊᑭᑐᓛᖑᒻᒪᑕ ᑕᕝᕙᓂ ᓄᓇᕗᒥᐅᓂᑦ. ᑐᑭᓯᑦᑎᐊᓐᖏᒃᑯᑦᑎᒍ ᑕᒪᒃᑯᐊ ᐅᓯᔭᐅᓂᖏᓐᓄᑦ ᐊᑭᓖᖃᑦᑕᖅᑕᖏᑦ 
ᑕᒪᒃᑯᐊ ᑭᒡᒐᖅᑐᖅᑕᕗᑦ ᐃᑲᔪᑦᓯᐊᓐᖏᓇᑦᑎᒍ ᑖᒃᑯᐊ ᐱᓯᒪᓪᓚᕆᒋᐊᖃᕋᑦᑎᒍ. 
 
ᐅᑉᐱᕈᓱᓪᓚᕆᒃᑲᒪ ᐅᓯᔭᐅᓂᖓ ᑕᒪᐃᓐᓄᑦ ᐱᒻᒪᕆᐅᓂᖅᐹᖑᒻᒪᑦ ᐃᓚᒌᓄᑦ ᐃᒪᓐᓇ ᐱᓕᕆᓪᓗᓂ. ᐄ, ᑕᒪᓐᓇ 
ᐱᔾᔪᑎᒋᓪᓗᒍ ᑐᒡᓕᐊᓂ ᐊᐱᕆᒍᒪᒐᒪ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕈᑎᖃᖅᓯᒪᕚᑦ ᖃᓄᖅ 
ᑭᒥᓪᓕᒋᐊᖅᑕᐅᔪᓐᓇᕋᔭᕐᒪᖔᑦ ᐊᑭᓖᓂᕐᒥᑦ ᐅᓯᔭᐅᓂᖏᓐᓄᑦ ᑭᒃᑯᑐᐃᓐᓇᐃᑦ ᐃᓪᓗᔅᓴᖏᓐᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᒃᑯᐊ ᒐᕙᒪᑐᖃᒃᑯᑦ ᐅᖃᖃᑎᒋᓕᕋᐃᒐᑦᑎᒍ 
ᐊᒻᒪᓗ ᑖᒃᑯᐊ ᐊᒡᒍᑐᖅᓯᒪᔪᑦ ᑲᓇᑕᒥ ᑲᑎᒪᒋᐊᖅᓯᒪᑦᓱᑕ, ᑐᑭᓯᐅᒪᑎᑦᑎᒐᓱᐊᑦᑎᐊᖃᑦᑕᕋᑦᑕ ᑖᒃᑯᓂᖓ ᖃᓄᖅ 
ᐱᐅᓂᖅᐸᐅᒐᔭᕐᒪᖔᖅ ᑕᒃᑯᐊ federal government-ᑯᑦ ᑕᐃᒪ ᑭᓇᐅᔭᖁᑎᒥᓂᒃ ᐊᑐᐃᓐᓇᕈᐃᒐᔭᕐᓂᖅᐸᑕ  

ᑕᒫᓂ ᐊᐃᐳᕈᓪᒥ ᒫᑦᓯᒥ ᑭᖑᕙᕕᔾᔪᐊᕋᔭᕋᑦᑕ ᐅᕙᒍᑦ ᑭᓇᐅᔭᓂᒃ ᑕᐃᒃᑯᓂᖓ ᐱᒐᓱᐊᕋᔭᕐᓗᑕ ᐊᒻᒪ 
ᐊᑭᑐᓂᕐᐸᐅᓂᕋᐃᓐᓇᐸᑦᓱᑕ. 
 
ᓴᓇᒋᐊᖃᕐᓂᕗᑦ ᑕᓐᓇ ᐃᓪᓗᒥᒃ ᑎᑭᓯᒪᔪᖃᓚᐅᕐᓯᒪᒻᒪᑦ ᑕᐃᑦᓱᒪᓂ ᖃᓄᖅ ᐊᑭᑭᓐᓂᕐᐸᐅᒐᔭᕐᒪᖔᖅ 
ᐃᓪᓗᓕᐅᕐᓂᐅᔪᖅ ᑕᒪᓐᓇ ᕿᒥᕐᕈᒋᐊᕋᓱᐊᕐᓯᒪᔭᕗᑦ ᑭᓯᐊᓂ ᒫᓐᓇᒧᑦ ᑎᑎᕋᕐᓯᒪᔪᓂᒃ ᐱᑕᖃᓐᖏᑦᓱᑕ 
ᐱᔪᓐᓇᕐᓂᓕᒫᑦᑎᓐᓂᒃ ᕿᒥᕐᕈᑦᑎᐊᕋᓱᐊᖃᑦᑕᖅᑐᒍᑦ ᖃᓄᖅ ᐊᑭᑭᓐᓂᖅᐸᐅᒐᔭᕐᒪᖔᖅ ᐃᓪᓗᑦᓴᓂᒃ 
ᒪᐅᓐᖓᑎᑦᑎᓂᐅᔪᖅ ᐊᒻᒪᓗ ᖃᓄᖅ ᐱᐅᓂᖅᐸᐅᒐᔭᕐᒪᖔᖅ.  
 
ᑕᐃᒃᑯᐊ ᐅᓂᒃᑳᑦᑎᐊᕋᓱᐊᖃᑦᑕᕋᑦᑕ ᖃᓄᖅ ᐃᓪᓗᑦᓴᓂᓪᓕ ᒪᐅᓐᖓᐃᖃᑦᑕᕐᒪᖔᑕ ᐊᑐᕆᐊᖃᕐᓇᑕᓗ ᐃᒻᒪᖄ 
ᐊᑐᕆᐊᓕᐅᖅᑕᐅᒐᔭᕐᓂᖅᐸᑦ ᑕᐅᕙᓐᓇ ᑭᕙᓪᓕᖅ ᒫᓂᑑᕙᒦᓐᖔᖅᑐᓂᒃ ᐊᑭᑭᓐᓂᖅᓴᕖᓐᖔᐱᐅᒐᔭᕐᒪᑦ ᑕᒪᓐᓇ 
ᑕᑯᒥᓇᑦᑎᐊᖅᑐᖅ ᓯᕗᓂᔅᓴᑎᓐᓂ ᐊᑐᕆᐊᕐᒥ ᑕᒪᐅᖓ ᓄᓇᕗᒧᑦ ᑎᑭᓯᒪᔪᒥᒃ ᓱᓇᒐᓚᐃᑦ 
ᐊᑭᑭᓪᓕᐅᒥᒐᔭᕕᔾᔪᐊᕐᒪᑕ ᐃᒻᒪᖄ ᐊᕐᕕᐊᒥ ᑕᐃᒃᑯᐊ ᐊᐃᔭᐅᖃᑦᑕᓕᕐᓂᖅᐸᑕ ᐱᒐᓚᐅᔪᐃᑦ. ᑕᒪᓐᓇ 
ᑕᐅᑐᒐᓱᐊᖅᑕᕋᓗᐊᕗᑦ ᑭᓯᐊᓂ ᖃᓄᖅ ᐊᑭᑭᓐᓂᖅᓴᓂᒃ ᐃᓪᓗᑦᓴᓂᒃ ᓂᐅᕋᐃᒍᓐᓇᖃᑦᑕᖅᑕᕋᔭᕐᒪᖔᑦᑕ ᑕᒪᓐᓇ 
ᒫᓐᓇᒧᓄᑦ ᕿᒥᕐᕈᔭᕗᑦ ᑭᓯᐊᓂ ᐱᔭᕆᐊᑐᒐᓚᑦᑐᖅ ᖃᓄᖅ ᐅᒥᐊᕐᔪᖏᓐᓇᒃᑯᑦ ᑎᑭᑕᐅᖃᑦᑕᕐᓗᓂ ᐃᓪᓗᑦᓴᓕᓂᒃ  
 
ᕿᒥᕐᕈᒋᐊᑦᓯᐊᕈᓐᓇᓯᐊᖅᑕᕗᑦ ᑕᒪᓐᓇ ᖃᓄᖅ ᐊᑭᑭᓐᓂᖅᐹᒥᒃ ᐱᖃᕈᓐᓇᕋᔭᕐᒪᖔᖅ. ᑭᐅᒌᓐᖏᑐᑦᓴᐅᒐᒪ ᐃᒻᒪᖄ 
ᑕᓐᓇ ᓯᑳᑦ ᑭᐅᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: Thank you Mr. Akesuk. Mr. Scott 
 
ᓯᑳᑦ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᐄ ᑕᐃᒪ ᕿᒥᕐᕈᒐᑦᑕ ᒫᓐᓇ 06-07-ᖑᓂᐊᖅᑐᒥ 
ᐅᒥᐊᕐᔪᐊᒃᑯᕈᑕᐅᓂᐊᖅᑐᓂᒃ ᑕᒪᒃᑯᓂᐊ ᐴᒃᓴᓂᒃ ᐊᑐᖃᑦᑕᕋᑦᑕ ᑕᒪᒃᑯᓂᖓ ᐊᖏᓂᕐᓴᐅᔪᓂᒃ 
ᐃᓪᓗᕐᔪᐊᓕᐅᖅᑕᐅᓂᐊᖅᑐᓂᒃ ᐃᒪᓐᓇ ᐃᒪᓐᓇ ᐴᕐᓯᒪᓪᓗᑎᒃ ᕿᔪᐊᕐᔪᓐᓄᑦ ᐅᖁᒪᐃᓐᓂᕐᓴᐅᖃᑦᑕᕐᒪᑕ 
ᐊᑭᑐᓂᕐᓴᐅᒡᓗᑎᒡᓗ ᐊᒻᒪᓗ ᓲᕐᓗ ᓂᐅᕋᖅᑕᐅᓂᖏᓐᓄᑦ. 
 
ᐃᒪᓐᓇ ᖃᐅᔨᓴᕐᓯᒪᓐᖏᑦᑕᕗᑦ ᑕᒃᑯᐊ ᖃᑦᑎᑐᕋᔭᕐᒪᖔᑦ ᐃᓛ ᖃᑦᑎᑐᖃᑦᑕᕋᔭᕐᒪᖔᑕ ᐊᕐᕌᒎᓂᐊᖅᑐᒥ 
ᑕᐃᒪᓐᓇᐃᓕᐅᕈᓐᓇᕋᓗᐊᖅᑐᒍᑦ ᓄᓇᕗᑦ ᒐᕙᒪᒃᑯᖏᑦᑕ ᐊᑐᖅᑕᐅᖁᔭᐅᔪᓂᒃ ᐅᒥᐊᕐᔪᐊᓂᒃ 
ᐊᑐᖃᑦᑕᕆᐊᖃᖃᑦᑕᕋᑦᑕ ᑕᐃᒪᓐᓇ ᒪᓕᒐᓱᐊᖃᑦᑕᖅᐳᒍᑦ ᐊᓯᐊᒍᑦ ᐱᓇᓱᐊᕈᓐᓇᖃᑦᑕᖏᓐᓇᑦᑕ ᐊᓯᐊᒍᑦ 
ᐅᓯᔭᐅᓂᖏᑦ ᐅᒥᐊᕐᔪᐊᒃᑯᖅᑎᑕᐅᓂᖏᓐᓂᒡᓗ. ᖁᔭᓐᓇᒦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᑳᑦ. ᑯᓕ. 
 
ᑯᓕ: (ᑐᓵᔨᑎᒍᑦ) ᐄ ᖁᔭᓐᓇᒦᖅᐸᕋ ᑕᓐᓇ ᑭᐅᔾᔪᑎᒋᔭᖓ. ᑕᐃᒪᓐᓇ ᐊᑐᖅᑕᐅᒍᓐᓇᖅᑯᕋᓗᐊᕐᒪᑦ ᓄᓇᕗᑦ 
ᓄᓇᓕᓐᓄᑦ. 
 
ᐅᓯᓗᓂ ᑕᒪᒃᑯᓂᖓ ᐅᒥᐊᕐᔪᐊᑦ ᓲᕐᓗ ᐊᑐᖅᑕᐅᖏᓐᓇᐅᔭᖃᑦᑕᕐᒪᑕ ᑭᓯᐊᓂᐅᒻᒪᑦ ᑕᐃᒪᓐᓇ ᖃᓄᑐᐃᓐᓇᖅ 
ᐊᑭᑭᓐᓂᕐᓴᐅᔪᒃᑯᑦ ᑎᑭᑎᑦᑎᒍᓐᓇᖃᑦᑕᕌᖓᑕ ᑕᐃᒪᓐᓇ ᐴᕐᓯᒪᓗᑎ ᕿᔪᓐᓄᒃ ᐊᑭᑐᓛᖑᖃᑦᑕᕐᒪᑦ ᑕᐃᒪᓐᓇ 
ᐊᑭᓖᓗᑕ ᐅᕗᖓ ᐊᑭᓖᓗᑕ ᐅᕗᖓᓗ ᐅᕗᖓᓗ ᐃᒪᓐᓇ ᑕᐃᒪᓐᓇᐃᓐᓇᖅᐸᒻᒪᑦ. 
 
ᑭᓯᐊᓂ ᖁᔭᓐᓇᒦᖅᐸᕋ ᓯᑳᑦ ᑭᐅᔾᔪᑎᒋᔭᖓ ᐊᒻᒪᓗ ᑐᓴᒃᑲᓐᓂᕈᒪᖃᑦᑕᕐᓂᐊᖅᐳᖓ ᑕᒃᑯᐊ 
ᖃᐅᔨᓴᕈᑕᐅᓯᒪᓂᖏᓐᓄᑦ ᐃᒡᓗᕐᔪᐊᑦ ᑎᑭᑎᑕᐅᓂᖏᑦ ᓇᑭᒡᓗ. ᑕᓐᓇ ᐱᓕᕆᐊᕆᒃᑲᓐᓂᕈᒪᓂᐊᕆᓪᓗᒍ ᐅᑭᐅᒃᑯᑦ 
ᑲᑎᒪᕐᔪᐊᓕᕈᑦᑕ.  
 
ᐊᐱᖅᑯᑎᔅᓴᖃᒃᑲᓐᓂᕋᒪ ᑕᒪᒃᑯᐊ ᐅᓯᔭᐅᖃᑦᑕᕐᓂᖏᓐᓄᑦ ᐃᒡᓗᒃᓴᐃᑦ ᐱᒡᔪᑎᒋᓪᓗᒋᑦ ᑕᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᔪᒻᒪᕆᐅᖃᑦᑕᕐᒪᑕ ᐊᑐᐊᒐᓕᐅᕐᓂᕐᒧᑦ ᐃᓛ ᐊᑕᐅᓯᕐᒧᓪᓗ ᑕᐃᒪᓐᓇ ᐱᓕᕆᑎᑦᑎᓂᕐᒥᒃ  

ᐃᑲᔪᖅᓱᐃᖃᑦᑕᖏᓐᓂᕋᖅᑑᒐᓗᐊᑦ ᑭᒃᑯᑐᐃᓐᓇᕐᓂᒃ ᐱᑎᑦᑎᓇᓱᐊᖃᑦᑕᖅᑑᒐᓗᐊᑦ ᑭᓯᐊᓂ ᒐᕙᒪᒃᑯᑦ ᐅᑯᐊ 
ᒐᕙᒪᒃᑯᓂᓛᒃ ᐃᒪᓐᓇ ᐊᑕᐅᓰᓐᓇᕐᒥᒃ ᐅᒥᐊᕐᔪᐊᓂᒃ ᓲᕐᓗ ᐊᑐᕋᓱᐊᖃᑦᑕᕐᒪᑕ ᐱᖓᓲᒐᓗᐊᖅᑎᓪᓗᒋᑦ ᑕᒡᕙᓂ 
ᕿᑭᖅᑕᓗᒻᒥ ᓯᕿᓐᖑᔭᖏᑦ ᐊᔾᔨᒌᓐᖏᑦᑐᑦ ᑕᒪᒃᑯᐊ ᐸᓂᖅᑐᑦ ᐅᒥᐊᕐᔪᐊᒃᑯᖅᑎᑕᐅᖃᑦᑕᖅᑐᑦ ᑕᐃᒪᓐᓇᓴᐃᓐᓇᖅ 
ᑕᒃᑯᓂᖓᑦᓴᐃᓐᓇᖅ ᓯᕿᓐᖑᔭᖃᖅᑐᓂᒃ ᐊᔾᔨᒌᓐᖏᑦᑐᓂᒃ ᓲᕐᓗ ᐊᑐᖃᑦᑕᕐᒪᑕ ᐊᑕᐅᓰᓐᓇᕐᒥᒃ ᑲᒻᐸᓂᒥᒃ.  
 
ᑖᒃᑯᐊ ᐊᑭᑭᓛᒃᑯᑦ, ᓲᕐᓗ ᑳᓐᑐᕌᒃᑖᕋᓱᒃᑑᒐᓗᐊᓐ ᑐᓂᔭᐅᖃᑦᑕᖏᒻᒪᑕ. ᒐᕙᒪᒃᑯᑦ ᐃᒻᒪᓐᓇ ᐃᓚᐃᓐᓇᖏᓐᓂᒃ, 
ᐃᓚᐃᓐᓇᖏᑦ ᑎᑭᑎᑕᐅᔪᒃᓴᖏᑦ ᐅᒥᐊᔾᔪᐊᒃᑯᑦ ᐅᓯᑎᑕᐅᖃᑦᑕᖅᑐᒋᑦ. ᐃᓚᐃᓐᓇᖏᑦ ᐅᕗᖓ 
ᐅᓯᑎᑕᐅᖃᑦᑕᖅᑐᑎᒃ. ᒐᕙᒪᒃᑯᑦ ᐃᒪᓐᓇ, ᑕᐃᒪᓐᓇᐃᓕᐅᖃᑦᑕᕐᒪᑕ. ᐃᒪᓐᓇ ᑭᒃᑯᑐᐃᓐᓇᕐᓂᒃ ᑕᐃᒪᓐᓇ 
ᐅᓯᖃᑦᑕᕈᓐᓇᖅᑐᓂᒃ ᐱᑕᖃᓗᐊᖏᒻᒪᓐ.  
 
ᒥᓂᔅᑕᖃᐃ ᐃᓪᓗᓕᕆᓂᕐᒧᑦ ᐃᓚᐅᒍᓐᓇᖅᐸ ᖃᐅᔨᓴᕐᓂᕐᒧᑦ ᑕᐃᒪᓐᓇ ᓇᑭᑐᐃᓐᓇᖅ ᑭᒃᑯᑐᐃᓐᓇᐃᓐ ᑕᐃᒪᓐᓇ 
ᐱᑎᑕᐅᖃᑦᑕᓕᖅᐸᑕ ᐅᓯᑎᑕᐅᖃᑦᑕᓕᖅᐸᑕ ᓄᓇᓕᖏᓐᓄᑦ.  
 
ᐃᓚᐅᒍᓐᓇᖅᐹᑦ ᐃᓪᓗᓕᔨᕐᔪᐊᒃᑯᑦ ᑖᒃᑯᐊ ᐅᓯᑎᑦᑎᓛᖑᖃᑦᑕᕐᒪᑕ ᐃᓪᓗᖅᔪᐊᖅᓴᓂᒃ ᐊᕐᒑᒍᓂᒃ ᑕᓪᓕᒪᓂᒃ 
ᖁᓕᐅᓂᐊᖅᑐᓂᓗ ᐃᓚᐅᖁᒐᓗᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᒻᒪᖃ ᐅᒥᐊᓐ ᑳᑦᑐᕌᒃᓯᓂᖓ ᑖᓐᓇ CGS-ᑯᓐᓄᑦ ᐱᓕᕆᐊᕆᔭᐅᒻᒪᑦ. ᑭᓯᐊᓂ 
ᐊᑭᑭᓐᓂᖅᓴᒥᒃ ᐅᖃᑲᐃᓐᓇᕐᒪᑦ, ᑰᓕ, ᐃᒻᒪᖃ ᑕᓪᓕᒪᓂᒃ ᐊᕐᕌᒍᓂᒃ ᖁᓕᓂᒃ ᑕᒫᓂ 
ᖃᓄᐃᓕᐅᖅᐸᓪᓕᐊᒃᑲᓐᓂᕈᓐᓇᕐᒪᒑᑦᑕ ᕿᒥᕐᕈᒋᐊᕋᔭᕐᓂᕈᑦᑕ. ᐃᒻᒪᖃ ᐊᑭᑭᓐᓂᖅᐹᓂᒃ ᐃᓪᓗᒃᓴᓂᒃ 
ᕿᒥᕐᕈᒋᐊᖁᔨᖅᑲᐅᒻᒪᑦ. ᑕᒪᓐᓇ ᐃᓚᐅᑎᒋᐊᕈᓐᓇᖅᓯᓗᒍ ᑭᓯᐊᓂ ᑖᒃᑯᐊ CGS-ᑯᑦ ᑕᒪᑦᓱᒪᓐᖓᑦ 
ᐅᒥᐊᖅᔪᐊᓕᕆᓂᕐᒥᒃ ᑭᒃᑯᑦ ᑳᑦᑐᕌᔅᑖᕐᓂᐊᒪᖔᑕ ᐱᓕᕆᐊᖃᒻᒪᑕ. ᐊᐱᖅᑯᑏᑦ ᑖᓐᓇ ᐱᓕᕆᐊᕆᔪᓐᓇᕆᓪᓗᑎᒍᑦ 
ᐅᕙᒍᑦ, ᐃᓪᓗᓕᕆᔨᕐᔪᐊᒃᑯᑦ. ᖃᓄᖅ ᐊᑭᑭᓐᓂᖅᓴᐅᑲᓐᓂᕈᓐᓇᕐᒪᖔᖅ ᑖᒃᑯᐊ ᐃᓪᓗᖁᑏᑦ ᑕᒪᐅᖓ ᐅᒥᐊᔾᔪᐊᒃᑯᑦ 
ᐊᐅᓚᖅᑎᑕᐅᕙᑦᑐᐃᓐ ᕿᒥᕐᕈᒋᐊᑦᓯᐊᑲᓐᓂᕈᓐᓇᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ ᐱᐊᓂᒃᑲᕕᑦ. ᐊᐱᖅᑯᑎᒃᓴᖃᒃᑲᓐᓂᕈᕕᑦ ᑕᐃᒪ 
ᐅᐊᑦᑎᐊᕈᒃᑲᓐᓂᖅ ᐊᓯᖏᑦ ᐱᓚᐅᕐᓗᑎᒃ ᐊᐱᕆᒃᑲᓐᓂᕈᓐᓇᓂᐊᖅᐳᑎᓐ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᑎᒃᑲᓐᓂᕈᓐᓇᕋᒻᒪ. ᑕᐃᒪᐃᓛᒃ, ᐅᐱᒋᓪᓚᕆᒃᑲᓗᐊᖅᑕᕗᑦ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ, ᐱᓕᕆᓇᓱᓪᓚᕆᖃᑦᑕᕐᒪᑕ ᐊᒻᒪ ᓂᕈᐅᓪᓚᕆᖃᑦᑕᕐᒪᑕ ᓄᓇᓖᑦ ᑕᒪᒃᑯᐊ. 
ᓇᒻᒥᓂᖃᑦᑎᐅᔪᑦ ᐱᓗᐊᖅᑐᐃᓐ. ᐃᓪᓗᒥᓂᒃ, ᐃᓪᓗᖏᓂᓛᒃ ᓄᑕᐅᖏᑑᓕᕐᒪᑕ 
ᓴᓇᔭᐅᔭᕆᐊᖃᓪᓚᕆᑦᑐᒻᒪᕆᐊᓘᓕᕋᓗᐊᕐᒪᑕ.  
 
ᐊᐅᔭᖅ ᑕᓚᐴᖅᑕᐅᓚᐅᖅᓯᒪᓪᓗᖓ ᑖᒃᓱᒧᖓ President Scott-ᒧᑦ ᐊᒻᒪᓗ ᑕᐃᓐᓇ ᓴᓪᓕᕐᒥᐅᑕᖅ. ᐃᓪᓗᖓ 
ᓴᓇᔭᐅᓂᐊᕐᓂᕋᑦᑕᐅᓕᖅᖢᓂᒃ ᑕᓚᐴᖅᑕᐅᓚᐅᖅᓯᒪᔪᖅ ᑕᐃᑲᓂ ᐊᕐᕕᐊᓂ. ᐅᖃᐅᔾᔭᐅᓚᐅᖅᓯᒪᔪᕐᓘᓐᓃᑦ 
ᐃᖅᑲᓇᐃᔭᖅᑎᖓᓄᑦ ᐃᓚᖓᓄᑦ. ᐱᑖᖅᑎᒐᓱᐊᒡᒐᑕᒻᒪᕆᐊᓗᒋᒻᒪᖓᒎᖅ ᓄᖅᑲᖏᓐᓂᖓᓂᒃ ᖁᕕᐊᓱᑉᐳᕉᖅ  
ᐃᓪᓗᖓ ᓴᓇᔭᐅᔾᔪᑎᒃᓴᖓᓄᑦ ᐊᖏᖅᑕᐅᒻᒪᑦ. ᑕᐃᒪᓕ ᖁᕕᐊᒋᓚᐅᖅᐸᕗᑦ ᐱᑎᑕᐅᓂᐊᕐᓂᕋᖅᑕᐅᓚᐅᕐᒪᑦ ᐊᒻᒪᓗ 
ᑕᓚᐴᖅᑕᐅᓂᕐᒪᑦ ᑖᒃᓱᒧᖓ President Scott-ᒧᑦ ᐱᑎᑕᐅᓂᐊᕐᓂᕋᖅᑕᐅᓕᖅᖢᑎᒃ ᑖᒃᑯᐊ ᑭᒡᒐᑐᖅᑕᒃᑲ 
ᓴᓪᓕᕐᒥᐅᑕᓐ ᐃᓐᓇᐅᔪᓐ.  
 
ᑕᐃᒪᓕ ᓂᕆᐅᒃᑐᐊᐱᐅᒐᒥᒃ, ᐃᓐᓇᕆᔭᐅᔪᖅ. ᐅᒥᐊᖅᔪᐊᖃᓚᐅᕐᕋᑦᑕ ᑎᓴᒪᐃᖅᓱᐸᓪᓚᐃᓪᓗᑕ ᐊᐅᔭᖅ, 
ᐅᒥᐊᖅᔪᐊᕐᒥᒃ ᑎᑭᑦᑐᖃᑐᐅᕌᖓᓐ ᑕᐅᓄᖓ ᓂᕆᐅᒧᑦ ᓂᐅᕋᐃᖅᕕᐅᔪᒧᑦ ᑕᑯᒋᐊᖅᐸᓚᐅᖅᑐᖅ. ᑕᐃᒃᑯᐊ 
ᓴᓇᔭᐅᔾᔪᑎᒋᓚᖓᔭᖏᑦ ᐃᓪᓗᖓᑕ ᐃᓚᒃᓴᖏᑦ. ᑕᐃᓐᓇᑑᖏᒻᒪᕆᒃᑐᖅ. ᐃᒃᓯᕙᐅᑖᖅ ᑕᐃᒪᐃᑕᐅᓚᐅᖅᑐᖅ.  



ᐱᖓᔪᐊᑦ, ᓄᕕᐱᕆ 23, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᓄᐃᓕᕐᓂᒪᒃᑭᐊᖅ ᑐᑭᓯᔪᒪᑦᑎᐊᕐᕋᓗᐊᖅᑐᒍᑦ. ᓲᕐᓕ ᐱᑎᑕᐅᓂᖏᒻᒪᖔᖅ ᑕᐃᓐᓇ ᓴᓪᓕᕐᒥᐅᑕᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒃᒦᒃ, ᓇᑦᓯᖅ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐊᒻᒪᓗ ᑕᐃᒃᑯᐊ ᒪᒥᐊᓇᐅᒐᓗᐊᖅ ᑭᒡᒐᑐᖅᑕᖏᑦ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᑕᐃᑲᓂ ᐊᕐᕕᐊᒻᒥ ᑭᖑᕙᐃᕌᔾᔪᓂᕐᒪᑕ ᑖᒃᑯᓂᖓ ᐅᒥᐊᖅᔪᐊᕐᓂᒃ ᐃᑭᑦᑎᑎᕕᐅᒐᔭᖅᑐᒥᓂᕐᓂᒃ ᐋᖅᑭᒋᐊᕈᑕᐅᔪᓂᒃ. 
ᑭᓯᐊᓂᓕ ᑖᓐᓇ ᑕᕝᕙᓂ ᐊᕐᕌᒍᒃᑎᓐᓂ ᐱᓕᕆᐊᕆᔭᐅᑦᓯᐊᕐᓂᐊᖅᑐᖅ ᑖᒃᑯᐊ ᐊᑕᐅᓯᐅᖏᒻᒪᑦ ᐃᒻᒪᖃ 
ᒪᕐᕉᕙᓪᓚᐃᓂᕐᒪᑎᒃ ᑖᒃᑯᐊ ᐅᒥᐊᖅᔪᐊᕐᒥᒃ ᓈᒻᒪᓈᕈᑎᓐᓂᖏᒻᒪᑎ. ᑕᒪᓐᓇ ᐱᓕᕆᐊᕆᑦᓯᐊᕆᐊᕐᓂᐊᖅᑕᕗᑦ 
ᑕᕝᕙᓂ ᐊᕐᕌᒍᒋᓂᐊᖅᑕᑎᓐᓂ ᖃᐃᔪᒥ ᐱᓕᕆᐊᕆᔭᐅᑦᑎᐊᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): Thank you, Minister Akesuk. Mr. Natsiq. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᓕᐅᖅᑕᐅᑐᐃᓐᓇᕋᔭᕐᒥᔪᒍᓪᓕ, ᓱᑭᐊᕐᖏᓐᓇ ᐱᓕᕆᓇᓱᑉᐸ 
ᓴᓪᓗᖃᑦᑕᖅᑐᓂ, ᐱᑎᑦᑎᓂᐊᕐᓂᕋᐃᓪᓗᓂ ᑕᒪᒃᑯᓂᖓ. ᐃᖅᑲᓇᐃᔭᖅᑎᓂᑦ ᐅᖃᐅᓯᖃᖅᑐᖓ.  
 
ᑕᐃᒪᐃᓛᒃ ᐊᕐᓇᖅ ᐃᓚᖓᑦᑕᐅᖅ ᐆᑦᑐᕋᖅᑕᕐᒫᖅᖢᒍ ᐃᓪᓗᐊ, ᐃᒐᓛᖏᑦ ᑕᒪᒃᑯᐊ ᐆᑦᑐᕋᖅᑕᐅᓪᓗᑎᒃ, 
ᓴᓂᕋᖏᓪᓗ ᐅᒃᑯᐊᖏᓪᓗ ᑕᒪᒃᑯᐊ ᓴᓇᔭᐅᔭᕆᐊᓖᑦ ᐃᓪᓗᖓᓂᑦ. 
 
ᐱᔭᕇᓛᕐᒥᔫᒐᓗᐊᖅ, ᑕᐃᒃᑯᐊ ᑎᑎᕋᕐᕕᐅᔭᕆᐊᖃᖅᑰᖅᑐᑦ ᑭᒡᒐᑐᖅᑕᒃᑲ ᑕᑯᒌᓚᐅᕋᑦᑎᒍ, ᐅᒡᒍᐊᕋᓗᐊᖅᐳᒎᓚᔪᒥᑦ. 
ᐃᒻᒪᖃ ᐊᖓᔪᖅᑳᖓᓄᓪᓘᓐᓃᑦ ᐅᕝᕙᓘᓐᓃᑦ ᒥᓂᔅᑕᑦᑎᓐᓄᑦ ᐃᓪᓗᓕᕆᓂᕐᒧᑦ. ᑐᑦᑕᕐᕕᓇᕐᒪᑦ 
ᒪᓕᒐᓕᐅᖅᑎᐅᓪᓗᓂ ᑕᒪᒃᑯᐊ ᐅᐱᓐᓇᕋᓂ ᓂᓐᖓᓐᓇᖅᑐᖅ ᑕᒪᒃᑯᐊ ᐊᓪᓛᑦ ᑎᑎᕋᖅᓯᒪᔪᒥᑦ ᒪᒥᐊᓐᓂᕐᒧᑦ 
ᐱᑎᑕᐅᓐᖏᓕᖅᑎᓪᓗᒋᑦ. ᑖᒃᑯᐊ ᑎᑎᕋᐅᓯᐅᔭᕆᐊᓖᑦ ᐊᒻᒪᓗ ᐊᕐᕌᒍᑉᐸᑦ ᐃᓪᓗᖓᑕ ᐃᓚᔅᓴᖏᓐᓂᑦ 
ᐱᑎᑕᐅᔭᕆᐊᖃᓛᖅᑐᑦ ᐃᓪᓗᖓᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᓯᖅ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓈᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕐᓂᐊᖅᐳᒍᑦ ᑕᒪᒃᑯᓇᓐᖓᑦ 
ᑐᑭᓯᑎᑦᑎᐊᕆᐊᒃᑲᓂᕐᓗᒋᓗ ᖃᓄᐃᓕᖓᓂᕆᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ ᑕᕝᕗᖓ 
ᐅᑎᓐᖑᐊᑕᖅᓯᓐᓇᕋᔅᓯ. 
 
ᑕᐃᒃᑯᐊ ᐃᑉᐸᔅᓴᖅ ᓂᓪᓕᕈᑎᒋᖃᑦᑕᓚᐅᖅᑕᕗᑦ ᐅᖃᐅᓯᕆᒐᓛᑲᐃᓐᓇᕈᒪᓂᐊᕋᒃᑭᑦ. ᖃᓪᓗᓈᑦ ᓄᓇᖓᓐᓂᑦ 
ᐊᒻᒪᓗ ᐋᑐᕚᒥ ᐊᔭᐅᕆᔭᖅᑐᖅᐸᓚᐅᖅᓯᒪᒐᑦᑕ ᒐᕙᒪᒃᑯᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᑕᐃᒪᐃᒻᒪᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᖁᓕᓄᑦ ᐊᕐᕌᒍᓄᑦ ᐊᑐᖅᑐᔅᓴᓂᑦ ᐃᓪᓗᓕᕆᓂᕐᒧᑦ 
ᑐᕌᖓᔪᓂᑦ ᓴᖅᑭᑎᓚᐅᕐᒪᑕ. ᑕᐃᒃᑯᐊ 3,000-ᓂᒃ ᐊᓐᖑᑎᓯᒪᓇᓱᒻᒪᑕ ᐃᓪᓗᑖᕆᐊᖃᖅᑐᓄᑦ 273-ᖑᓪᓗᑎᒃ  

ᐊᕐᕌᒍᑕᒫᑦ ᐊᒻᒪᓗ 250-ᑕᐅᓴᕌᖅᑐᑎᒃ ᐊᑐᓂᑦ ᐃᓪᓗᐃᑦ. 20-ᐳᓴᖏᓐᓃᑦᑐᖅᑲᐃ 790-ᐅᓪᓗᑎᒃ ᐊᒻᒪᓗ 
ᓇᒻᒥᓂᕆᔭᐅᔪᑦ ᒫᓂ 25-ᓂᑦ ᐊᕐᕌᒍᖃᓕᕐᒪᑕ ᑖᓐᓇ ᐊᐱᖅᑯᑎᒋᔭᕋ ᐊᖓᔪᖅᑳᕆᔭᐅᔪᒧᑦ. 
 
ᑕᒪᒃᑯᓂᖓ ᐅᖃᓕᒫᓂᕌᖓᒪ 2005 ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ 
ᐅᓂᒃᑳᖅᓯᒪᑦᑎᐊᕐᒪᑕ. ᐅᖃᓕᒫᖅᑕᐅᖃᑦᑕᕋᓗᐊᕐᒪᖔᑕ ᐃᓕᔅᓯᓐᓄᑦ ᖃᐅᔨᒪᓐᖏᑦᑐᖓ ᑭᓯᐊᓂ 
ᐅᓗᕆᐊᓇᖅᑐᖅᓯᐅᓕᕋᑦᑕ ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ. 
 
ᑕᐃᓐᓇ ᑲᓇᑕᒥ ᐊᖓᔪᖅᑳᕐᔪᐊᖅ ᐊᒻᒪᓗ ᐊᖓᔪᖅᑳᖅ ᒫᓐᑖᓇ ᐃᓄᓕᕆᔨᑐᖃᒃᑯᓪᓗ ᐊᖓᔪᖅᑳᖅ ᑕᐃᒃᑯᐊ 
ᑲᑎᒪᖃᑎᒋᔭᐅᔭᕆᐊᓖᑦ ᑕᐃᒃᑯᐊᓗ ᐃᖅᑲᓇᐃᔭᖃᑎᒋᓗᒋᑦ ᒐᕙᒪᒃᑯᑦ ᐊᕕᑦᑐᖅᓯᒪᔪᐃᑦ. ᖃᓄᐃᓕᖃᑦᑕᖅᐸᓪᓕ 
ᑕᒪᒃᑯᓂᖓ ᐊᔭᐅᕈᑎᖃᕋᓱᓕᕌᖓᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᓂᕐᒧᑦ ᐊᖓᔪᖅᑳᕆᔭᐅᔪᖅ, 
ᐊᒃᓱᕈᖅᑐᖓ ᑕᐃᓐᓇ ᑐᓴᖅᑎᓐᓇᓱᖃᑦᑕᖅᑕᕋ ᐊᒻᒪᓗ ᐊᓯᖏᑦ ᒐᕙᒪᖃᕐᕖᑦ ᒫᓐᓇ ᑕᐃᒪᐃᓕᐅᕋᓱᑦᑐᒍᑦ. 
ᐃᓪᓗᑭᔅᓴᕐᓂᖅ ᖃᓄᐃᓕᖓᓪᓚᑦᑖᕐᒪᖔᖅ ᑕᒪᓐᓇ ᑐᑭᓯᔭᐅᑎᓇᓱᑦᑕᕗᑦ ᒐᕙᒪᖃᕐᕕᒻᒧᑦ ᖃᓪᓗᓈᑦ ᓄᓇᖏᓐᓂᑦ. 
ᐊᒻᒪᓗ ᐃᓄᐃᑦ ᑕᐱᕇᒃᑯᓂᒃᑯᐊ ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᒪᐅᖓ ᐳᓛᕆᐊᖃᑎᖃᖃᑦᑕᖅᓯᒪᓪᓗᖓ 
ᓄᓇᕗᒻᒧᑦ. 
 
ᐃᓪᓗᑐᖃᐃᓪᓗ ᑕᐃᒃᑯᐊ ᐃᓄᖃᑦᑐᑦ ᓱᓕ ᑕᑯᖅᑯᑎᓇᓱᖃᑦᑕᖅᑕᒃᑲ ᖃᓄᐃᓕᖓᓕᕋᓗᐊᕐᒪᖔᑕ ᑐᑭᓯᓂᐊᕐᒪᑕ. 
ᑕᐃᒃᑯᐊ ᒥᓕᐊᖏᓐᓃᑦᑐᐊᓗᐃᑦ ᐊᔅᓱᐊᓗ ᐱᕐᔪᐊᖑᓂᐊᕐᒪᑕ ᐃᓱᒪᓕᐅᕈᑎᒋᔭᐅᓯᒪᔪᓪᓗ, 
ᐃᓱᒪᓕᐅᕈᑕᐅᕌᓂᓐᖏᑐᓪᓗ ᑕᐃᒃᑯᐊ ᑐᓴᐅᒪᑦᑎᐊᕋᓱᓐᓂᐊᖅᑕᒃᑲ ᑭᓯᐊᓂ ᒥᓂᔅᑕᐅᓪᓗᖓ 
ᑐᑭᓯᐅᒪᑎᑦᑎᓇᓱᒃᑎᐊᖅᑐᖓ NTI-ᑯᓪᓗ ᐊᒻᒪᓗ ᐃᓄᐃᑦ ᑕᐱᕇᒃᑯᑦ ᐊᒃᓱᕈᕐᓯᒪᒻᒥᔪᑦ. ᑕᐃᒃᑯᐊ ᖁᓕᓄᑦ ᐊᕐᕌᒍᓄᑦ 
ᐊᑐᕐᓂᐊᖅᑐᑦ ᐃᒡᓗᓕᕆᓂᕐᒧᑦ ᐊᑐᓕᖅᑎᑕᐅᖁᓂᐊᕋᑦᑎᒃᑯ ᖁᓕᓄᑦ ᐊᕐᕌᒍᓄᑦ.  
 
Billion dollars-ᓂᒡᓗ ᐱᓇᓱᒃᓱᑕ ᖁᓕᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᓂᒃ. ᐊᒃᓱᕉᑎᒋᓂᐊᖅᑕᕗᑦ ᑕᒪᓐᓇ ᐊᒻᒪᓗ 
ᑐᓴᖅᑕᐅᓇᓱᓐᓂᐊᕆᓪᓗᑎᒃ ᑕᖅᑲᒃᑯᓐᓄᖓ  
 
ᐃᓄᑐᐊᖑᓐᖏᒻᒥᒐᑦᑕ ᑕᒫᓂ ᑲᓇᑕᒥ ᑯᐸᐃᒃᒥᐅᑕᑦ ᐃᑲᔪᖅᓱᖅᓯᒪᔪᓪᓚᕇᑦ ᐊᒻᒪᓗ ᓂᐅᐸᓐᓛᓐ ᓚᐸᑐᐊᒥᐅᒡᓗ 
ᐊᓯᖏᒡᓗ ᒐᕙᒪᖃᕐᕖᑦ ᑲᓇᑕᐅᑉ ᐃᓗᐊᓂ ᑐᑭᓯᕙᓪᓕᐊᓕᖅᑐᑦ ᖃᓄᐃᓕᖓᒻᒪᖔᑦᑕ ᖃᔅᓯᑖᕐᓂᐊᕐᒪᖔᑦᑕ 
ᑐᑭᓯᓇᓱᖕᓂᐊᖅᑐᒍᑦ. 
 
ᐃᖅᑲᓇᐃᔮᒃᓴᕗᑦ ᐅᓄᖅᑑᒡᓗᑎᒃ ᓱᓕ ᑕᒪᒃᑯᐊ ᐃᓄᖁᑎᑦᑕ ᓄᓇᕗᑦ ᐃᓗᐊᓂ ᑭᓐᖒᒪᔭᖏᑦ ᐃᒡᓗᓕᕆᓂᕐᒧᑦ 
ᐊᓐᖑᑎᓯᒪᓇᓱᖃᑦᑕᖅᑕᕗᑦ ᐊᒃᓱᕉᑎᒋᓯᒪᐃᓐᓇᖅᑕᕗᑦ.  

ᑲᓇᑕᐅᑉ ᒐᕙᒪᒃᑯᖏᑦ ᓈᓚᖁᒥᓇᐅᒐᓗᐊᖅ ᐃᑲᔪᖅᑕᐅᔪᒪᓂᐊᕋᑦᑕ ᓯᕗᓂᒃᓴᒃᑎᓐᓂ ᐊᒻᒪᓗ ᓄᓇᖃᖅᑳᕐᓯᒪᔪᑦ 
ᐊᑐᖅᑕᐅᖏᓐᓇᖃᑦᑕᕐᒪᑕ ᑖᓐᓇ ᐅᖃᐅᓯᖅᑕᖅ ᓄᓇᖃᖅᑳᕐᓯᒪᔪᑦ ᐃᓄᐃᑦ ᐃᓕᖃᓯᐅᔾᔭᐅᖁᓂᐊᖅᑕᕗᑦ 
ᓄᓇᖃᖅᑳᕐᓯᒪᔪᓕᕆᓕᕌᖓᒥᒃ ᐃᖅᑭᓕᓐᓄᑐᐊᖅ ᑐᕌᖓᑎᑕᐅᖃᑦᑕᕐᓂᖓ ᐱᒡᔪᑎᒋᒡᓗᒍ.  
 
ᑲᑎᒪᑎᓪᓗᑕ ᑐᓴᖅᑎᑦᑎᓇᓱᓚᐅᖅᑐᒍᑦ ᐃᓄᐃᑦ ᐃᓕᖃᓯᐅᔾᔭᐅᖁᒡᓗᒋᑦ ᐃᓕᓴᕆᔭᐅᓯᒪᖃᓯᐅᒡᔭᐅᓂᐊᕋᒃᑕ 
ᑮᓇᐅᔭᑦ ᑕᒪᒃᑯᐊ ᐱᒡᔪᑕᐅᑎᓪᓗᒋᑦ ᓯᕗᓂᒃᓴᒃᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᑭᓱᒃ. ᒪᓕᒐᓕᐅᖅᑎ ᐊᐱᖅᑯᑎᖃᕐᓂᐊᕈᔅᓯ L-6 ᒥᒃᓵᓄᑦ ᑐᕌᖓᔪᓂᒃ 
ᓂᒡᓕᐅᑎᖃᖃᑦᑕᕐᓂᐊᖅᐳᓯ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᐃᒃᓯᕙᐅᑖᖅ, ᑕᐃᒃᑯᐊ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᑦ 
ᐅᓂᒃᑳᖏᓐᓂᒃ ᐅᖃᓕᒫᕐᓱᖓ ᐅᖃᕐᓯᒪᔪᑦ ᑕᐃᒃᑯᐊ ᑐᒃᓯᕋᐅᓯᐊᕆᔭᐅᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓄᑦ 
ᐱᓗᐊᓚᐅᕐᒪᑕᒎᖅ ᐅᖃᓕᒫᕐᓯᒪᔭᒃᓴᕆᒐᒥᒡᔪᑦ ᖃᓄᖅ.  
 
ᑖᓐᓇ ᑐᑭᖃᕐᒪᖔᑦ ᐅᓂᒃᑲᐅᓯᕆᔭᐅᑲᐃᓐᓇᕈᓐᓇᖅᐹ ᐅᐊᖑᓗᐊᓚᐅᕐᓂᕋᐃᓯᒪᔪᖅ ᑖᓐᓇ ᓲᕐᓗ 
ᓴᖅᑭᓐᓇᔭᓐᖏᑦᑐᓂᒃ ᐅᖃᐅᓯᖃᕐᒫᑦ ᒫᓐᓇ ᐱᕙᓪᓕᐊᔪᓕᕆᖃᑦᑕᕋᑦᑕ ᓴᖅᑭᔮᖅᐸᒌᖅᑐᓂᒃ 
ᐅᖓᑕᐅᔾᔨᓯᒪᖃᑦᑕᖏᑦᑐᒎᒐᓗᐊᖅ ᑐᒃᓯᕌᕆᔭᒃᑎᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐅᐊᑲᓪᓚᓗᐊᖑᓂᕋᐃᔪᖅ ᑖᓐᓇ 
ᑎᑎᕋᖅᑕᐅᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓴᖅᑎᑕᐅᓚᐅᓐᖏᑦᑐᒍᑦ ᑐᑭᓯᒋᐊᖅᑎᑕᓚᐅᓐᖏᑦᑐᒍᓪᓘᓐᓃᑦ ᐅᕗᖓ.  
 
ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᓪᓗᖓ ᑐᑭᓯᑎᒃᑲᐃᓇᓱᖃᑦᑕᖅᑐᖓ ᑭᒡᒐᖅᑐᕐᖢᒋᑦ ᓄᓇᕗᒻᒥᐅᑦ 
ᑲᑎᒪᔨᕋᓛᓪᓗ ᐊᒻᒪᓗ ᐃᒡᓗᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᑦ.  
 
ᑖᓐᓇ ᑕᐃᔭᐅᑎᓐᓂᐊᖅᐸᕋ ᑭᖑᓪᓕᕐᒥᒃ ᑲᑎᒪᖃᑎᖃᒃᑲᓐᓂᓕᕈᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᖃᐅᑎᓗᒍᓗ 
ᑕᐃᒪᓐᓇ ᐅᐊᑲᓪᓚᓗᐊᕆᔭᐅᖃᑦᑕᕈᒪᓐᖏᑦᑐᒍᑦ ᑕᐃᒪᐃᓕᓂᐊᖅᑕᕋ ᑕᐃᒃᑯᐊ ᐅᓂᒃᑲᐅᓯᕆᓚᐅᖅᑕᕗᑦ ᑕᒫᓂ 
ᓄᓇᕗᒻᒥ ᑖᒃᑯᓄᖓ ᒥᓂᔅᑕᐅ ᓯᕗᓪᓕᐹ ᑲᑎᒪᔨᖏᓐᓄᑦ ᐅᖃᐅᓯᕆᓚᐅᖅᑕᒃᑲ ᓈᓚᒃᑕᐅᔪᒥᓇᐅᒐᓗᐊᖅ 
ᐃᓱᒫᓘᑎᕗᑦ ᐅᖃᐅᓯᕆᖃᑦᑕᖅᑎᓪᓗᑎᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᐊᑭᓱᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐃᓄᐃᑦ ᑕᐱᕇᑦ ᑐᓴᕋᔅᓴᖏᑦ ᔫᓂ 14-ᒥ 
ᐅᖃᕐᓯᒪᓚᐅᕐᒪᑕ ᒐᕙᒪᒃᑯᑦ ᐃᓄᐃᑦ ᑕᐱᕇᒃᑯᑦ ᐅᓂᒃᑳᕆᐊᖅᑐᕐᓯᒪᓚᐅᖅᑎᓪᓗᒋᑦ ᐅᖃᕐᓯᒪᔪᑦ 54 ᐳᓴᓐᒥ  

ᐊᒥᒐᕐᓯᓂᕋᐃᓪᓗᑎᒃ ᐃᒡᓗᓂᒃ ᑕᐃᒪᓐᓂᖓᓄᒡᓗ ᐊᖏᕐᕋᖃᐅᓐᖏᑦᑐᑦ ᑕᒪᔾᔭᐅᓕᖅᑐᑦ. 
 
ᐃᓄᐃᑦ ᑕᐱᕇᒃᑯᓂᒃᑯᐊ ᑕᐃᒃᑯᓄᖓ ᒥᓂᔅᑕᐃᑦ ᓯᕗᓪᓖᑦ ᑲᑎᒪᓂᖏᓐᓄᑦ ᐅᐸᓐᓂᐊᕐᒪᑕ ᑕᒪᑐᒪᓂ ᐱᓇᓱᐊᕈᓯᕐᒥ 
ᐃᓐᓇᒎᖅ ᔫᓯ ᐊᔾᔨᓕᐅᕆᑲᑕᖕᒪᑦ ᐃᒡᓗᓐᖑᐊᓂᑦ ᐊᓯᖏᓐᓂᒃᓗ ᐊᑭᑐᔫᓗᐊᕐᓂᖏᓐᓂᑦ 
ᓇᓗᓇᐃᖅᓯᐅᑎᒋᔭᐅᓂᐊᖅᑐᓂᒃ. ᓂᕈᐊᕐᓂᕐᓗ ᑕᒪᓐᓇ ᑎᑭᓕᖅᑎᓪᓗᒍ. 
 
ᐃᑉᐸᒃᓴᖅ ᒪᑐᐃᖅᓯᒋᐊᕈᑎᓐᓂᑦ ᐅᖃᓚᐅᕋᕕᑦ ᑮᓇᐅᔭᖅᑖᕋᓱᒃᑲᓐᓂᕋᕕᒡᒎᖅ ᒐᕙᒪᒃᑯᓐᓂᑦ. ᖃᓄᐃᑦᑐᓂᒃ 
ᖄᒃᑲᓐᓂᐊᒍᑦ ᑮᓇᐅᔭᓂᒃ ᐱᓇᓱᑲᔅᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒥᔅᑕ ᔅᑳ ᑖᓐᓇ ᑭᐅᑎᑲᐃᓐᓇᕐᓂᐊᕋᒃᑯᑦ ᑖᔅᓱᒥᖓ ᐊᐱᖅᑯᒻᒧᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᔅᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᖁᓕᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᑦ ᐃᓄᐃᑦ ᐃᒡᓗᖏᓐᓄᑦ 
ᑐᕌᖓᔪᑦ ᐸᕐᓇᐅᑏᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᓵᖓᓐᓃᓕᖅᑐᑦ. 1.6 ᐱᓕᐊᓐ ᐊᑐᖅᑕᐅᓂᐊᕐᒪᑦ ᐊᕐᕌᒍᓄᑦ 
ᒪᕐᕉᖕᓄᑦ 2007ᒥᓗ ᐃᓱᖃᕐᓂᐊᖅᖢᓂ.  
 
ᐅᖃᐅᓯᖃᖏᑦᑐᖅ ᖁᓕᓄᑦ ᐊᕐᕌᒍᓄᑦ ᐊᑐᖅᑐᒃᓴᓂᑦ ᑭᓱᑐᐃᓐᓇᕐᓂᑦ ᑮᓇᐅᔭᓂᑦ ᐱᒃᑲᓐᓂᕈᓐᓇᖅᑕᑦᑎᓐᓂᑦ 
ᐱᓇᓱᖕᓂᐊᖅᑐᒍᑦ. ᐊᕗᖓᐅᔨᑯᑖᒃᑐᓂᑦ ᐸᕐᓇᐅᓯᐊᕆᓯᒪᔭᑦᑎᓐᓂᑦ ᓴᖅᑭᑎᑦᑎᕙᓪᓕᐊᒍᓐᓇᕐᓂᐊᕋᑦᑕ.  
 
ᒥᔅᑕ ᕙᓐᑕᐃᓐᓗ ᑲᑎᒪᖃᑎᒋᓚᐅᖅᑕᕗᑦ ᑭᓱᒥᒃᓗ ᑕᑯᔪᒪᖕᒪᖔᑦᑎᓐᓂᑦ ᐅᖃᐅᑎᓪᓗᑎᒃᑯᑦ 
ᑮᓇᐅᔭᖃᖅᑎᑕᐅᓂᐊᓕᖅᑐᓂᑦ ᑖᒃᑯᓇᓐᖓᑦ 1.6 ᐱᓕᐊᓂᑦ.  
 
ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖓᓐᓂᑦ ᑐᒃᓯᕋᓚᐅᖅᑐᒍ 500ᓂᒃ ᐃᓪᓗᑖᖃᑦᑕᕈᒪᓪᓗᑕ ᐊᕐᕌᒍ ᒪᕐᕉᒃ 
ᓈᓇᓱᖕᓂᖏᓐᓂᑦ ᓲᕐᓗ 250ᓂᒃ ᐃᒡᓗᓕᐅᖃᑦᑕᕐᓗᑕ ᐊᕐᕌᒎᑕᒫᑦ.  
 
ᑭᓯᐊᓂ ᐱᓪᓚᑦᑖᕐᓂᐊᕐᕋᓗᐊᕐᒪᖔᑦᑕ ᓇᓗᔪᒍᑦ ᓱᓕ, ᐊᒻᒪᓗ ᒪᑯᓄᖓ ᐃᒡᓗᓄᑦ ᓄᑖᓐᖑᕆᐊᕈᙱᑎᒃᓴᓄᑦ 
ᑮᓇᐅᔭᓂᒃ ᐱᔪᒪᔪᒍᑦ ᐊᒻᒪᓗ ᑮᓇᐅᔭᖅᑖᕈᒪᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᒪᑯᓄᖓ ᐃᓚᓴᓄᑦ 
ᑎᑭᓴᐃᔾᔪᑕᐅᖃᑦᑕᕐᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᔅᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᔅᑳᑦ, ᒥᓂᔅᑕᓗ ᑭᐅᖕᒪᑎᑦ. ᑕᐃᒪ 
ᐃᒡᓗᓕᐅᖅᑎᐅᓪᓗᓯ ᐄ, ᐊᖏᖅᑕᐅᓂᐊᕈᓇᖅᑐᕐᖑᓇ ᑕᐃᒪᓐᓇᖔᖅ ᐃᓱᒪᒍᒥᓇᖅ ᐃᓱᒪᒍᒥᓇᓲᖑᒻᒫᑦ 
ᐅᖃᐅᓯᕆᓗᑎᒃᑯᑦ ᑭᓯᐊᓂ ᑕᒪᒃᑯᐊ ᓄᐃᕙᓪᓕᐊᖃᑦᑕᕐᓂᐊᕐᒪᑕ.  

ᓄᑕᐅᔪᓐᓃᖅᐸᓪᓕᐊᑐᐃᓐᓇᓕᕐᒪᑕ ᑕᒪᒃᑯᐊ ᐃᒡᓗᖁᑎᕗᑦ. ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᒍᑦ. ᒥᔅᑕ ᕙᓐᑕᐃᒪ 
ᑲᑎᒪᖃᑎᒋᓕᕈᔅᓯᐅᒃ ᑕᒪᓐᓇ ᐱᐅᔪᒥᒃ ᓴᖅᑭᑦᑎᕕᐅᔪᒥᓇᖅᑐᖅ. ᐃᓚᖏᓐᓂᒃᓗ 1.6 ᐱᓕᐊᓂᒃ ᑮᓇᐅᔭᓂᒃ 
ᐱᑎᑕᐅᓗᑕ.  
 
ᐊᐱᖅᑯᑎᖃᕈᒪᔪᖓ L-6 ᐃᓗᐊᓃᑦᑐᖅ. ᓄᓇᓕᖕᓂᑦ ᐊᒡᒍᖅᑐᖅᓯᒪᔪᓂ ᓈᓴᐅᑎᖃᖅᐱᓰ ᖃᔅᓯᓂᒃ 
ᐃᒡᓗᑖᕆᐊᖃᕐᓂᐊᕐᒪᖔᖏᓐᓂᑦ ᐊᑭᑭᑦᑑᒐᔭᖅᑐᓂᒃ, ᐊᕐᕕᐊᑦ, ᐃᖃᓗᒃᑑᑦᓯᐊᖅ.  
 
ᑖᒃᑯᐊ ᐊᒡᒍᖅᑐᖅᓯᒪᓗᒋᑦ ᓇᓗᓇᐃᔭᐃᓯᒪᕕᓰ ᖃᔅᓯᓂᒃ ᐃᒡᓗᑖᕆᐊᖃᕐᓂᐊᕐᒪᖔᖏᑦ. 3 ᑕᐅᓴᖑᒻᒪᑕᒎᖅ 
ᐊᒡᒍᖅᑐᖅᑕᐅᓯᒪᓪᓗᑎᒃ ᑖᒃᑯᐊ ᓈᓴᐅᑏᑦ ᐱᓯᒪᔭᐅᔪᒃᓴᐅᕗᑦ. ᐊᑐᐃᓐᓇᐅᕙᑦ ᑕᐃᒃᑯᐊ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐋᒃᑲ ᑕᐃᒪᑦᑐᓂᒃ ᐱᓯᒪᖏᑦᑐᒍᑦ. ᑭᓯᐊᓂ ᕿᒥᕐᕈᓇᒍᓐᓇᖅᑕᕗᑦ ᐊᒡᒍᖅᑐᕐᓗᑎᒃᑯᓪᓗ 
ᑕᐃᒃᑯᐊ ᐃᒡᓗᑦ ᐸᐃᕆᔭᐅᔭᕆᐊᓖᑦ ᓄᓇᕘᒥ ᖃᖓᑭᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᑦ ᐃᒃᓯᕙᐅᑖᖅ. ᐊᖏᕈᓐᓇᖅᐲᑦ ᑕᒪᒃᑯᓂᖓ ᓴᖅᑭᑦᑎᓂᐊᕐᓂᕐᓂᒃ. 
 
3 ᑕᐅᓴᓐ-ᓚᓯᒪᑐᐃᓐᓇᕐᒪᑕ ᐃᒡᓗᑖᕆᔭᐅᔭᕆᐊᓖᑦ ᐃᒻᒪᖄ ᑖᓐᓇ ᓇᓕᖅᑯᑦᑕᖅᑕᐅᓯᒪᕈᓗᑐᐃᓐᓇᖅᑐᖅ. 
ᐊᒡᒍᖅᑐᖅᓯᒪᔪᓂᒃ ᑕᑯᔪᒪᔪᖓ 250ᓂᒃ ᐃᒡᓗᓕᐅᖃᑦᑕᕈᒪᓂᐊᕈᓯ ᐊᕐᕋᒍ ᒪᕐᕉᒃ ᓈᓇᓱᖕᓂᖏᓐᓂᑦ 
ᓇᒧᓐᖓᐅᓂᐊᕐᓂᖏᓐᓂᑦ ᑕᒪᒃᑯᓂᖓ ᑐᓴᐅᒪᔪᒪᒐᒪ ᑖᒃᑯᓂᖓ ᓈᓴᐅᑎᓂᒃ ᑕᑯᖅᑯᔾᔭᐅᔪᒪᔪᖓ ᒥᓂᔅᑕᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᐊᕈᓯᐅᖏᑦᑐᒥ ᐱᓕᕆᐊᒃᓴᕈᓘᔮᓗᒻᒪᑕ 
80-ᑎᐅᒪᑕ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑐᕕᔾᔪᐊᕌᓗᐃᓐ. ᐃᒻᒪᖃ ᑲᑎᒪᕕᔾᔪᐊᕐᓂᖅᑕᖃᒃᑲᓐᓂᓕᖅᐸᑦ 
ᓴᖅᑭᑐᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐅᓪᓗᒥᐅᓕᖅᑐᖅ ᖃᕋᓴᐅᔭᖃᐅᓕᕋᑦᑕ ᐊᒻᒪᓗᒃᑕᐅᖅ ᖃᕋᓴᐅᔭᐃᑦ ᑎᑎᕋᖅᕕᒃᓴᖄᓗᓕᖅᖢᑎᒃ 
ᓇᕿᑦᑎᑐᐃᓐᓇᕐᓗᑕᓗ ᑐᓴᕋᔅᓵᓗᓐᓂᒃ ᐱᑦᑕᐅᑎᒋᔪᓐᓇᖅᓯᒐᑦᑕ. ᐅᐸᓗᖓᐃᔭᐅᑎᓕᐅᖅᑎᓪᓗᓯ ᑖᓐᓇ 
ᓴᓇᔭᐅᔪᒃᓴᐅᒐᓗᐊᕐᓂᕐᒪᓐ. ᐱᖃᕋᓱᒋᑦᓯᑦᑕᐅᑎᒋᓕᖅᑲᐅᒐᓗᐊᕋᒪᓕ ᖃᕋᓴᐅᔭᑦᓯᓐᓂ. ᑕᐃᒃᑯᐊ ᑐᓴᕋᔅᓴᐃᑦ 
ᐱᓚᐅᖅᓯᒪᒐᑦᓯᐅᒃ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂ. ᐊᓪᓚᒡᕕᖏᓐᓂᓪᓗ ᐃᓪᓗᓕᕆᔨᒃᑯᑦ.  

ᐱᔪᒪᑦᑎᐊᖅᑕᕋ ᑕᐃᓐᓇ. ᐱᔪᒥᓇᐅᒐᓗᐊᖅ ᑕᐃᓇ ᑐᓴᕋᔅᓴᖅ ᖃᐅᑉᐸᐅᖏᑦᑑᒐᓗᐊᖅ, ᐱᓇᓱᐊᕈᓯᐅᓛᖏᑦᑑᒐᓗᐊᒥ 
ᑭᓯᐊᓂᖃᐃ ᐃᒻᒪᖃ, ᐊᑑᑎᖃᕈᓐᓃᖅᐸᑦ ᐱᔪᒪᖏᑕᕋ ᐊᑑᑎᖃᕐᓂᖓᓂ ᐱᔪᒪᔭᕋᓗᐊᕐᕋ ᑕᖅᑮᓐ ᒪᕐᕉᒃ ᐱᖓᓱᓪᓗ 
ᐃᓗᐊᓂ. ᐃᓱᒪᔅᓴᖅᓯᐅᕈᑎᖃᑉᐸᓪᓕᐊᓂᐊᓕᕋᑦᑕ. ᑲᑎᒪᔨᕋᓛᑦ ᑐᓴᕈᒪᓂᐊᖅᑐᓴᐅᒻᒥᒻᒪᑕ ᑕᒪᑐᒥᖓ.  
 
ᐱᖁᓴᐅᑎᒋᔪᒪᔭᕋ ᐃᓪᓗᓄᑦ 20-ᓄᑦ ᐅᖃᐅᓯᕆᔭᐅᓚᐅᖅᑐᓄᑦ ᐊᕐᕌᓂ. ᐱᐅᓯᕆᔭᐅᓂᐊᖅᑐᓂᒃ 
ᓴᖅᑭᑦᑎᓚᐅᖅᓯᒪᒐᒪ ᑎᓴᒪᐅᓕᖅᑲᖓᔪᓂᒃ ᓈᓴᐅᑎᓕᖅᓱᖅᑕᐅᓪᓗᑎᒃ 23-ᖑᔪᑦ ᓄᓇᓖᑦ ᑮᓇᐅᔭᖅᑐᕈᑎᒃᓴᖏᓪᓗ 
ᐊᖏᖅᑕᐅᓪᓗᑎᒃ. 7-ᐸᓄᑦ ᓄᓇᓕᓐᓄᑦ. ᒫᓐᓇ ᐊᕐᕌᒎᔪᒥ ᖁᓕᓄᑦ ᓄᓇᓕᓐᓄ ᐊᑐᕈᒪᒐᑦᓯ. ᑕᐃᒃᑯᐊ 
ᓇᐃᓴᐅᓯᖅᓱᐃᓪᓗᓯ ᓱᓕ ᐊᑐᕋᑦᓯᐅᒃ ᐃᓪᓗᑖᕆᐊᖃᑦᑐᓐ ᑕᐃᒃᑯᐊ ᓈᓴᐅᓯᖅᑕᐅᖃᑦᑕᖅᑐᑎᒃ. ᑕᐃᒪᓐᓇᐃᓕᐅᖅᐱᓰ. 
ᐊᒻᒪᓗ 6-ᖑᔪᑦ ᓄᓇᓖᑦ ᑕᓪᓕᒪᐃᓪᓗᑭᐊᖅ ᐊᒥᐊᒃᑯᒋᔭᐅᓪᓗᑎᒃ.  
 
ᐃᖅᑲᐅᒪᔪᖓ ᐃᖃᓗᒃᑑᑦᑎᐊᖅ 23-ᒋᔭᐅᓚᐅᖅᓯᒪᒻᒪᑦ ᑭᖑᓐᓕᖅᐹᑦᑎᐊᖑᓪᓗᓂ ᐊᑖᓃᑦᑐᓂ. ᒪᒥᐊᓇᖅ.  
ᑕᐃᒪᓐᓇ ᐋᖅᑭᒃᓯᒪᓂᖃᕐᓂᐊᖅᐱᓰ ᐊᕐᕌᓂᑎᑐᑦ ᐋᖅᑭᒃᓯᒪᓂᐅᓚᐅᖅᓯᒪᔫᑉ ᐊᑦᔨᖓᓂᒃ. 20-ᓂᒃ ᐃᓪᓗᓕᐅᕐᓗᓯ 
ᐃᒻᒪᖃ ᐊᕐᕌᒍᖃᐃ ᖁᓖᓐᓇᕐᓂᒃ ᐃᓪᓗᓕᐅᕐᓗᓯ ᐊᑏ, ᒥᓂᔅᑕ ᑖᒃᓱᒥᖓ ᐃᖅᑯᓪᓕᐅᑎᖃᑲᐃᓐᓇᕐᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐲᑕᓴᓐ, ᐊᐱᕆᔭᕌᖓᕕᑦ ᐃᒃᓯᕙᐅᑕᖅ ᐊᖅᑯᑎᒋᖃᑦᑕᓚᐅᖅᓯᐅᒃ. ᒥᓂᔅᑕ. 
ᑭᐅᖃᑦᑕᓂᐊᕐᒪᓯ. ᑭᐅᔭᕌᖓᑦᓯᓗ ᓂᐱᓕᐅᖅᑕᐅᓯᒪᖃᑦᑕᓂᐊᕐᒪᑦ. ᐊᖏᖅᓯᐊᕆᑦᓯᑐᐃᓐᓇᖏᓪᓗᓯ, 
ᐋᒡᒑᕆᑦᓯᑐᐃᓐᓇᖏᓪᓗᒍ. ᖁᔭᓐᓇᒦ, ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓪᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓕᐅᕐᓂᐊᖅᐳᒍᑦ ᑭᓯᐊᓂᓕ ᑖᒃᑯᐊ 
250 ᐃᓪᓗᐃᑦ ᓴᓇᔪᒪᔭᕋᓗᐊᕗᑦ ᐊᕐᕌᒎᓛᐅᖅᑐᖅ ᐊᑦᔨᒌᖏᕈᓘᔭᖅᑐᓂᒃ ᕿᒥᕐᕈᓇᐅᑎᒋᓕᖅᑕᕗᑦ 
ᐃᓪᓗᓕᐅᖅᕕᐅᖃᑦᑕᓂᐊᖅᑐᑦ ᓄᓇᓕᐊᔪᑦ. ᑕᒪᓐᓇᓗ ᐱᓕᕆᐊᕆᓂᐊᖅᑕᕋ ᑕᐃᒃᑯᐊ ᓄᓇᓕᓕᒫᑦᑎᐊᓂ 
ᐃᓪᓗᓕᐅᕈᒪᒐᓗᐊᖅᑐᒍᑦ. ᐊᕐᕌᓂ ᐅᖓᓪᓕᕐᒥᓗ ᑖᓐᓇ ᐱᒋᐊᖅᑕᐅᓚᐅᖅᓯᒪᔪᖅ ᐊᕐᕌᒍᒋᔭᑦᑎᓐᓂᓗ ᐅᖓᑖᓂᓗ 
ᑕᐃᒪᐃᓕᐅᕐᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ ᑐᓂᓯᒃᑲᓐᓂᕈᒪᓐᓂᖅᐸᑕ ᐊᕐᕌᒎᓐᓄᑦ ᒪᕐᕉᓐᓄᑦ 500-
ᓂᑦ ᐃᓪᓗᓕᐅᕈᑎᒃᓴᓂᒃ ᖃᐃᑦᑎᔭᐅᓂᕈᑦᑕ ᐃᓘᓇᑦᑎᐊᑎᒃ ᐊᑦᔨᒌᑎᑕᐅᓂᐊᖅᑐᑦ ᓄᓇᓖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒻᒪᓗ ᒥᓂᔅᑕᐅᑉ ᑭᐅᔮᓐᓄᒋᒻᒪᖓ. ᒪᓕᒃᑐᒋᑦ ᐅᓪᓗᒥ ᑕᑯᖃᑦᑕᖅᓯᒪᔭᕗᑦ 
ᑲᓇᑕᐅᑉ ᒐᕙᒪᒃᑯᖏᓐᓂ. 500-ᓂᑦ ᐃᓪᓗᓂᒃ ᖃᐃᑦᑎᔭᐅᓂᐊᕐᕋᓱᒋᖏᑎᐊᕐᒪᕆᑉᐳᖓᓕ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᐃᒪᐃᓕᖓᒻᒪᑦ ᐊᒥᒐᖅᑐᓂᒃ ᑐᓂᔭᐅᓂᐊᖅᑐᔅᓴᐅᒻᒥᔪᒍᑦ. ᓂᕆᐅᑦᑎᐊᕈᒪᖃᑦᑕᕋᓗᐊᕐᒥᔪᖓᐅᒍᓗᐊᖅ. ᐃᓛᒃ ᑭᓯᐊᓂ 
ᐱᓪᓚᑦᑖᖅᑕᖃᒻᒥᒻᒪᑦ. 
 
ᐊᐱᖅᑯᑎᒋᓂᐊᖅᑕᕋᓕ ᒥᓂᔅᑕᒧᑦ ᑐᒡᓕᐊᓄᑦ, ᐃᒃᓯᕙᐅᑖᖅ. ᖃᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᓐᖏᑉᐸᑕ 
ᓄᓇᕗᒻᒥᐅᓐ, ᓄᓇᕗᑦ ᒐᕙᒪᒃᑯᖏᑦ, ᐃᓪᓗᓕᕆᔨᕐᔪᐊᒃᑯᑦ ᑭᓱᑯᑦᑎᖏᓐᓂᒃ ᓇᑲᑎᕆᔪᓐᓇᓂᐊᖅᐸᑦ. 
ᐃᓪᓗᑖᖅᑎᑦᑎᑲᓐᓂᖁᓪᓗᒋᑦ ᓄᓇᓕᓐᓂ. ᓯᕗᓂᒃᓴᑎᓐᓂᒃ ᐊᕐᕌᒍᓂ ᐊᒡᒋᖅᑐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒻᒪᖄ ᐱᒋᐊᕐᓯᒪᓕᖅᑐᒍᑦ ᓄᑖᒥ ᐃᒡᓗᓕᕆᓂᕐᒧᑦ ᐊᑐᐊᒐᕐᒥᒃ. 
ᐃᒡᓗᓕᐅᒃᑲᓐᓂᕈᒥᓇᖅ ᓯᕗᓂᒃᓴᒃᑎᓐᓂ ᐅᓄᕐᓂᕐᓴᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᓐᓂᒃ 
ᑕᐃᒪᐃᓐᓇᐃᓕᐅᕋᓱᒃᑐᒍᑦ ᑲᔪᖏᖅᓴᐃᓇᓱᒃᑐᒍᑦ ᓇᒻᒥᓂᖅᑖᖅᑎᒃᑎᕙᓪᓕᐊᓂᕐᒥᒃ ᐃᒡᓗᓂᒃ ᓇᒻᒥᓂᖅ 
ᐃᒡᓗᓕᐅᖃᑦᑕᖁᓪᓗᒋᑦ ᑮᓇᐅᔭᓂᒃ ᐊᑐᓐᖏᓂᕐᓴᐅᒍᑦᑕ ᐃᒡᓗᓕᐅᕐᓂᕐᓴᐅᔪᓐᓇᕐᓂᐊᖅᑐᒍᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ. 
 
5 ᒥᓕᐊᓐ ᐊᒥᒐᓗᐊᕐᒪᑦ ᓱᓕ 1-ᓴᒥᒡᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᓐᓂ 20-ᓂᒃ ᐃᒡᓗᓂᑦ ᓴᓇᓂᐊᖅᑐᑦ 1-
ᓴᒥᒡᓗᓐᓃᑦ ᐱᑎᑕᐅᓯᒪᓇᑕ ᑲᓇᑕᐅᑉ ᒐᕙᒪᒃᑯᖏᓐᓂ. ᓄᖅᑲᕈᒪᓐᖏᓇᒃᑕ ᐃᒡᓗᓕᐅᕐᓂᑎᓐᓂᒃ 
ᓄᖅᑲᓚᐅᕐᓯᒪᔾᔮᖏᑦᑐᖃᐃ ᓄᓇᕗᒻᒥ ᐃᒡᓗᓕᐅᕐᓂᕋᓱᓐᓂᕆᔭᕗᑦ.  
 
ᓇᒻᒥᓂᖅ ᐃᒡᓗᑖᕋᓱᐊᕐᓂᕐᒧᑦ ᑮᓇᐅᔭᖅᑖᑲᓐᓂᖅᐸᑦ ᓇᒻᒥᓂᖅᑖᕋᓱᒃᑐ ᐅᓄᕐᓂᕐᓴᐅᓕᕈᓐᓇᖅᐳᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᐸᕋ ᑭᐅᔪᐊᖕᓅᒻᒪᑦ.  
 
ᓱᓕᓛᒃ ᐃᒃᐸᒃᓴᖅ ᒪᑐᐃᕐᓯᒋᐊᓕᖅᑎᓪᓗᑕ ᐅᖃᓚᐅᕋᒪ ᑭᓇᒃᑯᓕᒫᓄᑦ ᓇᒻᒥᓂᖅᑖᕈᓐᓇᖏᒻᒪᑕ ᐃᒡᓗᓂᒃ 
ᐅᐱᒋᑦᑎᐊᕋᓗᐊᖅᐸᒋᑦ ᑮᓇᐅᔭᓂᒃ ᑐᓂᓯᑎᒡᓗᑎᑦ ᓇᒻᒥᓂᖅᑖᕈᑎᒃᓴᓂᒃ ᑭᓯᐊᓂ ᐊᑭᑐᔪᒻᒪᕆᐊᓘᒻᒪᑦ ᐊᒻᒪᓗ 
ᐊᑭᓕᕆᐊᓖᑦ ᐅᓄᖅᑐᐊᓘᒡᓗᑎᒃ ᐊᑭᓕᖅᓱᕆᐊᓖᓪᓗ ᕿᑐᕐᖏᐅᕈᑎᖏᒡᓗ ᐃᒡᓗᒧᒡᓗ ᐅᖅᓱᐊᓗᒃᑐᕈᑏᑦ 
ᒥᓗᑲᑦᑕᖅᑕᐅᔾᔪᑏᑦ ᐊᒃᑕᖅᑕᐅᔾᔪᑏᒡᓗ ᐃᒥᖅᑕᖅᑕᐅᒡᔪᑏᑦ ᓱᕋᕐᓯᔪᓕᕆᔾᔪᑎᖏᒡᓗ ᐊᑭᑐᔪᕈᓘᒻᒪᑕ 
ᐃᒡᓗᓕᐅᕐᓂᐊᕐᓗᑎᑦ ᓇᖕᒥᓂᖅ ᐃᖅᑲᓇᐃᔮᖃᕆᐊᖃᕋᕕᑦ ᐃᖅᑲᓇᐃᔮᒃᓴᒃᑎᐊᕙᒡᓗ ᑎᒍᒥᐊᖅᑕᐅᓕᕇᕐᓱᑎᒃ 
ᓄᓇᕗᓕᒫᒥ. 
 
ᑕᐃᒪᓐᓇ ᓇᒻᒥᓂᖅ ᑕᒪᒃᑯᐊ ᐱᓕᕆᕕᖃᑦᑕᖅᑐᑦ ᓴᖅᑭᔮᖅᑎᑦᑎᓇᓱᖃᑦᑕᕐᒪᑕ ᐃᖅᑲᓇᐃᔮᒃᓴᓂᒃ 
ᑮᓇᐅᔭᓕᐅᕋᓱᖕᓂᖅ ᐱᕙᓪᓕᐊᖁᒡᓗᒍ ᑕᐃᒪᓐᓇ ᑮᓇᐅᔭᖃᓐᖏᑦᑐᑦ ᐅᓄᖅᑐᒻᒪᕆᐊᓘᒻᒪᑕ ᐊᑭᓖᔪᓐᓇᖅᑐᑦ 
ᓇᒻᒥᓂᖅ ᐃᒡᓗᒃᓴᒥᓐᓂᒃ.  
 
ᑭᓯᐊᓂᓕ ᓯᕗᓂᒃᓴᑎᓐᓂᖃᐃ ᓵᓐᖓᑦᓯᓛᓕᕐᒥᔪᒍᑦ ᓇᑲᑎᕆᔭᕆᐊᖃᕐᓂᕐᒥᒃ ᐱᓕᕆᕕᐅᑉ ᑮᓇᐅᔭᖅᑐᕈᑎᒃᓴᖏᓐᓂ 
ᐊᔾᔨᒌᓐᖏᑦᑐᑦ ᐃᒡᓗᑖᖅᑎᑦᑎᖁᓪᓗᒋᑦ ᓄᓇᕗᒻᒥᐅᓂᒃ ᐊᒻᒪᓗᒃᑕᐅᖅ ᐃᒡᓗᓕᕆᔨᒃᑯᑦ ᐃᒡᓗᖓᓐᓂᒃ 
ᓇᒻᒥᓂᕆᔭᐅᔪᓄᒡᓕ ᓲᕐᓗ ᐃᓚᒌᑦ ᐃᒃᑐᖏᓐᓂᒃ ᓂᖏᐅᖏᓐᓂᒃ ᒪᐅᖓ ᐃᕐᖑᑕᖏᓐᓄᑦ ᑎᑭᒃᖢᑎᒃ 
ᐃᒡᓗᖃᖅᑐᐃᓐᓇᐅᖃᑦᑕᕐᒪᑕ ᐊᑕᐅᓯᕐᒥ ᐊᒃᓱᕉᓴᓕᖃᑦᑕᖅᑐᑎᒡᓗ ᐃᑲᔪᖅᑕᐅᔪᓐᓇᒃᑎᐊᔅᓴᕋᑕᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᑕᒡᕙ ᒪᑐᒋᐊᕈᑏᒃᑲ ᐊᐱᖅᑯᑎᐅᓐᖏᑦᑐᑦ ᐅᖃᐅᓯᒃᓴᑐᐃᓐᓇᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᓲᑎᖃᕐᓗᖓ ᒥᔅᑕ ᓇᓗᓇᐃᕐᓯᒪᔪᓂᒃ ᑐᓴᒐᒃᓴᓂᒃ ᑐᓂᓯᖁᒐᒃᑯ 
ᓇᓕᐊᖕᓅᓐᖓᐅᒻᒪᖔᑕ ᐃᒡᓗᑖᕆᔭᐅᓂᐊᖅᑐᑦ ᐊᒡᒍᖅᑐᕐᓯᒪᓂᖅ ᖃᔅᓯᓂᒃ ᐱᑎᑕᐅᓂᐊᕐᒪᖔᑕ  

ᖃᐅᔨᒪᓐᖏᒃᑲᓗᐊᖅᑐ ᐅᖃᖅᑲᐅᖏᑦᑐᖅ. ᑖᓐᓇ ᐱᒻᒪᕆᐅᒻᒪᑦ ᐅᕙᒃᑎᓐᓄᑦ ᐊᖏᖅᓯᓚᐅᓐᖏᓂᑦᑎᓐᓂ 
ᑐᓴᕆᐊᖃᕋᑦᑕ ᑖᔅᓱᒥᖓ ᑕᒡᕙᓃᒃᑐᒥᒃ ᒪᒃᐱᒐᕐᒥ ᒥᓂᔅᑕᐅᑉ ᐊᖏᕈᓐᓇᖅᐸᑦ ᑖᓐᓇ ᐊᓂᒍᓚᐅᑲᒡᓗᒍ 
ᑭᖑᒡᓕᐸᐅᒃᓯᐅᑎᓕᕐᓗᒍ ᒪᒃᐱᒐᖅ ᐱᔪᒪᒐᓗᐊᖅᖢᖓ ᐋᖅᑭᓱᖅᑕᐅᑲᓐᓂᓂᐊᕐᒪᑦ  
 
ᐊᐱᖅᑯᑎᒋᔭᕋ ᐱᒡᔪᑎᒋᒡᓗᒍ ᐃᒡᓗᐃᑦ ᑕᒪᒃᑯᐊ ᐅᓄᕐᓂᕆᔭᖏᑦ ᑐᓂᔭᐅᔪᒪᔪᑦ ᑮᓇᐅᔭᐃᑦ ᐊᑭᖏᑦ ᒪᓕᒡᓗᒋᑦ 
ᑕᒡᕙᓃᑦᑐᑦ ᑖᒃᑯᐊ ᐃᖅᑲᓇᐃᔭᖅᑎᖃᑐᐃᓐᓇᓂᐊᖅᐸᑦ ᐅᕝᕙᓘᓐᓃᑦ ᑎᑭᓴᐃᓗᑎᒃ ᐊᒡᔭᖅᑐᐃᓗᑎᒡᓗ ᑳᓐᑐᕌᒃᖓ 
ᑕᐃᒪᐃᓕᖓᓂᐊᖅᐸ. ᐊᒃᑐᐃᓂᖃᕐᓂᐊᕐᒥᖕᒪᑦ ᐊᑭᖏᓐᓂᒃ ᐃᒡᓘᑉ. ᑖᓐᓇ ᓯᕗᒡᓕᖅᐹᒥ ᐊᐱᖅᑯᑎᒐ. 
ᐃᖅᑲᓇᐃᔭᖅᑎᖃᖅᑎᑦᑎᓂᕐᒧᑦ ᑳᓐᑐᕌᖑᓂᐊᖅᐸ ᐅᕝᕙᓘᓐᓃᑦ ᑳᓐᑐᕌᒃᖓ ᐃᓗᓕᖃᐅᕐᓂᐊᖅᐸ ᐊᔾᔨᒌᓐᖏᑦᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᕐᒪᑦ ᐅᑯᐊᓗ ᑎᑎᕋᕐᓯᒪᓪᓗᒋᑦ 
ᐅᐊᑦᑎᐊᕈ ᑐᓂᐅᖅᑲᕐᓂᐊᖅᐸᒃᑲ ᐃᓕᔅᓯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᒫᓐᓇ ᐸᕐᓇᒃᓯᒪᔪᒍᑦ ᓴᓇᔪᒪᒡᓗᑕ ᐃᒡᓗᓂᒃ ᑎᑭᓴᐃᓂᕐᒥᒃ ᐃᒡᓗᒃᓴᖃᖅᑎᑦᑎᓂᕐᒥᒃ ᐊᒻᒪᓗᒃᑕᐅᖅ 
ᐃᓛᒃᑰᖓᓗᓂ ᑕᐃᓐᓇ ᓇᒃᐸᖅᑎᕆᓂᕐᒧᑦ ᐃᖅᑲᓇᐃᔭᖅᑎᖃᕐᓂᖅ.  
 
ᐱᒡᔪᑎᒋᓪᓗᒍ ᐱᓕᕆᐊᑦ ᒥᑭᔫᑕᐅᓂᖏᓐᓄᑦ ᒪᕐᕉᓐᓄᑦ ᐃᒡᓗᕈᓯᖃᖅᑐᓄᑦ ᓴᓇᓂᐊᖅᑎᒡᓗᒍ ᒪᕐᕉᓕᖅᑲᖓᔪᒡᓗ 
ᐃᓪᓗᑦ ᑲᑎᓐᖓᒡᓗᑎᑦ ᓄᓇᓖᑦ ᓄᓇᓕᖕᓂᑦ ᐱᓕᕆᔭᐅᖁᔪᒐᓗᐊᖅᖢᑎᒍ ᑖᒃᑯᓇᓂ ᖁᓕᓂᒃ ᓄᓇᓕᓐᓂᑦ 
ᐊᑐᕐᓗᑎᒃ ᓄᓇᓕᖕᓂᒃ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐊᖅᑯᓯᕆᔭᐅᓗᑎᒃ ᑳᓐᑐᕌᒃᑕᐅᓗᑎᒡᓘᓐᓃᑦ. 
ᐊᖏᖃᑎᒌᒍᑎᓕᐅᕐᓗᑎᒃ ᐃᒡᓗᓕᒑᕐᔪᖕᒥᒃ ᓇᐅᔮᓂᓗ ᐱᐅᓯᕆᔭᐅᓚᐅᖅᑐᒥᒃ ᐊᑐᕐᓗᑎᒃ ᑲᖏᓱᒑᐱᒻᒥᓗ ᐊᕐᕌᓂ 
ᐱᓕᕆᔭᐅᓚᐅᖅᑐᒥᒃ ᐊᑐᕐᓗᑎᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᑳᑦ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᒡᒍᓯᐊ ᑐᑭᓯᓇᖅᑐᖅ ᖁᔭᓐᓇᒦᖅᐸᕋᓗ ᐊᖏᔪᖅᑳᖓ 
ᐃᒡᓗᓕᕆᔨᕐᔪᐊᒃᑯᑦ.  
 
ᐊᐱᖅᑯᑎᒋᓂᐊᕐᒥᔭᕋ ᐊᒃᑐᐊᓂᖃᕐᒥᔪᖅ ᑖᔅᓱᒧᖓ. ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᒃ ᑳᓐᑐᕌᒃᓯᖃᑦᑕᕐᓂᐊᕈᑎᒃ 
ᓴᓇᓂᕐᒧᒃ ᐃᓛᒃ ᓇᒃᐸᖅᑎᕆᓂᕐᒧᑦ ᑳᓐᑐᕌᒃᓯᔭᕆᐊᖃᕐᓂᐊᕐᒥᔪᑦ ᑎᑎᕋᐅᔭᖅᑕᐅᓂᖓᓄᑦ ᐊᒻᒪᓗᑦᑕᐅᖅ 
ᐃᒡᓗᒃᓴᖃᖅᑎᑦᑎᓂᕐᓄᑦ.  
 
ᒐᕙᒪᒃᑯᑦ ᑳᓐᑐᕌᒐᒍᒪᔭᕌᖓᒥᒃ ᐃᖅᑲᓇᐃᔭᖅᑎᖃᑐᐃᓐᓇᕐᓂᕐᒧᑦ ᑖᒃᑯᐊ ᐱᓪᓗᒋᑦ ᓄᓇᕗᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᖅᑲᒃᑯᐊ ᐱᔪᒪᓇᓲᑎᖏᑎᒍᑦ 
ᓇᓚᐅᒃᑖᕈᑎᑎᒎᓛᖅᑐᒍᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᓕ. 
 



ᐱᖓᔪᐊᑦ, ᓄᕕᐱᕆ 23, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

415

ᑰᓕ (ᑐᓵᔨᑎᒍᑦ): ᐄ ᑕᖅᑲᒃᑯᓄᖓ ᑳᓐᑐᕌᒃᕋᓱᖕᓂᕐᒧᑦ ᓇᓚᐅᑦᑖᕈᑎᑎᒎᓛᖅᑐᑦ ᑖᒃᑯᐊ ᓄᓇᕗᒥ ᓇᒻᒥᓂᖃᕐᓂᕐᒧᑦ 
ᐃᑲᔪᕈᑎᓄᑦ ᐊᑐᖅᐹᑦ ᐊᑐᐊᒐᓂᒃ ᑕᐃᒃᑯᓂᖓ. ᑕᐃᒃᑯᐊ ᑲᒻᐸᓂᐅᔪᑦ ᑎᑎᕋᖅᑕᐅᓯᒪᔪᑦ ᐃᓚᖏᑦ ᑕᒡᕗᖓ 
ᐊᑐᐊᒐᖅᑎᒎᕈᓐᓇᖏᒻᒪᑕ ᐊᖏᖅᑕᐅᔪᑑᓂᐊᖅᐳᑦ ᑕᐃᒫᒃ ᓇᓚᐅᒃᑖᕋᓱᒃᑑᑦ ᓇᒻᒥᓂᖃᖅᑐᓄᑦ ᐃᑲᔪᕈᑎᑖᕐᓂᕐᒧᑦ 
ᐱᖃᑕᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᒃᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᐊᑐᖃᑦᑕᖅᑕᕗᑦ ᑕᐃᒃᑯᐊ ᓄᓇᕗᒻᒥ ᓇᒻᒥᓂᓕᓐᓄᑦ 
ᐃᑲᔪᕈᑎ ᐊᑐᐊᒐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒪᓐᓇᐃᓕᓇᓱᒃᑐᖓ ᑖᒃᑯᐊ NNI ᓄᓇᕗᒥ ᓇᒻᒥᓂᖃᖅᑐᓂᒃ ᐃᑲᔪᕈᑎ ᑲᒻᐸᓂᐅᔪᑦ 
ᑕᐃᒪᓐᓇ ᐱᔪᓐᓇᕐᓂᖃᕐᒪᑖ ᐊᑭᑐᓗᐊᓐᖏᑦᑐᒥᒃ ᐊᑭᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᑐᕋᓱᖔᖃᑦᑕᖅᐱᓯ ᑖᒃᑯᐊ 
ᒐᕙᒪᒃᑯᑦ ᐊᑐᐊᒐᖓᑦ ᒪᓕᖔᕋᓱᒃᓱᒋᑦ ᐊᑭᑐᒐᓗᐊᖅᑎᓪᓗᒍ.  
 
ᐅᕝᕙᓘᓐᓃᑦ ᐊᑭᑭᓐᓂᕐᓴᒃᑰᕋᓱᒃᐸᒃᐱᓯ ᑕᒡᕙ ᐃᓚᒋᒻᒪᒍ ᑖᓐᓇ ᒪᓕᒐᓱᑐᐃᓐᓇᖃᑦᑕᖅᐱᓰ ᐊᑐᐊᒐᕐᒥᒃ ᑕᐃᔅᓱᒥᖔ 
ᐃᑲᔪᕈᑎᐅᔪᒥᒃ ᓇᒻᒥᓂᕐᒧᑦ ᑎᑎᕋᖃᑕᐅᓯᒪᓐᖏᑦᑐᑦ ᑕᐃᒃᑯᐊ ᑎᑎᕋᖅᑕᐅᓯᒪᓐᖏᑦᑐᓂᓛᒃ ᐱᒡᔪᑎᒋᓪᓗᒋᑦ  
 
ᒥᓂᔅᑕᒧᑦ ᓇᓗᓇᐃᖅᑕᖁᔭᕋᓗᐊᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᐋᒃᑳᕐᓗᖓᓗᓂᐊᕋᓱᖏᓕᖅᑲᐅᒐᓗᐊᖅᑐᖓ 
ᐊᒃᓱᕈᒃᑎᐊᖃᑦᑕᖅᑐᖓ ᐱᒃᑎᐊᕋᓱᒃᖢᖓ.  
 
ᐊᖏᔪᖅᑳᖓᑦ ᐃᒡᓗᓕᕆᔨᕐᔪᐊᒃᑯᑦ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᕿᒥᕐᕈᓇᖅᑕᐅᖃᑦᑕᖅᑐᑦ ᑕᐃᒃᑯᐊ ᑕᖅᑲᒃᑯᓄᖓ ᓇᓚᐅᑦᑖᕈᑎᐅᔪᑦ 
ᐱᔪᒪᓇᓲᑏᑦ ᐃᒡᓗᒃᓴᓂᒃ ᑎᑭᓴᐃᓂᐊᖅᑐᓄᑦ. ᐊᕐᕌᒍᓄᑦ ᒪᕐᕉᓐᓄᒃ ᐊᓂᒍᖅᓯᒪᓕᖅᑑᓐᓄᒃ Igloo Supply-ᑯᑦ 
ᓇᓕᖅᑯᑎᒃᑎᐊᓚᐅᖅᑐᖅ ᑳᓐᑐᕌᒐᒃᓴᒥᓐᓂᒃ ᐱᑎᑕᐅᒡᓗᑎᒃ ᐃᒡᓗᒃᓴᓂᒃ ᐱᑎᒃᑎᓂᐊᖅᑎᒡᓗᒋᑦ ᐃᒡᓗ. 
 
ᑕᐃᒃᑯᐊ ᓄᓇᕗᒥ ᓇᒻᒥᓂᖃᖅᑐᓂᒃ ᐃᑲᔪᕈᑎᓄᑦ ᐊᑎᖃᖃᑕᐅᓐᖏᑦᑑᒐᓗᐊᑦ ᐅᒥᖕᒪᒃ ᑕᐃᓐᓇ 
ᐱᖃᑕᐅᒐᓗᐊᖅᖢᓂ. 
 
ᑭᓯᐊᓂ ᐊᔾᔨᖏᓐᓂᒃ ᑐᓂᓯᓚᐅᖅᑐᒍᑦ ᑎᑎᕋᕐᓯᒪᔪᓂᒃ ᐊᖏᔫᑕᐅᓂᕐᓴᓂᒃ ᑲᓇᑕᓕᒫᒥ ᐃᒡᓗᓴᖅᑖᕐᕕᐅᕙᒃᑐᓂᒃ 
ᑐᓂᓯᓚᐅᕐᓯᒪᖏᑦᑐᑦ ᐃᒡᓗᓗ ᐅᒥᖕᒪᒃᑯᑦ ᑖᒃᑯᐊ ᐱᓇᓱᒃᑐᑐᐊᒃᑎᐊᖑᖃᑦᑕᕐᓯᒪᔫᒃ ᐊᕐᕌᒎᒃ ᒪᕐᕉᒃ ᐃᓗᐊᓂ 
ᑳᓐᑐᕋᒃᓂᒃ ᐱᔪᒪᓇᓲᑎᓂᒃ ᓴᖅᑭᑦᑎᔭᕌᖓᑦᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕌᓗᖔ. ᐄ, ᑲᓇᓐᓇᖅᐸᓯᒻᒥ ᑕᒫᓂ ᒪᓐᑐᕆᐊᒦᑦᑐᑦ 
ᖃᓄᑭᐊᖅ ᐃᓪᓗᔅᓴᖃᖅᑎᑦᑎᖃᑦᑕᕐᒪᖔᑕ ᕿᑭᖅᑖᓗᒻᒧᑦ ᖃᐅᔨᒪᓐᖏᒃᑲᓗᐊᖅᑐᖓ. ᓯᑳᑦ 
ᓇᓗᓇᐃᕈᓐᓇᖅᑕᕋᓗᐊᖓ ᐊᑎᐊᓂᑦ ᑕᐃᓯᔪᒪᓐᖏᓐᓇᒪ ᑭᓯᐊᓂ ᑮᓇᐅᔭᓂᑦ ᐊᑐᓐᖏᓂᖅᓴᐅᔪᓐᓇᖃᑦᑕ 
ᐅᓯᑲᖅᑕᖅᑕᐅᓂᖏᓐᓄᑦ ᐃᓪᓗᔅᓴᐃᑦ.  
 
ᓂᐅᕕᕐᓂᖅ ᑕᒪᓐᓇ ᐱᒻᒪᕆᐊᓘᕙᓪᓚᐃᒻᒪᑦ ᓇᓂᓯᔭᕆᐊᖃᖅᑭᑖ ᑕᖅᑲᒃᑯᓄᖓ ᐱᓇᓱᓐᓂᕐᒧᑦ 
ᐱᔪᒥᓇᖅᓵᕈᑕᐅᖃᑦᑕᖅᑐᓂᒃ. ᑕᐃᒃᑯᐊ ᐱᖁᔭᕐᔪᐊᑦ ᐊᖏᖅᓯᖃᑦᑕᖅᑐᑦ ᐊᑭᓕᖅᓱᐃᔾᔪᑎᓂᑦ ᑐᓴᕋᔅᓴᓂᑦ 
ᐱᔭᕆᐊᖃᕐᒪᑕ. ᐃᓪᓗᓕᐅᕈᑎᔅᓴᐃᑦ, ᐃᓪᓗᔅᓴᐃᑦ ᐊᑭᖏᑦ, ᐊᑭᑦᑐᕋᐅᑎᖃᖃᑦᑕᖅᐸᑦ ᐅᕝᕙᓖᓐᓃᑦ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ (?)-ᑎᑕᐅᕚᑦ ᑕᐃᒃᓱᒧᖓ ᓇᒻᒥᓂᖃᖅᑐᒧᑦ ᐊᑐᐊᒐᕐᒥᑦ. 
 
ᑕᐃᒃᑯᐊ ᖃᐅᔨᓴᕈᑕᐅᔪᑦ, ᑖᒃᑯᐊ ᖃᐅᔨᓴᖅᑕᐅᒃᑲᓐᓂᕆᐊᖃᕋᓗᐊᕐᒪᑕ ᒐᕙᒪᒃᑯᑦ ᑮᓇᐅᔭᖏᓐᓂᑦ 
ᐊᑭᓕᖅᓱᐃᔾᔪᑎᖃᖃᑦᑕᖅᑎᓪᓗᒋᑦ ᕿᒥᕐᕈᓇᑦᑎᐊᕐᓗᑎᒃ ᐊᑲᐅᓂᖅᐹᒃᑯᑦ ᐊᖅᑯᓵᕈᓐᓇᕐᒪᖔᑕ.  
 
ᐊᐱᖅᑯᓯᕋᓕ ᒫᓐᓇᐅᔪᖅ ᐊᑐᐊᒐᖓ ᐊᑐᖅᑕᐅᖃᑦᑕᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐅᓚᓂᖃᑦᑎᐊᖅᐹ, ᐃᓱᒪᒋᔭᓯ 
ᒪᓕᓪᓗᒍ ᐊᓯᔾᔨᕆᐊᖃᖅᐸᓘᓐᓃᑦ? ᑳᓐᑐᕌᑎᑦᑎᖃᑦᑕᕐᓂᕐᒧᑦ ᑕᒪᒃᑯᓂᖓ ᐃᓪᓗᓴᖅᑖᕐᕕᐅᕙᑦᑐᓂᑦ ᐅᕝᕙᓘᓐᓃᑦ 
ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐸ ᒪᓕᒐᓕᐅᕐᕕᒻᒧᑦ ᕿᒥᕐᕈᓇᒃᑲᓂᕐᓂᐊᕐᒪᖔᒍ ᓇᓖᕋᕈᑎᔅᓴᓂᑦ ᓴᖅᑭᑦᑏᓗᓂ 
ᐃᓪᓗᓴᖅᑖᕐᕕᐅᖃᑦᑕᖅᑐᓂᑦ ᑲᒻᐸᓂᐅᔪᓂᑦ ᐊᑭᑐᓗᐊᓐᖏᓪᓗᒍ ᐅᑭᐅᖅᑕᖅᑐᒦᒃᑲᓗᐊᖅᐸᑦ ᖃᓪᓗᓈᓃᒃᑲᓗᐊᖅᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕈᓐᓇᖅᑕᕗᑦ ᑕᒪᓐᓇ ᓯᑳᓪᓗ 
ᑭᐅᒃᑲᓂᕐᓂᐊᕐᖓᒍ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐅᖃᖅᑲᐅᒐᒪ ᕿᒥᕐᕈᓂᕋᖅᑐᖓ ᐊᓯᔾᔨᕋᓱᑦᑐᒍ. ᑕᒪᒃᑯᐊ 
ᕿᔪᒻᒧᑦ ᐴᖅᑲᖅᓯᒪᖃᑦᑕᓚᐅᕐᒪᑕ ᑭᓯᐊᓂᓕ ᐊᑕᐅᓯᕐᒨᖓᑎᓪᓗᒋᑦ . . . ᑖᒃᑯᐊ ᒪᕐᕉᒃ ᑎᑭᓴᐃᕝᕕᓪᓗᐊᑕᐅᕙᑦᑑᒃ 
ᑳᓐᑐᕌᑖᕈᑎᒋᔾᔪᑎᒋᕙᑦᑕᕗᑦ.  
 
ᑕᐃᒫᒃ ᑕᒪᒃᑯᐊ ᐱᔾᔪᑎᖃᓗᐊᖅᐸᓪᓚᐃᔪᑦ ᑲᓇᑕᒥ ᑕᒪᒃᑯᓂᖓ ᑎᑭᓴᐃᕕᐅᕙᑦᑐᑦ ᑳᓐᑐᕌᑖᕋᓱᑉᐸᓪᓚᐃᕙᓐᖏᑦᑐᑦ. 
ᖃᐅᔨᒪᓐᖏᓗᐊᒧᖅᑲᐃ ᖃᓄᖅ ᑕᒪᐅᓐᖓᖅᑎᑦᑎᔪᖃᓲᖑᒻᒪᖔᖅ ᑕᒪᐅᖓ ᐅᑭᐅᖅᑕᖅᑐᒧᑦ. ᑕᐅᓇᓃᑦᑐᖅ 
ᒪᓐᑐᕆᐊᒥ ᕼᐊᐃ ᕆᕗᒧᓪᓘᓐᓃᑦ ᐲᕐᓂᕈᑦᑎᒍ ᑕᒪᓐᓇ ᑕᐃᒃᑯᐊ ᕿᔪᒻᒧᑦ ᐴᖅᑲᖅᓯᒪᒋᐊᖃᕐᓂᖏᑦ 
ᐴᖅᑲᖅᑕᐅᖔᕐᓗᑎᒃ ᐊᑕᐅᑦᑎᒦᓪᓗᑎᒃ ᐱᔪᒪᔪᑦ ᐊᒥᓱᕈᕐᓂᖅᓴᐅᒐᓂᖅᓴᐅᕙᓪᓚᐃᔫᒐᓗᐊᑦ ᑲᓇᑕᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᑳᑦ. ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᓯᑳᑦ. ᐄ, ᓱᓕᑦᑎᐊᖅᑐᒥᑦ ᑭᐅᒐᕕᑦ. 
 
ᑕᐃᒃᑯᐊ ᐅᑭᐅᖅᑕᖅᑐᒥᐅᑦ ᑎᑭᓴᐃᕕᐅᕙᑦᑐᑦ ᐊᒻᒪᓗ ᐃᓪᓗᓕᐅᖅᑎᐅᕙᑦᑐᑦ ᑐᑭᓯᐅᒪᑦᑎᐊᕐᓂᖃᖅᐸᓪᓚᐃᔪᓂᒃᑯᐊ 
ᐃᓚᖏᓐᓂᑦ ᐋᖅᑭᔅᓱᐃᒋᐊᕈᓐᓇᕆᓪᓗᑎᒃ. ᒪᑯᐊ ᐊᖏᔫᑏᓐᓈᓘᓐᖏᑦᑐᑦ ᐱᓕᕆᕕᖃᖅᑐᑦ ᑕᐃᒃᑯᐊᓕ 
ᐅᑭᐅᖅᑕᖅᑐᒥᐅᑦᑕᐅᖅ.  
 
ᐃᒪᐃᓕᖓᒻᒪᑦ ᒫᓐᓇ ᓇᒻᒥᓂᖅ ᐊᑐᐊᒐᖓᓐᓂᑦ, ᑕᐃᒃᑯᐊ ᐋᖅᑭᔅᓱᐃᖃᑎᒋᔪᓐᓇᕋᑦᑎᒍ ᑕᒪᓐᓇ 
ᐅᖃᐅᓯᕆᓇᓱᖅᑲᐅᔭᕋ ᑖᒃᑯᐊ ᒪᕐᕉᒃ ᑲᑎᓐᖓᔪᒪᕙᓪᓚᐃᒻᒪᑎᒃ. ᑕᐃᒫᑦᑕᐅᖅ ᑮᓇᐅᔭᓂᒃ 
ᐊᑐᖅᑎᐊᕐᓂᖅᓴᐅᔪᓐᓇᖅᓯᒐᔭᕋᑦᑕ ᐊᑭᑭᓈᕐᓂᖅᓴᐅᒐᔭᖅᑐᓂᓗ ᐃᓪᓗᓕᐅᕐᓗᓂ ᓄᓇᕗᒻᒥ. 
 
ᑕᐃᒪᓕ ᐊᐱᖅᑯᑎᒋᔭᕋ ᑕᐃᒃᑯᐊ ᐃᓪᓗᒦᖅᐸᒌᖅᑐᑦ ᓇᒻᒥᓂᖅᑖᐸᓕᐊᒐᓱᐊᖅᑐᐃᑦ ᓇᔪᖅᑕᒥᓂᒃ. 
ᐃᓱᒫᓗᒍᑎᖃᒻᒥᒐᒪ ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎᐅᔪᖅ. ᑕᒪᓐᓇ ᑐᑭᓯᐅᒪᔭᐅᓗᐊᕌᓗᖏᒻᒪᑦ 
ᓇᒻᒥᓂᖃᕈᓐᓇᕋᔭᖅᑐᓄᑦ ᖃᓄᖅ ᑐᑭᖃᓪᓚᕆᒻᒪᖔᖅ ᐃᓪᓗᑖᕐᓂᕐᒧᑦ. ᐃᓚᖓᒍᑦ ᑲᑉᐱᐊᓇᖅᓯᓯᒪᒻᒪᕆᒻᒪᑦ. 
ᐊᖏᖃᑎᒌᒋᐊᖃᑦᑐᑎᒃ ᐱᔭᐅᔭᕆᐊᖃᑦᑐᓂᒃ ᑕᐃᒃᑯᐊᓗ ᐃᓪᓗᐃᑦ ᒪᓕᒃᑕᕆᐊᖃᕆᓪᓗᑎᒃ ᑲᓇᑕᒥ 
ᐃᓪᓗᓕᐅᖅᑐᓄᑦ ᒪᓕᒃᑕᐅᔭᕆᐊᖃᑦᑐᓄᑦ. ᐃᒫᒃ ᓇᓪᓕᐅᒃᑯᒫᓕᕆᔨᒃᑯᑦ ᓇᓗᓇᐃᖅᓯᒪᓪᓚᕆᑦᑐᒥᒃ ᐱᓯᒪᒋᐊᖃᒻᒥᔪᑦ 
ᐅᐊᔭᖏᓐᓄᑦ, ᐃᓗᓕᖏᓐᓄᑦ ᐊᒻᒪᓗ ᐃᒫᒃ ᐃᑭᒋᐊᑭᖏᒃᑲᓗᐊᕐᒪᖔᖅ.  
 
ᐅᕙᖓᓕ, ᑕᐃᒃᑯᐊ ᐃᓪᓗᒦᑉᐸᒌᖅᑐᓐ ᓇᒻᒥᓂᖅᑖᐸᓪᓕᐊᒐᓱᐊᖅᑐᑦ ᑐᑭᓯᒋᐊᕈᑎᒃᓴᓕᒫᑦᑎᐊᓂᒃ 
ᐱᓯᒪᕙᓪᓚᐃᖏᒻᒪᑕ. ᑕᐃᒪᐃᓚᕿᕗᖓ ᖃᐅᔨᒪᕙᓪᓚᐃᕙᖏᒻᒪᑕ ᑖᓐᓇ ᐃᓪᓗ ᐱᔪᒪᔭᕋᓗᐊᖓ. ᑕᐃᒫᓚᑦᑖᖅ 
ᐊᑭᖃᕆᐊᖃᕋᓗᐊᕐᒪᖔᖅ.  
 
ᐅᑭᐅᖃᕈᓐᓇᖅᑐᓐ 30-ᓂᑦ 20-ᓂᓘᓐᓃᑦ. ᐊᕐᕌᒍᓂᒃ ᑕᔭᓂᒃ ᐃᓪᓗᖃᓕᕐᓂᕈᑎᒃ ᑕᕝᕙᓂ ᐃᒫᒃ 
ᓄᑦᑎᕈᒪᒍᓐᓃᓲᖑᒻᒪᑕ ᖃᓄᐃᑦᑑᒐᓗᐊᖅᑲᑦ.  
 
ᐅᖃᕋᓱᒃᑐᖓ, ᒥᓂᔅᑑᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᐱᓕᕆᐊᖃᑉᐸᑦ ᐱᔪᓐᓇᑎᑦᑎᒐᔭᖅᑐᒥᒃ ᑕᐃᓐᓇ 
ᐊᑭᑦᑐᕆᐊᖅᑕᐅᔪᓐᓇᕋᔭᕐᒪᖔᖅ ᖃᓄᑎᒋ ᐊᑭᖃᒻᒪᖔᖅ ᑖᒃᑯᐊ ᐃᓪᓗᑖᖑᔪᑦ ᐱᑖᖑᓚᐅᖏᓐᓂᖓᓂ 
ᓇᔪᖅᑎᒋᔭᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᓗᐃᑦ ᖃᓄᖅ Home Ownership Information Sessions-ᓂᑦ 
ᐱᓕᕆᐊᖃᑉᐸᓪᓕᐊᒐᓱᐊᕐᕋᑦᑕ ᑖᒃᑯᓄᖓ ᓄᓇᓕᓕᒫᓄᑦ ᑕᕝᕙᓂ ᑎᓯᕙᒥ, ᔮᓄᐊᕆᒥ, ᕖᕗᕈᐊᕆᒥ. ᖃᓄᖅ 
ᑕᒪᓐᓇ ᐃᑲᔪᖅᑎᒋᒃᑲᓐᓂᕈᓐᓇᕐᒪᖔᑦᑎᒍᑦ. ᐄ, ᑖᒃᑯᐊ ᕿᒥᕐᕈᔭᐅᑎᒃᑲᓐᓂᕈᓐᓇᕋᔭᕆᓪᓗᑎᒍᑦ ᖃᓄᖅ 
ᐃᓪᓗᑖᕋᓱᐊᕐᓂᕆᔭᖏᑦ ᐃᑲᔪᒃᑲᓐᓂᕈᓐᓇᕋᔭᕐᒪᖔᑦᑎᒍ ᑕᒪᓐᓇ ᐱᓕᕆᐊᕆᕙᓪᓕᐊᒐᓱᐊᕐᓂᐊᖅᑕᕗᑦ. ᑖᒃᑯᐊ 
ᐊᒻᒪᓗ ᐃᓪᓗᑦ ᑖᒃᑯᐊ ᕿᒥᕐᕈᔭᐅ,, evaluate-ᑕᐅᒍᓐᓇᕋᔭᕆᓪᓗᑎᒃ ᑖᒃᑯᓄᖓ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᑖᓐᓇ ᐃᓪᓗᑖᕋᓱᐊᖅᑐᖅ ᐃᓚᐅᑎᓪᓗᒍ. ᑭᓯᐊᓂ ᑕᕝᕙᓂ ᐊᕐᕌᒍᑦᑎᓐᓂ ᐊᒻᒪ 
ᖃᐃᔪᒥ ᑕᒪᒃᑯᐊ ᓄᓇᓕᓕᒫᑦ ᐅᐸᒍᒪᓂᐊᖅᑕᕗᑦ ᑕᒪᒃᑯᐊ ᓇᒻᒥᓂᖃᕐᓂᕐᒧᑦ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ 
ᐃᓕᓐᓂᐊᕐᑎᑦᑎᔾᔪᑎᒋᔪᒪᔭᑦᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑰᓕ. 

ᑰᓕ: ᐅᖃᐅᓯᕆᓚᐅᖅᑕᕋ ᑖᓐᓇ Tenant to Own Program, attractive-ᖑᔮᖅᑐᒐᓗᐊᖅ ᑭᓯᐊᓂ ᑕᐃᒃᑯᐅ 
ᓄᑕᐅᖏᑦᑐᐊᓘᓕᖅᖢᑎᓪᓗ ᐃᓚᖏᑦ ᐊᑐᖅᑕᐅᖃᑦᑕᖅᑐᓐ. ᑕᐃᒃᑯᐊᓕ ᓄᑖᖑᒐᓗᐊᓂᖅᓴᐅᔪᑦ ᓲᕐᓗ 
ᑲᖏᖅᖠᓂᕐᒧᑦ ᐅᖃᐅᓯᕆᔭᕗᑦ. ᑕᐃᒃᑯᐊ Access Home-ᖑᓂᕋᖅᑕᐅᔪᑦ ᐱᔭᐅᓚᐅᖅᓯᒪᔪᑦ 
ᐊᑦᔨᒌᒃᑐᓴᐅᖏᑦᑑᒐᓗᐊᓐ, probably different program, ᑭᓯᐊᓂ ᓂᐅᕐᕈᑎᒋᔭᐅᓂᖅ ᑕᐃᒃᑯᐊ ᐊᔪᕋᔭᖅᑐᓐ, by 
the tenant. ᐱᔭᐅᔪᒪᖏᑦᑐᓐ. They have no worth sharable value.  
 
ᑕᐃᒪᓐᓇ ᐃᓪᓗᑖᖅᑎᑕᐅᔪᕕᓂᑦᑎᐊᕚᓘᒐᓗᐊᕐᓗᑎᒃ, ᑕᐃᒃᑯᐊ ᐅᖃᐅᓯᕆᔭᖏᑦ cost of maintaining 
ᐃᓪᓗᒥᓐᓂᒃ, ᓱᓇᓗᒃᑖᖃᕆᐊᖃᑦᓱᑎᒃ. ᖁᐊᖅᓵᓇᒐᓚᖃᑦᑕᕐᒪᑦ ᐃᓚᖏᑦ ᑐᑭᓯᐅᒪᓗᐊᖏᑦᖢᑎᒃ ᐅᓇ 
ᐱᓕᕆᐊᕆᔪᒪᓕᕋᒃᑰᖅᑐᑎᒃ ᓄᑕᐅᖏᑎᓪᓗᒋᑦ. ᐱᐅᒋᔪᓐᓃᓂᕈᓂᔾᔪᓪᓗ ᓂᐅᕐᕈᑎᒋᓂᖅ ᐊᔪᓕᖅᑐᓂᓪᓗ. Market.  
 
ᑕᒪᒃᑯᐊ ᓂᐅᕕᕐᓂᐊᖅᑐᖅ ᓄᑕᐅᖏᑦᑐᓂᒃ ᐱᔪᒪᓗᐊᓲᖑᖏᒻᒪᑕ. ᑖᓐᓇᖃᐃ ᐃᓱᒪᒋᑦᑎᐊᑲᓐᓂᓚᕆᒋᐊᕐᓂᐊᖅᐸᓯ 
ᑐᑭᓯᐅᒪᑎᑦᑎᐊᕐᓗᒋᓪᓗ. ᓂᐅᕐᕈᑎᖃᓚᐅᖅᓯᒪᖐᓐᓇᓗᑎᒃ ᐃᒻᒪᖃ ᓄᑕᕋᕐᒥᓄᑦ ᑐᓂᕐᕈᑎᒋᑐᐃᓐᓇᕋᔭᖅᑕᕋᓗᐊᖏᑦ 
ᑭᓯᐊᓂ obligations-ᖃᖃᑦᑕᒥᒻᒪᑕ ᐊᑯᓂᑲᓪᓚᒃ Housing Corporation-ᑯᓐᓄᑦ. ᐅᓇ ᓇᔪᕆᐊᖃᓚᖓᔭᐃᑦ 
ᐅᑭᐅᖑᔪᓂᒃ ᐃᒫ ᐊᒥᓲᑎᒋᔪᓃᖅᓯᒪᔪᓂᒃ. ᐃᒻᒪᖃ ᑐᑭᓯᓇᑦᑎᐊᓂᖅᓴᐅᒐᔭᖅᑲ ᑎᑎᕋᖅᓯᒪᓗᒋᓪᓗ ᑖᒃᑯᐊ 
ᐃᓪᓗᖃᕐᓂᕐᒧᑦ ᑐᑭᖏᑦ ᐱᔭᐅᓂᐊᕐᓵᓂᖏᓐᓂᒃ ᐱᔭᐅᓇᓱᒍᓐᓇᕋᔭᖅᐸᑕ ᑕᐃᒫᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᑰᓕ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᐃᑦᓯᕙᐅᑖᖅ. ᐄ, ᑕᒪᓐᓇ ᐱᒋᐊᑦᓯᐊᕋᓱᐊᕋᔭᖅᑲᕗᑦ. ᐃᓛᒃ ᐱᒋᐊᑦᓯᐊᕋᔭᖅᑲᕗᑦ, 
ᒐᓱᐊᖑᓐᖏᑦᑐᖅ, ᐱᒋᐊᑦᓯᐊᕈᒪᓪᓚᕆᓐᓂᐊᖅᑲᕗᑦ ᑖᒃᑯᐊ ᓇᒻᒥᓂᖅ ᐃᓪᓗᑖᕋᓱᐊᖅᑐᐃᑦ ᑐᑭᓯᐅᒪᑦᓯᐊᖁᓪᓗᒋᑦ 
ᑖᑦᓱᒥᖓ ᐃᓪᓗᑖᕆᒍᒪᔭᒥᓐᓂᒃ ᐊᒻᒪ ᖃᓄᑎᒋ ᑖᓐᓇ ᐃᓪᓘᒻᒪᖔᖅ ᐃᓪᓗ ᐱᓇᓱᐊᖅᑕᖓ ᓄᑖᒥᒃ 
ᐃᓪᓗᓕᐅᓯᓐᓂᖏᑉᐸᑕ. ᑖᒃᑯᐊ ᐱᒍᒥᓇᖅᑐᓪᓚᕆᐅᑎᒐᓱᐊᖅᓯᒪᒐᑦᑎᒍ ᐋᖅᑭᒋᐊᖅᓯᒪᓪᓗᑎᒍᓗ 
ᐃᓪᓗᑖᕋᓱᐊᕐᓂᐅᔪᐃᑦ ᐊᑐᖅᓯᒪᔪᓂᒃ ᐅᕝᕙ ᐊᑐᖅᓯᒪᓐᖏᑦᑐᓂᒃ ᐃᓪᓗᓕᐅᕋᓱᐊᕐᓂᐊᕐᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᓕ ᓈᒻᒪᑦᓯᐅᔾᔭᐅᒐᕕᑦ. ᒥᔅᑕ ᑐᑐ? 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐊᒃᓱᐊᓗᑦ ᑕᑯᔪᒥᓇᖅᑐᖅ ᒥᓂᔅᑕᐅᔪᑦ ᐅᕗᖓ 
ᐅᑎᕈᓐᓇᓐᖑᐊᑕᖅᓯᓇᕐᒥᒻᒪᑕ, ᖁᕕᐊᓱᑉᐸᑦᑐᑦ ᐅᕗᓐᖓᕆᐊᑦᓴᖅ. ᐄ, ᖃᐃᒃᑲᓐᓂᖃᑦᑕᕆᐊᓕᐅᒐᓗᐊᑦ 
ᐊᒥᓱᐊᖅᑎᓂᖅᓴᐅᓗᑎᒃ.  
 
ᐅᖃᖅᑏ, ᑕᐃᓐᓇᓕ ᐊᐱᖅᑯᑎᒋᔪᒪᔭᕋ, ᐊᖏᔪᖅᑳᖓᑦ ᐅᖃᓚᐅᕐᖓᑦ ᐃᑉᐸᑦᓴᖅ, ᐃᓪᓗᓕᕆᔨᖅᔪᐊᑯᓐᓂ 
ᐃᖅᑲᓇᐃᔭᓚᐅᖅᓯᒪᒻᒥᒐᒪ ᐃᓕᐊᓇᐃᓐᓂᖅᓴᐅᑎᓪᓗᒍᓕ ᕿᑭᑖᓗᒻᒥ ᑭᓯᐊᓂ, ᕿᑭᖅᑖᓗᒻᒥᑐᐊᖅ, 15 
ᒥᓕᐊᓐᖑᖃᑦᑕᓚᐅᖅᓯᒪᒻᒪᑕ, 12-15 ᒥᓕᐊᓐ, ᐅᖃᖃᑦᑕᖅᓯᒪᒐᒪᓗ ᑕᑯᓪᓗᒍᓕ ᑖᑦᓱᒪ ᓄᓇᕗᒻᒧᑦ 
ᐊᑭᑐᔪᖅᑐᕈᑎᑦᓴᖏᑦ ᖃᑦᑏᓐᓇᐅᓂᖅᓴᒻᒪᕆᐅᓕᕐᒪᑦ. ᐊᑕᐅᓰᓐᓇᕐᒧᑦ ᐊᕕᑦᑐᖅᓯᒪᔪᒧᑦ ᐊᒥᓱᐊᓘᖃᑦᑕᓚᐅᖅᓯᒪᔪᑦ.  
 
ᑕᐃᒪᓕ, ᑕᐃᑦᓱᒪᓂᑦᑕᐅᖅ, ᒥᔅᑕ ᔅᑳᑦ ᐅᖃᐅᓯᕆᖅᑲᐅᒻᒥᔭᖓ ᐅᐊᑦᑎᐊᕈ, ᑕᐃᒃᑯᐊ ᑲᒪᔨᐅᓂᖏᓐᓄᑦ 
ᐃᓪᓗᓕᕆᔨᒃᑯᑦ ᓄᓇᓕᓐᓂ ᑕᒪᒃᑯᓂᖓ ᐊᑭᑐᔪᖅᑐᕈᑎᓄᑦ ᖃᓄᖅ ᕿᒥᕐᕈᔭᐅᓪᓗᓂ ᑕᒪᓐᓇ ᕿᒥᕐᕈᔭᐅᒃᑲᓂᖅᑐᓂ.  
 
ᐊᒻᒪᑦᑕᐅᖅ ᑎᓕᓯᓂᖅᑲᑦᑎᐊᓚᐅᖅᓯᒪᒻᒥᔪᑦ ᑕᐃᑦᓱᒪᓂᓕ, ᐃᖅᑲᓇᐃᔭᖅᑎᑖᖑᓚᐅᖅᓯᒪᒐᒪᖏᓛᒃ 
ᐃᓪᓗᓕᕆᔨᖅᔪᐊᒃᑯᓐᓂᒃ ᐊᕐᕌᒎᓐᓄᑦ ᒪᕐᕉᓐᓄᑦ ᐊᑭᑐᔪᖅᑖᕈᑎᓄᑦ ᐱᑎᑦᑎᒍᓐᓇᖃᑦᑕᓚᐅᕐᖓᑕ.  
 
ᑕᒪᓐᓇᖃᐃ ᕿᒥᕐᕈᔭᐅᒃᑲᓐᓂᕈᓐᓇᖅᑯᖅ ᐱᕕᖃᖅᑎᑦᑎᔪᓐᓇᓕᖅᐸᓚᐅᕐᖓᑦ, ᐃᒫᒃᒪ  

ᐃᓱᒪᖅᓱᕈᓐᓇᑎᑦᑎᓂᖅᓴᐅᓪᓗᓂ ᑕᒪᒃᑯᓂᖓ ᐊᕐᕌᒎᓐᓂᒃ ᒪᕐᕉᓐᓂᒃ. ᑕᐃᒃᑯᐊ ᐊᑲᐅᓐᖏᓕᐅᕈᑕᐅᕙᓕᖅᑐᑦ 
ᐱᑕᖃᓐᖏᓂᖅᓴᐅᒐᔭᕋᓗᐊᕐᖓᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨ): ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐱᐅᓂᖅᓴᐅᕙᓪᓚᐃᓕᖅᑐᒍᑦ ᑕᐃᑦᓱᒪᓂᐅᖃᑦᑕᓚᐅᖅᓯᒪᒻᒪᑦ, ᖃᓄᑭᐊᖅ. ᖃᓄᑭᐊᖅ 
15 ᒥᓕᐊᓐᖃᓐᖏᒻᒪᑕ ᐊᕕᑦᑐᖅᓯᒪᔪᓂᑦ ᐊᑐᕈᓐᓇᑦᑕᑎᓂᓐᓂᑦ.  
 
ᖃᐅᔨᓇᓱᒍᓐᓇᖅᑐᒍᑦ ᓇᐅᒃᑯᑦ ᐱᐅᓂᖅᓴᒥᒃ ᐱᔾᔪᑎᒋᒍᓐᓇᖅᑕᑎᓐᓂᒃ, ᕿᒥᕐᕈᔪᓐᓇᕐᓗᑕ ᓇᐅᒃᑯᑦ 
ᐊᑲᐅᓯᕚᓪᓕᑎᑦᑎᔪᓐᓇᕐᒪᖔᑕ ᐅᖃᖅᑲᐅᒐᒪ ᐅᐊᑦᑎᐊᕈ ᕿᒥᕐᕈᒋᐊᒃᑲᓐᓂᕈᓐᓇᕐᒥᔭᕗᑦ ᑖᓐᓇ ᐅᖃᐅᓯᕆᔭᐅᔪᖅ. 
ᐊᒻᒪᓗ ᑮᓇᐅᔭᓂᑦ ᐱᑕᖃᓐᖏᓇᑦᑕ N.W.T.-ᖑᑎᓪᓗᒍ, ᓄᓇᑦᑎᐊᖑᑎᓪᓗᒍ ᐱᖃᖃᑦᑕᓚᐅᖅᓯᒪᔪᑦ 
ᑕᐃᑦᓱᒪᓂᐅᑎᓪᓗᒍ, ᐃᓪᓗᖃᕆᐊᖃᕐᓂᖏᑦ ᑲᒪᖃᑦᑕᓚᐅᖅᓯᒪᒻᒪᑕ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ 
ᐃᑲᔪᕈᑕᐅᔪᓐᓇᖅᑐᑦ. ᐅᕙᒍᑦ ᐃᓪᓗᓕᕆᔨᖅᔪᐊᑯᓐᓂᖏᓛᒃ ᑐᓴᕈᒪᑦᑎᐊᖃᑦᑕᖅᑕᕗᑦ ᐊᒻᒪᓗ ᐱᔪᓐᓇᕐᓂᕗᑦ 
ᒪᓕᓪᓗᒍ ᐱᓕᕆᐊᕆᒐᓱᖃᑦᑕᓂᐊᖅᑕᕗᑦ ᑕᒪᒃᑯᓄᖓ ᓄᓇᕗᒥᐅᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨ): ᖁᔭᓐᓇᒦ ᒥᓂᔅᑕ ᐊᑭᓱᒃ. ᒥᔅᑕ ᑐᑐ? 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᑐᖓ. ᑕᐃᒃᑯᐊ ᐱᓕᕆᔪᔭᖏᑦ ᐱᑦᑎᐊᓂᖅᓵᓘᓕᖅᑐᑦ, 
ᑖᒃᑯᐊ ᒥᔅᑕ ᔅᑳᑦ ᓱᖅᑯᐃᓱᑦᑐᑦ, ᑕᐃᒃᑯᐊ ᐃᓚᖏᑦ ᒐᕙᒪᖃᖅᕕᐅᔪᓂ ᐃᖅᑲᓇᐃᔭᖃᑎᒋᓇᓱᖃᑦᑕᓚᐅᖅᓯᒪᔭᕗᑦ.  
 
ᐊᒻᒪᓗ ᐃᓱᒪᓕᐊᕆᔭᐅᓚᐅᖅᑐᑦ ᐋᖅᑭᑦᑕᐅᖃᑦᑕᓚᐅᖅᓯᒪᔪᑦ ᐆᑦᑑᑎᒋᓗᒍ, ᐅᓪᓗᒥ ᓄᑦᑎᖅᑎᕆᓂᕐᒧᓘᓐᓃᑦ, 
ᑭᖑᕙᖅᓯᒪᒐᓗᐊᖅᑐᒍᑦ ᑕᒪᒃᑯᓄᖓ ᐃᓪᓗᓄᑦ ᐱᑖᕐᓂᕐᒧᑦ ᑭᓯᐊᓂ ᐅᖃᐅᓯᕆᔭᐅᔪᑦ ᑕᕝᕙᓂ ᓕᑐ 
ᐅᖃᐅᓯᕆᖅᑲᐅᒻᒥᔭᖓ ᐃᒫᒃ ᐃᒫᒃ ᐅᒥᐊᖃᕐᕕᖏᓐᓂᒃ ᖃᓂᑦᑐᒦᒍᒪᓪᓗᑎᒃ ᑕᒪᒃᑯᐊᖑᒻᒪᑕ ᐃᓚᖓᒍᓪᓗ 
ᑭᖑᕙᓗᐊᖅᑐᑎᒃ ᐱᔭᕇᖅᑕᐅᓯᒪᓕᖅᑎᓪᓗᒋᑦ.  
 
ᑕᐃᒪᓕ ᕿᓚᓈᕆᕗᖓᑦᑕᐅᖅ ᒥᓂᔅᑕ ᑐᓴᖅᑎᑦᑎᓚᐅᕐᓂᖓᓂᒃ ᒪᓕᒐᓕᐅᖅᑎᓂᒃ ᐅᑎᕈᓐᓇᕋᔭᕐᒪᖔᑕ ᐊᕐᕌᒍᓄ 
ᒪᕐᕉᓐᓄ ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᐅᔪᓂᒃ ᐊᑐᖔᖃᑦᑕᕐᓗᒋᑦ ᐃᑲᔪᖅᐹᓪᓕᕈᓐᓇᕋᔭᖅᑐᖃᐃ  
 
ᑖᒃᑯᐊᓗ ᐅᖓᕙᖅᑎᒋᐊᒃᑲᓂᐊᕐᔪᒍᓐᓇᕐᓯᒪᒐᔭᖅᑐᖃᐃ ᑮᓇᐅᔭᐃᑦ ᐸᕐᓇᐸᓪᓕᐊᓗᑕ ᒥᓂᔅᑕᐅᔪᖅ ᑕᒪᓐᓇ 
ᕿᒥᕐᕈᔭᐅᓯᒪᓕᖅᑲᑦ ᑐᓴᖅᑎᑦᑎᒍᓐᓇᕋᔭᖅᑲ ᐅᕙᑦᑎᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᔭᐅᑖᖅ. ᐄ ᑖᓐᓇ ᖃᐅᔨᒋᐊᕐᓂᐊᖅᐸᕗᑦ 
ᑐᓴᖅᑎᑦᑎᓂᐊᖅᐳᒍᓪᓗ. 

ᕿᑎᕐᒥᐅᓂᑦ ᑕᐃᒪᐃᓐᓇᐃᓕᐅᕋᓗᐊᖅᑐᒍᑦ ᐊᕐᕌᒍᓂ ᒪᕐᕉᓐᓄ ᑕᐃᒪᓐᓇ ᑎᑭᑎᑦᑎᖃᑦᑕᖅᖢᑕ ᑮᓇᐅᔭᕗᑦ 
ᑕᐃᒪᓐᓇ ᐋᖅᑭᔅᓱᖃᑦᑕᖅᑐᒋᑦ ᐊᓯᖏᓐᓂᓗ ᐱᓇᓱᐊᕐᓂᐊᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᖁᔭᓐᓇᒦᒃ ᑐᑐ. ᐊᑎᖃᕈᓐᓃᕋᒪ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑐᑭᓯᒋᐊᕈᑎᒃᓴᖁᑎᖏᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑕ ᐊᒡᒍᕐᓯᒪᔪᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓯᐊᓂ ᐊᐱᖅᑯᑎᔅᓴᖃᒃᑲᓐᓂᖅᑲᐅᒐᒪ. 
 
ᑕᐃᓐᓇ standing committee-ᒥᑎᓪᓗᑕ ᐊᑕᐅᓰᓐᖏᑦᑐᓂ ᑕᐃᒃᑯᐊ studies-ᖑᖃᑦᑕᕐᓯᒪᔪᑦ housing corp. 
ᐃᒡᓘᑉ ᒥᒃᓵᓄᑦ ᐃᓚᖏᑦ ᑕᐃᑲᓂ ᐅᑯᐊ budget ᐱᓕᕆᓕᖅᐸᑕ tied up-ᓯᓗᒍᓗ ᑭᓯᐊᓂ housing ᒥᒃᓵᓄᑦ 
studies-ᖃᑦᑕᕐᓂᕋᖅᑲᐅᒻᒪᑕ ᑕᐃᒃᑯᐊ ᖃᖓᒃᑯᑦ ᐱᐊᓂᖑᒫᕐᒪᖔᑕ ᑕᐃᒪ ᑐᑭᓯᔪᒪᓇᐅᒐᓗᐊᖅ housing needs 
study-ᖑᓗᑎᒃ ᐃᓚᖏᑦ ᐃᓚᖏᑦ ᑕᐃᒃᑯᐊ status-ᖏᓐᓂᖃᐃ ᓂᓪᓕᐊᕐᔪᒍᓐᓇᖅᐸ ᑖᓐᓇᓘᓐᓃᑦ housing 
corporation ᐃᓱᒪᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᑳᑦ ᑖᓐᓇ ᑭᐅᑎᓐᓂᐊᖅᐸᕋ ᖃᓄᖅ 
ᖃᐅᔨᓴᕈᑕᐅᔪᑦ ᖃᓄᐃᓕᐅᕈᑎᒋᕙᓪᓕᐊᓕᕐᒪᖔᑦᑎᒍ ᓄᓇᕗᑦ ᐃᒡᓗᓕᕆᔨᒃᑰᒡᓗᑕ ᐃᓛ ᓄᓇᓕᓐᓃᒃᑐᑦ ᑕᐃᒃᑯᐊ 
ᑭᒃᑯᑦ ᐃᒡᓗᑖᕆᐊᖃᕐᓂᖏᓐᓄᑦ ᐱᒡᔪᑎᖃᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᑳᑦ.  
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᒻᒪᖄ ᑐᑭᓯᒋᐊᖅᑎᑦᑎᑲᓐᓂᕈᓐᓇᖅᐸᑦ ᐲᑕᓴᓐ ᐊᐱᕆᖅᑲᐅᒻᒪᑦ 
ᐊᔾᔨᒌᓐᖏᑦᑐᓂᒃ ᓄᓇᓕᖕᓂᑦ ᓄᓇᓕᖕᓄᑦ ᐃᒡᓗᑖᕆᔭᐅᒋᐊᖃᖅᑐᓂᒃ ᐱᔾᔪᑎᖃᖅᖢᓂ. 
 
ᑖᓐᓇᖃᐃ ᑰᓕᐅᑉ ᑖᓐᓇᖃᐃ ᐱᒍᒪᔭᖓᖃᐃ ᑭᒃᑯᑦ ᐃᒡᓗᑖᕆᐊᖃᕐᒪᖔᑕ ᓇᒡᓕᐊᓐᓂ ᓄᓇᓕᖕᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᑳᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᐃᔅᓯᕙᐅᑕᖅ ᑖᓐᓇ ᐊᔾᔨᒋᐸᓗᒃᑕᔅᓴᕆᔭᖓ ᐅᑭᐊᒃᓵᒥ ᐅᖃᐅᓯᖃᓚᐅᕋᑦᑕ ᑲᑎᒪᔨᕋᓛᑦ 
ᑲᑎᒪᑎᒡᓗᒋᑦ ᖃᐅᔨᓴᖅᑐᖃᓚᐅᕐᓯᒪᖕᒪᑦ.  
 
ᐃᒪᓐᓇ ᐅᖃᐅᑎᔭᐅᓚᐅᕋᑦᑕ ᐅᕙᑦᑎᓐᓄᑦ ᑲᑎᒪᔨᕋᓛᓄᓪᓘᓐᓃᑦ ᑲᑎᒪᕕᐅᑉ ᐃᓗᐊᓄᓪᓘᓐᓃᑦ 
ᓴᖅᑭᑎᑕᐅᓂᐊᕐᓂᕋᓚᐅᕐᒪᑕ ᖃᓄᐃᑦᑐᓂᒃ ᖃᐅᔨᓴᕐᒪᖔᑕ.  
 
ᐊᒻᒪᓗᑦᑕᐅᖅ ᐊᓯᖏᑦ ᑖᒃᑯᐊ ᐃᒡᓗᑖᕆᐊᖃᖅᑐᑦ ᓇᒡᓕᐊᓐᓂᓗ ᓄᓇᓕᖕᓂᑦ ᐱᒡᔪᑎᒋᔭᐅᒡᓗᑎᒃ. ᐄ ᑖᓐᓇ 
ᑕᐃᒪᓐᓇᓪᓚᕆᒃ ᑕᐃᒪᓐᓇᐸᓗᒃ ᑭᐅᔭᐅᒍᒪ ᖃᓄᐃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᓯᑳᑦ. 

ᓯᑳᑦ (ᑐᓵᔨᑎᒍᑦ): ᐄ ᑖᒃᑯᐊ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᓕᒫᒥ ᖃᐅᔨᓴᕐᓯᒪᓂᕆᔭᖅᐳᑦ ᑖᓐᓇ 
ᐸᕐᓇᒍᑎᒋᓯᒪᓐᖏᑕᕗᑦ ᒫᓐᓇ.  
 
ᑭᓯᐊᓂ ᐅᖃᓪᓚᔅᓯᒪᒐᓗᐊᖅᑐᒍ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐱᖃᑎᒋᓪᓗᒋᑦ ᐸᕐᓇᒍᑎᒋᓯᒪᓂᐊᖅᑕᑎᓐᓄᑦ 
ᓄᓇᓕᓐᓂᑦ. ᕚᓐᑖᓐ ᐃᖅᑲᓇᐃᔭᖅᑎᕗᓪᓕ ᐃᓚᖏᑦ ᑲᖏᖅᖠᓂᕐᒦᑦᑎᓪᓗᑕ ᐅᖃᐅᓯᕆᓚᐅᖅᑕᖏᑦ. 
ᐅᖃᓪᓚᖃᑎᒋᓯᒪᒐᑦᑎᒍ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᑕᒪᓐᓇ ᐃᓕᕆᐊᕇᓐᓇᕐᓂᐊᕋᑦᑎᒍ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᐱᖃᑎᒋᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᑳᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ ᑕᒪᒃᑯᐊ ᐃᓪᓗᔅᓴᕈᔪᐃᑦ 
ᐱᔭᐅᒐᔭᕐᓂᖏᓐᓄᑦ ᐃᑲᔪᕈᑕᐅᖃᑦᑕᖅᑐᑦ ᐱᔾᔪᑎᖏᓪᓗᒋᑦ. ᑖᒃᑯᐊ ᐃᓚᖏᑦ ᓄᓇᓖᑦ ᑮᓇᐅᔭᖃᖃᑦᑕᖏᒻᒪᑕ 
ᐃᑲᔫᓯᐊᖅᑖᕈᒪᒐᓗᐊᖅᑐᑎᒃ ᐃᒪᓐᓇ ᐃᑲᔪᖅᑎᔅᓴᐅᒐᔭᖅᑐᓂᑦ ᑕᒪᒃᑯᓇᓂ ᓄᓇᓕᓐᓂᑦ 
ᑮᓇᐅᔭᖃᓗᐊᕌᓗᓐᖏᑦᑐᓂᑦ. ᑕᐃᒪᓐᓇ ᕿᔪᑦᑖᖅᑎᑕᐅᒍᓐᓇᕋᔭᕐᓂᖏᓐᓄᑦ ᐃᓪᓗᓕᐅᕈᑎᐅᒐᔭᖅᑐᓂᑦ. 
ᑕᐃᒪᓐᓇᐃᑦᑐᖃᖅᐱᓰ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. . . .ᐃᓪᓗᑦᓴᔭᓂᑦ ᐃᒻᒪᖄᖏᒃᑯᐊ ᐃᓪᓗᑖᕋᓱᐊᖅᑐᐃᑦ 
ᑖᒃᑯᓂᖓ ᐃᓪᓗᔅᓴᓂᑦ ᑐᓂᓯᔭᐅᔪᐃᑦ ᐅᖃᖃᑎᒋᑦᑎᐊᕐᓗᑎᒍ ᐃᒪᐃᓕᐅᕆᐊᖃᕐᓂᐊᖅᑐᑎᒃ ᑖᔅᓱᒧᖓ ᐃᓪᓗᒧᑦ 
ᓴᓇᕙᓪᓕᐊᔭᕐᓄᑦ. ᐃᖅᑲᓇᐃᔭᖃᑎᒌᑦᑎᐊᕐᓗᑕ ᑕᒪᓐᓇ ᐱᓕᕆᐊᕆᒍᒪᑦᑎᐊᕐᓂᐊᖅᐸᕗᑦ ᑕᐃᒃᑯᐊ ᑖᒃᑯᓄᖓ 
ᐃᓪᓗᓕᐊᔅᓴᐅᔪᓄᑦ ᐱᓇᓱᒍᓐᓇᖅᑐᐃᑦ ᐃᖅᑲᓇᐃᔭᖃᑎᒋᑦᑎᐊᕆᐊᖃᕐᓂᐊᖅᑕᕗᑦ ᑕᒪᓐᓇ 
ᑲᔪᓯᑎᒍᓐᓇᑦᑎᐊᕋᓗᐊᕐᒪᖔᒍ ᑖᔅᓱᒪ ᐃᓪᓗᑖᖅᑑᑉ ᓴᓇᔭᐅᕙᓪᓕᐊᑎᓪᓗᒍ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐊᑭᓱᒃ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᓇ ᕿᔪᑦᑖᖅᑎᑕᐅᓂᖅ ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᑮᓇᐅᔭᑎᒍᑦ ᐃᓛᒃ 
ᐊᔾᔨᒋᓐᖏᒻᒪᒍ ᓲᕐᓗ ᑮᓇᐅᔭᓂᒃ ᐊᑐᕆᐊᖃᖃᑦᑕᕐᒪᑦ ᑖᓐᓇ ᐃᓪᓗᕐᔪᐊᓕᐅᖅᑐᖅ, ᕿᔪᑦᑖᖅᓯᒪᒐᓗᐊᕐᓗᓂ.  
 
ᐅᓂᒃᑳᕐᕕᐅᓚᐅᖅᓯᒪᒐᒪ ᑖᒃᑯᐊ ᓄᑖᑦ ᐃᓪᓗᔾᔪᐊᖅᓴᐃᑦ ᐱᖃᑖᓂᑦ ᐃᓪᓗᓕᐅᕐᕕᐅᑦᑕᕐᒪᑕ ᖃᐅᔨᒪᓐᖏᑦᑐᑎᓪᓗ 
ᖃᓄᖅ ᓴᓇᒋᐊᔅᓴ, ᓱᕋᑉᐸᓪᓕᐊᓕᑐᐃᓐᓇᖅᑐᑎᓪᓗ ᑖᒃᑯᐊ ᐃᓪᓗᔅᓴᐃᑦ. ᖃᓄᕐᓕ ᐃᓪᓗᓴᑦᑖᖅᑎᑕᐅᒐᓗᐊᕐᓗᓂ 
ᑖᒃᑯᐊ ᓴᓇᔭᐅᓂᖓᓄᑦ ᑮᓇᐅᔭᖃᓐᖏᑦᑐᑎᓪᓗ, ᑮᓇᐅᔭᖅᑕᖃᕈᓐᓇᖏᑦᑐᑎᓪᓗ ᑮᓇᐅᔭᒃᑯᕕᒻᒥᑦ, 
ᑮᓇᐅᔭᒃᑯᕕᖃᓐᖏᑉᐸᑦ ᓲᕐᓗ ᓄᓇᖓᓂ, ᑳᓐᑐᕌᑖᕈᓐᓇᕐᓇᑎᓪᓗ, ᑎᑎᕋᐅᔭᖅᓯᒪᔪᖅᑕᖃᓐᖏᑦᑐᓂᓗ.  
 
ᑖᒃᑯᐊᓕ ᐃᑲᔪᖅᑕᐅᖃᑦᑕᕐᒪᑕ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᕆᔭᕗᑦ ᐊᖏᖅᑕᐅᑉᐸᑕ ᖁᓕᑐᐃᓐᓇᐅᓂᐊᕐᒪᑕ  

ᐃᓪᓗᐃᑦ 1.5-ᒥᓕᐊᓂᓪᓗ ᑮᓇᐅᔭᓄᒃ ᐊᑐᕐᓂᐊᖅᑐᑕ. ᑕᒪᒃᑯᐊ ᐅᓯᔭᐅᓂᖏᑦ ᕿᔪᑦᑖᕈᑎᒋᔭᐅᓃᑦ 
ᐃᓪᓗᓴᖅᑖᕈᑎᒋᔭᐅᓂᖏᓪᓗ 100-ᑕᐅᓴᓐ ᐅᖓᑖᓄᑦ ᐊᑭᖃᕐᓂᐊᕐᒪᑕ ᐊᑕᐅᓯᖅ.  
 
ᐊᔾᔨᒋᓗᐊᓐᖏᒻᒪᒍ ᓲᕐᓗ ᓇᒻᒥᓂᖁᑎᑖᕆᔭᐅᖃᑦᑕᓚᐅᖅᓯᒪᔪᑦ hap-ᖑᓂᕋᖅᑕᐅᔪᑦ ᑖᓐᓇ 
ᐃᓪᓗᑖᖅᑎᑕᐅᓂᐊᖅᑐᖅ ᑮᓇᐅᔭᓂᒃ ᐱᓇᓱᐊᕆᐊᖃᕐᒪᑦ ᓴᓇᔭᐅᔪᓐᓇᕐᓂᖓᓄᑦ ᐃᓪᓗᔅᓴᖓ ᐊᒻᒪᓗ 
ᑳᓐᑐᕌᖃᕐᓂᐊᖅᑐᒥᑦ ᕿᓂᕆᐊᖃᕐᓂᐊᕐᓗᓂ ᓇᒻᒥᓂᖅ ᑳᓐᑐᕌᑦᑎᔅᓴᒥᓂᑦ ᕿᓂᕐᓗᓂ.  
 
ᑖᒃᑯᐊ ᐃᓪᓗᕐᔪᐊᓕᐅᕐᓂᐊᖅᑐᑦ ᐊᔪᓐᖏᒋᐊᖃᕐᒪᑕ, ᑮᓇᐅᔭᒃᑯᕕᒃᑯᑦ ᑮᓇᐅᔭᓂᒃ ᐊᑐᖅᑐᐊᕐᓗᑎᒃ ᓲᕐᓗ 
ᑳᓐᑐᕌᑦᑎᔅᓇᒥᑦ ᐱᖃᑦᑕᕈᓐᓇᕐᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᑳᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪᑐᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᒡᒍᖅᑕᐅᓯᒪᓂᖏᑦ ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ 
ᐊᑭᑐᔫᑎᑦ. ᐊᖓᔪᖅᑳᖃᕐᕕᒻᒥᑦ ᑲᑎᓪᓗᒋᑦ 8-ᒥᓕᐊᓐ 210-ᑕᐅᓴᓐ. ᑲᑎᒪᔩᑦ ᐊᖏᖅᐱᓰ? ᖁᔭᓐᓇᒦᒃ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. L-7, ᒪᑉᐱᕐᓗᒍ, L-9, L-10, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑎᒃᓴᐃᑦ, 
ᑐᓂᕐᕈᑎᒃᓴᐃᓪᓗ. ᕿᑭᖅᑖᓗᒻᒥᐅᑦ. ᑲᑎᓪᓗᒋᑦ ᕿᑭᖅᑖᓗᒻᒧᑦ $5 ᒥᓕᐊᓐ 760 ᑕᐅᓴᓐ. L-10, ᑲᑎᓪᓗᒋᑦ 
ᕿᑭᑦᑖᓗᒻᒥᐅᓄᑦ $5 ᒥᓕᐊᓐ 760 ᑕᐅᓴᓐ, ᐊᖏᖅᐱᓰ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ. L-11, L-12, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᑮᓇᐅᔭᖅᑖᑦ ᐊᒻᒪᓗ 
ᐃᑲᔫᑎᒃᓴᐃᑦ ᕿᕙᓪᓕᐅᑉ ᐃᓗᐊᓂ. L-12, ᑭᕙᓪᓕᖅ ᑲᑎᓪᓗᒋᑦ $4 ᒥᓕᐊᓐ 287 ᑕᐅᓴᓐ. ᐊᖏᖅᐱᓰ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, L-14, 13-ᓗ ᐊᒻᒪᓗ 14-ᓗ, 
ᑐᓂᕐᕈᓯᐊᖅᓴᐃᓐ ᐃᑲᔫᑎᒃᓴᐃᓪᓗ ᕿᑎᕐᒥᐅᓄᑦ. L-14, ᑲᑎᓪᓗᒋᑦ ᕿᑎᕐᒥᐅᓄᑦ, $2 ᒥᓕᐊᓐ 331 ᑕᐅᓴᓐ. 
ᑲᑎᓪᓗᒋᑦ, ᑐᓂᕐᕈᓯᐊᑦ, ᐃᑲᔫᓯᐊᓪᓗ. ᒪᒥᐊᓇᐅᒐᓗᐊᖅ. ᑲᑎᓪᓗᒋᑦ, ᑐᓂᕐᕈᓯᐊᑦ, ᐃᑲᔫᓯᐊᓪᓗ, $20 ᒥᓕᐊᓐ 588 
ᑕᐅᓴᓐ. ᐊᖏᖅᐱᓰ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ, ᑐᓂᕐᕈᓯᐊᑦ, ᐃᑲᔫᓯᐊᓪᓗ, $20 ᒥᓕᐊᓐ 588 ᑕᐅᓴᓐ. ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ. ᐅᑎᕐᒥᓗᑕ L-4, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᐃᓪᓕᒋᐊᖅᓯᒪᔪᑦ 
ᐊᑭᑐᔫᑎᑦ ᐊᑐᖅᑕᐅᔪᑦ ᑲᑎᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ, $20 ᒥᓕᐊᓐ 588 ᑕᐅᓴᓐ. ᐊᖏᖅᐱᓰ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᐊᓂᒻᒪᑕ. ᖁᔭᓐᓇᒦᒃ, ᖁᔭᓐᓇᒦᒃ, ᒥᓂᔅᑕ, 
ᐃᖅᑲᓇᐃᔭᖅᑎᖏᓪᓗ. ᒪᑐᒍᑎᒃᓴᖃᑉᐱᓰ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᒃᑯᐊ ᑲᑎᒪᑐᐃᓐᓇᖅᑐᓂᒃ 
ᑲᑎᒪᖃᑕᐅᖅᑲᐅᔪᑦ ᐱᓕᕆᐊᖃᑦᑎᓪᓗᑕ ᐊᑭᑐᔫᑎᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪᓗ ᖁᔭᓐᓇᒦᖅᐸᒃᑲ 
ᐲᑕ ᓯᑳᑦ ᐊᒻᒪᓗ ᐊᐃᕙᓚHᐊᒻ ᑕᕐᕋᓕᒃ ᐊᒻᒪᓗᒃᑕᐅᖅ ᑐᓵᔩᑦ, ᑖᒃᑯᐊ ᐃᑲᔪᖅᑲᐅᒥᒻᒪᑕᑦᑕᐅᖅ ᐅᕙᑦᑎᓐᓂᒃ ᐅᕙᓂ 
ᐅᖃᓪᓚᑎᓪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑭᓱᒃ. ᖁᔭᓐᓇᒦᒃ, ᓯᑳᑦ. ᖁᔭᓐᓇᒦᒃ, ᑕᕐᕋᓕᒃ. 
 
>>ᐸᑦᑕᑐᖅᑐᑦ 
 
ᖃᓄᐃᓕᐅᕈᒪᓕᖅᐱᓯ. ᖃᓄᐃᓕᐅᕈᒪᓕᖅᐱᓯ. ᖁᔭᓐᓇᒦᒃ, ᑕᐃᒪ ᐱᒋᐊᒃᑲᓐᓂᕈᓐᓇᖅᑐᒍᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᖃᕐᓂᐊᕐᓗᑕ. ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. ᐊᑏ.  
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐃᓕᓐᓂᐊᖅᑐᓕᕆᔨᒃᑯᑦ 

- ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓛᒃ ᒪᑐᐃᕈᑎᑦᑎᓐᓂᒃ ᐱᓕᕆᐊᖃᕈᒪᔪᖓ 
ᐊᒻᒪᓗᒃᑕᐅᖅ ᓄᖅᑲᓚᐅᑉᐱᓪᓚᓪᓗᑕ ᐅᓪᓗᒥᒧᑦ. ᖃᐅᑉᐸᑦ ᐱᒋᐊᕐᓂᐊᕐᓗᑕ.  
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᓪᓗᒥ ᐅᖃᐅᓯᖃᓂᐊᕐᕋᑦᑕ 2006-2007 ᐃᓕᓐᓂᐊᖅᑐᓕᕆᓂᕐᒧᑦ ᐊᑭᑐᔫᑎᓄᑦ 
ᐊᑐᖅᑐᒃᓴᖏᓐᓂᒃ ᐱᔭᕆᐊᖃᕐᓂᐊᕐᑎᓪᓗᑕ.  
 
ᐃᓕᓐᓂᐊᖅᑐᓕᕆᔨᒃᑯᑦ 2006-2007 ᐊᑭᑐᔫᑎᓄᑦ ᐊᑐᕐᓂᐊᖅᑕᖏᑦ ᑖᒃᑯᐊ ᐱᒻᒪᕆᐅᒻᒪᑕ ᐊᑐᕐᓂᐊᖅᖢᑎᒃ 
ᐊᑭᑐᔫᑎᓂᒃ 19,737,000-ᓂᒃ ᑖᒃᑯᐊ ᑮᓇᐅᔭᑦ ᐱᓕᕆᒍᑎᒋᒍᓐᓇᕐᓂᐊᖅᑕᕗᑦ 14-ᓂᒃ ᑖᒃᑯᐊ 6 
ᓄᑖᖑᓂᐊᕐᖢᑎᒃ ᐸᕐᓇᒃᑕᐅᓕᖅᑐᑦ ᐅᕝᕙᓘᓐᓃᑦ ᑎᑎᕋᐅᔭᖅᑕᐅᓕᖅᑐᑦ ᐊᒻᒪᓗ ᓄᑖᖅ ᑖᓐᓇ ᐱᓕᒻᒪᒃᓴᓂᕐᒧᑦ 
ᐃᓕᓐᓂᐊᕈᑕᐅᓂᐊᖅᑐᖅ. 

ᐊᒻᒪᓗᒃᑕᐅᖅ ᑖᒃᑯᐊᓗ ᐊᓯᖏᑦ ᕿᒥᕐᕈᔭᐅᒡᓗᑎᒃ ᐊᒻᒪᓗ ᓇᓗᓇᐃᔭᖅᑕᐅᒡᓗᑎᒃ ᖁᕕᐊᓱᒃᐳᒍᑦ ᑖᓐᓇ 
ᑎᑎᕋᐅᔭᖅᑕᐅᓯᒪᓂᖏᑦ ᐱᒋᐊᖅᑕᐅᓂᐊᕐᒪᑕ ᐊᕐᕌᒍᒥ ᐊᑐᖅᑐᒥ. ᐃᒃᓯᕙᐅᑖᖅ ᐊᕐᕌᒍᓂᒃ 6-ᖑᓯᒪᓕᖅᑐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᓯᒪᖕᒪᑕ ᐋᖅᑭᒃᓱᐃᓯᒪᒡᓗᑎᒃ ᐃᓕᓐᓂᐊᖅᑎᒃᓴᐅᒐᔭᖅᑐᓂᒃ  
 
ᑎᑎᕋᖅᐸᓕᐊᒡᓗᑎᒃ ᖃᓄᐃᓕᖓᒐᔭᕐᒪᖔᑦ ᖃᓄᐃᓕᖓᒐᔭᕐᓂᖓᓂᒃ ᑎᑎᕋᖅᑕᐅᓯᒪᔪᑦ ᐋᖅᑭᒃᑕᐅᓯᒪᕗᑦ ᐊᑐᓂᑦ 
ᑖᒃᑯᓂᖓ ᖃᓄᐃᓕᖓᓂᐊᕐᓂᖏᓐᓄᑦ ᖃᓄᕐᓗ ᐊᑐᖅᑕᐅᓂᐊᕐᓂᖏᓐᓄᑦ ᖃᓄᕐᓗ ᐃᓕᓐᓂᐊᕐᕕᐅᓂᐊᕐᓂᖓᓄᑦ 
ᑕᐃᒪᓐᓇᒃᓴᐃᓐᓇᖅᑕᐅᖅ ᓄᓇᕗᒥ ᓯᓚᒃᑐᕐᓴᕐᕕᓕᕆᔨᒃᑯᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ ᑖᓐᓇ ᐋᖅᑭᓱᖅᑕᐅᓂᐊᖅᑐᓂ.  
 
ᑖᒃᑯᐊ ᐊᑭᑐᔫᑎᑦ ᐊᑐᕐᓂᐊᖅᑕᕗᑦ ᐃᒪᓐᓇ ᐊᑐᕐᓂᐊᖅᐸᕗᑦ ᐃᓕᓐᓂᐊᕐᕕᖕᓄᑦ ᐊᒻᒪᓗ ᓯᓚᑦᑐᕐᓴᕐᕕᖕᓄᑦ ᐊᒻᒪᓗ 
ᑮᓇᐅᔭᑦ ᐱᑕᖃᕐᒥᖕᒪᑕ ᓴᓇᒍᑕᐅᔪᒃᓴᑦ ᓴᒡᓕᕐᒥ ᐅᖅᓱᖅᑑᒥ ᓴᓂᑭᓗᐊᕐᒥᓗ 2006-2007-ᖑᓂᐊᖅᑐᒥ  
 
ᓴᓇᓂᐊᖅᑐᑕᓗ ᐃᓕᓐᓂᐊᖅᑐᓕᕆᔨᒃᑯᑦ ᕙᔅᓕᕆᓂᕐᒥᒃ ᐱᓕᕆᐊᖃᕐᓯᒪᒡᓗᑎᒃ ᓂᐅᕕᕐᓂᐊᖅᖢᑕᓗ ᒪᕐᕉᓐᓂᒃ 
ᕙᓯᓂᒃ ᓄᑖᓂᒃ ᑭᒻᒥᕈᕐᒧᑦ ᐃᒡᓗᓕᖕᒧᒡᓗ 2006-2007 ᐊᑭᑐᔫᑎᓂᑦ ᐊᑐᕐᓂᐊᖅᑕᒃᑎᓐᓂ.  
 
ᐊᖏᖅᑕᐅᓯᒪᓕᖅᐸᑕ ᒪᓕᒐᓕᐅᖅᑎᑯᓄ ᑖᒃᑯᐊ ᕙᓰᑦ ᑎᑭᓴᖅᑕᐅᓂᐊᖅᑐᑦ ᐅᐱᕐᖓᔅᓵᖑᓂᐊᖅᑐᒥ 
ᑎᑭᓐᓂᐊᖅᖢᑎᒡᓗ ᐊᐅᔭᐅᓛᖅᑐᒥ ᐅᒥᐊᕐᔪᐊᒃᑯᑦ. ᖁᔭᓐᓇᒦᒃ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒍᑎᖃᕐᓂᐊᖅᐳᑦ ᑎᑎᕋᐅᔭᕐᓂᐊᖅᐳᒡᓗ ᓴᓇᔭᐅᔪᒃᓴᓂᒃ ᓯᕗᓂᒃᓴᐅᓂᐊᖅᑐᒥ 
ᑭᓐᖓᕐᓂ ᐃᖃᓗᖕᓂ ᒥᑦᑎᒪᑕᓕᒻᒥ ᑲᖏᖅᖠᓂᕐᒥᓗ ᑖᒃᑯᐊ ᓴᓇᔭᐅᓂᐊᖅᑐᑦ ᐊᒥᓲᓂᐊᕐᒪᑕ ᐊᔾᔨᒌᓐᖏᑦᑐᑦ 
ᐱᓕᕆᖃᑎᒌᓪᓗᑕ ᐊᒻᒪᓗ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᑦᑎᓂᖅ ᑕᒪᒃᑯᓂᖓ ᓴᓇᓂᕐᒧᑦ ᑳᓐᑐᕌᖃᕐᓂᕐᒧᑦ  
 
ᐱᐊᓂᖕᓂᐊᕐᓗᖓ ᐃᒃᓯᕙᐅᑖᖅ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐊᑐᕐᓂᐊᖅᐳᑦ ᓄᓇᓕᖕᓂ ᓴᓇᑎᒡᓗᑕ 
ᑐᑭᓯᒋᐊᖃᖅᐳᓯ ᐃᒪᓐᓇ ᐊᑐᖅᑎᐊᕋᓱᓐᓂᐊᕋᒃᑎᒍ ᑮᓇᐅᔭᑦ ᐊᒥᓲᓛᓂᒃ ᓄᓇᓕᖕᓂᑦ ᓴᓇᒐᓱᐊᕐᓗᑕ 
ᑐᐊᕕᕋᕐᓗᑕᓗ ᐱᑦᑎᐊᕋᓱᐊᕐᓗᑕ.  
 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᓂᔅᑕ. ᖃᐃᖅᑯᔭᕐᓂᒃ ᐱᑕᖃᖅᐹ 
ᐃᑲᔪᖅᑎᒋᓂᐊᖅᑕᕐᓂᒃ ᒪᒥᐊᓇᖅ. ᑖᒃᑯᐊ ᐃᒃᓯᕙᐅᑕᕆᔭᐅ ᑐᒡᓕᐊ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐹᒃ. ᐹᓇᐸᔅ. 
 
ᐹᓇᐸᔅ: (ᑐᓵᔨᑎᒍᑦ) ᐄ ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᒪᑐᐃᕐᓯᒍᒪᕗᖓ ᑖᒃᑯᓂᖓ ᐊᑭᑐᔫᑎᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᓕᕆᐊᖃᕐᓂᐊᖅᑎᓪᓗᑕ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᑦ 20 ᒥᓕᐊᓐᖑᓂᐊᕐᒪᑕ ᐃᓕᓐᓂᐊᕐᕕᖕᓂ ᓴᓇᒍᑕᐅᓂᐊᖅᑐᑦ 
ᓄᓇᕗᒻᒥ ᓯᓚᒃᑐᖅᓴᕐᕕᖕᒥᒃ ᑮᓇᐅᔭᕆᔭᐅᓂᐊᖅᑐᑦ ᐸᕐᓇᐅᑕᐅᓂᐊᕐᓗᑎᒃ ᑎᑎᕋᐅᔭᕈᑕᐅᓂᐊᕐᓗᑎᒃ ᓄᓇᕗᒥ  

ᐱᓕᒻᒪᒃᓴᕐᓂᕐᒧᑦ ᓴᓇᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᒥ ᐊᒻᒪᓗ ᓄᓇᕗᒥ ᐃᓕᖅᑯᓯᑐᖃᐃᑦ ᐃᓕᓐᓂᐊᕈᑕᐅᓂᖏᓐᓄᑦ 
ᐃᓕᓐᓂᐊᕐᕕᐅᓂᐊᖅᑐᓄᑦ 
 
ᑲᑎᒪᔩᑦ ᖁᕕᐊᓱᓚᐅᖅᐳᑦ ᒪᕐᕉᓐᓂᒃ ᐱᓕᕆᐊᕆᔭᐅᒍᒪᔪᑦ ᐊᕐᕕᐊᓂᑦ ᑲᑎᒪᔨᓕᒫᑦ ᑲᑎᒪᑎᓪᓗᑕ 
ᖃᒡᓕᕚᓪᓕᖅᑎᑕᐅᓕᕐᒪᑕ ᐱᓕᕆᐊᕆᔭᐅᓇᔭᕐᓂᖏᑦ.  
 
ᐱᒻᒪᕆᐅᓂᐊᖅᐳᖅ ᐋᖅᑭᒃᓯᓗᓂ ᖃᓄᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ 
ᑲᒪᒋᔭᖃᕐᓂᐊᕐᒪᖔᑖ ᐋᖅᑭᒃᓯᕙᓪᓕᐊᓂᕐᒥᖕᓂ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᕕᐅᓂᐊᖅᑐᒥ ᐊᒻᒪᓗ 
ᐃᑦᑕᕐᓂᓴᓕᕆᕝᕕᐅᓂᐊᖅᑐᒥ. 
 
ᓄᓇᕗᒥ ᑖᒃᑯᐊ ᐱᓕᒻᒪᒃᓴᕐᓂᕐᒧᑦ ᓴᓇᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᑦ ᑲᑎᒪᔨᓄᑦ ᖃᐅᔨᓚᐅᖅᐳᑦ ᑕᐃᓐᓇ 
ᐅᓇᑕᖅᑐᒃᓴᒃᑯᑦ ᐱᓕᕆᕝᕕᖓᑦ ᑲᖏᖅᖠᓂᕐᒥ ᐃᓱᒪᒋᔭᐅᒻᒪᑦ ᐃᓂᒋᔭᐅᒍᒪᓪᓗᓂ ᑲᑎᒪᔨᕋᓛᑦ ᐅᖃᓚᐅᖅᐳᑦ ᐃᓛᒃ 
ᖃᐅᔨᓚᐅᖅᑐᓐ, ᑕᐃᓐᓇ ᐅᓇᑕᖅᑐᓴᒃᑯᑦ ᐱᓕᕆᕕᖓ ᐃᓱᒪᒋᔭᐅᒻᒪᑦ ᐃᓂᒋᔭᐅᒍᒪᓪᓗᓂ. ᑲᑎᒪᔨᕋᓛᑦ 
ᐅᖃᓚᐅᖅᐳᑦ ᐃᓛᒃ ᖃᐅᔨᓚᐅᖅᑐᓐ ᒥᓂᔅᑕ, ᑕᒪᓐᓇ ᐱᑦᔪᑎᒋᓪᓗᒍ ᐱᒍᒪᓚᐅᕐᒪᒍ. ᑭᓯᐊᓂ ᐅᖃᕈᒪᕗᖅ ᒥᓂᔅᑕᒧᑦ 
ᑕᐃᒪᓐᓇ ᐸᕐᓇᔾᔪᑎᖃᕆᐊᖃᒻᒪᑕ ᑖᒃᑯᐊ ᐅᓇᑕᖅᑐᒃᓴᐃᑦ ᐊᑐᖁᔨᖏᑦᑐᒥᓂᐅᖅᐸᑕ ᐱᓕᒻᒪᓴᕐᓂᕐᒧᑦ, ᓴᓇᓂᕐᒧᑦ 
ᐃᓕᓐᓂᐊᕕᒃᓴᐅᓇᔭᖅᑐᒥᒃ. 
 
ᑲᑎᒪᔩᑦ ᓂᕆᐅᑉᐳᑦ ᑐᓴᖅᑎᑕᐃᖃᑦᑕᕈᒪᓪᓗᑎᒃ ᒥᓂᔅᑕᒥᒃ ᒪᕐᕉᓐᓂᒃ ᑖᒃᑯᓂᐅ ᐱᒻᒪᕆᐅᓂᐊᖅᑐᓂᒃ 
ᐱᓕᕆᐊᕆᔭᐅᒍᒪᔪᓂᒃ. ᐱᓗᐊᖅᑐᒥᒃ ᑖᒃᑯᐊ ᑭᒃᑯᑦ ᑲᑎᒪᔨᐅᓂᐊᕐᒪᖔᑕ ᑖᒃᑯᓂᖓ ᓄᑖᓄᑦ ᑕᒪᓐᓇ 
ᑲᒪᒋᔭᐅᑲᐅᑎᒋᖁᓪᓗᒍ ᓲᕐᓗ ᐆᑑᑎᒋᓗᒍ ᓇᓗᓇᐃᔭᖅᓯᒪᖏᒻᒪᑦ ᐱᓕᒻᒪᓴᕐᓂᕐᒧᑦ ᐃᓕᓐᓂᐊᖅᕕᐅᓂᐊᖅᑐᖅ 
ᓄᓇᕗᒻᒥ ᓯᓚᑦᑐᓴᖅᕕᐅᓂᐊᕐᒪᖔᕐᓘᓐᓃᑦ.  
 
ᑲᑎᒪᔩᑦ ᖃᐅᔨᒪᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᖅᐸᐅᖁᔭᒥᓂᒃ ᐃᓕᓐᓂᐊᕐᕕᒻᒧᑦ ᐋᖅᑭᒃᓱᐃᖃᑦᑕᕐᒪᑕ 
ᐃᓕᓐᓂᐊᖅᕖᑦ ᖃᓄᐃᑦᑑᓂᖏᑦ ᓴᓇᓯᒪᓂᖏᑦ, ᐊᑐᖅᑕᐅᓂᖏᑦ, ᐱᓕᕆᐊᕆᔭᐅᓂᐊᖅᑐᓪᓗ ᐱᑦᔪᑎᒋᓪᓗᒋᑦ 
ᒪᓕᒃᑕᐅᓪᓗᑎᒃ. 
 
ᑲᑎᒪᔩᑦ ᖁᕕᐊᓱᓚᐅᖏᑉᐳᑦ ᐃᒪᓐᓇ ᓇᓗᓇᐃᔭᖅᓯᒪᑦᑎᐊᓚᐅᖏᒻᒪᑕ ᑐᓴᕈᒪᔭᖏᑦ ᓄᑖᓄᑦ 
ᓂᕈᐊᖅᑕᐅᓚᐅᖅᑐᓄᑦ ᐊᕐᕌᒎᓂᐊᖅᑐᒧᑦ ᐆᑑᑎᒋᓪᓗᒋᑦ ᑕᒪᒃᑯᐊ ᑎᑎᕋᖅᑕᐅᓯᒪᓚᐅᖏᑦᑐᑦ. 
 
ᑲᑎᒪᔩᑦ ᑐᒃᓯᕋᖅᕕᖃᑉᐳᑦ ᒥᓂᔅᑕᒥᒃ ᐊᑦᔨᖏᓐᓂᒃ ᐱᒍᒪᓗᑎᒃ ᐃᓕᓐᓂᐊᕐᕕᓐᓂᒃ ᐃᓪᓗᖅᔪᐊᑦ ᖃᓄᐃᑦᑑᓂᖏᑦ 
ᐱᑦᔪᑎᒋᓪᓗᒋ. ᑲᑎᒪᔨᓄᑦ ᑐᓂᓯᖁᓪᓗᒍ ᑕᒪᒃᑯᐊ ᐃᓱᒪᓕᐅᕈᑎᒋᔭᐅᑦᑎᐊᕈᓐᓇᖁᓪᓗᒋᑦ. 
 
ᑲᑎᒪᔩᓪᓗ ᖁᕕᐊᓱᓚᐅᖅᐳᑦ ᑖᓐᓇ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑐᓕᖅᑎᑦᑎᕙᓪᓕᐊᒻᒪᑕ ᑲᑎᒪᔨᕋᓛᑦ 
ᐅᖃᐅᓯᕆᓚᐅᖅᑕᖏᓐᓂᒃ ᓄᓇᓕᓐᓂᒥᐅᑕᐅᔪᑦ ᑎᒥᐅᔪᑦ ᑐᓴᖅᕕᐅᖃᑦᑕᖁᔭᐅᓪᓗᑎᒃ ᐸᕐᓇᒃᑕᐅᓂᖏᓐᓄᑦ, 
ᑎᑎᕋᐅᔭᖅᑕᐅᓂᖏᓐᓄᓪᓗ. ᓄᓇᓕᓐᓂ ᓴᓇᔭᐅᓂᐊᖅᑐᐃᓐ.  
 
ᑭᓯᐊᓂᒃᑕᐅᖅ ᐅᖃᕈᒪᕗᒍᑦ ᑕᐃᒪᓐᓇ ᐅᖃᐅᑎᔭᐅᒑᖓᑕ ᑭᒃᑯᑐᐃᓐᓇᐃᓐ ᑕᐃᒪᓐᓇ ᐱᔭᐅᓂᐊᕐᓂᕋᖅᑕᐅᔪᑦ 
ᐱᔭᐅᖏᒐᒃᑳᖓᑕ ᐊᐱᖅᑯᑎᒋᔭᐅᓕᖃᑦᑕᕐᒪᑦ.  
 
ᑲᑎᒪᔨᕋᓛᓂ ᑲᑎᒪᔨᐅᔪᑦ ᐅᑦᔨᕈᓱᑉᐳᑦ ᑖᒃᑯᐊ ᓂᐅᕕᕈᑕᐅᓂᐊᖅᑐᑦ ᕙᓯᓄᑦ ᐊᑦᔨᒋᖏᒻᒪᒋᑦ. ᑖᒃᑯᐊ ᐊᑭᑐᔫᑎᓄᑦ 
ᐊᑐᕐᓂᐊᖅᑐᑦ ᑕᐃᒪᓐᓇᐃᑦᑐᓐ ᓲᕐᓗ ᑐᓴᐅᒪᑎᑕᐅᑦᑎᐊᖃᑦᑕᓚᐅᖏᒻᒪᑕ ᐊᕐᕌᒎᒐᓴᐅᓯᒪᓕᖅᑐᓂᒃ. 
 
ᑲᑎᒪᔨᕋᓛᑦ ᐃᑲᔪᖅᑐᐃᓐᓇᖅᐳᓐ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᖏᓐᓄᑦ ᐃᓂᒃᓴᐅᒐᔭᖅᑐᓂᒃ 
ᐃᓕᓐᓂᐊᖅᑐᓄᑦ ᑕᕝᕙᓂ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᕐᓂᐊᖅᑐᓄᑦ ᑕᐃᑲᓂ ᓄᓇᕗᑦ ᓯᓚᑦᑐᕐᓴᖅᕕᖓᓂ. 
ᐃᓪᓗᖃᑦᑎᑕᐅᑦᑎᐊᖃᑦᑕᖏᒻᒪᑕ ᓄᓇᕗᒻᒥᐅᓐ ᑕᐃᒪᓐᓇ ᐃᓕᓐᓂᐊᕐᕆᐊᕈᓐᓇᖃᑦᑕᖏᒻᒪᑕ 
ᐃᓪᓗᖃᑦᑎᑕᐅᑦᓯᐊᖏᓐᓂᕐᒧᑦ. 

ᑲᑎᒪᔨᕋᓛᑦ ᐅᑦᔨᕈᓱᑉᐳᑦ ᒫᓐᓇᓵᖑᓚᐅᖅᑐᖅ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒃᒪᑕ ᐃᒪᓐᓇ ᐃᖅᑲᓇᐃᔭᖅᑎᓄᑦ 
ᐃᓪᓗᒃᓴᓂᒃ ᓴᖅᑭᔮᑦᑎᑦᑎᖃᑦᑕᔾᔮᕈᓐᓃᓂᕐᒧᑦ. 
 
ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᐃᓪᓗᖃᑦᑎᑦᑎᖃᑦᑕᖏᒻᒪᑕ ᐃᖅᑲᓇᐃᔭᖅᑎᓄᑦ 
ᐃᓪᓗᒋᔭᐅᒍᔭᖅᑐᓂᒃ.  
 
ᑭᓯᐊᓂ ᑲᑎᒪᔨᐅᔪᑦ ᖃᐅᔨᒪᕗᑦ ᑕᒪᓐᓇ ᓄᑖᖅ ᐊᑐᐊᒐᕆᔭᐅᔪᖅ ᐱᓕᕆᑎᑦᓯᓂᕐᒧᑦ ᐱᓕᕆᔨᓂᒃ ᐱᓯᒪᐃᓐᓇᓂᕐᒥᒃ 
ᐋᓐᓂᐊᖅᑐᓕᕆᔨᓂᒃ ᐊᒻᒪᓗᒃᑕᐅᖅ ᐃᓕᓴᐃᔨᓂᒃ ᐊᑐᖅᑕᐅᖏᓐᓇᕆᐊᖃᒻᒪᑦ ᐱᓗᐊᖅᑐᒥᒃ 
ᓄᓇᓕᕋᓛᖑᓂᖅᓴᐅᔪᓂ, ᐊᑐᓕᖁᔨᕗᓪᓗ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᒥᓐᓂᒃ ᐃᓪᓗᖃᑦᑎᑕᐅᓂᕐᒧᑦ 
ᐊᑐᐊᒐᖅ ᑕᒪᓐᓇ ᑲᒪᒋᔭᐅᑦᓯᐊᕆᐊᖃᒻᒪᑦ. ᑕᕝᕙ ᐅᖃᐅᓯᒃᑲ ᐃᓱᓕᑉᐳᑦ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ 
ᐊᐱᖅᑯᑎᒃᓴᖃᓂᐊᑐᒃᓴᐅᕗᑦ ᐅᖃᐅᓯᒃᓴᖃᓪᓗᑎᓪᓗ ᑲᔪᓯᓂᑦᑎᓐᓂ.  
 
ᖁᔭᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ, ᑖᒃᑯᐊ ᐃᑲᔪᖅᑎᑎᓐ ᐱᖃᑎᒋᔪᕕᑏᓐ, ᐃᑲᔪᖅᑎᒃᓴᖃᑉᐲᓐ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ,  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒃᑯᐊ ᐱᖃᑎᒋᓂᐊᖅᑕᖏᑦ ᑕᐃᑯᓐᖓᐅᔾᔭᐅᖁᔭᐅᓕᖅᐹᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᓐᖑᔭᖅ ᑕᑯᓪᓗᒍ ᓄᖅᑲᐸᓪᓕᐊᔪᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐱᖁᔨᕗᖔᖅᑕᖃᓕᕐᒪᑦ. ᓄᖅᑲᐸᓪᓕᐊᔪᒪᓕᖅᖢᓂ. ᑖᓐᓇ 
ᑲᑎᒪᔾᔪᑕᐅᒍᓐᓇᖏᑦᑐᖅ. ᐊᖏᖅᑐᐃᓐᓇᐃᑦ ᐱᖁᔨᕗᖔᕈᒻᒧᑦ. ᐊᑭᕋᖅᑐᖅᑐᓐ. ᑲᔪᓯᕗᖅ. ᓇᖏᖅᓯᓂᐊᕐᓕᕋᒪ 
ᓄᖅᑲᐸᓪᓕᐊᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᐃᖏᓪᓗᓯ. ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 20. ᑲᑎᒪᔨᕋᓛᑦ 
ᑲᑎᒪᑲᐃᓐᓇᓚᐅᖅᑎᓪᓗᒋᑦ. ᐃᒃᓯᕙᐅᑕᐅᕋᑖᖅᑐᖅ, ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᔅᓴᖅᓯᐅᕈᑎᖃᖅᑲᐅᒐᒪ ᐱᖁᔭᔅᓴᕐᔪᐊᖅ 1-ᒥᑦ, ᐊᒻᒪᓗ 
ᐊᑭᑐᔪᖅᑐᕈᑎᔅᓴᓂᑦ, ᓄᖅᑲᖅᐸᓪᓕᐊᔪᒪᓕᖅᑐᑕᓗ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᕐᒧᑦ 
ᐊᖏᕈᑎᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᖅᑐᖃᕐᒪᑦ. ᑭᓇᒧᑦ ᐊᐃᑉᐱᖅᑕᐅᕙ? ᐊᓚᕋᓚᒃ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ ᓈᓴᐅᑎᖓ 
21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᑎᓐᓂᑦ ᓈᓴᐅᑎᖓ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᑐᐃᓐᓇᖅᑐᖓ ᖃᐅᑉᐸᑦ 
ᒪᓕᒐᓕᐅᖅᑎᓕᒫᑦ ᖃᐅᑉᐸᑦ ᐅᓪᓛᒃᑯᑦ 10-ᒧᐊᖅᐸᑦ ᑲᑎᒪᓂᐊᕐᒪᑕ.  

ᑲᑎᒪᔾᔪᑎᔅᓴᐃᑦ ᓅᕖᕝᕙ 24. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᖓᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ  

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᔭᐅᑎᓪᓗᒋᑦ ᐱᖁᔭᔅᓴᓂᑦ 

13. ᑎᑎᖅᑲᑦ ᓴᖅᑭᑕᐅᓂᖏᑦ 

14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᓂᖅ 

15. ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᕐᓂᕐᒧᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ  

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1  

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᓕᕝᕕᒋᒋᐊᕐᓂᖓ 

21. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᓄᕕᐱᕆ 24, 2005 1:30 ᐅᓐᓄᓴᒃᑯᑦ. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᐳᖅ 17:44ᒥᑦ 



 

 

 


